
ᓯᕗᓕᖅᑎ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᑲᒪᒋᔭᓕᒃ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ 

 

ᔮᓐ ᓂᓐᖓᖅ 

(ᐊᑯᓪᓕᖅ) 

 

ᔮᓂ ᓂᖏᐅᖓᓐ 

(ᓇᓄᓕᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, 

ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᒪᓕᒐᓕᕆᓂᕐᒧᑦ 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

(ᐊᕐᕕᐊᑦ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᓗᐃ ᑕᐹᕐᔪᒃ 

(ᐊᒥᑦᑐᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳᖅ ᐲᑕ ᑕᑉᑑᓇ 

(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 

ᔨᓂ ᐅᒡᔪᖅ 

(ᓇᑦᑎᓕᒃ) 

  



 

 

 

 

ᐃᓗᓕᖏᑕ ᓇᓕᖅᑲᖏᑦ 

578 

ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᒪᐃ 31, 2011 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ 

ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ ᑕᒑᖅ 

ᑰᓕ, ᕌᓐ ᐃᐊᓕᐊᑦ, ᔮᓐ ᓂᓐᖓᖅ, ᔮᓂ ᓂᖏᐅᖓᓐ, 

ᐊᖓᔪᖅᑳᖅ ᑮᑦ ᐲᑕᓴᓐ, ᐋᓚᓐ ᕋᒻᐴᑦ, ᕗᕆᑦ ᓯᐊᓪ, 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, ᓗᐃ ᑕᐹᕐᔪᒃ, 

ᐊᖓᔪᖅᑳᖅ ᐲᑕ ᑕᑉᑑᓇ, ᐅᖃᖅᑎ ᕼᐊᓐᑐ ᑐᑐ, 

ᔨᓂ ᐅᒡᔪᖅ. 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎᐅᑉ ᑐᓪᓕᐊ (ᐊᖓᔪᖅᑳᖅ ᔮᓂ 

ᓂᖏᐅᖓᓐ): ᒪᓕᒐᓕᐅᖅᑎ ᓇᑦᑎᓕᒻᒧᑦ, ᒥᔅ 

ᐅᒡᔪᖅ, ᑐᒃᓯᐊᕐᓂᒃᑯᑦ ᐅᒃᑯᐃᖅᓯᖁᓪᓗᑎᑦ.  

 

>>ᑐᒃᓯᐊᖅᑐᑦ 

 

ᐅᖃᖅᑎᐅᑉ ᑐᓪᓕᐊ: ᖁᔭᓐᓇᒦᒃ. ᑐᓐᖓᓱᖁᔭᒃᑲ 

ᒪᓕᒐᓕᐅᖅᑏᑦ ᑕᒪᕐᒥᒃ ᐊᒻᒪᓗ ᑕᕝᕗᖓ 

ᒪᓕᒐᓕᐅᕐᕕᒻᒧᑦ ᐅᐸᒃᓯᒪᔪᐃᑦ ᑐᓐᖓᓱᓗᒃᑖᕆᑦᓯ, 

ᐱᓗᐊᖅᑐᒥᓪᓗ ᓄᓇᕗᑦᒥᐅᑕᐅᖃᑎᕗᑦ 

ᐅᓐᓄᓴᒃᑰᖅᐸᒃᑲ.  

 

ᑮᓇᐅᔭᓕᕆᓂᕐᒧᑦ ᑐᓴᒐᒃᓴᖅ 

 

(ᑐᓵᔨᑎᒍᑦ) ᐱᒋᐊᓚᐅᓐᖏᓐᓂᑦᑎᓐᓂ 

ᑲᑎᒪᔾᔪᑎᔅᓴᑎᓐᓄᑦ, ᐅᑯᐊ ᐅᖃᓕᒫᕈᒪᔭᒃᑲ 

ᑲᒥᓯᓇᒦᓐᖔᖅᑐᑦ ᑎᑎᖅᑲᒃ: 

 

ᐅᖃᐅᔾᔨᒍᒪᕗᖓ ᒪᓕᒐᓕᐅᖅᑎᓄᓪᓗ 

ᐅᖃᕈᒪᓪᓗᖓ ᑖᒃᑯᐊ ᒪᓕᒐᔅᓴᑦ ᐊᖏᖅᑕᐅᔭᕆᐊᓖᑦ 

ᐱᖓᔪᐊᓐᓂᒃ ᒪᓕᒐᓕᐅᖅᑏᑦ ᑲᑎᒪᑎᓪᓗᒋᑦ: 

 

 ᒪᓕᒐᔅᓴᖅ 6, ᑮᓇᐅᔭᓂᑦ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 

1, 2011-2012; 

 

 ᒪᓕᒐᔅᓴᖅ 7, ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) 

ᒪᓕᒐᖅ, ᓈᓴᐅᑎᖓ 5, 2010-2011; 

 

 ᒪᓕᒐᔅᓴᖅ 8, ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) 

ᒪᓕᒐᖅ, ᓈᓴᐅᑎᖓ 1, 2011-2012. 

 

ᖁᔭᓐᓇᒦᒃ.  

 

ᑕᐃᒪ ᑲᔪᓯᓂᐊᓕᖅᑯᒍᑦ ᑲᑎᒪᔾᔪᑎᔅᓴᑎᓐᓅᕐᓗᑕ. 

ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐲᑕᓴᓐ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 033 - 3(3): ᒥᓂᔅᑕ 

ᒪᓕᒐᓕᐅᕐᕕᒻᒦᓐᖏᑦᑐᖅ (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑐᓴᖅᑎᑦᑎᒍᒪᔪᖓ ᐊᖓᔪᖅᑳᖅ ᓗᐊᓐ 

ᑯᓱᒐᖅ ᐅᕙᓃᔾᔮᓐᖏᒻᒪᑦ ᒪᐃ 31, 2011-ᒥᒃ ᔫᓂ 

3, 2011-ᒧᑦ ᐃᓅᒍᓐᓃᖅᑐᖃᓚᐅᕐᖓᑦ 

ᐃᓚᒋᔭᖓᓐᓂᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᒥᓂᔅᑕᐃᑦ ᐅᖃᐅᓯᖏᑦ. ᒥᔅ ᓯᕗᓕᖅᑎ ᐄᕙ ᐋᕆᐊᒃ. 

 

ᐊᖓᔪᖅᑳᑉ ᐅᖃᐅᓯᖓ 034 - 3(3): 

ᒥᓂᔅᑕᐅᓐᖑᓚᐅᐱᓪᓚᑦᑐᑦ ᓄᑖᒥᒃ ᒥᓂᔅᑕᒥᒃ 

ᓂᕈᐊᖅᓯᓚᐅᓐᖏᓐᓂᖏᓐᓂ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᓯᕗᓪᓕᖅᐹᒥᒃ ᑐᓐᖓᓱᑦᑎᑦᑎᔪᒪᕗᖓ 

ᑕᕝᕙᓂ ᐃᓄᒋᐊᒃᑐᐊᐃᓐᓅᒐᑦᑕ ᑕᕝᕙᓂ 

ᓯᕗᓪᓕᖅᐹᒥᒃ ᑐᓐᖓᓱᑦᑎᐊᕆᑦᑎ ᑕᕝᕗᓐᖓᖅᑐᓯ. 

 



ᐊᐃᑉᐱᖅ, ᒪᐃ 31, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᑎᔩ, ᒫᓐᓇ ᐅᖃᕈᒪᕗᖓ ᑕᕝᕗᖓ 

ᐃᒡᓗᒧᑦ ᑕᐃᒪ ᑎᒃᑯᐊᖅᓯᓚᐅᕐᒥᒐᑦᑕ 

ᒥᓂᔅᑑᓛᖅᑐᓂᑦ ᑕᕝᕗᖓ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᓯᑎᐱᕆ 12-ᖑᓕᖅᐸᑦ. ᑖᒃᑯᐊ 

ᓂᕈᐊᓛᖅᑐᖅ ᓂᕈᐊᖅᓯᒪᓕᕇᖅᐸᑕ ᐸᓐᓂᖅᑑᕐᒥᐅᑦ, 

ᐃᖃᓗᒻᒥᐅᑦ ᐱᖓᓐᓇᖓᓂ, ᐊᒻᒪ ᑐᓄᓂᕐᒥᐅᑦ. 

ᑕᐃᒪᓕ ᑕᕝᕗᖓ ᑎᑭᓚᐅᓐᖏᓐᓂᑦᑎᓐᓂ, ᒫᓐᓇ 

ᒥᓂᔅᑕᐅᓂᐊᖅᑐᑦ ᐅᑯᐊᖑᓂᐊᖅᐳᑦ: ᐅᕙᖓ 

ᒥᓂᔅᑕᐅᑲᐃᓐᓇᕐᓂᐊᖅᑐᖓ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᓯᐅᑦᓴᒃ 

ᒥᓂᔅᑕᐅᑲᐃᓐᓇᕐᓂᐊᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒧᑦ, ᐊᒻᒪ ᒥᓂᔅᑕ ᑰᓕ ᒥᓂᔅᑕ 

ᑲᒪᔨᐅᓂᐊᖅᑐᖅ ᑖᒃᑯᓄᖓ ᐃᖅᑲᓇᐃᔭᖅᑐᑦ 

ᓇᐅᑦᑎᐅᖓᔪᓄᔅᓴᕗᖓᕙᓪᓚᐃᔪᑦ 

ᑖᒃᑯᐊᖑᓂᐊᖅᑐᑦ.  

 

ᑕᐃᒪ ᒫᓐᓇ ᖁᔭᓐᓇᒦᒃ 

ᐅᖃᖅᑎᑦᑐᓐᓇᑲᐃᓐᓇᕋᕕᓐᖓ. 

ᑕᐃᒪᐃᓕᖓᑲᐃᓐᓇᓂᐊᖅᐳᒍᑦ ᒫᓐᓇᐅᔪᖅ. 

ᖁᔭᓐᓇᒦᒃ.  

 

ᐅᖃᖅᑎᐅᑉ ᑐᓪᓕᐊ: ᖁᔭᓐᓇᒦᒃ. (ᑐᓵᔨᑎᒍᑦ) 

ᒥᓂᔅᑕᐃᑦ ᐅᖃᐅᓯᖏᑦ. 3-ᒨᕐᓗᑕ ᑲᑎᒪᔾᔪᑎᔅᓴᓂᑦ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᓂᔅᑕ ᑕᐹᕐᔪᒃ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 052 - 3(3): 

ᐱᒃᑯᒋᔭᐅᓂᖓ Hᐊᓐᑐ ᑐᑐ 

ᐅᖃᖅᑎᑖᕆᔭᐅᓂᖓᓄᑦ (ᑕᐹᕐᔪᒃ) 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ 

ᖁᔭᓐᓇᒦᒃ ᑖᒃᑯᓄᖓ ᒪᓕᒐᓕᐅᖅᑎᐅᖃᑎᒃᑲ 

ᑕᕝᕙᓂ. ᐅᐱᕐᖔᒥ ᑲᑎᒪᓂᐊᓕᕐᒪᒐᑦᑕᐃᓛᒃ ᑕᒪᓐᓇ 

ᖁᕕᒋᑦᑎᐊᒻᒪᕆᒃᖢᒍ 

ᐊᒃᓱᕈᕐᓇᖅᓯᐅᓚᐅᐱᓪᓚᒃᑲᓗᐊᖅᑐᑎᒍᑦ 

ᐃᓛᑎᒍᖏᓛᒃ ᐃᓚᓐᖓᖃᑦᑕᖅᑐᑕᓗ.  

 

ᐅᖃᖅᑎᑦᑎᔩ, ᐅᓇᓕ ᓇᖏᖅᓯᔾᔪᑎᒋᔭᕋ ᐅᓪᓛᖅ 

ᑕᐃᒪ ᓂᕈᐊᕐᓂᕋᖅᑲᐅᒐᑦᑕ ᐱᖁᔨᕗᖔᕈᑎᒍᑦ 

ᓇᓗᓇᐃᖅᑕᐅᑎᐊᕐᓂᐊᖅᑑᒐᓗᐊᖅ ᑭᓯᐊᓂ ᑖᓐᓇ 

ᐅᖃᖅᑎᑦᑎᔨᐅᑉ ᐃᒃᓯᕙᐅᑕᖓ ᐱᕐᔪᐊᒻᒪᕆᒋᒐᑎᒍ  

ᑕᕝᕙᓂ ᒪᓕᒐᓕᐅᕐᕕᐅᑉ ᐃᓗᐊᓂ ᐅᐱᒋᔪᒪᓪᓗᒍ 

ᐊᒥᑦᑐᕐᒥᐅᓄᑦ ᑭᒡᒐᑐᖅᖢᖓ, ᐃᒡᓗᓕᒻᒧᓪᓗ 

ᓴᓂᕋᔭᒻᒧᓪᓗ.  

ᓂᕈᐊᖅᑕᐅᕋᑖᖑᖅᑲᐅᔪᖅ ᕼᐊᓐᑐ ᑐᑐ ᑕᕝᕗᖓ 

ᐅᖃᖅᑎᑦᑎᔨᐅᓂᐊᓕᕐᒪᑦ 

ᐱᓕᕆᔪᒪᖃᑎᒋᔪᒪᑦᑎᐊᖅᐸᕗᑦ ᐊᒻᒪᓗ 

ᑲᒪᒋᔭᐅᑦᑎᐊᕈᒪᓂᐊᖅᐳᒍᑦ ᓇᐅᒃᑯᑦ 

ᓈᒻᒪᓐᖏᑦᑐᒃᑯᑦ ᐅᖃᐅᓯᒃᑯᓪᓘᓐᓃᑦ 

ᐱᔪᒥᓂᐅᓐᓂᕈᑦᑕ 

ᐃᓂᖅᑎᖅᑕᐅᖃᑦᑕᕐᓂᐊᕋᓱᒋᓪᓗᖓ.ᑐᓐᖓᓱᒋᑦ 

ᕼᐊᓐᑐ ᐊᒻᒪᓗ ᐱᓕᕆᖃᑎᒋᑦᑎᐊᓂᐊᖅᐸᒋᑦ 

ᐊᒥᑦᑐᕐᒥᐅᓄᑦ ᑭᒡᒐᖅᑐᐃᓪᓗᖓ ᑐᓐᖓᓱᖁᕙᕋ 

ᐅᖃᖅᑎᑦᑎᔨᐅᓂᐊᓕᖅᑎᓪᓗᒍ. ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎᐅᑉ ᑐᓪᓕᐊ: ᖁᔭᓐᓇᒦᒃ. (ᑐᓵᔨᑎᒍᑦ) 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᔅᑕ ᐃᐊᓕᐊᑦ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 053 - 3(3): 

ᐃᒻᒥᓃᖅᑐᓕᕆᓂᖅ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓂᑯᕕᑉᐳᖓ ᐅᖃᐅᓯᖃᕈᒪᓪᓗᖓ 

ᐅᖃᐅᓯᕆᖃᑦᑕᖅᓯᒪᔭᕗᑦ ᐊᒥᓱᐊᖅᑎᑐᒍ 

ᒪᓕᒐᓕᐅᕐᕕᒻᒥ ᐊᑦᑐᐃᓂᖃᖅᐸᑦᑐᑦ ᓄᓇᕗᓕᒫᒥ 

ᐃᒻᒥᓃᕐᓂᐅᕙᑦᑐᖅ ᐊᑕᐅᓯᕐᒧᑦ 

ᐱᓕᕆᐊᖑᔪᔅᓴᐅᔪᒐᓗᐊᑦ ᑭᓯᐊᓂ ᑕᒪᒃᑯᐊ 

ᕿᒪᑦᑕᖏᓪᓘᓐᓃᑦ ᑭᒃᑯᓕᒫᑦᑎᐊᑦ 

ᐃᑉᐱᓐᓂᐊᓂᖃᖅᐸᑦᑐᑦ ᐋᓐᓂᐊᓂᖃᖅᑐᑎᑦ.  

 

ᐅᖃᖅᑏ, ᑖᒃᑯᐊ ᒪᓕᒐᓕᐅᕐᕕᒦᑦᑐᑦ ᐅᓪᓗᒥ 

ᑕᕝᕙᓃᒻᒪᑕ ᐃᑲᔪᖅᑐᐃᓪᓗᑎᑦ 

ᓇᓗᓇᐃᖅᓯᒍᒪᓪᓗᑎᓪᓗ ᖃᓄᖅ 

ᐃᒻᒥᓃᖅᑐᖃᖅᑎᓪᓗᒍ ᐊᑦᑐᖅᑕᐅᓂᖃᖅᐸᒻᒪᖔᑕ. 

ᑕᑯᔪᒪᒐᓗᐊᖅᑐᒍᑦ ᑕᒪᓐᓇ ᓄᖅᑲᖁᓕᕋᓗᐊᕋᑦᑎᒍ 

ᐋᓐᓂᐊᓇᖅᑐᕐᔪᐊᕌᓘᔪᖅ ᐅᕙᒍᓪᓕ 

ᐱᓕᕆᒍᓐᓇᕋᓗᐊᕋᑦᑕ ᖃᓄᐃᓐᖏᑎᐊᕐᓗᑕ.  

 

ᐅᖃᖅᑏ, ᐱᔭᕆᐊᑐᔫᒻᒪᑦ ᐋᓐᓂᕐᓂᐊᓗᒃ 

ᐅᖃᐅᓯᕆᓇᓱᑦᑐᒍ ᕿᒪᑦᑕᐅᓪᓗᓂ  

ᖃᐅᔨᒪᓇᓐᖏᒥᒻᒪᑦᑕᐅᖅ ᖃᓄᖅ  

ᐃᒫᒃ ᑕᕝᕘᓇ ᐊᓯᐊᒎᕐᕕᖃᖅᑑᔮᕈᓐᓃᑎᓪᓗᒍ. 

 

ᐅᖃᖅᑏ, ᓈᓴᐅᑎᓂᑦ ᐅᖃᕈᓐᓇᖅᑐᖓ ᑕᒫᓂ 

ᓄᓇᕗᒻᒥ ᖃᑦᑎᐅᓂᖏᓐᓂ ᑭᓯᐊᓂ 

ᑐᑭᓯᔾᔪᑎᓪᓚᕆᐅᒐᔭᓐᖏᒻᒥᔪᑦ ᑭᓯᐊᓂᓕ 

ᓈᓴᖅᑕᐅᓯᒪᒋᐊᓖᑦ ᐃᓄᒋᐊᓗᐊᕐᓂᖏᑦ 

ᐱᓂᕐᓗᑦᑕᐅᕙᑦᑐᑦ, ᐊᔪᓕᖅᓯᒪᓂᐅᔪᑦ, 

ᐃᓕᓐᓂᐊᖅᓯᒪᓂᐅᔪᖅ ᐊᒻᒪᓗ 

ᐃᖅᑲᓇᔮᖃᓐᖏᓂᓪᓗ ᑕᒪᒃᑯᓄᖓ ᓵᓕᖃᑦᑕᕐᒪᖔᑕ 

ᐃᒻᒥᓃᕐᓂᕐᒧᑦ.  

 

ᐅᖃᖅᑏ, ᓄᓇᕗᑦ ᒐᕙᒪᒃᑯᖏᑦ ᐊᖏᖅᓯᒪᔫᒐᓗᐊᑦ 

ᖃᓄᖅᑑᕈᑎᔅᓴᐅᔪᒥᒃ ᓄᓇᕗᒻᒥ 

ᐃᒻᒥᓃᖅᑕᐃᓕᒪᑎᑦᑎᓇᓱᐊᕐᓂᕐᒧᑦ. ᑖᓐᓇ ᑭᓯᐊᓂ 

ᐊᑯᓂᐅᓗᐊᓕᕐᒪᑦ ᐃᓚᒋᔭᐅᒍᓐᓇᕆᓪᓗᑕ 

ᑲᑐᔾᔨᔭᕆᐊᖃᓕᕋᑦᑕ ᐱᓕᕆᖃᑎᒌᓪᓗᑕ. 

ᒐᕙᒪᒃᑯᓐᓂ ᐱᓕᕆᐅᔪᓕᒫᑦ ᐃᓚᐅᔭᕆᐊᖃᖅᑐᑦ 

ᑲᑐᔾᔨᖃᑎᒋᔭᕗᑦ ᓄᓇᕗᑦ ᑐᓐᖓᕕᒃᑯᑦ, ᐃᓵᔅᓯᒪᒋᑦ 

ᐃᓅᓯᕐᒧᑦ, ᐸᓖᓯᒃᑯᓪᓗ ᐱᖃᑕᐅᔭᕆᐊᖃᕐᒥᔪᑦ 

ᓄᓇᕗᒻᒥ ᓄᓇᓕᓕᒫᑦ ᐱᓕᕆᔪᐃᓐᓇᐅᔪᓐᓇᕐᖓᑕ 

ᐃᓚᒥᓐᓄᑦ ᓄᓇᖅᑲᑎᒥᓄᓪᓗ.  

 

ᐅᖃᖅᑏ, ᒐᕙᒪᒃᑯᒋᔭᕗᑦ ᓄᓇᕗᒻᒥᐅᓂᑦ 

ᐊᑐᐃᓐᓇᖃᖅᑎᑦᑎᒋᐊᖃᕐᖓᑕ ᐱᔨᑦᑎᕐᓗᒍᓗ 

ᐃᓱᒪᓕᕆᓂᕐᒧᑦ ᐱᓕᕆᔭᖃᕐᓗᓂ ᐊᒻᒪᓗ 

ᐃᓕᓐᓂᐊᖅᑐᖃᕆᐊᖃᖅᑐᓂ ᑕᒪᒃᑯᐊ 

ᐃᓄᓕᕆᔨᖃᕆᐊᖃᖅᑐᑦᑕ ᐃᓱᒪᓕᕆᔩᓪᓗ. ᑕᐃᒪᓕ 

ᐃᓄᓕᕆᔨᖃᓐᖏᒻᒪᑕ ᑭᒡᒐᑐᖅᑕᒃᑲ ᐊᑯᓂᒻᒪᕆᐋᓗᒃ.  

 

ᐅᖃᖅᑏ, ᕿᓚᓈᖅᐳᖓ ᑕᐃᒪ ᒐᕙᒪᒃᑯᑦ 

ᓴᖅᑮᓛᕐᓂᖏᓐᓂ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

ᐸᕐᓇᒍᑕᐅᔪᒥᒃ ᐅᕙᒍᑦ  

ᐱᓕᕆᐊᖃᕐᓗᑕ ᐃᓚᒌᓪᓗᑕ ᓄᓇᓕᐅᓗᑕ 

ᐃᑲᔪᖅᑐᐃᓇᓱᓪᓗᑕ ᖃᓄᐃᓐᖏᑦᑎᐊᕐᓂᕐᒧᑦ 

ᐃᓅᑦᑎᐊᕋᓱᐊᕐᓂᕐᒧᑦ ᐊᐃᑉᐸᕇᑦᑎᐊᓂᕐᒧᓪᓗ 

ᓯᕗᓂᔅᓴᖃᑦᑎᐊᓂᕐᒧᓪᓗ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᔅ ᐅᒡᔪᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 054 - 3(3): 

ᐃᓱᓕᒃᓯᔪᐃᑦ ᑕᓗᕐᔪᐊᑉ ᓇᑦᑎᓕᒃ 

ᐃᓕᓐᓂᐊᕕᖓᓂ (ᐅᒡᔪᖅ) 

 

ᐅᒡᔪᖅ: ᖁᐊᓇᖅᑯᑎᑦ, ᐅᖃᖅᑎᑦᑎᔩ. ᐅᑉᓗᒥ 

ᓇᖏᖅᑐᖓ ᖁᕕᐊᕼᐆᑎᖃᕈᒪᓗᖓ ᑖᑉᑯᐊ 

ᓇᑦᑎᓕᖕᒥᐅᑦ ᐃᓕᕼᐊᖅᑐᓐᖑᐃᑦ ᐃᕼᐅᓕᑦᑎᒻᒪᑕ 

ᑕᐃᑲᓂ ᑕᓗᕐᔪᐊᓂ. ᑖᑉᑯᐊ ᐃᓕᕼᐊᖅᑐᓐᖑᐃᑦ 

ᑯᐃᔅᑏᓐ ᒪᓃᓚᒃ,; ᐅᕕᓗᒃ ᐊᓐᓇᕕᒐᖅ; ᓯᓯᐊᓪ 

ᓚᐃᐊᓪ, ᑕᐃᑲᓂ ᓇᖏᖃᑕᐅᔪᖅ ᐱᔨᑦᑎᕋᖃᑕᐅᔪᖅ. 

ᑕᐃᐋᓐ ᑑᑕᓕᒃ; ᓱᐊᓐ ᐅᒡᔪᖅ, ᓄᑕᕋᓐᓈᕋ; ᑳᓴᓐ 

ᐅᒡᔪᖅ. ᑖᑉᑯᐊ ᐱᔭᕇᖅᕼᐃᒻᒪᑕ ᒪᐃ ᐊᑐᖅᑎᓪᓗᒍ 

ᐱᔭᕇᕋᒥ ᐊᑐᖅᑎᑕᐅᒻᒪᑕ ᓇᑦᑎᓕᐅᑉ 

ᐃᓕᕼᐊᕐᕕᐊᓂ. ᑕᐃᒃᑯᐊ ᓇᑦᑎᓕᖕᒥᐅᑦ 

ᐃᓕᕼᐊᐃᔩᑦ ᖁᔭᒋᒻᒪᕆᑉᐸᒃᑲ ᑖᒃᑯᓂᖓ 

ᐊᔭᐅᕆᑦᑎᐊᕐᒪᑕ ᐃᓕᕼᐊᖅᑖᓐᖑᐊᓐᓂᑦ.  

 

ᑖᒃᑯᐊᓗ ᐱᔭᕇᖅᑐᓐᓄᐃᑦ 

ᕼᐃᕗᓂᒃᕼᐊᖃᑦᑎᐊᖁᕙᒃᑲ ᓇᒡᓕᒋᕙᒃᑲᓗ 

ᕼᐃᕗᓂᒃᕼᐊᒥᓂᒃ ᕼᐊᓇᐅᒐᖃᑦᑎᐊᖁᑉᓗᒋᑦ 

ᐃᒻᒥᓂᒃ ᑲᒪᒋᑦᑎᐊᕐᓗᑎᒃ 

ᕼᐃᕗᓂᒃᕼᐊᖃᑦᑎᐊᖁᒻᒪᕆᑦᑕᒃᑲ. ᐃᓅᖃᑎᕗᑦ 

ᐊᒥᕼᐅᑦ ᖁᕕᐊᓇᓐᖏᑦᑐᓄᑦ 

ᑎᑭᖃᑦᑕᕋᓗᐊᖅᑎᑉᓗᒋᑦ ᕼᐃᕗᒧᑦᑎᐊᖃᑦᑕᒻᒪᑕ 

ᑖᒃᑯᐊᓐᓄᐃᑦ ᐃᕼᐅᓕᑦᑎᖃᑦᑕᐅᔪᑦ ᖃᐅᒪᔪᒥ 

ᕼᐃᕗᓂᒃᕼᐊᑦᑎᐊᕙᒻᒥᒃ ᑕᐅᑐᖁᕙᒃᑲ. ᑕᐃᒪᓐᓇᓗ 

ᐊᔭᐅᖅᑐᑦᑎᐊᖅᖢᒋᑦ. 

 

ᑖᒻᓇᑦᑕᐅᖅ ᐃᓛᒃ ᖁᕕᐊᕼᐆᑎᔪᒪᕙᕋᑦᑕᐅᖅ ᓰᓚ 

ᖃᒧᒃᑳᖅ ᐅᖅᕼᐅᖅᑑᕐᒥᐅᑕᖅ. ᑖᒻᓇ  

ᐃᕼᐅᓕᑦᑎᒥᒻᒪᑦᑕᐅᖅ ᑕᐃᑲᓂ ᑲᖏᖅᖠᓂᕐᒥ 

ᑎᑎᕋᕐᕕᐅᑉ ᐃᓗᐊᓂ ᕼᐊᓇᓂᕐᒥᒃ ᐅᑭᐅᒥᒃ 

ᕼᐃᕗᓪᓖᑦᑐᒥ ᐃᓂᖃᖃᑕᐅᒻᒪᑦ ᑕᐃᑲᓂ 

ᑲᖏᖅᖠᓂᕐᒥ. ᓄᓇᒥᓂ ᐊᐅᓪᓚᐅᒪᓗᓂᓕ 

ᐃᓕᕼᐊᖅᑐᓐᓅᒻᒪᑦ ᒪᕐᕉᓐᓂᒃ ᓄᑕᕋᓐᓄᐊᖃᖅᖢᓂ 

ᒥᑭᔪᓂᒃ ᐃᕼᐅᓕᑦᑎᖃᑕᐅᒻᒪᑦᑕᐅᖅ ᖁᔭᒋᓪᓛᖅᐸᕋ 

ᕼᐊᑑᑎᕙᕋᑕᐅᖅ ᑕᐃᒪᓐᓇᒻᒪᕆᒃ 

ᕼᐃᕗᓂᒃᕼᐊᖃᑦᑎᐊᖁᕙᕋ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎᐅᑉ ᑐᓪᓕᐊ: ᖁᔭᓐᓇᒦᒃ. ᑕᐃᒃᑯᐊᑦᑕᐅᖅ 

ᐅᐱᒋᕙᕗᑦ. (ᑐᓵᔨᑎᒍᑦ) ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᒥᔅᑕ ᓂᓐᖓᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 055 - 3(3): 

ᐃᓄᓕᕆᔾᔪᑎᑦ ᐊᒻᒪ ᐃᒡᓗᑭᒃᓴᕐᓂᖅ 

(ᓂᓐᖓᖅ) 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒥᑦᑕᐅᖅ ᓂᑯᕕᑦᑐᖓ ᐅᐱᒋᔪᒪᓪᓗᒍ ᒥᔅᑕ ᑐᑐ 

ᒪᓕᒐᓕᐅᖅᑎᐅᖃᑎᒐ ᐅᖃᖅᑎᑦᑎᓐᖑᖅᑎᑕᐅᒻᒪᑦ. 

 

ᐅᖃᖅᑏ, ᐅᓪᓗᒥ ᐅᖃᐅᓯᖃᕈᒪᔪᖓ 

ᐊᒥᓱᑲᓪᓚᐅᔪᓂᑦ ᐅᖃᐅᓯᒋᔭᐅᔭᕆᐊᖃᖅᑑᑎᒋᒐᒃᑭᑦ 

ᑕᕝᕙᓂ ᒪᓕᒐᓕᐅᕐᕕᒻᒥ. 

 

ᓄᓇᕗᒻᒥ ᐊᒥᓱᕈᖅᐸᓪᓕᐊᑐᐃᓐᓇᕐᖓᑕ ᐊᐅᒥᒍᑦ 

ᓱᑲᖃᓗᐊᖅᑐᑦ ᐊᒻᒪᓗ ᑕᒪᒃᑯᐊ ᓱᕈᓰᑦ 

ᐊᓂᖅᑎᕆᓂᕐᒧᑦ ᐊᑲᐅᓐᖏᓕᐅᕈᑎᖃᖅᑐᑦ. 

ᐅᖃᖅᑏᓪᓗ, ᐳᕙᓪᓗᓂᑕᖃᖅᑐᓂ ᓄᓇᕘᓕᒫᒥ 

ᐊᒻᒪᓗ, ᐅᖃᖅᑏ, ᑕᐃᒪᓕ ᐊᑲᐅᓐᖏᓕᐅᕈᑕᐅᔪᓂᑦ 

ᓂᓐᓂᐅᓗᐊᕐᓂᐅᔪᖅ ᐱᔾᔪᑕᐅᓗᐊᑕᖃᑦᑕᕐᖓᑦ 

ᐅᑉᐱᕈᓱᒃᑲᒪ. 

 

ᐅᖃᖅᑏ, ᐊᑲᐅᓐᖏᓕᐅᕈᑕᐅᓂᖅᐹᖑᕙᓪᓚᐃᔪᖅ 

ᐃᒡᓗᑭᒃᓴᕐᓂᖅ. ᓈᒻᒪᓕᖅᑲᑦ ᐊᐱᖅᓱᕐᓇᒥ ᒥᓂᔅᑕ 

ᐃᒡᓗᓕᕆᔨᕐᔪᐊᒃᑯᓐᓄᑦ ᐊᐱᖅᓱᓂᐊᖅᑕᕋ 

ᐃᒡᓗᖃᒃᑲᓐᓂᕆᐊᖃᕐᓂᖓᓂᒃ ᓄᓇᕗᒻᒥ. 

ᐊᒻᒪᓗ, ᐅᖃᖅᑏ, ᓇᐅᔮᓂ ᐃᒡᓗᓴᖅᑕᖃᕋᓗᐊᕐᖓᑦ 

ᑰᒑᕐᕈᒥᓗ ᑭᓯᐊᓂ ᓴᓇᔭᐅᕙᓪᓚᐃᖏᒻᒪᑕ ᒫᓐᓇᒧᑦ 

ᑎᑭᑦᑐᒍ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᔅᑕ ᓯᐅᑦᓴᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 056 - 3(3): 

ᐊᕐᕕᐊᓂ ᐳᓚᕋᖅᑐᓕᕆᓂᕐᒧᑦ 

ᐃᓕᓐᓂᐊᕐᓂᖅ (ᓯᐅᑦᓴᒃ) 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍ): 

ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᖅᐹᒥᒃ ᕼᐊᓘᖅᐸᒃᑲ 

ᑭᒡᒐᑐᖅᑕᒃᑲ ᐊᕐᕕᐊᓂ. 

 

ᐅᖃᖅᑏ, ᐅᐱᕐᖔᔅᓴᒃ ᒪᐃ 12-ᖑᑎᓪᓗᒍ ᑕᐃᑲᓂ 

ᐊᕐᕕᐊᓂ ᐳᓚᕋᖅᐸᒃᑐᓄᑦ ᐊᕐᕌᒍᓄᑦ ᑕᓪᓕᒪᓄᑦ 

ᐱᓕᕆᐊᖑᓚᐅᖅᑐᑦ ᓄᓇᓕᓐᓂ ᐳᓚᕋᖅᑐᓄᑦ 

ᑲᔪᖏᖅᓴᐃᔾᔪᑎᐅᓂᐊᖅᑐᖅ ᑖᕙᓂ ᐊᕐᕕᐊᓂ. 

ᖃᐅᔨᒪᖁᕙᔅᓯ ᑲᔪᓯᑦᑎᐊᖅᓯᒪᒻᒪᕆᓕᕐᒪᑦ ᐊᒻᒪᓗ 

ᑕᒫᓂ ᓄᓇᕗᒻᒦᑦᑐᓂᑦ ᐃᒫᒃ ᐱᓕᕆᓇᓱᑦᑎᓪᓗᑕ 

ᑮᓇᐅᔭᓕᐅᕈᑎᒃᓴᓂᑦ ᓇᓂᓯᒍᓐᓇᕋᑦᑕ. 

 

50-ᐸᓗᐃᑦ ᐊᕐᕕᐊᕐᒥᐅᑕᐅᔪᑦ ᐃᓅᓱᒃᑐᐃᑦ 

ᐃᓐᓇᐅᔪᑦ ᐊᒻᒪ ᐃᓐᓇᒻᒪᕆᐅᔪᑦ 

ᐱᖃᑕᐅᔪᐃᓐᓇᐅᓚᐅᕐᒪᑕ. ᑖᒃᑯᐊ 

ᐊᔪᓐᖏᔾᔪᑎᑖᒃᑲᓐᓂᖅᑐᑎᓪᓗ ᐱᓕᕆᑦᑎᐊᓂᕐᒧᑦ 

ᐳᓚᕋᖅᑐᓕᕆᓂᕐᒨᖓᔪᓂᒃ, ᑕᐃᒃᑯᐊᓗ 

ᖃᐅᔨᒪᑕᕆᔭᐅᓂᐊᖅᑐᑦ ᓂᕿᓕᐅᖅᑎᐅᔪᑦ, 

ᐸᐃᑉᐹᓕᕆᔨᐅᔪᑦ, ᐋᖅᑭᒃᓱᐃᔨᐅᔪᑦ, ᖃᕋᓴᐅᔭᒃᑯᓪᓗ 

ᑐᑭᓯᒋᐊᕈᑎᔅᓴᓂᒃ ᑖᒃᑯᓄᓐᖓᕈᓘᔭᖅ.  

ᒪᐃ 12-ᖑᑎᓪᓗᒍ ᐅᐸᑦᑕᐅᓚᐅᖅᓯᒪᒐᑦᑕ 

ᑕᓪᓕᒪᓄᑦ ᐊᐅᓚᔾᔨᔨᐅᔪᓄᑦ ᖃᓪᓗᓈᓃᖔᖅᑐᑦ 

ᑎᓴᒪᑦ, ᐊᑕᐅᓯᖅ ᑕᕆᐅᑉ ᐊᑭᐊᓂᑦ, ᐃᓚᖏᑦ 

ᑕᐃᒃᑯᐊ ᑕᑉᐸᐅᖓᐅᔾᔨᒍᒪᔪᑦ ᐊᕐᕕᐊᓄᑦ ᒪᕐᕉᒃ 

ᐅᖃᖅᓯᒪᔫᒃ ᐱᓇᓱᐊᕈᓯᓕᒫᓂᑦ 2012-ᒥᑦ 

ᑎᑎᕋᖅᓯᒪᓚᐅᕐᓂᐊᕐᓂᕋᔪᔪᑦ ᐊᒻᒪᓗ ᐃᓚᖏᑦ 

ᕿᓚᒻᒥᐅᓂᖅᓴᐅᔪᑦ ᓂᐅᕐᕈᖃᑦᑕᓂᐊᖅᑐᑦ ᑕᒫᓂ 

ᐊᕐᕌᒍᒥ, ᑕᒪᓐᓇ ᐱᒋᐊᓕᑕᐃᓐᓇᖅᑐᖅ. 

 

ᒪᕐᕉᒃ ᐆᒪᔪᕐᓂᑦ ᕿᒥᕐᕈᔪᓐᓇᖅᐴᒃ ᐳᓚᕋᖅᑎᓄᑦ.  

22,000-ᖑᔪᑦ ᑰᔾᔪᐊᕌᓗᒻᒨᐸᒻᒪᑕ ᓇᓄᕐᓂᑦ 

ᑕᑯᔭᖅᑐᑐᐃᓐᓇᖅᑐᑦ ᑕᑯᔭᖅᑐᕈᓐᓇᕐᒥᔪᑦ ᓇᓄᕐᓂᑦ 

ᑕᐅᕙᓂᓕ ᖃᒪᓂᑦᑐᐊᕐᒥ ᑐᑦᑐᒋᔭᖏᑦ 

ᑕᒪᐅᓈᖃᑦᑕᕐᖓᑕ ᓄᓇᑦᑎᒍᑦ. ᑕᑯᔭᐅᔪᒪᓪᓗᑎᓪᓗ 

ᓂᐅᕐᕈᕙᑦᑐᓄᑦ, ᑭᓯᐊᓂ ᐃᓄᐃᑦ ᐃᓕᖅᑯᓯᖏᑦ 

ᐊᕐᕕᐊᓂᑦ ᓴᖅᑭᔮᑦᑎᐊᕐᖓᑕ ᑕᒪᒃᑯᐊ 

ᖃᐅᔨᔭᐅᒃᑲᓐᓂᕈᓐᓇᕐᒥᔪᑦ. 

 

ᐊᕐᕌᒍᓂᒃ ᒪᕐᕉᓐᓂᒃ ᑐᓐᖓᕕᒃᑯᑦ, ᑭᕙᓪᓕᕐᒥᐅᑦ 

ᐃᓄᐃᑦ ᑲᑐᔾᔨᖃᑎᒌᖏᑦ ᕼᐋᒻᓚᒃᑯᖏᓪᓗ 

ᑮᓇᐅᔭᖃᖅᑎᑕᐅᓚᐅᕐᖓᑕ ᑖᔅᓱᒧᖓ 

ᐱᓕᕆᓂᐊᕐᓗᑎᒃ ᐱᕙᓪᓕᐊᑎᑦᑎᓪᓗᑎᒃ 

ᓂᐅᕐᕈᑎᖃᕋᓱᐊᕐᓂᕐᒧᓪᓗ ᐊᕐᕌᒍᓄᓪᓗ ᐱᖓᓱᓄᑦ 

ᑲᔪᓯᓂᐊᖅᑐᑦ. 

 

ᐊᕐᕕᐊᕐᒥ ᑕᑯᓚᐅᖅᓯᒪᔭᕋ ᐊᔅᓱᐊᓗᒃ 

ᑕᑯᔪᒥᓇᓚᐅᖅᑐᖅ ᐊᒻᒪᓗ ᑕᒪᓐᓇ 

ᑲᔪᓯᑦᑎᐊᖁᒥᓇᖅᑯᖅ, ᑕᒪᓐᓇᓗ 

ᒪᑭᒪᐃᓐᓇᕈᓐᓇᖅᑐᓂᑦ ᐃᖅᑲᓇᐃᔭᕐᕕᐅᖃᑦᑕᕐᓗᓂ, 

ᐃᓄᐃᓪᓗ ᐃᓕᖅᑯᓯᖓᓐᓂᑦ ᒪᑭᒪᑎᑦᑎᓪᓗᓂ, 

ᐱᐅᖅᓱᐊᓂᕐᒧᓪᓗ ᑕᒪᒃᑯᓂᖓ ᐆᒪᔪᕐᓂᒃ 

ᑕᑯᔭᐅᔪᓐᓇᖅᑐᓂᒃ ᓯᓚᕐᔪᐊᕐᒥᐅᓄᑦ.  

ᑲᑐᔾᔨᖃᑕᐅᔪᓕᒫᑦ, ᐃᓚᒋᔭᐅᓪᓗᑎᑦ ᑭᕙᓪᓕᕐᒥᐅᑦ 

ᐃᓄᐃᑦ ᑲᑐᔾᔨᖃᑎᒌᖏᑦ, ᑐᓐᖓᕕᒃᑯᑦ, ᕼᐋᒻᓚᒃᑯᑦ  

ᐊᒻᒪ ᓄᓇᕗᑦ ᒐᕙᒪᒃᑯᖓᑦ ᑕᒪᔅᓱᒧᖓ 

ᐊᔭᐅᖅᑐᖅᑕᐅᒃᑲᓂᖅᐳᑦ ᑲᔪᓯᖁᓪᓗᒋᑦ ᑕᒪᑐᒥᖓ 

ᐃᑲᔪᖅᑐᐃᓂᖏᓐᓂᒃ. 

 

ᓴᖅᑮᖃᑦᑕᕐᓂᖅ ᓇᒻᒥᓂᕆᔭᓂᑦ ᒥᑭᓂᖅᓴᐅᔪᓂᑦ 

ᐊᕐᕕᐊᓂ ᑲᔪᓯᒍᓐᓇᕋᔭᖅᑐᓂᑦ 

ᐳᓚᕋᖅᑎᑕᖃᓐᓂᕐᒧᑦ... 

 

ᐅᖃᖅᑏ, ᒫᓐᓇᐅᔪᖅ ᐊᖏᖅᑕᐅᔪᒪᕗᖓ 

ᒪᓕᒐᓕᐅᖅᑎᓕᒫᓄᑦ ᐱᔭᕇᕈᒪᓪᓗᒍ ᐅᖃᐅᓯᕆᔭᕋ. 

ᖁᔭᓐᓇᒦᒃ. 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

(ᑐᓵᔨᑎᒎᕈᓐᓃᖅᑐᖅ) ᒥᔅᑕ ᓯᐅᑦᓴᒃ 

ᐅᖃᐅᓯᒃᓴᕆᔭᒥᓂᒃ ᐱᐊᓂᒃᑎᑕᐅᔪᒪᒐᓗᐊᕐᒪᑦ. 

(ᑐᓵᔨᑎᒍᑦ) ᐋᒡᒑᖅᑐᖃᖅᐹ? (ᑐᓵᔨᑎᒎᕈᓐᓃᖅᑐᖅ) 

ᐱᑕᖃᓐᖏᒻᒪᑦ. (ᑐᓵᔨᑎᒍᑦ) ᒥᔅᑕ ᓯᐅᑦᓴᒃ, 

ᐅᖃᐅᓯᒃᓴᑎᑦ ᐱᔭᕇᕈᓐᓇᖅᓯᕙᑎᑦ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᐅᖃᖅᑏ, ᑕᒪᒃᑯᐊ ᐱᓕᕆᐊᔅᓴᐅᔪᑦ 

ᐱᖃᓯᐅᑎᓂᐊᖅᑐᑦ ᓄᑖᓂᑦ ᐊᐅᓚᔾᔨᔨᓂᑦ, 

ᑐᔪᕐᒥᕕᐅᔪᓂᑦ, ᐃᓕᖅᑯᓯᒃᑯᑦ ᑕᑯᔅᓴᐅᑎᑦᑎᓂᕐᒧᑦ 

ᓴᓇᓐᖑᐊᖅᑎᓄᑦ ᒥᖅᓱᖅᑎᐅᔪᓄᑦ. 

 

ᑖᒃᑯᐊ ᐊᕐᕕᐊᓂ ᑐᓱᒋᔭᐅᓕᕈᓐᓇᖅᑐᑦ ᐊᓯᖏᓐᓂᑦ 

ᓄᓇᓕᓐᓂᑦ ᐱᒋᐊᖅᑎᑦᑎᓂᕐᒧᑦ 

ᐳᓚᕋᖅᑐᓕᕆᓂᕐᒧᑦ. ᑖᓐᓇ ᐱᕙᓪᓕᐊᔪᒻᒪᕆᐅᒻᒪᑦ 

ᓯᓚᕐᔪᐊᕐᒥ ᐊᒻᒪᓗ ᑲᔾᔮᕆᐊᖅᑐᖅᐸᑦᑐᓄᑦ 

ᐳᓚᕋᕐᓂᐅᖃᑦᑕᖅᑐᑦ, ᐊᕐᕕᐊᓪᓗ ᑖᓐᓇ 

ᓯᕗᓪᓕᖅᐸᐅᓪᓗᓂ ᑕᐃᒫᒃ.  

 

ᐅᖃᖅᑏ, ᓈᒻᒪᓕᖅᐸᑦ ᓴᖅᑮᓂᐊᖅᑐᖓ 

ᑎᑎᖅᑲᐅᔪᒥᒃ ᑐᑭᓯᒋᐊᕈᑎᔅᓴᖅᑕᖃᒃᑲᓐᓂᖅᑐᖅ 

ᑖᔅᓱᒥᖓ ᐱᒋᐊᖅᑕᐅᓛᖅᑐᒧᑦ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᔅᑕ ᐊᐅᐸᓗᒃᑐᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 057 - 3(3): 

ᐃᓕᓐᓂᐊᕐᓂᖅ ᓯᕗᓂᒃᓴᖃᑦᑎᐊᓂᕐᒧᑦ 

(ᐊᐅᐸᓗᒃᑐᖅ) 

ᐊᐅᐸᓗᒃᑐᖅ: ᒪ’ᓇᐅᔪᑎ, ᐅᖃᖅᑎᑦᑎᔩ. 

ᖃᒪᓂᑦᑐᐊᕐᒥᐅᑕᐃᑦ ᑕᒡᕙᐅᕗᑏᖅᐸᒃᑲ, 

ᐱᓗᐊᖅᑐᒥᒃ ᐊᓈᓇᒐ. ᓇᓗᓇᓐᖏᑦᑐᖅ 

ᐅᐱᕐᖓᐃᖅᕼᐃᕕᒻᒦᓐᓂᐊᓕᕋᒥ ᐱᑉᓯᓕᐅᕐᓗᓂᓗ 

ᒥᒃᑯᓕᐅᕐᓂᐊᕐᒪᑦ, ᐸᖅᑯᑎᓕᐅᕐᒫᕐᓂᐊᖅᖢᓂᓗ. 

 

ᖃᒪᓂᑦᑐᐊᕐᒥᐅᑕᐅᖃᑎᒃᑲ ᖁᕕᐊᕼᐅᖃᑎᒋᔭᒃᑲ 

ᑕᒫᓂ ᐅᑉᓗᒥ ᐅᖃᖅᑎᑦᑎᔨᖃᕐᓂᐊᓕᕋᑦᑕ 

ᐱᓕᕆᖃᑎᒌᓐᓂᐊᓕᖅᖢᑕ ᓇᓗᓇᓐᖏᑦᑑᒐᓗᐊᖅ 

ᑖᑉᓱᒥᓐᖓᑦ ᕼᐃᕗᓂᒃᕼᐊᖃᑦᓯᐊᕐᓂᐊᕋᑉᑕ 

ᐱᓕᕆᖃᑎᒌᓐᓂᕐᒥᒃ. ᓇᓗᓇᓐᖏᑦᑐᖅ 

ᒪᓕᒐᓕᐅᕐᕕᐅᑉ ᐃᓗᐊᓂ ᐊᒥᕼᐅᓗᐊᑦᑐᐊᓂᑦ 

ᐅᖃᐅᕼᐃᒃᕼᐊᖃᕐᓂᐊᕐᒥᒐᑉᑕ.  

 

(ᑐᓵᔨᑎᒍᑦ) ᖁᔭᓐᓇᒦᕈᒪᔭᒃᑲ ᒥᔅᑕ ᐃᐊᓕᐊᑦ ᒥᔅ 

ᐅᒡᔪᕐᓗ ᑖᒃᑯᐊ ᖃᓄᐃᓐᖏᑦᑎᐊᕐᓂᖏᓐᓄᑦ 

ᓄᓇᕗᒻᒥᐅᑕᐅᔪᑦ ᖃᐅᔨᒪᒐᑦᑕ ᓄᓇᕗᒻᒥᐅᑦ 

ᐊᑐᖅᑕᐅᔪᐃᓐᓇᐅᖃᑦᑕᕐᖓᑕ ᐃᒻᒥᓃᖅᐸᑦᑐᓄᑦ, 

ᐃᓪᓗᓕᕆᓂᕐᒧᓪᓗ ᐊᓯᖏᓐᓄᓪᓗ. 

 

ᒫᓐᓇᐅᓕᖅᑐᖅ ᐅᔭᕋᕐᓂᐊᕐᕕᑦᑕᖃᓕᖅᑎᓪᓗᒍ 

ᐊᒥᓱᖅ ᐃᖅᑲᓇᐃᔮᖅᑖᕋᓱᐊᕈᒪᕙᒻᒪᑕ 

ᐅᔭᕋᕐᓂᐊᕐᕕᐅᔪᓂ. ᐊᖓᔪᖅᑳᕆᔭᐅᔪᐃᑦ 

ᓂᖏᐅᕆᔭᐅᔪᑦ, ᐱᓯᒪᑦᑎᔨᐅᕙᑦᑐᑦ. ᑕᒪᒃᑯᓂᖓ  

ᐱᕕᖃᖅᑎᑦᑎᒐᓱᑦᑐᑦ ᑭᓯᐊᓂᓕ ᐃᓚᖏᑦ  

ᐅᕕᒃᑲᐅᔪᑦ ᐃᖅᑲᓇᐃᔭᕈᒪᔫᒐᓗᐊᑦ.  

 

ᐅᖃᖅᑏ, ᐊᑕᐅᓯᕐᒥᒃ ᔭᒐᐃᒐᐃᒐᑦᑕ ᐃᓅᓱᑦᑐᒥᒃ 

ᐊᒥᓲᓗᐊᖃᑦᑕᕐᖓᑦ ᐊᖓᔪᖅᑳᕆᔭᐅᔪᑦ 

ᑐᓐᖓᕕᔅᓴᑦᑎᐊᕙᐅᒍᓐᓇᕐᖓᑦ 

ᐃᓕᓐᓂᐊᖅᓯᒪᑦᑎᐊᕐᓗᓂ 

ᐃᖅᑲᓇᐃᔮᖃᑦᑎᐊᕈᒪᓗᓂ.  

 

ᐅᖃᖅᑏ, ᖁᕕᐊᓱᑦᑐᖓ ᐃᖅᑲᓇᐃᔭᕈᓐᓇᓂᐊᕐᖓᑕ 

ᐃᓄᐃᑦ ᑮᓇᐅᔭᓕᐅᕈᓐᓇᕐᓗᑎᑦ ᐊᒻᒪᓗ 

ᐃᓕᖅᑯᓯᕆᔭᖏᓐᓂ ᑭᓯᐊᓂ ᑕᐃᒃᑯᐊ ᒪᑐᔪᒫᕐᒥᒻᒪᑕ 

ᐅᔭᕋᓐᓂᐊᕐᕕᐅᔪᑦ ᑕᖅᑲᒃᑯᐊ ᐸᖅᑭᔨᐅᕙᑦᑐᑦ 

ᐊᖓᔪᖅᑳᕆᔭᐅᔪᑦ ᑎᓕᐅᕆᖁᕙᒃᑲ 

ᐃᓕᓐᓂᐊᖁᔨᖁᓪᓗᒋᑦ. ᒪᑐᓯᒪᓕᖅᑲᑦ 

ᑕᒪᒃᑯᓂᖓᖃᐃ ᓘᒃᑖᖃᓕᕐᓗᑕ, 

ᒪᓕᒐᓕᕆᔨᖃᕐᓗᑕ, ᐆᒪᔪᓕᕆᖃᓪᓗᑕ. 

 

ᑕᒪᓐᓇ ᐃᓕᓐᓂᐊᕐᓂᖅ ᑕᕝᕗᖓ 

ᑐᕌᕈᑎᑦᑎᐊᕙᐅᕗᖅ. ᐊᖏᖃᑎᒌᔅᓯᒪᓂᑦᑎᓐᓄ 

ᑖᓐᓇ ᐃᓱᒪᖅᓲᑕᐅᒻᒪᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐱᑕᖃᕈᓐᓃᕐᖓᑦ. 

ᑲᑎᒪᔾᔪᑎᒃᓴᖅ 4-ᒨᕐᓗᑕ. ᑭᐅᔾᔪᑏᑦ ᑎᑎᖅᑲᑎᒍᑦ 

ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 5. 

ᐃᓕᓴᕆᔭᐅᓂᖏᑦ ᒪᓕᒐᓕᐅᕐᕕᒦᑦᑐᑦ. ᒥᔅᑕ 

ᐃᐊᓕᐊᑦ.  

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓕᓴᖅᓯᔪᒪᔪᖓ ᒪᕐᕉᓐᓂᒃ. 

 

ᒫᓐᓇᐅᔪᖅ ᐃᓕᓴᕆᔪᒪᔭᕋ, ᑲᑐᔾᔨᖃᑎᒌᖑᔪᑦ 

ᑕᕝᕗᖓ ᐃᑲᔪᖅᑐᐃᔪᑦ. ᐅᖃᐅᓯᖃᖃᑦᑕᖅᓯᒪᔪᑦ  

ᐃᒻᒥᓃᕐᓂᐅᖃᑦᑕᖅᑐᒧᑦ ᑖᔅᓱᒧᖓ 

ᐅᖃᖅᑲᐅᒐᒪᓖᓪᓛᒃ ᐅᖃᐅᓯᕐᓂᑦ ᑖᓐᓇ 

ᐱᔭᕆᐊᑐᔫᒻᒪᑦ ᐊᒻᒪᓗ ᐊᒥᓱᓂᑦ ᐱᕙᒃᑲᑦᑕ 

ᑲᑐᔾᔨᓗᑕ ᑲᒪᒋᔭᕆᐊᖃᕋᑦᑎᒍ. 

 

ᐊᒻᒪᓗ ᐃᓚᖏᑦ ᑭᒡᒐᑐᖅᑕᓐᓂ 

ᐅᕙᓃᑦᑐᖃᕐᖓᓂᓛᒃ ᑕᕝᕙᓂ ᐃᓵᓯᒪᒋᑦ ᓄᓇᕗᑦ 

ᑐᓐᖓᕕᒃᑯᑦ ᐊᒻᒪᓗ ᐊᕕᑦᑐᖅᓯᒪᔪᓂᑦ ᐃᓄᐃᑦ 

ᑲᑐᔾᔨᖃᑎᒌᖏᓐᓂ ᐊᒻᒪᓗ ᑕᐃᒃᑯᐊ ᑲᒪᑦᑎᐊᖅᑐᓂ 

ᐊᕐᓇᓄᓪᓗ ᐊᖏᕐᕋᕆᔭᐅᔪᒥᒃ ᐊᒻᒪᓗ 

ᐊᖓᔪᖅᑳᕆᔭᐅᔪᓪᓗ ᓄᓇᖃᖅᑐᓪᓗ ᑕᕝᕙᓂ 

ᐊᑦᑐᖅᑕᐅᓯᒪᔪᐃᓐᓇᐅᖃᑦᑕᖅᑐᑦ. ᖁᔭᓐᓇᒦᒃ, 

ᐅᕗᓐᖓᖅᓯᒪᒐᔅᓯ ᐃᑲᔪᖅᑐᐃᓂᔅᓯᓐᓂ. 

 

ᓇᓗᓇᐃᖅᓯᓪᓗᑎᑦ. . . . ᐊᔾᔨᓐᖑᐊᓂᑦ ᐱᓯᒪᑎᒻᒪᑕ 

ᑕᑯᔪᒪᔪᖃᖅᑲᑕ ᐃᒫᒃ ᔭᒐᓯᒪᔭᒥᓂᒃ ᐊᒻᒪᓗ 

ᖃᓄᑎᒋ ᐃᑲᔪᖅᑐᐃᓂᕐᒥᓂᒃ ᑕᑯᔅᓴᐅᑎᑦᑎᒍᒪᓂᕐᒧᑦ. 

ᖁᔭᓐᓇᒦᒃ, ᖃᐃᔪᓐᓇᖅᑲᐅᒐᔅᓯ. ᑕᒪᓐᓇ 

ᓯᕗᒧᐊᑦᑎᐊᖁᒐᓗᐊᕋᑦᑎᒍ. 

 

ᐊᒻᒪᓗᑦᑕᐅᖅ ᐅᕙᓃᖃᑕᐅᒻᒥᔪᖅ 

ᑲᓇᑕᓕᒫᒻᒦᖔᖅᓯᒪᔪᑦ ᑖᒃᑯᐊ ᐃᓕᓐᓂᐊᖅᑐᑦ 

ᒪᓕᒐᓕᐅᕐᕕᒻᒥ ᑲᓇᑕᒥ. ᑖᒃᑯᐊ ᐅᕕᒃᑲᐅᔪᑦ 

ᑲᓇᑕᒦᓐᖔᖅᓯᒪᔪᑦ ᐃᓚᒋᔭᐅᔪᑦ ᑲᓇᑕᒥ 

ᒪᓕᒐᓕᐅᕐᕕᒻᒥ ᐃᓕᓐᓂᐊᖅᑐᑦ ᐱᓇᓱᐊᕈᔅᓯᒻᒥ 

ᑕᒫᓃᒻᒪᑕ ᐃᓕᓐᓂᐊᖅᑐᑎᑦ ᓄᓇᕗᒻᒥ. ᒥᓂᔅᑕ  

ᓯᐅᑦᓴᒃ ᐅᕙᖓᓗ ᑲᑎᖃᑎᒋᖅᑲᐅᒻᒥᒐᑦᑎᒍ 

ᑕᒫᓃᓪᓛᒃ ᐱᓇᓱᐊᕈᓯᐅᒃ ᓄᓐᖑᐊᓂ 

ᑲᑎᒪᖃᑎᒋᓚᐅᕋᑦᑎᒍ ᐊᒻᒪᓗ ᐊᔅᓱᐋᓗᒃ 

ᐊᐱᖅᓱᖃᑦᑕᓚᐅᕐᖓᑕ ᐱᐅᔪᒻᒪᕆᓐᓂᑦ ᓄᓇᕗᑦ 

ᒥᔅᓵᓄᑦ ᖃᓄᕐᓗ ᐊᑭᕋᕇᓐᓇᑕ ᒐᕙᒪᐅᓂᑦᑎᓐᓂ. 

ᐅᑯᐊ ᑕᐅᕙᓂ ᐃᒃᓯᕙᔪᑦ. ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

(ᑐᓵᔨᑎᒎᕈᓐᓃᖅᑐᖅ) ᑐᓐᖓᓱᒋᔅᓯ ᒪᓕᒐᓕᐅᕐᕕᒻᒥ 

ᑕᐃᔭᐅᕋᑖᖅᑐᐃᑦ. (ᑐᓵᔨᑎᒍᑦ) ᐃᓕᓴᕆᔭᐅᓂᖏᑦ 

ᒪᓕᒐᓕᐅᕐᕕᓕᐊᖅᓯᒪᔪᑦ. ᒥᔅᑕ ᓂᓐᖓᖅ.  

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᓕᓴᖅᓯᒪᔪᖓ ᒥᔅᑕ ᐊᓇᕈᐊᖅ ᑖᓐᓇ 

ᒪᓕᒐᓕᐅᖅᑎᐅᓚᐅᖅᓯᒪᒻᒥᔪᖅ. ᓇᐅᔮᓂᑦ 

ᐱᕈᖃᑎᒋᓚᐅᖅᓯᒪᔭᕋ ᖁᓕᓂᑦ ᐊᕐᕌᒍᓂᑦ 

ᓄᑲᖅᑎᖅ ᐃᒡᓗᓕᒑᕐᔪᒻᒧᑦ 

ᐃᓕᓐᓂᐊᖃᑎᒋᓚᐅᖅᓯᒪᔭᕋ. ᖁᔭᓐᓇᒦᒃ, ᐅᖃᖅᑏ. 

ᔮᒃ, ᑐᓐᖓᓱᒋᑦ.  

 

>>ᐸᑦᑕᑐᖅᑐᑦ 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

(ᑐᓵᔨᑎᒎᕈᓐᓃᖅᑐᖅ) ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. 

(ᑐᓵᔨᑎᒍᑦ) ᐃᓕᓴᕆᔭᐅᓂᖏᑦ 

ᒪᓕᒐᓕᐅᕐᕕᓕᐊᖅᓯᒪᔪᑦ. ᒥᔅᑕ ᑐᑐ.  

 

ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒪ ᑭᖑᓪᓕᖅᐹᒥᒃ ᖁᔭᓐᓇᒦᕐᓂᐊᓕᕋᒪ 

ᐅᖃᖅᑏᓚᓪᓗᖓ. 

 

ᐅᖃᖅᑏ, ᐊᔅᓱᐊᓗᒃ ᖁᕕᐊᓱᑉᐳᖓ 

ᐃᓕᓴᖅᓯᒍᒪᓪᓗᖓ ᒪᕐᕉᓐᓂᒃ ᑕᕝᕙᓃᑦᑑᓐᓂᒃ. 

ᐅᕙᓐᓂᒃ ᐃᑲᔪᖅᓯᖃᑦᑕᒻᒪᕆᒃᓯᒪᔫᒃ 

ᒥᓂᔅᑕᐅᓕᖅᑎᓪᓗᖓ ᖁᔭᓐᓇᒦᕈᒪᓪᓗᒋᑦ 

ᐃᓕᓴᕆᓗᒋᓪᓗ ᑕᕝᕙᓂ, ᖁᔭᓐᓇᒦᕐᓗᒋᓪᓗ 

ᐊᔅᓱᐊᓗᒃ ᐱᓕᕆᑦᑎᐊᖅᓯᒪᒻᒪᑎᒃ. 

 

ᐅᖃᖅᑏ, ᒫᓃᑦᑐᖅ ᐃᑲᔪᖅᑎᒋᔭᕋ ᐃᓕᓴᐱ 

ᓇᐅᓪᓚᖅ. ᖁᔭᓐᓇᒦᖅᐹᓗᒃ. ᓴᓂᐊᓃᑦᑐᖅᑕᐅᖅ 

ᐊᒻᒪ ᐃᑲᔪᖅᑎᒋᒻᒥᔭᕋ ᔪᐊᔾ ᕼᐃᒃᓯ.  

ᒫᓐᓇᑦᑕᐅᖅ ᖁᔭᓐᓇᒦᕈᒪᓪᓗᒍ ᑕᕝᕗᖓᓗ 

ᑐᓐᖓᓱᖁᓪᓗᒍ 

ᐃᖅᑲᓇᐃᔭᖃᑦᑕᖅᓯᒪᒻᒪᕆᓐᓂᖓᓄᑦ ᑖᒃᑯᓄᖓ 

ᒥᓂᔅᑕᓄᑦ ᐃᓚᒋᔭᐅᑎᓪᓗᖓ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎᐅᑉ ᑐᓪᓕᐊ: ᑐᓐᖓᓱᒋᑦᓯ ᒪᓕᒐᓕᐅᕐᕕᒻᒧᑦ. 

(ᑐᓵᔨᑎᒍᑦ) ᐃᓕᓴᖅᓯᓂᖅ 

ᒪᓕᒐᓕᐅᕐᕕᓕᐊᖅᓯᒪᔪᓂᑦ. ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᔅᓱᐊᓗᑦᑕᐅᖅ ᐅᐱᒍᓱᑉᐳᖓ 

ᑐᓐᖓᓱᑦᑎᑦᑎᒋᐊᔅᓴᖅ ᑕᒫᓃᓐᓂᐊᖅᑐᑦ ᑖᒃᑯᐊ 

ᐃᖃᓗᒃᑑᑦᑎᐊᕐᒦᖔᖅᓯᒪᔪᑦ ᐱᔨᑦᑎᕋᖅᑐᑦ, ᐸᓕᓐᑕ 

ᒥᖏᐅᒐᒃ ᐅᕙᓃᑦᑐᖅ ᐊᒻᒪᓗ ᔭᓂᓪ ᓇᕼᐅᑐᓗᐊᒃ. 

ᑕᐃᓐᓇ ᐃᒥᕐᒥᒃ ᐊᐃᔅᓯᑲᐃᓐᓇᑉᐸᓪᓚᐃᒻᒪᑦ. 

ᑐᓐᖓᓱᑦᑎᒍᒪᒋᓪᓗᒍ ᐃᓕᓴᐃᔨ ᑭᐊᓕ ᐸᐃᒃ 

ᐃᖃᓗᒃᑑᑦᑎᐊᕐᒥᐅᑕᐅᔪᖅ. ᖁᕕᐊᓱᓐᓂᕋᖅᑲᐅᔪᖅ 

ᐅᕙᓃᒋᐊᔅᓴᖅ ᐊᒻᒪᓗ ᖃᓄᖅ ᓂᕈᐊᖃᑦᑕᕐᒪᖔᑕ 

ᐅᖃᖅᑎᒥᓪᓘᓐᓃᑦ. ᖁᕕᐊᓱᓐᓂᐊᑦᑐᔅᓴᐅᕗᖅ ᑕᒫᓂ 

ᒪᓕᒐᓕᐅᕐᕕᒻᒥ ᐱᓇᓱᐊᕈᓯᕐᒥ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎᐅᑉ ᑐᓪᓕᐊ: ᖁᔭᓐᓇᒦᒃ. ᑐᓐᖓᓱᒋᑦ 

ᒪᓕᒐᓕᐅᕐᕕᒻᒧᑦ. (ᑐᓵᔨᑎᒍᑦ) ᐃᓕᓴᖅᓯᓂᖅ 

ᒪᓕᒐᓕᐅᕐᕕᓕᐊᖅᓯᒪᔪᓂᑦ. ᒥᔅ ᐅᒡᔪᖅ.  

 

ᐅᒡᔪᖅ: ᖁᐊᓇᖅᑯᑎᑦ, ᐅᖃᖅᑎᑦᓯᔩ. ᐄ, 

ᐅᕙᖓᑦᑕᐅᖅ ᑐᓐᖓᓱᑦᑎᑦᓯᔪᒪᔪᖓ ᑕᒪᐅᖓ 

ᑲᑎᒪᕕᖕᒧᑦ. ᑖᓐᓇ ᐊᓂᓐᓄᐊᕋ ᑭᐊᕙᓐ ᐃᑦᑐᓗᒃ 

ᑕᓗᕐᔪᐊᕐᒥᐅᑕᖅ, ᑖᒃᑯᓂᖓ ᐃᓕᓴᖅᑐᓂᒃ 

ᑲᒪᕼᐅᒃᑐᖅ ᑕᒫᓂ ᐱᔨᑦᓯᖅᑐᓂ. ᑖᑉᑯᐊᑦᑕᐅᖅ 

ᒪᕐᕈᖕᓅᒃ ᐲᑕ ᖃᔪᒃᑎᓐᓄᐊᖅ, ᓯᓯᐅᓪ ᓚᐃᔪᓪᓗ 

ᓇᑦᓯᓕᐅᑉ ᐃᓕᕼᐊᕐᕕᐊᓃᓐᖔᖅᑐᑦ ᑐᓐᖓᕼᐅᒋᑦᑎ. 

ᐱᔨᑦᑎᕋᖃᑕᐅᓂᐊᑦ ᑕᕝᕙᓂ ᐱᓇᕼᐅᐊᕈᕼᐃᕐᒥᑦ 

ᑐᓐᖓᕼᐅᑦᓯᐊᖁᕙᑉᕼᐃ ᒪᓕᒐᓕᐅᕐᕕᒻᒥ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎᐅᑉ ᑐᓪᓕᐊ: ᖁᔭᓐᓇᒦᒃ. ᑐᓐᖓᓱᑦᑎᐊᕆᑦᓯ 

ᒪᓕᒐᓕᐅᕐᕕᒧᐃᓛᒃ. (ᑐᓵᔨᑎᒍᑦ) ᐃᓕᓴᖅᓯᓂᖅ 

ᒪᓕᒐᓕᐅᕐᕕᓕᐊᖅᓯᒪᔪᓂᑦ. ᒥᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᒋᑦᑎᐊᖅᑕᒃᑲ ᑖᒃᑯᐊ 

ᐳᓛᕆᐊᖅᓯᒪᓐᖑᐊᑕᖅᓯᓐᓇᖅᑐᑦ ᐅᕙᓃᑦᑐᑦ ᐊᒻᒪᓗ 

ᐅᐱᒋᔪᒪᓪᓗᒍ ᐅᖃᖅᑎᑖᖅᑲᐅᕗᑦ. 

 

ᐅᖃᖅᑏᓪᓕ ᐅᑎᕈᒪᓗᖓ ᑲᑎᒪᔾᔪᑎᔅᓴᖅ 3-ᒧᑦ 

ᐊᔪᕐᓇᓐᖏᑉᐸᑦ, ᐊᖏᖅᑕᐅᒐᒪ ᑖᒃᑯᓇᓐᖓᑦ 

ᐅᖃᐅᓯᖅᑳᖅᐱᓪᓛᕐᔪᒍᒪᒐᒪ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑰᓕ. ᐊᑕᐅᓯᒃᑲᓐᓂᕐᒥᒃ ᐃᓵᒃᓯᒪᖕᒪᑦ 

ᐃᓕᑕᖅᓯᓂᐊᖅᑐᖅ ᐳᓚᕋᖅᑐᓂᒃ. ᑖᓐᓇ 

ᐱᐊᓂᒃᑯᑦᑎᒍ ᐊᖏᖅᑕᐅᔪᓐᓇᕋᔭᕐᒪᖔᖅᐱᑦ 

ᐊᐱᕆᓂᐊᖅᐳᖓ. ᐃᓕᑕᖅᓯᓂᖅ 

ᐳᓛᕆᐊᖅᓯᒪᔪᓂᑦ. ᒥᔅᑕ ᐊᐅᐸᓗᒃᑐᖅ.  

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᕕᐊᓱᒃᐳᖓᑦᑕᐅᖅ ᐃᓕᑕᖅᓯᒍᓐᓇᕋᒪ 

ᖃᐅᔨᒪᓯᒪᔭᕋ ᐃᓕᓐᓂᐊᖃᑎᒋᓯᒪᔭᕋᓗ ᑭᕙᓪᓕᖅ 

ᕼᐋᓪᒥ ᐊᒥᓲᓪᓗᑕ ᑕᐃᒪᓐᓇ 

ᐅᓂᒃᑳᓕᐅᓚᐅᖅᓯᒪᒐᑦᑕ ᐊᒻᒪᓗ ᐱᖃᓐᓇᕇᒃᓱᑕ. 

ᐃᓕᑕᕆᔪᒪᔭᕋ, ᐅᖃᖅᑏ, ᐃᒡᓗᓕᒑᕐᔪᖕᒥᐅᑕᐅᔪᒥᒃ 

ᐃᖃᓗᓐᓃᑦᑐᖅ, ᒥᔅᑕ ᔮᓐ ᐄᓴᓗᒃ. 

 



ᐊᐃᑉᐱᖅ, ᒪᐃ 31, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

586 

ᔮᓐ ᐄᓴᓗᒃ ᑖᓐᓇ ᖃᐅᔨᒪᒐᒃᑯ ᐃᒡᓗᓕᒑᕐᔪᖕᒥ, 

ᑲᖏᖅᖠᓂᕐᒥ, ᐃᖃᓗᖕᓂᓗ ᐃᑲᔪᖃᑦᑕᖅᓯᒪᖕᒪᑦ 

ᐊᒻᒪᓗ ᐊᖑᓇᓱᐊᖃᑦᑕᖅᖢᓂ, ᖃᓄᑐᐃᓐᓇᖅ 

ᐃᓄᐃᑦ ᐃᓕᖅᑯᑕᖏᓐᓂᓪᓗ. ᐅᐱᑉᐳᖓ, ᐅᕙᒍᑦ 

ᐅᐱᓗᒃᑖᖅᐳᒍᑦ ᒪᒃᑯᒃᑑᓗᑕᓗ ᑕᐃᒪᓐᓇ 

ᖃᐅᔨᒪᒋᐊᖃᕋᑦᑕ ᐊᔪᓐᖏᑦᑎᐊᕋᑦᑕᑦᑕᐅᖅ. ᑖᓐᓇ 

ᐃᓕᓐᓂᐊᖃᑎᒋᓚᐅᖅᓯᒪᔭᕋᑦᑕᐅᖅ ᑖᓐᓇ ᐃᓄᐃᑦ 

ᐃᓕᖅᑯᓯᑐᖃᖏᓐᓂᒃ ᖃᐅᔨᒪᑦᓯᐊᕐᒪᑦ. 

ᖁᕕᐊᓱᑉᐳᖓ ᐃᓕᑕᕆᒍᓐᓇᕋᒃᑯ ᒥᔅᑕ ᔮᓐ ᐄᓴᓗᒃ. 

ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎᐅᑉ ᑐᓪᓕᐊ: ᖁᔭᓐᓇᒦᒃ. ᑐᓐᖓᓱᒋᑦ 

ᒪᓕᒐᓕᐅᕐᕕᒻᒧᑦ. (ᑐᓵᔨᑎᒍᑦ) ᐃᓕᓴᖅᓯᓂᖅ 

ᒪᓕᒐᓕᐅᕐᕕᓕᐊᖅᓯᒪᔪᓂᑦ. (ᑐᓵᔨᑎᒎᕈᓐᓃᖅᑐᖅ) 

ᐊᑎᓕᐅᖅᓯᒪᔪᖃᕈᓐᓂᕐᒪᑦ. ᒥᔅᑕ ᑰᓕ 

ᑲᑎᒪᔾᔪᑎᑦᑎᓐᓄᑦ 3-ᒧᑦ ᐅᑎᑲᐃᓐᓇᕈᓐᓇᕐᒪᖔᕐᒥ 

ᐊᐱᖅᑲᐅᒻᒪᑦ. ᒪᓕᒐᓕᐅᖅᑎᐅᖃᑎᒃᑲ 

ᓱᖁᑎᔅᓴᖏᑉᐱᓰ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ.  

 

ᐅᖃᖅᑎᐅᑉ ᑐᓪᓕᐊ: ᒥᔅᑕ ᑰᓕ.  

 

ᐅᑎᕐᓂᖅ ᑲᑎᒪᔾᔪᑎᒃᓴᖅ 3-ᒧᑦ: ᒪᓕᒐᓕᐅᖅᑏᑦ 

ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 058 - 3(3): 

ᑲᖏᖅᖠᓂᕐᒥ ᐃᖃᓪᓕᐊᖃᑦᑕᐅᑎᔪᑦ (ᑰᓕ) 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᑯᐊ ᑎᑎᖅᑲᑦ ᐱᕋᑖᖅᑲᐅᔭᒃᑲ ᑭᓐᖑᐃᓯᖅᑲᐅᒐᒪ.  

ᐅᐱᕐᖔᖑᑎᓪᓗᒍ ᓄᓇᕗᒻᒥᐅᑦ 

ᖁᕕᐊᓱᓪᓚᕆᖃᑦᑕᕐᒪᑦ ᑲᖏᖅᖠᓂᕐᒥᐅᒃ 

ᓴᓕᒪᕆᓪᓚᕆᑉᐸᒃᑲ ᐃᒃᐸᔅᓵᓂ last week, long 

weekend-ᖑᑎᓪᓗᒍ 

ᐃᖃᓗᔅᓯᐅᖅᔪᐊᖅᑐᐋᓘᓚᐅᕐᒪᑦ ᓈᓚᐅᑎᒃᑯᓪᓗ  

ᑐᓵᖃᑦᑕᖅᑲᐅᓪᓗᑕ ᓇᓂᓕᒫᑦᑎᐊᖅ ᐃᓚᒌᑦ 

ᐃᖃᓪᓕᕆᔪᑦ ᖁᕕᐊᓱᑦᑐᑦ ᐱᒡᒍᓴᐅᔾᔭᕋᓗᐊᖅᓱᑎᑦ.  

ᑭᓯᐊᓂ ᐃᓚᒌᑦ ᑲᑎᒪᓪᓗᑎᑦ ᐊᓃᖅᑐᑦ, ᑐᓱᓐᓇᖅ. 

ᐊᓃᖃᑎᒌᖃᑦᑕᑎᓪᓗᒋᑦ ᐃᓚᒌᑦ 

ᖁᕕᐊᓱᖃᑎᒌᖃᑦᑕᑎᓪᓗᒋᑦ ᐃᓅᓯᕐᒥᒃ 

ᖃᓄᑐᐃᓐᓇᖅ ᑲᔾᔮᖃᑎᒌᒃᖢᑎᑦ ᐱᕚᓪᓕᖃᑦᑕᕐᒪᑕ.  

 

ᑖ̈ᓐᓇ ᐱᔾᔪᑎᒋᓪᓗᒍ ᐅᑯᐊ ᐃᖃᓗᒐᓱᐊᖅᑎᓪᓗᒋᑦ 

ᒪᕐᕉᓐᓂᒃ ᐃᖃᓗᒐᓱᐊᓚᐅᕐᒪᑕ.  

 

ᐆᒐᕋᓱᐊᖅᑐᑦ ᓯᕗᓪᓕᖅᐹᖅ ᔫᑎ ᑯᓱᒐᖅ $6,000-

ᑖᓚᐅᖅᑐᖅ ᑲᖏᖅᖠᓂᕐᒥ, ᐊᒻᒪ Second Prize 

ᒥᐊᕆ ᔭᐃᓐ ᐱᓱᒃ $4,000. ᑖᒃᑯᐊ ᑕᑭᓂᖏᑦ 

ᑕᐃᓐᖏᑕᒃᑲ ᐊᒻᒪ ᐱᖓᓱᒋᔭᐅᓚᐅᖅᑐᖅ ᐆᒐᕐᓄᑦ 

ᔮᓐ ᐹᐹᖅ $3,000 ᐊᒻᒪ ᓯᑕᒪᖓᑦ ᑐᐊᕈᑎ 

ᖃᓗᔾᔭᖅ $2,000 ᐊᒻᒪᓗ ᑕᓪᓕᒪᖓᑦ ᑭᑎ ᐱᓱᒃ 

$1,500, 6-ᒋᔭᐅᓪᓗᓂ ᔨᒻ ᓄᕕᔭ ᑕᐃᓐᓇ 

ᐃᑎᓐᖑᑎᕗᑦ $1,000, ᐊᒻᒪ 7 ᓄᐊ ᑎᑦᑖᒃ $750 

ᐊᒻᒪ 8-ᒋᔭᐅᓚᐅᖅᑐᖅ ᔨᐊᓯ ᓴᒻᒧᖅ $500 ᐊᒻᒪ 9-

ᒋᔭᐅᓪᓗᓂ ᒥᐊᕆ ᐊᑕᓪᓗᐊᒃ $400 ᐊᒻᒪ 

ᖁᓕᒋᔭᐅᓚᐅᖅᑐᖅ ᐆᒐᕐᓄᑦ ᓱᓴᓐ ᒪᓃᑦᑐᖅ ᑖᓐᓇ 

ᖃᓯᓪᓚᑦᑖᕐᒪᖔᖅ $300.  

 

ᓄᑕᖅᑲᓂ ᐊᒻᒪ ᐱᒍᓴᐅᔾᔪᐊᖅᑎᑕᐅᑎᓪᓗᒋᑦ 

ᓯᕗᓪᓕᖅᐹᖑᔪᒃ ᓇᑏᓐ ᐅᓗᔪᒃ $500 ᐆᒐᕐᓄᑦ ᐊᒻᒪ 

$250 ᑕᐃᒥᐊᓐ ᐃᓄᒃᓱᒃ ᐊᒻᒪ ᐱᖓᓱᒋᔭᐅᓪᓗᓂ 

ᑕᐃᑕᓇ ᑕᐃᐸᓈᖅ ᑖᓐᓇ ᐱᖓᓱᒋᔭᐅᓚᐅᖅᑐᖅ. 

ᑕᐃᒃᑯᓄᖓᓕ ᐃᓲᕋᕐᓄᑦ ᐊᖏᓛᖑᓚᐅᖅᑐᖅ 

ᓯᕗᓪᓕᖅᐹᖅ ᐸᑐᕆᒃ ᐱᐅᑦᓵ 

ᓴᓪᓕᕐᒥᐅᑕᐅᓚᐅᖅᓯᒪᔪᑦ ᑖᒃᑯᐊ $6,000 ᐊᒻᒪ 

ᑖᓐᓇ ᑐᒡᓕᕆᓪᓗᓂᐅᒃ ᑭᐊᕕᓐ ᓴᑉᒍᑦ $3,000 ᐊᒻᒪ 

ᑖᓐᓇ ᓯᑕᒪᖓᑦ ᔮᓐ ᓯᑐᐊᑦ $2,000. ᑖᒃᑯᐊ 

ᓯᑕᒪᐃᓐᓇᐃᑦ ᐅᖃᖅᑕᒃᑲ.  

 

ᖁᔭᓐᓇᒦᕈᓪᓗᒋᓪᓗ ᑲᖏᖅᖠᓂᕐᒥᐅᒃ  

ᖁᕕᐊᓱᑦᑎᑦᑎᐊᖃᑦᑕᕐᒪᑕ ᑖᒃᑯᐊ ᑐᓂᕐᕈᑕᐅᔪᑦ 

ᐱᐅᔪᓪᓚᕆᐅᓪᓗᑎᑦ. ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎᐅᑉ ᑐᓪᓕᐊ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᖏᑦ ᑖᓐᓇ ᐅᑎᕐᕕᒋᑲᐃᓐᓇᖅᑕᕗᑦ. 6-ᒧᑦ 

ᑲᔪᓯᒍᓐᓇᓯᒻᒥᒐᑦᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ 

ᓂᓐᖓᖅ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 086 - 3(3): ᐃᓄᓕᒫᖅᓯᐅᑎᓂᑦ 

ᐃᒡᓗᓕᐅᕐᓂᖅ (ᓂᓐᖓᖅ) 

 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓪᓗᓕᕆᔩᑦ 

ᒥᓂᔅᑕᖓᔪᑦ, ᒥᓂᔅᑕ ᑕᒑᖅ ᑰᓕ, ᒥᓂᔅᑕᖑᖅᑰᕐᒪᑦ 

ᐃᓪᓗᓕᕆᔨᓄᑦ ᐊᐱᖅᑯᑎᒋᓂᐊᖅᑕᕋ. 

 

ᐅᖃᓪᓚᖅᑲᐅᒐᒪ ᑕᒪᓐᓇ ᐃᓪᓗᓂᑦ ᐃᓪᓗᒥ 

ᐃᓗᐊᓂ ᐊᒥᓲᓗᐊᖅᑐᓂ ᖃᓄᑐᐃᓐᓇᖅ 

ᑕᒪᒃᑯᓄᖓ ᐃᖢᐊᓐᖏᑦᑐᓄᑦ ᐃᓅᓯᕐᒧᑦ 

ᓴᖅᑭᓲᖑᒻᒪᑕ. ᑕᒪᒃᑯᐊᓗ ᐋᓐᓂᐊᖅᑐᑦ 

ᓯᐅᕋᐅᔮᖅᑐᑦ ᖃᓗᕋᓗᑦᑐᑦ ᐊᐅᖏᑦ 

ᐃᓱᐊᖅᓴᐃᔨᓂᑦ ᐃᓱᒫᓗᓗᐊᕐᓇᖏᑦᑐᒥ 

ᐃᓅᓯᖃᖁᔭᐅᓲᖑᒐᓗᐊᕐᒪᑕ ᐊᒻᒪᓗ ᑕᒪᒃᑯᐊ 

ᐋᓐᓂᐊᓇᕐᓂᖅᓴᐅᕙᒃᖢᓂ ᐃᓄᐃᑦ 

ᐃᓄᒋᐊᓗᐊᖅᑐᓃᒃᖢᓂ ᐊᒻᒪᓗ ᒪᒃᑯᐊ ᐊᓈᓇᐅᔪᑦ 

ᐊᕐᓇᐃᑦ ᐅᐃᖃᓐᖏᑦᑐᐃᑦ ᕿᑐᕐᖓᖃᖅᖢᑎᑦᑕᐅᖅ  

ᐊᒃᓱᕈᖃᑦᑕᖅᑐᑦ ᕿᑐᕐᖓᒥᓄᑦ ᐃᓱᒫᓗᑦᑐᑦ 

ᓇᓗᓇᓐᖏᑦᑐᖅ ᓄᑕᕋᑯᓗᖏᑦ ᒥᑭᑎᓪᓗᒋᑦ.  

 

ᓇᐅᔮᓂ ᑕᐃᒪ ᐃᓪᓗᓐᖑᐊᑦ 

ᓴᓇᐅᔭᓕᓚᐅᕋᓗᐊᖅᖢᑎᑦ ᒫᓐᓇ ᓄᖅᑲᖓᓕᕐᒪᑕ 

ᐊᒻᒪ ᑰᒑᕐᔪᒻᒥ ᓱᓕ ᓄᖅᑲᖓᖅᑰᕐᒪᑕ. ᒥᓂᔅᑕ 

ᐊᐱᕆᔪᒪᔭᕋ ᖃᓄᐃᒻᒪᑦ ᓄᖅᑲᖓᒻᒪᖔᑕ 

ᖃᐅᔨᒪᒻᒪᖔᖅ ᑕᒪᑐᒧᖓ. ᑮᓇᐅᔭᖃᓐᖏᑐᓪᓘᕝᕙ 

ᐅᕝᕙᓘᕝᕙᐃᒃᑯᐊ ᓴᓇᔭᖏᑦ ᐃᓪᓚᐃᓐᓇᐅᓂᕐᒧᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᓐᖓᖅ. (ᑐᓵᔨᑎᒎᕈᓐᓃᖅᑐᖅ) ᒥᓂᔅᑕ ᑰᓕ, 

ᐃᓪᓗᓕᕆᓂᕐᒧᑦ ᒥᓂᔅᑕᕆᔭᐅᔪᖅ.  

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒪ ᑕᕝᕙᓂ ᐅᑭᐅᖅ ᑲᑎᒪᑎᓪᓗᑕ ᑕᐃᒃᑯᐊ 

ᐃᒡᓗᓕᕆᔨᕐᔪᐊᒃᑯᑦ ᑮᓇᐅᔭᖅᑐᕈᑎᒃᓴᖏᓐᓂᒃ ᐊᒻᒪ 

ᐅᑭᐊᒃᓵᖅ ᐱᓕᕆᑎᓪᓗᑕ ᑖᒃᑯᐊ 

ᓴᖅᑭᑎᑦᑎᐊᓚᐅᖅᑕᕗᑦ ᐸᕐᓇᐅᑎᒋᔭᕗᑦ 

ᐃᒡᓗᓴᓂᔭᐅᓂᖏᑦ. ᑕᐃᒪ ᑕᐃᒃᑯᐊ 

ᑭᖑᓪᓕᖅᐹᖑᓕᖅᑐᑎᑦ ᑳᓐᑐᕌᒃ ᐱᔭᐅᓚᐅᖅᑐᑦ 

Affordable Housing Initiative ᐱᓪᓗᒋᑦ 

ᒪᕐᕈᐃᓕᖓᓂᐅᔭᓚᐅᕐᒪᑕ ᓴᓇᓐᓇᐅᔪᒥ 

ᒪᑐᔭᐅᑲᐃᓐᓇᑐᐃᓐᓇᕐᓗᑎᑦ ᐊᒻᒪ ᐅᐱᕐᖔᖅ 

ᐱᒋᐊᒃᑲᓐᓂᓛᕐᓗᑎᑦ ᑳᓐᑐᕌᒃ ᐊᓯᒋᓕᕐᓗᓂᒋᑦ 

ᐱᒡᒍᓴᐅᔾᔪᐊᖅᑕᐅᓚᐅᖅᑐᑦ ᑕᐃᒃᑯᐊ ᑲᑎᒪᑎᓪᓗᑕ 

ᐅᑭᐅᖅ ᑕᕝᕙᓂ ᓴᖅᑭᓚᐅᖅᑕᕗᑦ. 

 

ᑭᓯᐊᓂ ᕿᑎᕐᒥᐅᓂ ᑭᖑᕙᓯᓚᐅᖅᓯᒪᒻᒪᑕ 

ᐅᒥᐊᕐᔪᐊᑦ ᑕᐃᒃᑯᐊ 

ᒪᑭᑎᑕᐅᓐᖏᑦᑎᐊᒻᒪᕆᓚᐅᕐᒪᑕ 

ᓯᕗᓪᓕᖅᐹᖅᓯᐊᑎᖓ, 

ᐊᐃᑉᐹᓅᕈᓐᓇᖅᓯᖅᑲᐅᓐᖏᒻᒪᑕ ᐅᒥᐊᕐᔪᐊᖅ 

ᑭᖑᕙᓯᓚᐅᖅᓯᒪᓂᖓᓄᑦ. ᑕᐃᒪ ᑕᐃᒃᑯᐊ 

ᐊᐅᑐᐊᖅᐸᑦ ᒪᑭᑕᐅᓗᑎᑦ ᐊᒻᒪ  

ᐅᑭᐊᒃᓵᖅ ᐱᐊᓂᕝᕕᒃᓴᖃᖅᑐᑦ ᑰᒑᕐᕈᒻᒥᓗ ᐊᒻᒪ 

ᓇᐅᔮᓂ. ᖃᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎᐅᑉ ᑐᓪᓕᐊ: ᖁᔭᓐᓇᒦᒃ, ᒥᓂᔅᑐ. ᒥᔅᑐ 

ᓂᓐᖓᖅ. 

 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᐱᕐᖔᖅ 

ᐱᒋᐊᒃᑲᓐᓂᕐᓂᐊᖅᑐᒥᒃ ᐅᖃᓪᓚᖅᑲᐅᒻᒪᑦ. 

ᐅᖃᖅᑎᑦᑎᔩ, ᐅᐱᕐᖓᕌᖓᑦ ᐃᖃᓗᔾᔪᐊᕋᓱᒃᑐᑎᑦ 

ᐃᖃᓗᒃᓯᐅᖅᐸᒻᒪᑕ ᐊᒻᒪᓗ ᐅᐱᕐᖔᖑᓕᕐᒪᑦ ᑕᐃᒪ 

ᑲᖏᖅᖠᓂᕐᒥᒎᖅ ᐃᖃᓗᒃᓯᐅᖅᑐᐊᑎᖏᑦ 

ᐃᓄᒡᓗᒃᑐᑦ ᐅᖃᐅᓯᒋᖅᑲᐅᒻᒪᒋᑦ ᐅᐱᕐᖔᖑᓕᕐᒪᑦ. 

ᑕᐃᒪᖃᐃ ᒫᓐᓇ ᐅᐱᕐᖔᖑᓕᕐᒪᑦ 

ᓴᓇᔭᐅᒃᑲᓂᑐᐃᓐᓇᕆᐊᖃᓕᖅᐹᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎᐅᑉ ᑐᓪᓕᐊ: ᖁᔭᓐᓇᒦᒃ, ᒥᔅᑐ ᓂᓐᖓᖅ. 

ᒥᓂᔅᑐ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑖᓐᓇ ᒪᓕᒐᓕᐅᖅᑎ ᖃᐅᔨᒪᖅᑰᒻᒪᑦ 

ᓂᕈᐊᖅᑕᐅᓯᒪᖃᑎᕗᑦ ᑕᐃᒃᑯᐊ ᓴᓇᓐᓇᖅᓯᑐᐊᖅᐸᑦ 

ᓄᓇᓗ ᐊᐅᒃᓯᒪᓕᖅᑎᓪᓗᒍ ᐃᒡᓗᕐᔪᐊᑦ ᑕᐃᒃᑯᐊ 

ᑐᓐᖓᕕᖏᓪᓗ ᐋᖅᑭᐅᒪᑦᑎᐊᕆᐊᖃᕐᒪᑕ ᑐᓐᖓᕕᑦ 

ᐃᒻᒪᖄ ᐱᐊᓂᒃᑕᐅᓯᒪᔪᒃᓴᐅᔪᑦ. ᑕᐃᒪ 

ᐱᔪᓐᓇᖅᓯᑐᐊᕈᑦᑕ ᑕᐃᒃᑯᐊ ᑳᓐᑐᕌᒃᑏᑦ 

ᑐᓂᔭᐅᕌᓂᒃᓯᒪᒻᒪᑕ ᑳᓐᑐᕌᒃᑎᐅᓂᐊᖅᑐᑦ ᑕᐃᒪ 

ᐃᖏᕐᕋᓯᔪᓐᓇᖅᓯᒋᐊᑐᐊᕈᑎᒃ ᑲᔪᓯᒋᐊᓐᓂᐊᖅᑐᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎᐅᑉ ᑐᓪᓕᐊ: ᖁᔭᓐᓇᒦᒃ, ᒥᔅᑐ ᑰᓕ. ᒥᔅᑐ 

ᓂᓐᖓᖅ, ᑖᓐᓇ ᐊᐃᑉᐸᕆᓕᖅᑕᖓ. ᒥᔅᑐ ᓂᓐᖓᖅ. 

 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ 

ᖁᔭᓐᓇᒦᖅᐸᕋ ᒥᓂᔅᑐ. ᐅᕙᓂ ᑲᑎᒪᒐᑦᑕ ᒫᓐᓇ 

ᐊᖏᕐᕋᐅᓂᐊᓵᖅᑎᓪᓗᑕᖃᐃ 

ᑐᓴᖅᑎᑦᑐᓐᓇᕐᓂᐊᖅᐹᖓ ᓇᐅᔮᓂ ᐃᒡᓗᓕᐅᖅᑐᓄᑦ 

ᓄᖅᑲᖅᓯᒪᒻᒪᑕ ᑰᒑᕐᕈᒥᓗ ᑖᒃᑯᐊ 

ᖃᓄᐃᓕᓪᓚᕆᓐᓂᐊᕐᒪᖔᑕ ᑐᓴᖅᑎᑦᑐᓇᖅᐹᖔ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎᐅᑉ ᑐᓪᓕᐊ: ᖁᔭᓐᓇᒦᒃ, ᒥᔅᑐ ᓂᓐᖓᖅ. 

ᒥᔅᑐ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒃᑯᐊ ᐅᖃᐅᓯᕆᓇᓱᖅᑲᐅᔭᒃᑲ ᒪᕐᕉᓕᖓᓚᐅᕐᒪᑕ 

ᐅᐱᕐᖔᖅ ᐊᐅᑦᑎᐊᖅᐸᑕ 

ᐃᖏᕐᕋᓯᒋᐊᒃᑲᓐᓂᕐᓂᐊᖅᑐᑦ.  

 

ᐊᐳᑕᐅᓗᐊᖅᑎᓪᓗᒍ ᐱᒋᐊᕐᓂᖅ ᐊᔪᓪᓚᑦᑖᕐᒪᑕ 

ᐅᑕᖅᑭᑐᐃᓐᓇᖅᑐᑦ. ᒪᓐᖑᑉᐸᑦ ᐊᐳᑎᖃᕈᓐᓃᖅᐸᑦ 

ᑕᐃᒃᑯᐊ ᒪᑭᑎᑕᐅᓂᐊᖅᑐᑦ ᐊᒥᓲᖏᒃᖢᑎᓪᓘᒻᒪᑕ 

6-ᖑᒐᒥᒃ ᑭᓚᒥᐊᓗᒃ ᑕᐃᒃᑯᐊ ᒪᑭᓐᓂᐊᖅᑐᑦ. 

ᒪᑭᑎᑕᐅᓯᒪᓕᖅᐸᑕ ᐃᓗᓕᖏᑦ 

ᐱᓕᕆᐊᖑᓂᐊᖅᑐᑦ. ᑕᐃᒪ ᐅᑭᐅᖅ 

ᑐᓴᖅᑎᓚᐅᖅᑕᑎᑦ ᑕᐃᒪᓐᓇᐃᓕᖓᓂᐊᖅᑐᑎᑦ 

ᐸᕐᓇᐅᑎᒃ ᑳᓐᑐᕌᒃᑐᒧᑦ ᑐᓂᔭᐅᕌᓂᒃᓯᒪᓪᓗᑎᒃ 

ᒪᑭᑎᑎᕆᓂᐊᖅᑐᓄᑦ. 

 

ᖃᓄᒃᑲᓐᓂᖅ ᑐᓴᕈᒪᒍᕕᑦ ᑕᐃᒃᑯᐊ 

ᑎᑎᖅᑲᑎᒍᓪᓘᓐᓃᑦ ᐱᒋᐊᒃᑲᓐᓂᕈᓐᓇᕐᓂᐊᖅᑕᕋ, 

ᐅᖃᖅᑎᑦᑎᔩ. ᖁᔭᓐᓇᒦᒃ. 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᒥᔅᑐ ᓂᓐᖓᖅ, 

ᑭᖑᓪᓕᖅᐹᖅ ᐃᓚᒋᐊᕈᑦ. 

 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ ᒥᓂᔅᑐ 

ᖁᔭᓐᓇᒦᖅᐸᕋ. ᐄ, ᑐᓴᕈᒪᒐᒪ ᑎᑎᖅᑲᑎᒍᑦ 

ᑎᑎᕋᕐᕕᒋᓂᐊᖅᐹᖓ. ᖁᔭᓐᓇᒦᒃ. 

ᐅᖃᖅᑎᐅᑉ ᑐᓪᓕᐊ: ᖁᔭᓐᓇᒦᒃ. ᒥᔅᑐ ᑕᐹᕐᔪᒃ. 

 

ᐊᐱᖅᑯᑦ 087 - 3(3): ᑲᒪᒋᔭᖃᕐᓂᖅ 

ᑐᖁᖓᔪᓕᕆᕕᒻᒥᒃ (ᑕᐹᕐᔪᒃ) 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔨᐅᓚᐅᐱᓪᓚᑦᑐᖅ. 

ᐅᓇ ᓇᒧᑦ ᐊᐱᖅᑯᑎᒋᓂᐊᕆᐊᒃᓴᖅ 

ᓇᓗᓇᕈᔪᒻᒧᓂᓛᒃ, ᓯᕗᓕᖅᑎᒧᑦ 

ᑐᕌᖅᑎᓂᐊᖅᑕᒃᓴᕆᔭᕋ. 

 

ᓯᕗᓪᓕᕐᒥ ᖁᔭᒋᐊᓪᓚᓚᐅᕐᓚᒍ ᑕᐃᓐᓇ 

ᒥᓂᔅᑐᒋᔭᐅᔪᖅ ᐋᓐᓂᐊᖃᑦᑕᐃᓕᑎᑦᑎᔨᒃᑯᓐᓄᑦ. 

ᑖᓐᓇ ᓴᓂᕋᔭᕐᒧᑦ ᑐᓐᖓᓵᖅᑕᐅᖏᓐᓇᕋᒥ 

ᐅᐸᒍᓐᓇᖅᓯᔪᐊᓐᓅᓚᐅᕐᒪᑦ ᐊᓕᐊᓇᐃᕕᔾᔪᐊᖅᑐᖅ 

ᐊᒻᒪᓗ ᑕᑯᓚᐅᕐᒪᑕ ᓴᓂᕋᔭᖕᒥᐅᑦ ᑕᑯᔪᒪᔪᑦ. ᑖᓐᓇ 

ᐃᑲᔫᑎᖃᒻᒪᕆᓚᐅᖅᑐᖅ ᑕᑯᑐᐃᓐᓇᕋᓗᐊᖅᑐᑎᑦ 

ᒥᓂᔅᑐᒥᒃ ᐊᒻᒪ ᐃᓱᒫᓗᒋᔭᐅᔪᓂᑦ ᑖᒃᑯᓇᓂ 

ᑐᓴᖅᑎᑕᐅᑦᑎᐊᓚᐅᖅᖢᓂ.  

 

ᐅᖃᖅᑎᑦᑎᔩ, ᐊᕐᕌᒍᓄᑦ ᐱᖓᓱᓄᑦ ᓴᓂᕋᔭᒻᒥ 

ᐱᓇᓱᒃᑲᓗᐊᓕᕐᒪᑕ ᒪᑯᓂᖓ ᐃᓅᔪᓐᓃᖅᑐᑦ 

ᑎᒥᒃᑯᕕᔅᓴᖓᓂ Morgue ᒪᑯᐊ 

ᓂᓪᓕᓇᖅᑐᒃᑯᕕᒻᒥ. ᑖᒃᑯᓄᖓ 

ᐃᖅᑲᖅᑐᐃᓂᓕᕆᔨᒃᑯᓄᓪᓗ ᐆᒃᑐᖅᓯᒪᓪᓗᑕ 

ᐋᓐᓂᐊᖃᖅᑕᐃᓕᔨᑎᑦᑎᑯᓄᓪᓗ ᐆᒃᑐᖅᓯᒪᓪᓗᑕ 

ᒐᕙᒪᓕᕆᔨᒃᑯᓄᓪᓗ ᐆᒃᑐᖅᓯᒪᓪᓗᑕ ᓇᑭᑦ 

ᑮᓇᐅᔭᓂᑦ ᐃᑲᔪᖅᑕᐅᔪᓐᓇᕐᒪᖔᑦᑕ ᑕᒪᕐᒥᑦᑎᐊᖅ 

ᐊᒡᒐᖏᖅᑲᐃ ᓴᓗᒪᔪᑦ. ᑭᓇ ᑲᒪᒐᓗᐊᕐᒪᖔᖅ 

ᑕᐃᒪᓐᓇᐃᑦᑐᓕᕆᓂᕐᒧᑦ ᓇᐅᖏᓛᒃ 

ᐱᔪᓐᓇᖏᓐᓇᑦᑕ. 

 

ᐊᕐᕌᒍ ᐱᖓᓱᓖᖅᑐᑦ ᑕᒪᓐᓇ 

ᐱᔭᐅᔪᒪᓕᓚᐅᖅᓯᒪᔪᖅ. ᑖᓐᓇ ᒥᓂᔅᑕᒋᔭᐅᔪᒧᑦ 

ᐊᑭᑐᔫᑎᓄᑦ ᖃᐅᔨᒋᐊᕋᑦᑕ 

ᐋᓐᓂᐊᖃᖅᑕᐃᓕᑎᑦᑎᔨᓕᕆᔨᒃᑯᑦ ᒥᓂᔅᑕᖓᓐᓄᑦ 

ᖃᐅᔨᒋᐊᖁᔨᓪᓗᓂ, 

ᐋᓐᓂᐊᖃᖅᑕᐃᓕᑎᑦᑎᔨᓕᕆᔨᒃᑯᑦ ᒥᓂᔅᑕᖓᑦ 

ᐃᖅᑲᖅᑐᐃᓂᓕᕆᔨᒃᑯᓐᓄᑦ ᖃᐅᔨᒋᐊᖁᔨᓪᓗᓂ.  

ᐃᒻᒪᖃ ᓯᕗᓕᖅᑎᖃᐃ ᐅᖃᐅᑎᑦᑎᐊᕈᓐᓇᖅᐹᖓ 

ᓇᒧᑦ ᖃᐅᔨᒋᐊᕈᑦᑕ ᑕᒪᒃᑯᓂᖓ ᐱᔭᕆᐊᓕᓐᓂᑦ 

ᐊᑲᐅᓂᖅᐹᖑᓇᔭᖅᐸ ᐅᕝᕙᓘᓐᓃᑦ ᑕᒪᓐᓇ 

ᑐᑭᑕᐅᕋᑖᓵᓕᔪᓐᓇᖅᐹ?  

 

ᑕᒪᒃᑯᐊ ᓄᓇᓕᕋᓛᑦ ᐃᓄᑭᓐᓂᖅᓴᐃᑦ 

ᑕᐃᒪᐃᑦᑐᓂᑦ Morgue-ᓂᑦ ᐱᖃᓐᖏᒻᒪᑕ 

ᓂᓪᓕᓇᖅᑐᒃᑯᕕᒻᒥ. ᑖᓐᓇ ᓯᕗᓕᖅᑎ 

ᐊᐱᕆᔪᒪᕋᓗᐊᖅᐸᕋ ᑖᔅᓱᒧᖓ 

ᐃᑲᔪᖅᑕᐅᔪᓐᓇᕐᒪᖔᑦᑎᓐᓂ ᑕᒪᒃᑯᓂᖓ 

ᑐᒃᓯᕋᐅᑎᖃᖅᑎᓪᓗᑕ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎᐅᑉ ᑐᓪᓕᐊ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

(ᑐᓵᔨᑎᒍᑦ) ᓯᕗᓕᖅᑎ ᐄᕙ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔨᐅᑲᐃᓐᓇᖅᑐᖅ. ᑖᒻᓇᓗᑦᑕᐅᖅ 

ᓂᕈᐊᖅᑕᐅᓯᒪᔪᖅ ᖁᔭᓐᓇᒦᕆᕙᕋ ᑖᔅᓱᒥᖓ 

ᐊᐱᕆᒻᒪᑦ ᓇᓗᓇᐃᕆᒻᒪᓪᓗ ᑕᒪᓐᓇ 

ᐱᓕᕆᐊᖑᔭᕆᐊᖃᕐᓂᖓ ᓇᓗᓇᓐᖏᑦᑐᖅ. ᑕᐃᒪ 

ᖃᖓᑦᑎᐊᖑᕋᑖᖅᑐᖅ ᐅᖃᐅᓯᕆᖅᑲᐅᔭᖓ 

ᓂᕈᐊᖅᑕᐅᖃᑎᒋᓯᒪᔭᒃᑲ ᑕᑉᐱᑲᓂ ᒥᓂᔅᑑᔪᖅ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᖅᑲᓇᐃᔭᖅᑎᒥᓂᒃ 

ᐱᖃᑎᖃᖅᖢᓂ ᑕᑉᐱᑲᓃᓐᓂᕐᒪᑦ ᓴᓂᕋᔭᒻᒥ 

ᐅᖃᖃᑎᖃᑦᑎᐊᖅᑐᕕᓂᐅᓪᓗᑎᒃ ᐊᐱᕆᔭᐅᒐᒥ 

ᑖᒃᑯᐊ ᒥᔅᓵᓄᑦ. 

 

ᐊᒻᒪᓗ ᑕᒪᓐᓇᐃᓛᒃ ᓇᓗᓇᓐᖏᑦᑐᖅ ᓱᓕ 

ᐱᓕᕆᔭᕆᐊᓖᑦ ᐅᓄᖅᑐᑦ ᓲᕐᓗ ᓅᑕᐅᓂᖓ ᑖᔅᓱᒪ 

ᐃᓅᔪᓐᓃᖅᑑᑉ ᓇᒧᓐᖓᐅᔾᔭᐅᔭᕆᐊᖃᕐᓂᖓ 

ᓇᒦᓚᐅᑲᒋᐊᖃᕐᓂᖓ ᑕᒪᒃᑯᐊᒐᓚᐃᑦ ᓱᓕ 

ᐋᖅᑭᓯᒪᓪᓚᕆᖃᑦᑕᖏᒻᒪᑕ ᓄᓇᓕᓐᓂ. 

ᑕᒪᒃᑯᓇᓐᖓᑦ ᐊᑭᓕᖅᓱᖅᑕᐅᓇᑎᑦ ᑐᒃᓯᐊᕐᕕᓐᓂᓪᓗ 

ᑲᒪᒋᔭᐅᕙᑦᑑᒐᓗᐊᑦ.  

 

ᑭᓯᐊᓂᑦᑕᐅᖅ ᑖᓐᓇ ᐊᐱᖅᑯᑎᒋᓪᓚᕆᑦᑕᖓ 

ᖃᓄᖅᑑᕈᑕᐅᔭᕆᐊᖃᕐᓂᖓᓂ ᓇᓗᓇᐃᑦᑎᐊᖅᑐᖅ 

ᒫᓐᓇᒧᑦ ᑎᑭᒃᖢᒍ. 7-ᖑᔪᑦ  

ᐋᓐᓂᐊᕖᑦ ᓴᓇᔭᐅᕋᑖᕐᓂᑯᐃᑦ ᑕᐃᒪᓐᓇ 

ᓂᓪᓕᓇᖅᑐᒃᑯᕕᖃᖅᐸᒌᒃᖢᑎᑦ 

ᓴᓇᔭᐅᓯᒪᓕᖅᑑᒐᓗᐊᑦ ᑭᓯᐊᓂ ᐊᒻᒪᓗᑦᑕᐅᖅ 

ᑭᖑᓪᓕᕐᒥ ᓴᓇᔭᐅᔪᒃᓴᒫᖑᓛᖅᑐᑦ ᐋᓐᓂᐊᕕᒻᒥ 

ᑕᐃᒪᓐᓇᐃᑦᑐᖃᖅᐸᒌᕐᓗᑎᑦ ᐸᕐᓇᖅᓯᒪᔪᑦ. ᑭᓯᐊᓂ 

ᑕᒪᒃᑯᐊ ᐱᑐᖃᐅᓂᖅᓴᐃᑦ ᑕᐃᒪᐃᑦᑐᖃᓐᖏᑦᑐᑦ 

ᖃᓄᖅᑑᕈᑎᒋᔭᐅᒋᐊᖃᕐᓂᖏᓐᓂ ᓇᓗᓇᐃᕈᑕᐅᔪᖅ.  

 

ᑖᓐᓇᓗ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᒥᓂᔅᑕᐅᔪᖅ ᐅᖃᖅᓯᒪᓪᓗᓂ ᑕᒪᒃᑯᓂᖓ 

ᐱᓕᕆᕝᕕᓂᑦ ᐊᑕᐅᓯᐅᓐᖏᑦᑐᒥᒃ 

ᐱᓕᕆᖃᑎᖃᕐᓗᑎᑦ ᑕᒪᓐᓇ ᐸᕐᓇᐅᑕᐅᓂᐊᖅᑐᖅ 

ᖃᓄᖅᑑᕈᑕᐅᒃᑲᓐᓂᕆᐊᖃᕐᓂᖓ. ᒫᓐᓇ 

ᓇᓗᓇᐃᕆᔪᓐᓇᓐᖏᓚᐅᑲᑦᑐᒍᑦ ᐄ, 

ᐃᒪᓐᓇᐃᓕᐅᕐᓂᐊᖅᐳᑦ ᑖᒃᑯᓇᓐᖓᑦ ᐱᓕᕆᕝᕕᓂᑦ 

ᐊᒻᒪᓗ ᐃᓚᐅᖃᑕᐅᔪᒥᓇᕐᒥᔪᑦ ᑕᒪᒃᑯᐊ 

ᑲᑐᔾᔨᖃᑎᒌᑦ ᓄᓇᓕᓐᓂ, ᐃᓄᐃᑦ 

ᑲᑐᔾᔨᖃᑎᒌᖏᓪᓘᓐᓃᑦ ᖃᐅᔨᒪᑎᑕᐅᖃᑕᐅᓗᑎᑦ 

ᐱᓕᕆᖃᑕᐅᓗᑎᑦ.  

 

ᑕᐃᒪᓐᓇ ᒫᓐᓇ ᑭᐅᓚᐅᑲᒍᓐᓇᖅᐸᕋ, ᐅᖃᖅᑎᑦᑎᔩ.  

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, 

ᐊᕐᓇᖅ ᓯᕗᓕᖅᑎ. (ᑐᓵᔨᑎᒎᕈᓐᓃᖅᑐᖅ) 

ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ 

ᖁᔭᓐᓇᒦᖅᐸᕋ ᓯᕗᓕᖅᑎ ᑕᒪᓐᓇ 

ᐱᓕᕆᐊᖑᓂᐊᖅᐸᓕᑦᑎᓕᕐᒪᑦ. 

 

ᒪᑯᐊ ᓄᓇᓕᕋᓛᖑᓂᖅᓴᐃᑦ ᓈᓴᐅᑎᖏᑦ 

ᐅᑉᐱᓇᓐᖏᒻᒪᑕ. ᐃᓄᑭᒃᑲᓗᐊᖅᖢᑎᒃ 

ᑐᖁᕙᒃᑐᐃᓐᓇᑦᑎᐊᖑᖕᒪᑕ ᓄᓇᖃᖅᑐᓕᒫᑦᑎᐊᑦ 

ᓄᓇᒥᖕᓂᑦ. ᐊᒻᒪᓗ ᐃᓅᔪᓐᓃᖅᓯᒪᓕᖅᑎᓪᓗᒋᑦ 

ᑲᒪᒋᔭᐅᑦᑎᐊᕆᐊᖃᕋᓗᐊᕐᒪᑕ, ᐅᐱᒋᓗᒍ ᑖᓐᓇ 

ᐃᒃᖠᓐᓇᑐᐃᓐᓇᖃᑦᑕᖅᑐᓂᒃ ᑕᐃᒪᓐᓇ 

ᐃᓂᒃᓴᖃᑦᑎᐊᖅᑎᓐᓇᒍ ᐅᐱᕐᖔᒃᑯᓪᓗ ᐊᐅᔭᒃᑯᓪᓗ 

ᓇᓪᓕᖕᓇᓗᐊᓲᖑᖕᒪᑦ.  

 

ᐅᖃᖅᑎᑦᑎᔩ, ᐃᓛᒃ ᑐᑭᓯᖅᑰᔨᕗᖓ ᑖᓐᓇ 

ᓯᕗᓕᐅᖅᑎᐅᓗᓂ  

ᑕᒪᓐᓇᒎᖅ ᑲᒪᒋᔭᐅᓂᐊᖅᑐᖅ ᐊᒻᒪ ᑕᒪᓐᓇ 

ᑐᑭᑖᕈᑕᐅᓵᓕᒃᐸᑦ ᓂᕈᐊᖅᑎᒋᓯᒪᔭᒃᑲ ᓴᓂᕋᔭᖕᒥ 

ᐱᓗᐊᖅᑐᒥ ᑖᒃᑯᐊ ᑐᒃᓯᕋᐃᓐᓇᕐᒪᑕ ᐊᕐᕌᒍᓄᑦ 

ᐱᖓᓱᑯᑖᒻᒪᕆᐅᓕᖅᑐᓄᑦ ᐱᔭᕆᐊᖃᖅᖢᑎᒡᓗ. 

ᑐᓴᖅᑎᑕᐅᓵᓕᔪᓐᓇᕋᔭᖅᐳᒍᖅᑲᐃ ᑖᓐᓇ 

ᐱᑐᐃᓐᓇᐅᓕᕐᓂᖅᐸᑦ, ᐅᖃᖅᑎᑦᑎᔩ? 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, 

ᒪᓕᒐᓕᐅᖅᑎ ᑕᐹᕐᔪᒃ. ᒥᔅ ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᓇᓗᓇᓐᖏᑦᑎᐊᖅᑐᖅ ᑕᒪᓐᓇ 

ᐋᔩᕐᓂᖅ, ᐋᖅᑭᒃᓯᒋᐊᕋᓱᐊᕐᓂᖅ 

ᐊᐅᓚᔾᔭᒋᐊᖅᓯᒪᓕᕐᒪᑦ ᑖᒃᑯᓇᓐᖓᑦ 

ᐅᖃᐅᑕᐅᓪᓗᓂ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ. 

ᓇᓗᓇᓐᖏᑦᑐᖅ ᑖᒃᑯᐊ 

ᓂᕈᐊᖅᑕᐅᖃᑎᒋᓯᒪᔭᓕᒫᕗᑦ 

ᑐᓴᐅᒪᑎᑕᐅᕙᓪᓕᐊᓂᐊᖅᐳᑦ ᓇᒦᒻᒪᖔᑦᑕ 

ᓇᒧᓐᖓᐅᕙᓪᓕᐊᒻᒪᖔᑦᑕᓗ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, 

ᐊᕐᓇᖅ ᓯᕗᓕᖅᑎ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ. (ᑐᓵᔨᑎᒍᑦ) ᐅᖃᐅᓯᒃᑯᑦ ᐊᐱᖅᑯᑏᑦ. 

ᒥᔅᑕ ᐊᐅᐸᓗᒃᑐᖅ. 

 

ᐊᐱᖅᑯᑦ 088 - 3(3): ᐃᖢᐊᖅᓴᐃᔨᖃᕐᓂᖅ 

ᖃᒪᓂᑦᑐᐊᕐᒥ (ᐊᐅᐸᓗᒃᑐᖅ) 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑖᓐᓇ ᐊᐱᖅᑯᑎᒐ ᑐᕌᖅᑎᑕᕋ ᒥᓂᔅᑕᖓᓐᓄᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ, 

ᐊᖓᔪᖅᑳᖅ ᑰᓕ.  

 

ᐅᖃᖅᑏ, ᑖᒃᑯᐊ ᐃᓗᐊᖅᓴᐃᔨᓂᒃ 

ᐱᑕᖃᕆᐊᖃᒃᑲᓐᓂᕐᓂᖓ ᖃᒪᓂᑦᑐᐊᒥ ᑕᒫᓂ 

ᐅᖃᐅᓯᕆᖃᑦᑕᖅᓯᒪᒐᒃᑯ. ᒫᓐᓇᒫᖑᓚᐅᖅᑐᖅ 

ᖃᐅᔨᑎᑕᐅᓚᐅᕐᒥᒐᒪ ᐃᓛᒃ ᐊᒥᒐᖅᓯᓂᖏᓐᓂᒃ 

ᑖᒃᑯᐊ ᐃᖅᑲᓇᐃᔭᖅᑏᑦ ᖃᒪᓂᑦᑐᐊᒥ ᐋᓐᓂᐊᕕᒻᒥ 

ᑕᐃᒪ ᒪᑐᔭᐅᒋᐊᖃᓚᐅᕐᒪᑦ ᑐᐊᕕᕐᓇᖅᑐᓄᑦ  



ᐊᐃᑉᐱᖅ, ᒪᐃ 31, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓯᐊᓂ ᒪᑐᐃᖓᓪᓗᓂ. ᑖᒃᑯᐊ ᐃᖅᑲᓇᐃᔭᖅᑏᑦ 

ᐊᒃᓱᕉᖅᖢᑎᒃ ᐱᓕᕆᒻᒪᑕ ᐊᒻᒪᓗ 

ᐊᒥᒐᖅᓰᓐᓇᖅᓱᑎᒃ ᐊᒥᖅᑳᖃᑦᑕᕆᐊᖃᕐᖓᑕ 

ᐱᓕᕆᐊᓂᒃ. ᑕᒪᓐᓇᓗ ᓇᓗᓇᖅᑐᓂ 

ᖃᓄᐃᓕᖃᑦᑕᕐᓂᐊᕐᒪᖔᑦ.  

 

ᒥᓂᔅᑕ ᑐᑭᓯᒋᐊᖅᑎᑦᓯᒍᓐᓇᖅᑲ ᑖᓐᓇ ᒐᕙᒪᒃᑯᑦ 

ᖃᓄᐃᓕᐅᓕᕐᒪᖔᑕ ᐃᖅᑲᓇᐃᔭᖅᑏᑦ 

ᐋᓐᓂᐊᓯᐅᖅᑎᑖᕋᓱᐊᕐᓂᕐᒧᑦ ᐊᒻᒪᓗ 

ᑎᒍᒥᐊᕈᑎᓂᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᖅᑏ, ᑕᒪᓐᓇ ᐃᓱᒫᓘᑎᒋᔭᐃᓐᓇᕆᒐᑦᑎᒍ ᑕᐃᒫ 

ᐊᒥᒐᖅᓰᓐᓇᕋᑦᑕ ᐋᓐᓂᐊᓯᐅᖅᑎᓂᑦ ᓄᓇᕗᒥ. 

ᑕᒪᒃᑯᐊ ᐊᖓᔪᖅᑲᐅᑏᑦ 

ᖃᐅᔨᒪᒋᐊᖏᓐᓇᖅᑑᒐᓗᐊᑦ ᑎᑭᑉᐸᓪᓕᐊᔪᓂᒃ, 

ᐊᐅᓪᓚᖅᐸᓪᓕᐊᔪᓂᒡᓗ ᐊᒃᓱᕈᐃᓐᓇᖅᑐᑦ 

ᓄᓇᕗᓕᒫᒥ. ᒫᓐᓇᒫᖑᓚᐅᖅᑐᓪᓗ 

ᐱᐊᓂᕋᑖᖅᑲᐅᒐᑦᑕ ᑲᓇᑕᒥ ᐃᓕᓴᕆᔭᐅᓯᒪᓚᐅᕐᒪᑕ 

ᑕᒪᒃᑯᐊ ᐋᓐᓂᐊᓯᐅᖅᑏᑦ.  

 

ᓄᓇᕗᒥᓕ ᐊᒃᓱᕉᕐᓇᐃᓐᓇᖃᑦᑕᕐᖓᑦ ᐊᐅᓪᓚᖅᑐᓪᓗ 

ᐅᑎᖅᑐᓪᓗ ᑕᒪᒃᑯᐊᖑᑎᓪᓗᒋᑦ, ᐊᔾᔨᒌᓐᖏᑦᑐᓂᓗ  

ᐋᓐᓂᐊᕕᖕᓂ ᐃᖅᑲᓇᐃᔭᖃᑦᑕᖅᓱᑎᒃ ᓄᓇᓕᖕᓂ, 

ᑳᓐᑐᕌᖏᓪᓗ ᐃᓱᓕᖃᑦᑕᕐᖓᑕ ᖃᖓᐅᓕᕌᖓᑦ. 

ᑭᓯᐊᓂ ᑖᒃᑯᐊ ᐊᖓᔪᖅᑲᐅᑎᖁᑎᕗᑦ ᐱᑦᑎᐊᖅᑐᑦ, 

ᐃᒪᓐᓇ ᐃᖅᑲᓇᐃᔭᖅᑎᑖᖅᑎᑦᓯᒐᓱᐊᖅᑐᑎᒃ. 

ᑖᒃᑯᐊᓗ ᐸᕐᓇᐅᑏᑦ ᐃᖅᑲᓇᐃᔭᖅᑎᖃᕐᓂᐊᕐᓂᕐᒧᑦ 

ᐋᖅᑭᒃᑕᐅᓯᒪᓕᖅᑐᑦ, ᑭᓯᐊᓂ ᓱᓕ ᐊᒃᓱᕈᕐᓇᕐᒪᑦ. 

ᐊᒻᒪᓗ ᖃᒪᓂᑦᑐᐊᒥᐅᑎᑐᑦ ᑕᐃᒫᒃ ᐊᒥᒐᖅᓯᒻᒥᒻᒪᑕ 

ᐃᒪᓐᓇ ᐳᐃᒍᖅᑕᐅᑐᐃᓐᓇᕋᓱᓐᖏᑦᑐᑦ.  

 

ᑕᐃᒪ ᖁᕕᐊᓱᓐᓂᐊᖅᐳᖓ ᑐᑭᓯᒋᐊᕈᑎᒃᓴᓂᒃ 

ᑐᓂᓯᒋᐊᒃᓴᖅ ᐱᑕᖃᓕᑐᐊᖅᐸᑦ ᑐᒡᕗᖓ 

ᓄᓇᓕᖕᒧᑦ. ᒫᓐᓇ ᑭᓯᐊᓂ ᑲᓇᑕᓕᒫᒥ 

ᕿᒥᕐᕈᔭᐅᖕᒪᑦ, ᑕᒪᒃᑯᐊᓗ ᑐᑭᓯᒋᐊᕈᑎᒃᓴᐃᑦ 

ᑐᑭᓯᒋᐊᖅᑎᑕᐅᒍᒪᓗ ᑕᒪᓐᓇ  

ᑐᓴᖅᑎᑦᑎᔾᔪᑎᒋᓛᖅᑲᕋ ᖃᒪᓂᑦᑐᐊᑉ ᒥᔅᓵᓄᑦ. 

ᖁᔭᓐᓇᒦᒃ.  

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, 

ᒥᓂᔅᑕ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ 

ᐊᐅᐸᓗᒃᑐᖅ.  

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᒻᒪᑦᑕᐅᖅ ᑎᓕᐅᕆᕙᕋ ᒥᓂᔅᑕ ᑲᔪᓯᖁᓪᓗᒍ 

ᑕᐃᒫᒃ ᑐᓴᐅᒪᑎᑦᓰᓐᓇᖁᓪᓗᒍ ᑕᒪᒃᑯᐊ 

ᖃᐅᔨᓴᕈᑕᐅᔪᑦ ᓴᖅᑭᑉᐸᓪᓕᐊᑎᓪᓗᒋᑦ 

ᑕᒪᒃᑯᐊᖏᓛᒃ ᐃᖅᑲᓇᐃᔭᖅᑎᐅᒋᐊᓖᑦ 

ᐱᑕᖃᕆᐊᖃᒻᒪᕆᒻᒪᑕ.  

 

ᑭᖑᓂᕆᓯᒪᔭᑦᑎᓐᓂ, ᐅᖃᖅᑏ, ᑲᑎᒪᑎᓪᓗᒋᑦ 

ᑕᐃᒫᒃ ᐃᓄᓕᕆᓂᖅ, ᐃᒪᓐᓇ ᑮᓇᐅᔭᑭᒃᓴᖅᓱᓂ 

ᐊᐅᓚᑦᓯᒐᓱᐊᕐᖓᑦ ᒪᕐᕉᓐᓂᒃ ᐱᓕᕆᕕᐅᔫᓐᓂᒃ.  

 

ᐅᖃᖅᑏ, ᐃᖅᑲᓇᐃᔭᖅᑎᑖᖅᑎᓪᓗᒋᑦ ᐱᓪᓗᒋᑦ 

ᐅᖃᐅᓯᖃᕈᒪᒐᒪ. ᑖᒃᑯᐊ ᓄᓇᓕᖕᓂ ᑭᒡᒐᖅᑐᐃᔪᑦ 

ᐋᓐᓂᐊᖅᑐᓕᕆᓂᕐᒥᒃ ᓱᕐᕋᖅᑕᐅᓚᐅᖅᓯᒪᒍᓐᓃᕐᒪᑕ 

ᐊᑯᓂᐊᓗᒃ. ᐃᓛᓐᓂᒃᑯᑦ ᑕᓪᓕᒪᐅᖃᑦᑕᖅᑑᒐᓗᐊᑦ, 

ᑭᓯᐊᓂ ᐅᓄᓐᖏᓐᓂᖅᓴᐅᖏᓐᓇᕐᒪᑕ, 6, 7-ᓂᓪᓗ 

ᐋᓐᓂᐊᓯᐅᖅᑎᖃᕆᐊᖃᕋᓗᐊᕐᖓᑕ.  

 

ᑖᓐᓇ ᒥᓂᔅᑕ ᐅᖃᕈᓐᓇᖅᑲ ᑕᒡᕗᖓ 

ᒪᓕᒐᓕᐅᕐᕕᒻᒧᑦ ᑖᒃᑯᐊ ᖃᖓ 

ᐃᖅᑲᓇᐃᔭᖅᑎᑖᕈᓐᓇᕐᓂᖏᑦ ᕿᒥᕐᕈᔭᐅᒐᔭᕐᒪᖔᑕ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᓐᓇ ᕿᒥᕐᕈᔭᐅᖏᓐᓇᑦᑎᐊᖅᑐᖅ 

ᖃᐅᔨᒪᒋᐊᖃᖅᑐᑎᑦ ᑖᒃᑯᐊ ᐃᖅᑲᓇᐃᔭᖅᑎᒋᔭᕗᑦ 

ᐊᒻᒪᓗ ᑎᒍᒥᐊᖏᓐᓇᕋᓱᐊᕈᑎᒃᓴᓂᑦ 

ᐸᕐᓇᐅᑎᖃᖅᓯᒪᒻᒥᔪᒍᑦ ᐊᑐᓕᖅᑎᑕᐅᓂᐊᕆᓪᓗᓂ 

ᓄᓇᕗᓕᒫᒥ.  

ᐅᖃᖅᑲᐅᒐᒪ ᑕᐃᒫᒃ ᑕᒪᒃᑯᓄᓇ ᐊᒃᓱᕈᓐᓇᖃᑦᑕᕐᒪᑦ 

ᐋᓐᓂᐊᓯᐅᖅᑎᑖᕋᓱᐊᖅᑐᓂ ᓄᓇᓕᓐᓄᑦ ᐊᒻᒪᓗ 

ᐊᖏᕐᕋᓪᓚᕆᒻᒥᓄᑦ ᐅᑎᖃᑦᑕᕆᐊᖃᖅᑐᑎᑦ 

ᑕᐃᒪᐃᒻᒪᑦ. 

 

ᑭᓯᐊᓂ ᐱᔾᔪᑎᒋᓪᓗᒍ ᓄᓇᕗᑦ ᓯᕗᒧᐊᖅᐸᓪᓕᐊᔪᒍᑦ 

ᐃᓕᓐᓂᐊᕌᓂᒃᐸᓪᓕᐊᓪᓗᑎᓪᓗ 

ᐋᓐᓂᐊᓯᐅᖅᑎᒃᓴᖁᑎᕗᑦ ᐃᓕᓐᓂᐊᖅᑐᑦ ᑖᒃᑯᐊ 

ᓯᓚᑦᑐᖅᓯᐅᕐᕕᒻᒥ ᐊᒻᒪᑦᑕᐅᖅ ᑮᓇᐅᔭᓂᑦ 

ᐱᑕᖃᖅᑎᑦᑎᖃᑦᑕᖅᑐᒍᑦ ᐊᒥᓱᑲᓪᓚᓐᓂᒃ, ᐊᑕᐅᓯᖅ 

ᐱᑕᖃᖅᑎᑦᑎᓗᐊᖃᑦᑕᖅᑐᖅ ᐋᓐᓂᐊᓯᐅᖅᑎᐅᓂᕐᒧᑦ 

ᐃᓕᓐᓂᐊᕈᑕᐅᓂᐊᖅᑐᓂᑦ. ᑕᐃᒫᒃ 

ᐃᑲᔫᑎᖃᖃᑦᑕᕋᓗᐊᖅᑐᒍᑦ $400,000-ᓂᑦ ᑕᒫᓂ 

ᐃᓕᓐᓂᐊᕈᑕᐅᓂᐊᖅᑐᓄᑦ ᐋᓐᓂᐊᓯᐅᖅᑎᓄᑦ. 

 

ᑭᓯᐊᓂ ᒫᓐᓇᐅᔪᖅ ᑐᑭᓯᒋᐊᕈᑎᒃᓴᐃᑦ ᐱᓯᒪᔭᒃᑲ 20 

ᐃᓕᓐᓂᐊᕌᓂᒃᓯᒪᔪᑦ ᐊᑕᐅᓯᕐᒧᑦ ᑎᓴᒪᓄᓪᓗ 

ᐅᑭᐅᓄᑦ ᐃᓕᓐᓂᐊᖅᐸᓪᓕᐊᓂᐊᖅᑐᑦ 

ᑎᑎᖅᑕᐅᓯᒪᔪᑦ. ᓯᕗᓪᓕᖅᐹᒥᒃ ᐊᕐᕌᒍᒥ 7-

ᖑᓂᐊᖅᑐᑦ ᐃᓕᓐᓂᐊᕐᓂᐊᖅᑐᑦ ᐋᓐᓂᐊᓯᐅᖅᑏᑦ 

ᒪᕐᕉᒃ ᓄᓇᖃᖅᑳᖃᑕᐅᓯᒪᔫᒃ, ᑐᒡᓕᐊᓂ 9-ᖑᓛᖅᑐᑦ 

ᐱᖓᔪᐊᓐᓂ ᐱᖓᓲᓗᑎᒃ, ᐃᓚᐅᓪᓗᓂ ᐊᑕᐅᓯᖅ 

ᓄᓇᖃᖅᑳᖃᑕᐅᓯᒪᔪᖅ. ᐄ, ᑕᒪᓐᓇ 

ᓯᕗᒧᐊᖅᐸᓪᓕᐊᔭᕋᓗᐊᕗᑦ ᑭᓯᐊᓂ ᓱᓕ ᐊᒥᒐᕐᒪᑕ 

ᑖᒃᑯᐊ ᐃᓕᓐᓂᐊᕌᓂᒃᐸᑕ ᐃᓕᓐᓂᐊᖅᑕᒥᓂᒃ 

ᓄᓇᕗᒥ ᐃᖅᑲᓇᐃᔭᓕᕈᓐᓇᕐᓂᐊᖅᑐᑦ 

ᐋᓐᓂᐊᕕᓐᓄᑦ ᐱᓕᕆᕕᒋᔪᒪᔭᒥᓄᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, 

ᒥᓂᔅᑕ. ᒥᔅᑕ ᐊᐅᐸᓗᒃᑐᖅ, ᐊᐃᑉᐹᓂᒃ ᐃᓚᒋᐊᕈᑦ 

ᐊᐱᖅᑯᑎᒧᑦ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑖᓐᓇ ᑐᓴᕈᒥᓇᖅᑐᖅ ᑖᒃᑯᐊ ᐃᓄᓕᕆᔨᒃᑯᑦ 

ᖃᓄᐃᓘᖅᐸᓪᓕᐊᒍᑎᖃᒻᒪᑕ ᑖᒃᑯᐊ 

ᑎᓕᐅᖅᐸᓪᓕᐊᓪᓗᒋᑦ ᐋᓐᓂᐊᓯᐅᖅᑎᕈᕈᓐᓇᓂᕐᒧᑦ.  

ᑕᐃᒪ 20-ᒪᑕ ᑎᑎᖅᑕᐅᓯᒪᔪᑦ. ᐱᐅᓂᖅᐹᓃᒃ 

ᐃᑉᐱᒋᔭᐅᑦᑎᐊᖁᓪᓗᒋᓪᓗ 

ᐱᔨᑦᑎᖅᑕᐅᖃᑦᑕᖁᓪᓗᒋᓪᓗ, ᐅᖃᖅᑎᑦᑎᔩ, 

ᖁᕕᐊᓱᒃᑐᖓ ᑖᒃᑯᐊ 6-ᖑᒻᒪᑕ ᓄᓇᑖᖃᑕᐅᓯᒪᔪᑦ 

ᑭᓯᐊᓂ ᐊᒥᓱᒃᑲᓂᕐᓂᑦ ᐱᒋᐊᖃᖅᑐᒍᑦ ᐊᒻᒪᓗ 

ᑕᒪᓐᓇ ᖁᕕᐊᓇᖅᓱᓂ. 

 

ᑖᓐᓇ ᐊᐱᖅᑯᑎᒐ ᐱᔾᔪᑎᒋᓪᓗᒍ ᑕᐃᒪ 

ᐊᐱᕆᒃᑲᓐᓂᕈᒪᒐᒪ ᖃᒪᓂᑦᑐᐊᕐᒥ ᐋᓐᓂᐊᕕᒃ 

ᐊᒥᒐᖅᓯᒻᒪᕆᒻᒪᑦ ᐋᓐᓂᐊᓯᐅᖅᑎᓂᒃ 

ᐊᑕᐅᓯᑦᑎᐊᒻᒪᕆᐅᓚᐅᕐᒪᑦ ᐃᓕᓴᕆᔭᐅᓯᒪᔪᖅ ᑖᓐᓇ 

ᐋᓐᓂᐊᓯᐅᖅᑏᑦ ᐊᖓᔪᖅᑳᖓᑦ. ᐱᓕᕆᕕᓰ ᑕᒪᓐᓇ 

ᑕᐃᒪᓐᓇᐃᒃᑲᓐᓂᖃᑦᑕᖁᓇᒍ ᑖᒃᑯᐊ ᐋᓐᓂᐊᕕᓐᓂ 

ᐃᒪᓐᓇᒃ ᐊᒥᒐᖅᓯᓗᐊᓕᕌᖓᑕ 

ᐃᖅᑲᓇᐃᔭᖅᑎᒋᒋᐊᖃᖅᑕᒥᓂᒃ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎᐅᑉ ᑐᓪᓕᐊ: ᖁᔭᓐᓇᒦᒃ, ᒥᔅᑐ 

ᐊᐅᐸᓗᒃᑐᖅ. ᒥᔅᑕ ᑰᓕ, 

ᐋᓐᓂᐊᕐᓇᓐᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ 

ᒥᓂᔅᑐ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᒃᑯᐊ ᐱᓕᕆᕕᕗᑦ ᐱᓕᕆᐊᒃᓴᓂᑦ 

ᐊᑐᐃᓐᓇᖃᓲᕗᑦ ᐋᖅᑭᒃᓯᒪᔪᓂᑦ ᑭᖑᕝᕖᖃᑦᑕᖅᑐᑦ 

ᐋᓐᓂᐊᓯᐅᖅᑎᓂᑦ ᐊᒃᓱᕈᖅᑎᑕᐅᓗᐊᓕᖅᑲᑕ 

ᑕᐃᒃᑯᐊ ᐋᓐᓂᐊᓯᐅᖅᑏᑦ ᐅᕝᕙᓘᓐᓃᑦ 

ᐃᓚᑐᐃᓐᓇᖃᖅᑕᖅᑑᒐᓗᐊᑦ ᐃᒫᒃ 

ᐋᓐᓂᐊᓇᖅᑐᖃᓪᓚᕆᑦᑎᓪᓗᒍ. 

 

ᑖᓐᓇ ᕿᒥᕐᕈᒋᐊᒃᑲᓐᓂᓛᖅᑕᕗᑦ ᖃᒪᓂᑦᑐᐊᖅ 

ᐋᓐᓂᐊᓯᐅᖅᑎᑖᒃᑲᓐᓂᕆᐊᖃᖅᑲᑕ 

ᑕᐃᑯᓐᖓᐃᒍᓐᓇᖅᑐᒍᑦ ᓄᑦᑎᖅᑎᕆᓗᑕ  

ᐋᓐᓂᐊᓯᐅᖅᑎᓂᑦ ᐊᓯᖏᓐᓂᒃ. ᐃᒫᒃ 

ᐊᑐᕋᓱᓗᐊᖅᐸᖏᒻᒥᒐᑦᑎᒍᑦ ᑕᐃᒃᑯᐊ 

ᑭᖑᕝᕕᑕᖅᑎᑐᐃᓐᓇᐅᖃᑦᑕᖅᑐᑦ 

ᑖᓐᓇᐅᔪᓐᓇᖅᑑᒐᓗᐊᖅ.  

 

ᑭᓯᐊᓂ ᖃᒪᓂᑦᑐᐊᖅ ᕿᒥᕐᕈᒋᐊᒃᑲᓐᓂᓛᖅᑕᕗᑦ. 

ᖃᓄᐃᓕᔭᐅᒍᓐᓇᕐᒪᑦ ᐃᓱᒪᒋᔭᒃᑯᑦ. 

 

ᑭᓯᐊᓂ ᖃᐅᔨᒐᓱᓐᓂᐊᖅᑲᕋ ᑖᓐᓇ ᐊᒻᒪ ᑕᕝᕙᓂ 

ᑲᑎᒪᑎᓪᓗᑕ ᓱᓕ ᑭᐅᑦᑎᐊᓛᖅᑲᕋ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᒪᓐᓇ ᑐᓴᕈᒥᓇᖅᑐᖅ ᐊᒻᒪᓗ ᐃᖅᑲᓇᐃᔭᖅᑏᑦ 

ᐃᖅᑲᓇᐃᔭᖅᑏᓪᓗ ᖁᕕᐊᓱᓚᖓᔪᑦ ᑕᒪᑐᒥᖓ. 

 

ᒪᓕᒐᓕᐅᖅᑎᐅᓪᓗᓂ ᐱᔭᕆᐊᑐᔪᕈᓘᒻᒪᑦ ᒪᑯᐊ 

ᐱᒍᓐᓇᖅᑕᑎᑦ ᐱᒋᐊᖃᓐᖏᑕᑎᓪᓗ ᐆᒃᑐᑎᒋᓗᒍ 

ᐊᐱᖅᓲᑎᖃᖃᑦᑕᓚᐅᕋᒪ ᑮᓇᐅᔭᓂᑦ 

ᐊᑐᓗᐊᕐᓂᕋᐃᓪᓗᖓ ᑕᒪᒃᑯᓄᖓ ᑲᑐᔾᔨᖃᑎᒌᑦ  

ᐋᓐᓂᐊᓯᐅᖅᑎᖏᓐᓄᑦ. ᑕᐃᒫᒃ ᐊᒥᒐᖅᓯᓕᖅᑎᓪᓗᑕ 

ᑕᐃᒪ ᐅᖃᓕᒪᑎᓪᓗᑕ ᑕᐃᒪ ᒥᓂᔅᑕ 

ᐅᖃᐅᓯᖃᕐᓂᐊᕐᖓᑦ ᑕᒫᓂ ᑐᓴᕆᐊᖅᑎᑕᐅᓗᑕ.  

 

ᐅᖃᖅᑏ, ᑕᐃᒪ ᐅᖃᓕᒪᒐᒪ ᐃᖅᑲᓇᐃᔭᖅᑎᓂᑦ 

ᑕᐃᑲᓂ ᖃᒪᓂᑦᑐᐊᕐᒥ ᑕᒪᒃᑯᐊ 

ᐃᖅᑲᓇᐃᔭᖅᑎᐅᑲᐃᓐᓇᓂᐊᖅᑐᓂᑦ ᐱᑕᖃᓐᖏᒻᒪᑕ 

ᐊᖏᖅᑕᐅᒍᓐᓇᕐᖓᑕ ᑭᓯᐊᓂ ᑖᒃᑯᐊ 

ᐃᖅᑲᓇᐃᔭᖅᑎᐅᑲᐃᓐᓇᓂᐊᖅᑐᑦ ᐃᖃᓗᓐᓂ. 

ᐅᖃᖅᑏ, ᑖᓐᓇ ᑭᖑᓪᓕᖅᐹᖅ ᐊᐱᖅᑯᑎᒋᔭᕋ  

ᒥᓂᔅᑕ ᐅᓂᒃᑳᕈᓐᓇᖅᑳ ᑕᒪᒃᑯᐊ ᐊᕕᑦᑐᖅᓯᒪᔪᓂᑦ 

ᐊᖓᔪᖅᑳᕆᔭᐅᔪᐃᑦ ᐃᓱᒪᓕᐅᕈᑎᖃᕈᓐᓇᖏᒻᒪᖔᑕ 

ᑕᒪᒃᑯᓄᖓ ᓲᕐᓗ ᐋᓐᓂᐊᕐᕖᑦ ᐱᔾᔪᑎᒋᓪᓗᒋᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): 

ᐅᖃᖅᑎᑦᑎᔩ, ᑖᒃᑯᐊ ᐊᕕᑦᑐᖅᓯᒪᓂᐅᔪᓄᑦ 

ᐊᖓᔪᖅᑳᑦ ᐱᔪᓐᓇᕐᓂᖃᓚᐅᖅᑑᒐᓗᐊᑦ ᒪᕐᕉᒃ 

ᐱᖓᓱᓪᓗᑭᐊᖅ ᐊᕐᕌᒎᓕᖅᑐᑦ. 

ᐅᓐᓂᕐᓘᑕᐅᖃᑦᑕᓚᐅᕐᖓᑕ ᑖᒃᑯᐊ 

ᐊᖏᓗᐊᕐᓂᖏᓐᓄᑦ ᑲᑐᔾᔨᖃᑎᒌᓐᓄᑦ 

ᐋᓐᓂᐊᓯᐅᖅᑏᑦ ᐊᑐᖅᑕᐅᖃᑦᑕᖅᑐᑦ $20-ᒥᓕᐊᓐ 

ᐅᖓᑖᓄᑦ ᐊᑐᖃᑦᑕᓕᓚᐅᕋᑦᑕ ᑕᒪᒃᑯᓄᖓ 

ᐋᓐᓂᐊᓯᐅᖅᑎᓄᑦ ᑲᑐᔾᔨᖃᑎᒌᓂᑦ ᐊᑐᖅᑐᐊᖅᓱᑕ. 

ᑕᒪᓐᓇ ᓄᖑᑎᖅᐸᓪᓕᐊᒐᑦᑎᒍ. 

 

ᑖᒃᑯᐊ ᐋᓐᓂᐊᓯᐅᖅᑏᑦ ᒫᓐᓇᐅᔪᖅ ᐃᓚᐅᓪᓗᓂ 

ᐃᖃᓗᐃᑦ, ᑖᓐᓇ ᐃᖃᓗᐃᑦ 

ᐊᔾᔨᐅᓐᖏᑎᖃᑦᑕᖅᑕᕋᓗᐊᕗᑦ ᐋᓐᓂᐊᕐᕕᖃᕋᑦᑕ 

ᑕᒫᓂ ᐃᖃᓗᓐᓂᓕ, ᓯᑕᒪᐅᔪᑦ ᑖᒃᑯᐊ 

ᑲᑐᔾᔨᖃᑎᒌᓐᓃᖔᖅᑐᑦ ᐋᓐᓂᐊᓯᐅᖅᑏᑦ  

ᖁᓕᐅᕗᑦ ᐊᑐᖅᑐᐊᖅᑕᐅᔪᑦ ᐊᓐᓂᐊᓯᐅᖅᑏᑦ 

ᕿᑭᖅᑖᓗᒻᒥ. ᕿᑎᕐᒥᐅᓂᑦ 7-ᓂᑦ ᐊᑐᖅᑐᐊᖅᑐᑦ 

ᐋᓐᓂᐊᓯᐅᖅᑎᓂᑦ. 

 

ᑕᒪᓐᓇ ᑲᒪᒋᔭᐅᓂᖓ ᒪᕐᕉᒃ ᐊᕐᕌᒎᓕᖅᑑᒃ 

ᐊᕕᑦᑐᖅᓯᒪᓂᐅᔪᒥᒃ 

ᐊᖓᔪᖅᑳᖃᕐᕕᒻᒨᖅᑕᐅᓚᐅᕐᒪᑕ. ᑕᐃᒪ ᑮᓇᐅᔭᑦ 

ᐊᑐᖅᑕᐅᔪᑦ ᐅᑎᖅᑎᒋᐊᖃᓕᓚᐅᕐᖓᑕ 

ᐊᖓᔪᖅᑳᖑᑯᕕᒻᒧᑦ ᑕᒪᒃᑯᐊ 

ᖃᐅᔨᒪᔭᐅᖏᓐᓇᖁᓪᓗᒋᑦ ᐊᑐᖅᑐᐊᖅᑕᐅᔪᐃᑦ 

ᐋᓐᓂᐊᓯᐅᖅᑏᑦ. 

 

ᑕᒪᓐᓇ ᐋᖅᑭᓯᒪᖅᑰᓕᖅᑕᕗᑦ. 23-ᑐᐃᓐᓇᐅᓕᖅᑐᑦ 

ᑕᒪᒃᑯᐊ ᐊᓐᓂᐊᓯᐅᖅᑏᑦ ᐊᑐᖅᑐᐊᖅᑕᕗᑦ.  

ᓱᓕ ᑲᔪᓯᒍᒪᕙᑦᑎᒍᑦ ᑕᒪᒃᑯᐊ 

ᒥᑭᓪᓕᕙᓪᓕᐊᒍᒪᓪᓗᒋᑦ ᑖᒃᑯᐊ ᐊᓐᓂᐊᓯᐅᖅᑏᑦ 

ᐊᑐᖅᑐᐊᖃᑦᑕᖅᑕᕗᑦ ᑲᑐᔾᔨᖃᑎᒌᖏᓐᓂ ᓇᒻᒥᓂᖅ 

ᐋᓐᓂᐊᓯᐅᖅᑎᖃᑉᐸᓪᓕᐊᓂᐊᕋᑦᑕ ᑕᒪᒃᑯᐊ 

ᓯᓚᑦᑐᓴᕐᕕᒻᒥ ᐃᓕᓐᓂᐊᐸᓪᓕᐊᔪᑦ 

ᐱᔭᕇᖅᐸᓪᓕᐊᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, 

ᒥᓂᔅᑕ ᑰᓕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ 

ᐃᐊᓕᐊᑦ.  

 

ᐊᐱᖅᑯᑦ 089 - 3(3): ᖃᓄᐃᓕᖓᓂᖏᑦ 

ᑮᓇᐅᔭᐃᑦ ᐃᓵᒃᓯᒪᒋᑦ ᐃᓅᓯᕐᒧᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐱᕆᔪᒪᔪᖓ ᒥᓂᔅᑕᒧᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ. 

 

ᐅᖃᐅᓯᖃᖅᑲᐅᒐᒪ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

ᓄᓇᕗᒻᒥ. ᓱᖅᑯᐃᓱᑦᑐᔅᓴᐅᒐᔅᓯ ᒫᑦᓯ 3-ᖑᑎᓪᓗᒍ 

ᑖᒃᑯᐊ ᑮᓇᐅᔭᑦ ᐊᑐᖅᑐᔅᓴᐃᑦ 2011-12, 

ᐊᐱᖅᓱᓚᐅᖅᓯᒪᒐᒪ ᒐᕙᒪᒃᑯᑦ 

ᖃᓄᐃᓕᖓᓕᕐᒪᖔᑕ ᐊᒻᒪᓗ 

ᑮᓇᐅᔭᖃᖅᑎᑕᐅᓂᕆᕙᑦᑕᖏᑦ ᐃᓵᔅᓯᒪᒋᑦ 

ᐃᓅᓯᕐᒧᑦ.  

 

ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑲ $248,000 

ᐃᑲᔪᕈᑕᐅᔪᑦ ᑮᓇᐅᔭᑦ ᐊᖏᖅᑕᐅᓚᐅᖅᓯᒪᔪᑦ 

ᒪᓕᒐᓕᐅᕐᕕᒻᒥ 2011-12 ᕿᒥᕐᕈᑎᓪᓗᒋᑦ 

ᑮᓇᐅᔭᓂᑦ ᐊᑐᖅᑐᔅᓴᓂᑦ, ᑐᓂᔭᐅᓯᒪᒻᒪᖔᑕ 

ᐃᓵᓯᒪᒋᑦ ᐃᓅᓯᕐᒧᑦ ᑕᒫᓂ ᐊᕐᕌᒍᒧᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᒥᓂᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ ᐊᐱᕆᒻᒪᓪᓗ ᖁᕕᐊᑉᐳᖓ. ᑕᐃᒪ 

ᑐᓴᖅᑎᑦᑎᒍᒪᓪᓗᖓ ᑕᒫᓂ ᓄᓇᕗᒻᒥᐅᓂᓛᒃ 

ᑐᓴᖅᑎᓪᓗᒋᑦ ᑖᓐᓇ ᐊᑐᖃᑦᑕᖅᑕᕗᑦ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

ᑮᓇᐅᔭᖃᖅᑎᑕᐅᖃᑦᑕᕐᖓᑦ  

ᒐᕙᒪᑐᖃᒃᑯᓐᓂ ᓄᓇᖃᖅᑳᖅᓯᒪᔪᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᑲᔪᕈᑕᐅᔪᓂᑦ 

ᐊᕐᕌᒍᑕᒫᑦ ᐱᕙᑦᑕᕗᑦ. 

 

ᑖᒃᑯᐊ ᒪᓕᒋᐊᖃᖅᑐᑦ ᒪᓕᒃᑕᐅᑦᑎᐊᕋᓗᐊᕐᒪᖔᑕ 

ᐃᑲᔪᕈᑕᐅᔪᒥ ᐊᒻᒪᓗ ᐊᐃᑉᐸᖓ ᐊᖏᕆᐊᖃᖅᑐᑎᑦ 

ᑮᓇᐅᔭᐃᑦ ᖃᓄᖅ ᐊᑐᖅᑕᐅᓛᕐᒪᖔᑕ 

ᑎᑎᕋᖅᑕᐅᓯᒪᔪᓂᑦ ᖃᐅᔨᓴᕈᑕᐅᓯᒪᔪᓂᑦ ᐊᑐᕐᓗᒋᑦ 

ᑕᐃᒃᑯᐊ ᑮᓇᐅᔭᐃᑦ ᐱᔭᐅᓚᐅᖅᑐᑦ ᐊᒻᒪᓗ ᑕᒪᓐᓇ 

ᑲᒪᒋᔭᐅᓪᓗᓂ ᑕᐃᒃᑯᓄᖓ ᐱᓕᕆᔪᓄᑦ, 

ᐱᓗᐊᖅᑐᒥᒃ ᐃᓵᒃᓯᒪᒋᑦ ᐃᓅᓯᕐᒧᑦ. 

 

ᑕᐃᒫᒃ ᐊᑲᐅᓐᖏᓕᐅᕈᑎᖃᕈᔪᓚᐅᕐᖓᑕ ᐊᕐᕌᓂ, 

ᑭᓯᐊᓂ ᐱᓕᕆᑦᑎᐊᕋᓱᒃᓯᒪᔪᒍᑦ ᑖᒃᑯᐊ 

ᐋᖅᑭᑦᑎᑦᑎᐊᕋᓱᒃᑐᑕ ᑖᒃᑯᓂᖓ ᒪᑭᒪᑦᑎᐊᕐᓂᐊᕐᒪᑦ. 

ᑕᐃᒪᐃᓯᒪᓕᖅᑐᒍᑦ ᐊᒻᒪᓗᑦᑕᐅᖅ 

ᐱᓕᕆᖃᑎᒋᓯᒪᓪᓗᒋᑦ ᑕᐃᒃᑯᐊ 

ᑮᓇᐅᔭᖅᑖᖅᑎᑕᐅᒃᑲᓐᓂᓛᓕᕐᒥᔪᑦ 

ᐅᖃᐅᓯᒋᖃᑖᖅᑕᖏᓐᓂ ᑖᔅᓱᒪ 

ᐱᓕᕆᕙᓪᓕᐊᓂᐊᖅᑐᑦ ᐊᐅᓚᕙᓪᓕᐊᓂᐊᓕᕐᒥᔪᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, 

ᒥᓂᔅᑕ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᖅᑐᒍᓗ ᑭᐅᒻᒪᑦ. ᖃᐅᔨᓐᖏᑦᑐᖓ ᑭᓱᒧᑦ 

ᐅᖃᐅᓯᖃᒻᒪᖔᖅ ᖃᐅᔨᓐᖏᑕᕋ. $248,000 

ᑐᑭᓯᔭᒃᑲ ᑖᒃᑯᐊ ᐊᖏᓚᐅᖅᓯᒪᔭᕗᑦ ᑕᕝᕙᓂ 

ᒪᓕᒐᓕᐅᕐᕕᒻᒥ. ᐅᖃᖃᑖᕋᕕᓪᓕ  

ᑕᐃᒃᑯᐊ ᐱᔭᐅᒍᓐᓇᖅᓯᓛᓕᕐᒥᔪᑦ 

ᐅᓂᒃᑳᓕᐅᖅᓯᒪᓕᕐᒪᑕ. 

 

ᑮᓇᐅᔭᐃᑦ ᓇᓗᓇᐃᖅᑕᐅᓯᒪᓕᕐᒪᑕ $300,000-

ᖑᔪᓪᓕ ᐅᖃᖅᑲᐅᒐᕕᑦ ᓄᓇᖃᖅᑳᖅᓯᒪᔪᓄᑦ. 

ᑐᑭᓯᐅᒪᔭᒃᑯᓂᓛᒃ $248,000-ᖑᑦᑕᖅᑯᑦ ᐅᕙᒍᑦ 

ᓄᓇᕗᑦ ᒐᕙᒪᒃᑰᓪᓗᑕ ᐊᖏᓚᐅᖅᑕᕗᑦ ᑕᕝᕙᓂ 

ᒪᓕᒐᓕᐅᕐᕕᒻᒥ ᐊᖏᖅᑕᐅᓯᒪᓪᓗᑎᑦ 

ᒪᓕᒐᓕᐅᖅᑎᓕᒫᓄᑦ. ᐊᖏᖅᑕᐅᓯᒪᓇᕋᖃᑖᕋᕕᑦ. 

 

ᐊᐱᖅᑯᑎᖃᕈᒪᓕᕆᕗᖓᓕ ᑕᐃᒃᑯᓂᖓ 

$300,000-ᖑᔪᓂᑦ. ᑕᕝᕙᓐᖓᓪᓕᑦᑕᐅᖅ 

ᐊᑦᑐᐊᖏᒻᒥᔪᑦ $248,000 

ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓂᒃ ᑲᓇᑕᒥ ᐅᕙᒍᑦ 

ᒪᓕᒐᓕᐅᖅᑎᐅᓪᓗᑕ ᓂᕈᐊᕐᓂᖃᕐᕕᒋᕙᓐᖏᑕᕗᑦ 

ᐃᑲᔪᕈᑕᐅᖃᑦᑕᕐᒪᓪᓕ ᑖᒃᑯᓄᖓ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᖅᑏ, ᖃᐅᔨᒪᓪᓚᕆᓐᖏᑦᑐᖓ ᑖᓐᓇ 

ᑭᓱᒨᒻᒪᖔᖅ ᓱᒻᒪᑦ  

ᐊᐱᖅᓱᒻᒪᖔᖅ ᑖᒃᑯᐊ ᐊᐅᓚᓐᖏᓇᒃᑭᑦ. 

ᖃᐅᔨᒪᑐᐃᓐᓇᖅᐳᖓᓕ ᑖᓐᓇ ᐱᖃᑦᑕᖅᑕᕗᑦ 

ᒐᕙᒪᑐᖃᒃᑯᓐᓂᒃ ᐊᑐᖅᑎᑕᐅᕙᒃᑐᑦ 

ᐃᑲᔪᕈᑕᐅᓪᓗᑎᑦ ᓄᓇᕗᒻᒥᐅᑕᓄᑦ ᐊᒻᒪᓗ ᑕᐃᒃᑯᐊ 

ᓄᓇᕗᑦ ᑐᓐᖓᕕᒃᑯᑦ ᐱᓕᕆᖃᑎᒋᕙᒃᑭᓪᓗᒋᑦ 

ᐊᒻᒪᓗ ᐃᓵᒃᓯᒪᒋᑦ ᐃᓅᓯᕐᒧᑦ. 

 

ᐄ, ᑕᐃᒃᑯᐊᑐᐊᖅ $254,136 2011-12-ᒧᑦ 

ᑮᓇᐅᔭᐃᑦ ᐊᖏᕈᑕᐅᓚᐅᖅᑐᑦ ᑕᕝᕙᓂ 

ᒪᓕᒐᓕᐅᕐᕕᒻᒥ ᑐᓂᔭᐅᓪᓗᑎᑦ ᑕᐃᒃᑯᓄᖓ 

ᐃᓵᒃᓯᒪᒋᑦ ᐃᓅᓯᕐᒧᑦ.  

ᖃᐅᔨᒪᓐᖏᑦᑐᖓ ᐊᑐᖅᑕᐃᓐᓇᐅᓲᖑᒻᒪᖔᖅ 

ᐊᕐᕌᒍᒨᖓᔪᑦ. 

 

ᑖᒃᑯᐊᓕ ᐃᓗᓕᑯᓘᔭᖏᓐᓄᑦ 

ᖃᐅᔨᒋᐊᑦᑎᐊᒃᑲᓐᓂᕆᐊᖃᕋᔭᖅᑕᕋ. ᑕᕝᕘᓇ 

ᓄᓇᖃᖅᑳᖅᓯᒪᔪᓄᑦ ᐃᑲᔪᕈᑕᐅᔪᓂᑦ ᐊᖏᔫᕙᒻᒪᑕ 

ᐊᒻᒪᓗ ᐱᓕᕆᐊᖑᓪᓗᓂ ᐊᔾᔨᒌᓐᖏᑦᑐᑦ ᐃᓚᖏᑦ 

ᐱᖃᓯᐅᔾᔨᔪᑦ ᓄᓇᓕᓐᓂ ᖃᓄᐃᓐᖏᑦᑎᐊᓂᕐᒧᑦ 

ᐃᓕᓐᓂᐊᑎᑦᑎᓂᕐᒧᑦ ᐃᓚᖏᑦ ᑐᕌᖓᓪᓗᑎᒃ. 

ᑕᐃᒃᑯᓄᖓ ᐃᒻᒥᓃᑐᐃᓐᓇᕆᐊᖃᖅᑐᓄᑦ 

ᐃᓕᓴᖅᓯᔪᓐᓇᓂᕐᒧᑦ ᐃᑲᔪᕈᑕᐅᖃᑦᑕᕐᓂᐊᖅᑐᓂᑦ. 

 

ᑖᓐᓇ ᒪᓕᒐᓕᐅᖅᑎᐅᖃᑎᒋᔭᕋ 

ᐅᑎᕐᕕᒋᒋᐊᖃᓛᖅᑕᕋ ᓇᓗᓇᐃᖅᓯᒪᑦᑎᐊᖅᑐᓂᑦ 

ᐱᔪᒪᒍᓂ ᑎᑎᕋᕈᓐᓇᕆᓪᓗᓂᓗ. 

ᐃᑲᔪᕋᓱᑦᑎᐊᕐᓂᐊᖅᑕᒃᑲ. ᖁᔭᓐᓇᒦᒃ. 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, 

ᒥᓂᔅᑕ ᑰᓕ. ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 

ᑐᑭᓯᐅᒪᔭᒃᑲ $248,000-ᖑᒻᒪᑕ ᒪᓕᒐᓕᐅᕐᕕᒻᒥ 

ᐊᖏᓲᕆᔭᕗᑦ ᐊᐅᓚᔾᔪᑎᒃᓴᖏᑦ ᐃᓵᒃᓯᒪᒋᑦ 

ᐃᓅᓯᕐᒧᑦ ᑕᐃᒃᑯᓄᖓ ᐃᖅᑲᓇᐃᔭᖅᑎᑖᕐᓂᕐᒧᑦ  

ᐊᐅᓪᓚᕈᑎᔅᓴᖏᓪᓗ ᐊᖏᖅᑕᐅᓯᒪᓗᑎᒃ. ᑖᓐᓇᓕ 

ᐊᐱᖅᑯᑎᒋᓐᖏᑕᕋ. 

 

ᐊᐱᖅᑯᑎᖃᖅᑐᖓᓕ ᐅᖃᐅᔾᔭᐅᓚᐅᕋᒪ $300,000 

ᐱᔭᐅᕙᑦᑐᑦ ᒐᕙᒪᑐᖃᒃᑯᓐᓂᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᖏᓐᓂᑦ ᓄᓇᕗᑦ 

ᒐᕙᒪᒃᑯᖏᓐᓄᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ. ᑖᒃᑯᐊ $300,000 

ᑐᓂᔭᐅᖃᑦᑕᓚᐅᖅᑑᒐᓗᐊᑦ ᐃᓵᔅᓯᒪᒋᑦ ᐃᓅᓯᕐᒧᑦ, 

ᑕᐃᒃᑯᐊ ᑐᓂᐅᖅᑲᐃᓕᕐᓗᑎᒃ ᑮᓇᐅᔭᓂᑦ 

ᐃᑲᔪᕈᑎᒋᔭᒥᓂᒃ  

ᐊᔾᔨᒌᓐᖏᑦᑐᓄᑦ ᓄᓇᓕᓐᓂ ᑕᒫᓂ ᓄᓇᕗᒻᒥ.  

 

ᑕᐃᒪᓕ ᒥᔅᑕ ᑰᓕ ᓇᓗᓕᖅᐸᑦ, ᑖᓐᓇᖃᐃ 

ᐊᐱᕆᔪᓐᓇᖅᑕᕋ ᖃᑦᑎᓂᒃ ᓄᓇᕗᑦ ᒐᕙᒪᒃᑯᓐᓂᑦ 

ᑮᓇᐅᔭᓂᑦ ᐱᕙᑉᐸᑦ ᒐᕙᒪᑐᖃᒃᑯᓐᓂᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ ᑲᓇᑕᒥ 

ᐃᓅᓱᑦᑐᓂᑦ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

ᐃᑲᔪᕈᑕᐅᔪᓂᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᕈᓐᓇᖅᑐᖓ ᓈᒻᒪᑐᓂᒃ 

ᐱᑎᑕᐅᕙᑦᑐᒍᑦ ᐊᔾᔨᒌᓐᖏᑦᑐᓂᑦ ᒐᕙᒪᑐᖃᒃᑯᓐᓂᑦ. 

ᑕᐃᒪᓕ ᓇᓗᓇᐃᖅᓯᒪᔪᓂᒃ ᐱᔪᒪᒍᓂ ᐄ, 

ᑕᐃᒪᐃᒍᓐᓇᑦᑎᐊᕐᓂᐊᖅᑐᖓ. ᑭᓯᐊᓂᓕ 

ᖃᐅᔨᒪᒋᐊᓕᒃ ᑕᐃᒃᑯᐊ ᑲᒪᒋᕙᓐᖏᓐᓇᒃᑭᑦ. 

 

ᖃᐅᔨᒪᔭᕋᓗᐊᕋ ᐊᑐᐊᒐᕐᒥᒃ ᐱᑕᖃᕐᖓᑦ, 

ᐅᐸᓗᖓᐃᔭᐅᑕᐅᔪᒥᒃ, ᐊᒻᒪᓗ ᖁᕕᐊᓱᑉᐳᖓ 

ᐅᖃᐅᑎᒋᐊᖏᑕ ᑕᐃᒃᑯᐊ 

ᐊᐅᓚᑕᐅᑦᑎᐊᖃᑦᑕᕐᖓᑕ ᐊᒻᒪᓗ  

ᑎᑎᖅᑲᐅᓯᐊᖅᑲᐅᒻᒥᒐᒪ ᑐᖏᓕᕆᔭᖓᓂᒃ 

ᑐᓐᖓᕕᒃᑯᑦ ᓄᓇᕗᒻᒥ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

ᑖᓐᓇ ᓇᓗᓇᐃᖅᓯᔪᖅ ᐃᑲᔪᖅᑐᐃᓂᕆᔭᑦᑎᓐᓂᒃ. 

ᑖᒃᑯᐊ ᑲᒪᔨᒋᔭᕗᑦ ᐱᓕᕆᑦᑎᐊᖅᑐᑦ ᑕᐃᒃᑯᐊ 

ᐊᑐᓕᖅᑕᐅᑦᑎᐊᕋᓗᐊᕐᒪᖔᑕ ᐃᑲᔫᑎᒋᓂᐊᕐᓗᒋᑦ 

ᓄᓇᕗᒻᒥᐅᓄᑦ.  

 

ᒥᓴᐅᓴᔅᓯᒪᔪᒥᒃ ᐱᓯᖏᑦᑐᖓ. ᒫᓐᓇᐅᔪᒥᑦ 

ᑮᓇᐅᔭᖃᖅᑎᑕᐅᓂᖏᑦ ᐅᐃᕆᓯᒪᓂᕐᒧᑦ ᐊᒻᒪᑦᑕᐅᖅ 

ᐱᓗᐊᖅᑕᐃᓕᑎᑦᑎᓂᕐᒧ, ᐊᖏᔪᑲᓪᓚᐅᒻᒪᑦ ᐊᒻᒪᓗ 

$1 ᒥᓕᐊᓐ ᐅᖓᑖᓃᖃᑦᑕᖅᑐᑦ, 

ᐊᒥᓱᑲᓪᓚᐅᖃᑦᑕᖅᑐᑦ,  

ᐊᒻᒪ ᑖᒃᑯᐊ ᑮᓇᐅᔭᑦ ᑐᕌᖓᔪᑦ 

ᓄᓇᖃᖅᑳᖅᓯᒪᔪᓄᑦ. ᑖᓐᓇ ᑐᓂᓯᒍᓐᓇᕐᓂᐊᖅᑕᕋ, 

ᐅᖃᖅᑎᑦᑎᔩ, ᐊᐱᖅᑯᒋᔭᖏᑦ ᑭᐅᓇᓱᓪᓗᒋᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑰᓕ. ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᖅᑐᒍᓗ ᑖᔅᓱᒧᖓ ᐊᖏᕐᖓᑦ. 

 

ᓇᓗᓕᕋᒪᐃᓛᒃ ᐅᖃᕋᑖᕋᕕᑦ ᑕᐃᒃᑯᐊ 

ᑲᒪᑎᖃᑦᑕᕐᓂᕋᖅᑐᒋᑦ ᐊᖓᔪᖅᑳᕆᔭᖏᑦ ᑲᒪᔨᖏᑦ, 

ᑭᓯᐊᓂ ᖃᐅᔨᒪᓪᓚᕆᑦᑑᔮᕐᓇᓂᓗ. ᒥᓂᔅᑕᐅᒐᕕᑦ 

ᑲᒪᔨᐅᓪᓗᑎᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ. 

ᑕᐃᒃᑯᐊ ᐊᖓᔪᖅᑳᖑᕕᒋᒐᕕᒋᑦ ᐊᖓᔪᖅᑳᑦ 

ᑲᒪᔨᐅᔪᑦ ᖃᐅᔨᒪᒍᒪᒐᔭᕋᕕᑦ ᖃᑦᑎᓂᒃ 

ᐃᑲᔪᖅᐸᒻᒪᖔᑕ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ 

ᑲᒪᔭᕆᐊᖃᕐᖓᑕ, ᐅᓂᒃᑳᓕᐅᕆᐊᖃᕐᖓᑕ 

ᑮᓇᐅᔭᖃᖅᑎᑕᐅᔪᓂᑦ.  

 

ᓇᓗᓇᐃᖅᓯᒪᔪᓂᒃ ᐱᑎᓪᓗᒋᑦ, ᑖᒃᑯᐊ 

ᓄᓇᖃᖅᑳᖅᓯᒪᔪᓄᑦ ᐅᕕᒃᑲᐅᔪᓄᑦ  

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᐃᑲᔪᕈᑕᐅᔪᑦ 

ᐊᔾᔨᒌᓐᖏᓐᓂᕆᔭᖏᑦ ᐊᐅᓚᔾᔪᑕᐅᔪᓄᑦ ᑖᒃᑯᐊ 

ᐃᓵᔅᓯᒪᒋᑦ ᐃᓅᓯᕐᒧᑦ ᐱᔭᐅᕙᑦᑐᑦ ᐊᒻᒪᓗ 

ᐊᓯᐊᓂᑦᑕᐅᖅ ᑮᓇᐅᔭᖑᔪᑦ.  

 

ᐱᔪᓐᓇᖃᑦᑕᓚᐅᖅᓯᒪᔪᑦ, ᐅᖃᖅᑲᐅᒐᕕᑦ ᑕᐃᒃᑯᐊ 

ᐱᖃᑦᑕᓚᐅᖅᓯᒪᒐᓗᐊᕐᒥᒻᒪᑕ ᓄᓇᕗᑦ 

ᒐᕙᒪᒃᑯᖏᓐᓂᑦ ᑐᓂᓯᔪᓐᓇᕐᓗᑎᒃ  

ᐱᓕᕆᐊᖑᔪᓐᓇᖅᑐᒥᒃ ᓄᓇᕗᒻᒥ ᑕᐃᒃᑯᐊᓗ 

ᓄᓇᓕᐅᔪᑦ ᑕᕝᕗᖓ ᐅᓂᒃᑳᕐᓗᑎᒃ  

ᑕᐃᒃᑯᓄᖓ ᐃᓵᔅᓯᒪᒋᑦ ᐃᓅᓯᕐᒧᑦ, ᑖᒃᑯᐊ 

ᐃᓵᔅᓯᒪᒋᒃᑯᑦ ᒐᕙᒪᒃᑯᓐᓅᖅᑐᑎᒃ.  

 

ᑕᐃᒃᑯᐊᓕ ᓇᑲᑎᖅᑕᐅᓯᒪᓕᖅᑎᓪᓗᒋᑦ ᑕᐃᒪᓗ 

ᐊᐅᓚᓂᖃᑦᑎᐊᓕᕐᒪᑕ ᑕᐃᒃᑯᐊ, 

ᑮᓇᐅᔭᖅᑖᑎᑕᐅᒃᑲᓐᓂᓛᖅᑲᑦ ᐃᓵᔅᓯᒪᒋᑦ 

ᐃᓅᓯᕐᒧᑦ? ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᒥᓂᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐃᓱᒪᕙᒃᑲᒪ ᐃᓛᓐᓂᒃᑯᑦ ᐊᐱᖅᓱᑎᓪᓗᒍ 

ᒥᓂᔅᑕᒥᒃ, ᓱᓕᕙᓪᓚᐃᓪᓗᖓ ᑖᒃᑯᐊ 

ᐊᐅᓚᓱᒋᑦᑎᕙᒃᑲᕕᑦ ᑕᕝᕗᖓ $.01-ᓴᖓᓄᑦ 

ᑎᑭᒃᑐᒍ. 

 

ᑕᒪᒃᑯᓄᖓ ᑕᐃᒫᒃ ᒥᓂᔅᑕᐅᓪᓗᖓ ᐅᕙᖓᓕ 

ᐊᑐᐊᒐᐅᔪᓂᑦ ᒪᓕᑦᑕᐅᔭᕆᐊᓕᓐᓂᑦ ᑕᐃᒃᑯᐊᓕ 

ᐊᖏᔪᖅᑲᐅᑕᐅᔪᑦ ᐅᕙᖓᐅᓐᖏᑦᑐᖅ. 

ᑐᑭᓯᒋᐊᕈᓐᓇᖅᑐᖓ ᑭᓯᐊᓂ ᐊᓯᖏᓐᓂ 

ᐱᔭᔅᓴᖃᕐᒥᒐᒪ, ᐅᖃᖅᑏ, ᑕᒪᒃᑯᐊ 

ᖃᐅᔨᒪᒍᒪᑐᐃᓐᓇᖅᑐᖓ ᐊᑐᐊᒐᐅᔪᑦ  

ᒪᓕᑦᑕᐅᑦᑎᐊᒐᓗᐊᕐᒪᖔᑕ ᒪᓕᑦᑕᐅᒋᐊᓖᑦ ᐊᒻᒪᓗ 

ᐅᓂᒃᑳᓕᐊᓂᑦ ᐱᕙᒃᑲᓗᐊᕐᒪᖔᑦᑕ. 

 

ᐅᖃᒃᑲᓐᓂᕈᓐᓇᖅᑐᖓ, ᐅᖃᖅᑏ, 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᒥᓕᐊᑲᓴᓐᓂᑦ ᒐᕙᒪᑐᖃᒃᑯᓐᓂ ᐱᑎᑕᐅᕙᑦᑐ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ ᑲᓇᑕᒥ. 

$823,000 ᑐᕌᖓᓪᓗᑎᑦ ᐃᑲᔪᕈᑕᐅᔪᑦ 

ᐋᖅᑭᑦᑕᐅᓯᒪᔪᑦ ᐃᒥᓃᖅᑕᐃᓕᒪᑎᑦᑎᓂᕐᒧᑦ 

ᐃᓕᓐᓂᐊᑎᑦᑎᓂᕐᒧᓪᓗ. ᐃᓕᓐᓂᐊᑎᑦᑎᕙᑦᑐᑕᓗ 

ᑕᒪᒃᑯᓄᖓ 400 ᐅᖓᑖᓃᑦᑐᑦ  

ᐃᓕᓐᓂᐊᑎᑦᑎᔪᓯᒪᓕᖅᑐᖅ ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᓐᓂ ᐃᓕᓴᐃᔨᐅᔪᑦ 

ᐃᓕᓐᓂᐊᖅᑎᑕᐅᓯᒪᓕᖅᑐᑦ. 

 

ᑕᒪᒃᑯᐊ ᓇᓗᓇᐃᖅᓯᒪᔪᓂᑦ ᐱᔪᒪᑉᐸ 

ᑕᐃᒃᑯᓇᓐᖓᖃᐃ ᐊᐱᖅᓱᕈᓐᓇᖅᑐᖅ 

ᖃᑦᑎᓪᓚᕆᓐᓂ ᐊᑐᖅᐸᒻᒪᖔᑕ ᑮᓇᐅᔭᓂᑦ 

ᐊᑐᓕᖅᑎᑕᐅᑎᓪᓗᒋᑦ. ᑖᒃᑯᐊ ᐱᓯᒪᓐᖏᓇᒃᑭᑦ 

ᖃᑦᑎᓪᓚᕆᐅᓯᒪᒻᒪᖔᑕ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, 

ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᓯᐊᓪ.  

 

ᐊᐱᖅᑯᑦ 090 - 3(3): ᓄᓇᓕᓐᓂ ᐃᒡᓗᕆᔨᒃᑯᑦ 

ᑮᓇᐅᔭᖏᑦ ᖃᓄᐃᑦᑑᓂᖓ (ᓯᐊᓪ) 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒪᒥᐊᒍᒪᔪᖓ ᓄᕙᑦᑐᐋᓘᒐᒪ. ᒥᓂᔅᑕᐅᔪᖅ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ ᑕᐃᒪ 

ᐱᒋᐊᓕᕆᕗᒍᑦ. 

 

ᐅᖃᖅᑏ, ᑕᒫᓂ ᑕᖅᑭᐅᔪᒥ ᓈᓚᐅᓯᕆᔨᒃᑯᑦ 

ᐅᖃᓚᐅᕐᒪᑕ ᐃᖃᓗᒃᑑᑎᐊᕐᒥ ᐃᓪᓗᓕᕆᔨᒃᑯᖏᑦ  

$1.4 ᒥᓕᐊᓐ ᐊᑐᓗᐊᖅᑐᒥᓂᐅᓪᓗᑎᑦ ᐊᕐᕌᓂ 

ᑮᓇᐅᔭᓂᓪᓗ ᑐᓂᓯᓚᐅᖅᓯᒪᓐᖏᒻᒪᑕ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᓐᓄᑦ. ᒥᓂᔅᑕᐅᔪᖅ 

ᑐᓴᖅᑎᑦᑎᒍᓐᓇᖅᑲ ᑖᔅᓱᒪ ᒥᔅᓵᓄᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᒥᓂᔅᑕ ᑰᓕ, ᑲᒪᔪᖅ ᐃᓪᓗᓕᕆᔨᕐᔪᐊᒃᑯᓐᓂᑦ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ ᑕᐃᒪᓕᖓᔪᖅ. ᑖᒃᑯᐊ 

ᐊᑐᓗᐊᖅᑐᒥᓂᐅᒻᒪᑕ ᐊᒥᓱᑲᓪᓚᐅᔪᓂᓪᓗ ᑖᒃᑯᐊ 

ᑕᒪᓐᓇ ᑲᒪᒋᔭᐅᕙᓪᓕᐊᓇᓱᐊᖅᑐᖅ  



ᐊᐃᑉᐱᖅ, ᒪᐃ 31, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᐊᑭᓕᔅᓴᖃᕈᓐᓃᕋᓱᐊᕐᓂᕐᒧᑦ ᐱᓕᕆᐊᖑᔪᖅ 

ᐱᓕᕆᐊᖅᑕᖃᖅᑐᓃᓛᒃ ᐊᒻᒪᑦᑕᐅᖅ ᐸᕐᓇᒍᑕᐅᔪᒥᒃ 

ᐋᖅᑭᓱᐃᓪᓗᑎᑦ ᐊᑐᓕᖅᑕᐅᒐᔭᖅᑐᒥ ᑖᒃᑯᐊ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐊᒻᒪᑦᑕᐅᖅ ᑕᐃᒃᑯᐊ 

ᐃᓪᓗᓕᕆᔨᒃᑯᖏᑦ ᐊᐅᓚᔪᓐᓇᖅᓯᑦᑎᐊᖁᓪᓗᒋᑦ.  

 

ᐅᖃᐅᔾᔭᐅᓚᐅᖅᑐᖓ ᐊᖏᔪᖅᑲᐅᑎᖏᓐᓂ ᑖᒃᑯᐊ 

ᑕᒻᒪᖅᓯᒪᓚᐅᕐᖓᑕ ᑐᓴᒐᒃᓴᓕᕆᔨᐅᔪᑦ ᐊᒻᒪ 

ᓇᓗᓇᐅᖅᓯᕕᐅᓚᐅᖅᑐᖓ ᑭᓯᐊᓂ ᑕᒻᒪᖅᓯᒪᔪᒥᒃ 

ᑕᐃᓐᓇ ᐅᖃᕈᓐᓇᖅᓯᓚᐅᓐᖏᒻᒪᑦ 

ᑐᓴᒐᒃᓴᓕᕆᔨᐅᓚᐅᖅᑐᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, 

ᒥᓂᔅᑕᑐ. ᓯᕗᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, 

ᒥᔅᑕ ᓯᐊᓪ.  

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕᐅᔪᖅ ᖃᐅᔨᒪᒻᒪᑦ ᑖᒃᑯᐊ ᒪᓕᒐᓕᐅᖅᑎᐅᔪᑦ 

ᖃᐅᔨᒪᔭᕆᐊᖃᕐᒪᑕ ᐊᑲᐅᓐᖏᓕᐅᕈᑕᐅᔪᓂᑦ 

ᐃᓪᓗᓕᕆᔨᒃᑯᖏᓐᓂ ᑮᓇᐅᔭᑎᒍᑦ 

ᖃᓄᐃᓐᓂᖏᓐᓄᑦ. ᒥᓂᔅᑕᐅᔪᖅ 

ᓇᓗᓇᐃᖅᓯᒍᓐᓇᖅᑲ ᓇᓕᐊ ᐃᓪᓗᓕᕆᔨᒃᑰᔪᑦ 

ᓄᓇᕗᒻᒥ ᐊᑭᓕᔅᓴᖃᕐᒪᖔᑕ ᐅᕝᕙᓘᓐᓃᑦ  

ᑮᓇᐅᔭᓂᑦ ᐊᑐᖅᓯᒪᔭᖏᓐᓂ ᑐᓂᓯᓯᒪᓐᖏᒻᒪᖔᑕ 

ᐃᓪᓗᓕᕆᔨᕐᔪᐊᒃᑯᓐᓄᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᒥᓂᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒪᐃᑦᑕᕆᐊᖃᖅᑐᒍᑦ ᑕᒪᒃᑯᐊᓗ 

ᑲᒪᒋᓇᓱᐊᖃᑦᑕᖅᐳᑦ ᐊᑐᓕᕋᓱᑦᑐᒋᓪᓗ. 

ᑐᓂᓯᒍᓐᓇᓂᐊᖅᑐᒍᑦ ᐊᒻᒪᓗ 

ᑐᓴᖅᑎᑦᑎᖃᑦᑕᕈᓐᓇᓂᐊᖅᑐᑕ ᑖᒃᑯᐊ ᑮᓇᐅᔭᑦ 

ᐊᑐᖅᑐᔅᓴᐃᑦ ᐅᖓᑕᐅᓕᓂᐊᕐᒪᖔᑕ.  

 

ᑮᓇᐅᔭᖃᖅᑎᑦᑎᔪᒪᖏᓇᑦᑕ ᓄᓇᓖᑦ 

ᐊᑭᓕᒃᓴᖏᓐᓄᑦ  

ᑕᐃᒪᐃᓐᓂᖓᓄᑦ ᐊᖏᕈᑎᑦ ᑕᐃᒃᑯᐊ 

ᐋᔩᖃᑎᖃᕋᓱᐊᖅᐸᑦᑐᑦ ᑕᐃᒃᑯᓄᖓ ᐊᒥᒐᖅᓯᔪᓄᑦ 

ᐃᓛᒃ ᐊᑭᓕᔅᓴᖃᖅᑐᓄᑦ ᑕᐃᒃᑯᐊ 

ᓴᓇᔾᔪᑎᒋᕙᑦᑕᖏᓐᓄᑦ ᒫᓐᓇᐅᔪᕐᓗ ᑕᒪᓐᓇ 

ᑲᔪᓯᓪᓗᓂ. ᖁᕕᐊᓱᒃᑲᔭᖅᑯᖓᓗ 

ᑐᓴᖅᑎᑎᔾᔪᑎᐅᔪᓂᑦ ᑕᐃᒃᑯᐊ ᐊᑕᖏᕐᓗᒋᑦ 

ᐱᓯᒪᓕᕈᒃᑭᑦ ᐊᑐᖅᑕᐅᓚᐅᖅᑐᓂᑦ ᑮᓇᐅᔭᓂᑦ 

ᓈᒻᒪᓕᖅᑲᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, 

ᒥᓂᔅᑕ. ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᓯᐊᓪ.  

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

2008-ᒥ ᑭᐅᔾᔪᑕᐅᓚᐅᖅᓯᒪᔪᖅ ᐅᓂᒃᑳᖅ 

ᑮᓇᐅᔭᓂᒃ ᑭᒡᓕᓯᐅᖅᑎᒻᒪᕆᖕᒧᑦ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓄᑦ, ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᑦ ᓇᓗᓇᐃᖅᓯᓚᐅᕐᒪᑕ 

ᐸᕐᓇᐃᓯᒪᓕᕐᓂᖏᓐᓂᒃ ᐱᒋᐊᖅᑎᑦᑎᓛᕈᒪᓪᓗᑎᒃ 

ᐱᖓᓲᔪᖅᑐᓂᒃ ᐅᕝᕙᓘᓐᓃᑦ ᓯᑕᒪᐅᔪᓐᖏᒐᖅᑐᓂᒃ 

ᓄᓇᓕᓐᓂ ᐃᓪᓗᓕᕆᔨᒋᔭᐅᔪᓂᒃ ᖃᐅᔨᓴᕈᓯᕐᓂᒃ 

ᐱᐊᓂᒃᑕᐅᓪᓗᐊᓚᐅᖅᓯᒪᔪᑦ 2008 ᐅᑭᐊᒃᓵᖓᒍᑦ.  

ᒥᓂᔅᑕᖃᐃ ᓇᓗᓇᐃᕈᓐᓇᖅᐸ ᑖᒃᑯᐊ ᖃᐅᔨᓴᕈᓰᑦ 

ᐱᐊᓂᒃᑕᐅᓚᐅᖅᓯᒪᒻᒪᖔᑕ ᐊᒻᒪᓗ 

ᓇᓗᓇᐃᖅᓯᔪᓐᓇᖅᐳᖃᐃ ᖃᓄᖅ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᑦ ᐱᓕᕆᖃᑎᖃᕐᒪᖔᑕ 

ᓄᓇᓕᓐᓂ ᐃᓪᓗᓕᕆᔨᐅᔪᓂᒃ ᑮᓇᐅᔭᑎᒍᑦ 

ᐊᑦᑕᓇᖅᑐᒃᑰᑐᐃᓐᓇᕆᐊᓕᓐᓂᒃ?  

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓯᐊᓪ. ᒥᓂᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐅᖃᖅᑏ, 

ᑕᐃᒪᓐᓇ ᑐᓴᖅᑎᑦᑎᒍᓐᓇᓂᐊᖅᑐᖓ ᑖᔅᓱᒥᖓ 

ᐊᒻᒪᓗᑦᑕᐅᖅ ᐅᕙᑦᑎᐊᕈᒃᑲᓐᓂᖅ ᑭᐅᓂᐊᖅᐸᕋ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᑖᓐᓇ 

ᐊᐱᖅᑯᑎᒋᔭᖓ ᑭᐅᒋᐊᒃᑲᓂᕐᓂᐊᕐᒪᐅᒃ 

ᓯᐊᕈᒃᑲᓐᓂᖅ. ᐊᐱᖅᑯᑏᑦ ᐅᖃᐅᓯᒃᑯᑦ. ᒥᔅ ᐅᒡᔪᖅ.  

 

ᐊᐱᖅᑯᑦ 091 - 3(3): ᑐᓴᒐᒃᓴᖅ ᑕᓗᕐᔪᐊᕐᒥ 

ᐃᒡᓗᓕᐅᕐᓂᖅ (ᐅᒡᔪᖅ) 

 

ᐅᒡᔪᖅ: ᖁᐊᓇᖅᑯᑎᑦ, ᐅᖃᖅᑎᑦᑎᔩ. ᑖᓐᓇ 

ᐃᒡᓗᓕᕆᓂᕐᒧᑦ ᒥᓂᔅᑕᐅᔪᖅ ᐊᐱᕆᔪᒪᓪᓗᒍ. 

 



ᐊᐃᑉᐱᖅ, ᒪᐃ 31, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᓐᓇ ᒪᓕᒐᓕᐅᖅᑎᐅᖃᑎᒐ ᔮᓐ ᓂᓐᖓᖅ 

ᐊᐱᖅᕼᐅᕋᓗᐊᕐᒪᑦ ᐃᓂᖅᑕᐅᓐᖏᑦᑐᓂᒃ ᐃᒡᓗᓂᑦ 

ᕿᑎᕐᒥᐅᓂ. ᑕᐃᑲᓂᑦᑕᐅᖅ ᑕᓗᕐᔪᐊᓂ 

ᐃᓂᖅᑕᐅᕼᐃᒪᔪᖃᓐᖏᒻᒪᑦ ᐊᕐᕕᓂᓕᓐᓂᐅᔮᖅᑐᑦ 

ᐃᒡᓗᐃᑦ ᕼᐊᓇᔭᐅᔪᒃᕼᐊᑦ. ᐊᒃᐱᐅᔭᐅᓪᓗᖓᓗ 

ᑐᓐᖓᕕᒃᕼᐊᐃᒎᑦ ᕼᐊᓇᑦᑎᐊᖅᕼᐃᒪᓐᖏᒻᒪᑕ 

ᐳᖅᑐᕙᓪᓛᕐᒪᑕ ᕼᐊᓇᕈᒻᒧᑦ ᑎᑭᖅᑲᔭᐅᓐᖏᒻᒪᑦ 

ᐊᕼᐊᓗᒻᒧᑦ ᕼᐊᓐᓇᓕᕈᒻᒧᑦ. ᖃᑯᓕ 

ᑎᑭᖅᑲᔭᐅᓕᕐᓂᐊᕐᒪᑖᕋᒪ ᑐᐊᐸᑦᑕᐅᑐᐊᖅᐸᑕᒎᖅ 

ᐃᓪᓗ ᐊᕙᑖᓂ.  

 

ᖃᑯᓕ ᑐᐊᐸᑦᑕᐅᓂᐊᕐᒪᑕ ᐊᐱᕆᒐᒪ 

ᑐᐊᐸᖃᓐᖏᑦᑐᕉᖅ ᑕᓗᕐᔪᐊᓂ. ᑕᐃᒪᓐᓇ 

ᐊᒃᐱᐅᔭᐅᒐᒪ ᖃᑯᓪᓕᑭᐊᖅ ᑐᐊᐸᑦᑕᖅᑕᐅᓂᐊᖅᐸᑦ 

ᑖᒃᑯᐊ ᐃᒡᓗᔅᓴᐅᔪᑦ? ᑐᓐᖓᕕᓕᖅᑕᐅᒻᒪᑕ ᓄᓇᐅᑉ 

ᐃᓗᐊᓄᑦ ᑲᑉᐳᔭᐅᓯᒪᓪᓗᑎᑦ ᑕᓗᕐᔪᐊᖅ 

ᕿᒡᒍᖅᑑᒻᒪᑦ ᐅᔭᕋᖃᐅᕐᒪᑦ ᐊᖏᔪᓂᑦ. 

ᑐᐊᐸᑦᑕᐅᒻᒥᓗᓂ ᑎᑭᖅᑲᐅᔭᐅᓕᖅᑕᐅᓂᐊᕐᒪᑦ 

ᐅᑭᐅᓂᑦ ᑎᓴᒪᓂᐅᔮᖅᑐᖅ ᐱᖓᓱᓂᓪᓘᑭᐊᖅ 

ᐅᑕᖅᑭᓂᐊᕋᑦᑕ ᑖᒃᑯᓂᖓ ᐃᒡᓗᔅᓴᓂᑦ.  

 

ᐃᖅᑲᐅᒪᑦᓯᐊᖅᑐᒍᑦ ᐊᓕᕌᓐᓂ ᐃᒪᓐᓇᐃᓕᑎᓪᓗᒍ 

$50-ᒥᓕᐊᓐᓂᑦ ᓯᕗᓪᓕᐅᔾᔪᒻᒪᕆᒻᒥᑦ 

ᑲᑎᒪᖃᑕᐅᓪᓗᖓ ᑭᐱᓯᒋᐊᖃᖅᑐᒍᑦ ᑖᒻᓇ 

ᓂᐊᖁᓐᖑᓇᒻᒪᕆᑦᑐᖅ. ᐱᒋᐊᓕᓵᒻᒪᕆᒃᖢᓂ 

ᓇᑲᑦᑎᒋᐊᖃᖅᖢᓂ ᑕᐃᒪᓐᓇ ᐊᒃᑎᒋᔪᒥᒃ 

ᑮᓇᐅᔭᓂᑦ.  

 

ᑖᒃᑯᐊ ᐃᒡᓗᐃᑦ ᐃᓪᓗᐊᖃᖅᑕᐅᓂᐊᓕᕐᒪᑕ  

ᐃᓱᒪᔅᓴᖅᓯᐅᑦᑎᐊᖅᑰᖏᒻᒪᑕ ᐃᓪᓗᐊᖃᑦᑎᐊᕐᓗᑎᑦ 

ᐃᒪᓐᓇ ᓴᓇᓂᐊᖅᑕᒃᑯᑦ ᑮᓇᐅᔭᖅᑐᖅᐹᓪᓕᕐᓂᐊᕐᒪᑕ 

ᑐᐊᐸᖃᓐᖏᒪᓐᖒᖅ ᑕᓘᕐᔪᐊᖅ. ᑐᐊᐸᒻᒥᒃ 

ᐊᓯᓗᖅᑎᕆᔾᔪᒻᒥᒃ ᑭᓯᐊᓂᓐᖒᖅ ᓱᑕᖃᓕᖅᐸᑦ 

ᑐᐸᑦᑖᕐᓂᐊᕐᒪᑕ  

ᐃᒡᓗᑭᓪᓗᐃᖃᑦᑕᑎᓪᓗᒋᑦ ᐃᓄᒻᒪᕇᑦ.  

ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ 

ᐃᖢᐊᖃᑦᑎᐊᖃᑦᑕᕆᐊᖃᖅᑐᑦ 

ᐃᒡᓗᖅᐱᐅᓂᐊᕐᓗᑎᑦ 

ᐃᖏᓕᕋᑦᑎᐊᓂᐊᕋᓗᐊᕆᔅᓴᖅ.  

 

ᐳᖅᑑ ᐸᓇᓗᒃᖢᒻᒪᑕ ᑕᐃᒃᑯᐊ ᐃᒡᓗᔅᓴᑦ 

ᑎᑭᖅᑲᔭᐅᓐᖏᑦᑐᑦ ᓴᓇᕕᕈᒻᒧᑦ. ᖃᑯ 

ᓴᓇᕈᑎᑖᕐᓂᐊᖅᐸᑦ ᖃᑯᓗ ᑐᐊᐸᑦᑕᐅᓂᐊᖅᐸᑦ? 

ᑖᓐᓇ ᐊᐱᕆᔪᒪᔭᕋ ᐃᓪᓗᓕᕆᔨᒃᑯᑦ ᒥᓂᔅᑕ. 

ᖁᔭᓐᓇᒦᒃ, ᐅᖃᖅᑎᑦᑎᔩ  

 

ᐅᖃᖅᑎᐅᑉ ᑐᓪᓕᐊ: ᖁᔭᓐᓇᒦᒃ, ᒥᔅ ᐅᒡᔪᖅ. 

ᒥᓂᔅᑕ ᑰᓕ, (ᑐᓵᔨᑎᒍᑦ) ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕ.  

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑖᒃᑯᐊ ᐃᒡᓗᑦ ᑕᐃᑲᓂ ᓴᓇᔭᐅᓂᐊᖅᑐᑦ ᑕᐃᒃᑯᐊ 

ᑎᑭᓚᐅᖅᑐᑦ ᐅᑭᐅᓗᐊᓕᖅᑎᓪᓕᒍ 

ᐅᑭᐊᔅᓵᖑᓪᓗᐊᕐᓚᑎᓪᓗᒍ ᑕᑉᐸᓐᓇ ᐅᒥᐊᕐᔪᒃᑯᑦ 

ᐃᓱᒪᖅᓲᑕᐅᓐᖏᑐᒻᒪᕆᐅᒻᒪᑦ ᕿᑎᕐᒥᐅᑦ.  

 

ᑕᐃᒃᑯᐊ 7-ᖑᖕᒪᑕ ᐃᓕᐅᖅᑲᖅᑕᐅᓂᐊᖅᑐᑦ. ᑕᐃᒪ 

ᑕᐃᑲᓂ construction company-ᑕᖃᕐᒪᑦ Lyall 

Construction ᖃᐅᔨᒪᔪᒍᑦ, ᑐᓴᐅᒪᔪᒍᑦ ᑕᐃᓐᓇ 

ᑎᓕᔭᐅᓯᒪᔪᖅ ᐱᔪᓐᓇᖅᓯᑐᐊᖅᐸᑦ. ᒫᓐᓇ 

ᓯᐅᕋᓕᕆᓂᖅ.  

 

ᖃᐅᔨᒪᔪᑎᑦ, ᐊᔪᖅᑐᖅ ᐊᐳᑎᐊᓘᒻᒪᑦ. ᖃᖓᒃᑯᑦ 

ᐊᑐᐃᓐᓇᕈᕐᓂᐊᖅᑲᑕ ᑕᒪᓐᓇ ᑐᐊᐸᒃ ᑕᐃᓐᓇ 

ᐋᖅᑭᒋᐊᖅᑕᐅᓗᓂ ᐊᐳᑎᖃᕈᓐᓃᖅᐸᑦ ᑭᓯᐊᓂ 

ᐊᐳᑎᖃᖅᑎᓪᓗᒍ ᐊᔪᕐᒪᑕ. ᐊᐳᑎᖃᕈᓐᓃᖅᐸᑦ 

ᑕᒡᕙᓂ. ᑖᒃᑯᐊ work plan ᒪᓕᒃᖢᒋᑦ ᔫᓂᒥ 

ᑭᓯᐊᓂ ᓂᕆᐅᒃᑐᒍᑦ ᑕᐃᒃᑯᐊ ᓯᐅᕋᓕᕆᔾᔪᑎᖏᑦ 

Lyall Construction ᐱᔪᓐᓇᖅᓯᑉᐸᑦ ᑕᐃᑯᖓ 

ᑕᐃᒃᑯᐊ ᐋᖅᑭᒃᑕᐅᒋᐊᕐᓂᐊᖅᑐᑦ.  

 



ᐊᐃᑉᐱᖅ, ᒪᐃ 31, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ 7-ᖑᔪᑦ ᐃᒡᓗᐃᑦ ᑕᐃᑲᓂ ᓴᓇᔭᐅᒌᖅᐸᑕ 

ᑕᒡᕙᓂ ᓂᕆᐅᒋᔭᑦᑎᒍᑦ ᐅᑭᐊᒃᓵᖅ 

ᐱᐊᓂᒃᓯᒪᔭᕆᐊᖃᕐᒪᑕ, ᑖᓐᓇ 

ᓴᓂᖅᑯᑦᑕᐃᓕᒋᐊᕐᓂᐊᖅᑕᕗᑦ ᐊᒻᒪ ᑕᐃᒃᑯᐊ NCC 

Dowland-ᑯᑦ Construction ᑳᓐᑐᕌᒃᑖᖅᓯᒪᓪᓗᑎᒃ. 

ᑕᐃᒪ ᑖᒃᑯᓄᖓ ᐱᐊᓂᒋᐊᕐᓂᐊᕐᓂᖓ ᑕᒡᕙᓂ  

ᐅᑐᐱᕆᒥ ᓂᕆᐅᒋᔭᕋᓗᐊᕗᑦ. ᑕᒪᒃᑯᐊ ᓯᐅᕋᐃᑦ 

ᑐᐊᐸᐃᓪᓗ ᐋᖅᑭᒃᑕᐅᔪᓐᓇᖅᐸᑕ 

ᐃᖏᕐᕋᓯᑲᐅᑎᒋᓂᐊᖅᑐᑦ ᑕᐃᒃᑯᐊ ᐊᐳᑎᑦ 

ᐊᕝᕕᐊᖅᑯᑕᐅᔪᓐᓃᑐᐊᖅᐸᑕ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎᐅᑉ ᑐᓪᓕᐊ: ᖁᔭᓐᓇᒦᒃ, ᒥᓂᔅᑕ. 

(ᑐᓵᔨᑎᒍᑦ) ᓯᕗᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, 

ᒥᔅ ᐅᒡᔪᖅ.  

 

ᐅᒡᔪᖅ: ᖁᐊᓇᖅᑯᑎᑦ, ᐅᖃᖅᑎᑦᓯᔩ. ᐄ, 

ᖁᐊᓇᖅᑯᖅ ᑕᐃᑉᑯᐊᑦ Lyall Construction-ᑯᑦ 

ᑐᐊᐸᓂᑦ ᑲᒪHᐅᖕᓂᐊᕐᒥᒻᒪᑕ, ᑭᕼᐃᐊᓂ 

ᑐᕼᐊᖅᑎᑕᐅᒐᓗᐊᕋᒪ ᕼᐃᖁᖅᑎᕈᓐᖒᖅ 

ᑐᐊᐸᓕᐅᕈᑦ ᑕᐃᑲᓃᓐᖏᒻᒪᑦ ᑕᓗᕐᔪᐊᓂ, ᑖᒻᓇ 

ᐃᖢᐃᔾᔪᓇᐅᓂᐊᖅᐹ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎᐅᑉ ᑐᓪᓕᐊ: ᖁᔭᓐᓇᒦᒃ, ᒥᔅ ᐅᒡᔪᖅ. 

ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ: ᐋᒡᒐ, ᑖᓐᓇ 

ᖃᐅᔨᒋᐊᕆᐊᖃᕐᓂᐊᖅᑕᕋ ᑕᐃᒃᑯᓇᓐᖓᑦ 

ᑐᓴᖅᓯᒪᓐᖏᓐᓇᑦᑕ Lyall Construction 

ᑕᒪᒃᑯᓂᖓ ᐃᖢᐃᕕᖃᕐᓂᐊᕐᒪᖔᑦ. ᓇᒻᒥᓂᖅ 

ᐅᕙᑦᑎᓐᓄᑦ ᐅᖃᖅᓯᒪᓐᖏᒻᒪᑦ, ᐃᒻᒪᖄ ᐃᓕᖕᓄᑦ 

ᐅᖃᖅᓯᒪᔫᒐᓗᐊᖅ. ᑐᑭᓯᑦᑎᐊᕐᓂᐊᖅᑕᕗᑦ 

ᐊᒡᕕᐊᖅᑯᑕᐅᓂᐊᕐᒪᖔᑕ ᐊᒻᒪᓗ 

ᐊᒡᕕᐊᖅᑯᑕᐅᓐᓂᖅᐸᑕ ᖃᐅᔨᑎᑕᐅᓯᒪᒐᔭᖅᑐᒍᑦ 

ᑕᒪᒃᑯᓂᖓ. ᑭᓯᐊᓂᓕ ᑕᐃᒃᑯᐊ ᓂᕆᐅᒋᔭᕗᑦ 

ᐃᒡᓗᑦ ᐅᑐᐱᕆᒥ ᐱᐊᓂᒃᓯᒪᒋᐊᖃᕐᒪᑕ ᑕᐃᑯᖓ 

ᑕᒡᕙ ᐃᓱᒋᖕᒪᒍ ᐅᖓᑖᓅᕈᒪᓐᖏᓐᓇᑦᑕ 

ᐊᔪᕐᓇᓐᖏᑉᐸᑦ ᐅᑐᐱᕆᒥ ᐱᐊᓂᒃᓯᒪᔭᕆᐊᖃᕐᒪᑕ. 

ᑖᓐᓇ ᑐᕌᕐᓂᐊᖅᑕᕗᑦ ᖃᐅᔨᒋᐊᕐᓂᐊᖅᐳᖓᓗ  

ᑕᒪᓐᓇ ᑐᐊᐸᒃ ᐊᔪᕐᓇᓪᓚᑦᑖᕐᒪᖔᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎᐅᑉ ᑐᓪᓕᐊ: ᖁᔭᓐᓇᒦᒃ, ᒥᓂᔅᑕ. 

(ᑐᓵᔨᑎᒍᑦ) ᐊᐃᑉᐹᓂᒃ ᐃᓚᒋᐊᕈᑦ. 

(ᑐᓵᔨᑎᒎᕈᓐᓃᖅᑐᖅ) ᑕᐃᒫᖅᐲᑦ? (ᑐᓵᔨᑎᒍᑦ) 

ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᑕᐹᕐᔪᒃ.  

 

ᐊᐱᖅᑯᑦ 092 - 3(3): ᐃᓐᓇᕐᓄᑦ 

ᐃᖅᑲᓇᐃᔮᒃᓴᐃᑦ ᓄᓇᕗᑦ ᒐᕙᒪᒃᑯᓐᓂ 

(ᑕᐹᕐᔪᒃ) 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᓐᓄᕌᖃᑎᒐ 

ᐊᐱᕆᔪᒪᓪᓕᖅᑖᓗᒐ ᑕᐃᓐᓇ  

ᐃᓕᖅᑯᓯᓕᕆᔨᒃᑯᓐᓄᑦ ᒥᓂᔅᑕ. 

 

ᖃᐅᔨᒋᐊᖅᓯᒪᒐᒪᐃᓛᒃ ᐅᖃᐅᔾᔭᐅᓯᒪᒐᒪ, ᑭᓯᐊᓂ 

ᑖᒃᑯᓇᓂ ᓄᓇᖕᓂ ᓂᕈᐊᖅᑎᒋᓯᒪᔭᓐᓂ 

ᐊᐱᖅᑯᑎᖃᕈᓐᓇᖃᑦᑕᕋᒪ ᕼᐋᖕ. ᑭᓯᐊᓂᐅᓪᓗᓂ 

ᓂᕈᐊᖅᑕᐅᓇᓱᓚᐅᖅᐳᖓ ᑭᒡᒐᖅᑐᖅᑕᐅᔪᒪᔪᓂᒃᑯᐊ 

ᐊᐱᕆᔾᔪᑎᒋᖃᑦᑕᓚᐅᕐᓚᒃᑲ. 

 

ᐃᒡᓗᓕᖕᒥ ᑕᐃᒃᑯᐊ ᐃᓕᖅᑯᓯᓕᕆᔨᒃᑯᑦ 

ᑎᑎᕋᕐᕕᖃᕐᒪᑕ ᖁᕐᓗᖅᑑᒥᓗ ᐃᖃᓗᖕᓂᓗ ᐊᒻᒪᓗ 

ᖃᒪᓂᑦᑐᐊᕐᒥ ᑖᒃᑯᐊ ᐊᕕᑦᑐᖅᓯᒪᔫᓪᓗᑎᒃ 

ᐱᓕᕆᕝᕕᒋᔭᖏᑦ ᑖᒃᑯᐊ ᐃᓕᖅᑯᓯᓕᕆᔨᒃᑯᑦ. 

ᑖᒃᑯᓇᓂ ᖃᐅᔨᓇᓱᐊᖅᖢᖓ ᐃᓕᖅᑯᓯᓕᕆᔨᒃᑯᑦ 

ᐃᖅᑲᓇᐃᔭᖅᑎᖏᓐᓂᑦ 

ᓇᓗᓇᐃᖅᓯᒪᔪᖅᑕᖃᕋᓗᐊᕐᒪᑦ ᐃᓐᓇᕐᒥᒃ 

ᖃᐅᔨᒪᔨᑕᒋᔭᐅᓂᐊᖅᑐᒥᒃ 

ᐃᖅᑲᓇᐃᔭᖅᑎᖃᕆᐊᖃᕐᓂᖓᓂᒃ, ᑕᒪᒃᑯᓄᖓ 

ᐃᓐᓇᕐᓄᑦ ᖃᐅᔨᒪᔨᑕᒋᔭᐅᓂᐊᖅᑐᑦ.  

 

ᐅᖃᖅᑎᑦᑎᔩ, ᓯᕗᓪᓕᕐᒥ ᐊᐱᕆᒋᐊᓪᓚᓚᐅᕐᓚᒍ 

ᑖᓐᓇ ᒥᓂᔅᑕᕆᔭᐅᔪᖅ ᐃᓕᖅᑯᓯᓕᕆᔨᒃᑯᓐᓄᑦ 

ᑕᒡᕙᓂᖃᐃ ᐃᒡᓗᓕᖕᒥ ᑖᓐᓇ ᐃᓂᒃᓴᖅ ᐃᓐᓇᕐᓄᑦ 

ᐃᑲᔪᖅᑎᒋᔭᐅᔪᒃᓴᐅᑕᐅᓇᔭᖅᑐᖅ ᑕᒪᒃᑯᓄᖓ 

ᐃᖅᑲᓇᐃᔭᖅᑎᖏᓐᓄᑦ ᑖᓐᓇ ᐃᓐᓄᒃᓯᒪᓕᕐᒪᖔᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 



ᐊᐃᑉᐱᖅ, ᒪᐃ 31, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᐅᑉ ᑐᓪᓕᐊ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᐃᓕᖅᑯᓯᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ, ᔭᐃᒥᓯ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᑦᑕᐅᖅ ᐊᓐᓄᕌᖃᑎᒐ 

ᐊᐱᕆᒻᒪᑦ ᑖᔅᓱᒥᖓ. ᒫᓐᓇ ᐃᓐᓄᒃᓯᒪᔪᖃᓐᖏᑦᑐᖅ 

ᑕᐃᒪᐃᑦᑐᒥᒃ ᐃᓐᓇᕐᒧᑦ ᐃᓂᒋᔭᐅᔪᒥᒃ ᑕᒫᓂ 

ᓄᓇᓕᖕᓂ. ᑕᐃᓐᓇ ᓄᓇᓕᖕᓂ ᐃᖃᓗᖕᓂᓘᓐᓃᑦ 

ᐱᑕᖃᓐᖏᓯᒪᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎᐅᑉ ᑐᓪᓕᐊ: ᖁᔭᓐᓇᒦᒃ, ᒥᓂᔅᑕ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᕝᕙᓂ 

ᓇᓗᓇᐃᒃᑯᑕᕆᔭᖏᓐᓂ ᑖᒃᑯᓇᓂ Mission 

Statement ᐊᑐᕐᓂᐊᖅᓯᒪᔭᖏᓐᓂ 

ᑮᓇᐅᔭᖅᑑᑎᒋᓂᐊᖅᑕᖏᓐᓂᑦ ᒫᑦᓯᒥ 

ᕿᒥᕐᕈᑎᑕᐅᓚᐅᖅᓯᒪᒐᑦᑕ 

ᑮᓇᐅᔭᖅᑑᑎᒋᔪᒪᔭᖏᓐᓂᑦ. ᑕᕝᕙᓂ 

ᑎᑎᕋᖅᓯᒪᔪᖃᖅᑲᐅᒻᒪᑦ ᑖᒃᑯᐊᒎᖅ ᒐᕙᒪᒃᑯᑦ 

ᐊᔅᓱᕉᑎᖃᓐᓂᐊᕐᒪᑕ ᐃᓄᐃᑦ ᐱᐅᓯᖏᑕ 

ᐃᓕᖅᑯᓯᖓᓐᓂᒃ ᒐᕙᒧᐊᖅᓯᓇᓱᐊᕐᓗᑎᑦ ᐃᓄᐃᑦ 

ᖃᐅᔨᒪᓂᖏᑦ ᐊᑐᕐᓗᒋᑦ. ᑖᒃᑯᐊᒎᖅ  

ᑐᕌᒐᕆᔭᐅᓂᐊᕐᒪᑕ ᐃᓕᖅᑯᓯᓕᕆᔨᒃᑯᓐᓄᑦ ᑕᕝᕙᓂ 

Mission Statement-ᖓᓂ 

ᓇᓗᓇᐃᖅᓯᒪᑦᑎᐊᒻᒪᕆᒻᒪᑦ.  

 

ᑕᐃᒪᐃᑦᑐᒥᒃ ᑐᕌᒐᒃᓴᖃᓐᓂᐊᖅᑎᓪᓗᒍ, ᑖᓐᓇᑐᐊᖅ 

ᐊᒐᒃᓴᕆᔭᐅᑎᓪᓗᒍ ᑮᓇᐅᔭᖅᑑᑎᒋᓯᒪᔪᒪᔭᖏᓪᓗ 

2011-12 ᐊᑐᖅᑎᓪᓗᒍ ᑕᒃᑯᐊᒑᖅ 

ᐱᓕᕆᐊᖑᓂᐊᕐᒪᑕ. ᐅᖃᐅᑎᔪᓐᓇᖅᐹᖓᖃᐃ, 

ᐅᖃᖅᑎᑦᑎᔩ, ᓱᒧᑦ ᑕᒪᓐᓇ ᐊᔪᖅᑕᐅᒻᒪᖔᖅ 

ᐃᓐᓇᕐᓄᑦ ᖃᐅᔨᒪᔨᑕᕆᔭᐅᓂᐊᖅᑐᓂᑦ 

ᐃᖅᑲᓇᐃᔭᖅᑎᖃᕐᓂᖅ ᖃᐅᔨᒪᔨᑕᕆᔭᐅᓂᐊᖅᑐᑦ 

ᒐᕙᒪᒃᑯᓐᓄᑦ ᓱᒧᑦ ᐊᔪᕈᑎᖃᒻᒪᖔᑦ 

ᐊᐱᕆᐊᓪᓚᓚᐅᕐᓚᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎᐅᑉ ᑐᓪᓕᐊ: ᖁᔭᓐᓇᒦᒃ. ᒥᓂᔅᑐ ᔭᐃᒥᓯ 

ᐋᕆᐊᒃ. 
 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ,  

ᐅᖃᓚᐅᓐᖏᑦᑐᒍᑦ ᑖᒃᑯᐊ ᐃᓕᖅᑯᓯᓕᕆᔨᒃᑯᑦ 

ᑕᐃᒫᒃ ᐊᔪᕈᑎᖃᒻᒪᖔᑕ, ᐊᔪᕈᑎᖃᓐᖏᑦᑐᑦ. ᒫᓐᓇ 

ᐃᖅᑲᓇᐃᔭᖅᑎᑦᑎᖃᑦᑕᕈᓐᓇᖅᑐᒍᑦ 

ᐃᖅᑲᓇᐃᔭᑲᐃᓐᓇᖅᑎᑦᑎᖃᑦᑕᕈᓐᓇᖅᑐᒍᓂᓛᒃ. 

ᑕᐃᔅᓱᒪᓂ ᑕᐃᒪ ᑖᓐᓇ ᐊᐱᖅᓱᖅᑐᖅ ᓱᖅᑯᐃᓱᑦᑐᖅ 

ᓇᓗᓇᓐᖏᑦᑐᖅ ᐃᓐᓇᕐᓂᑦ ᑕᒫᓂ 

ᖃᐅᔨᒪᔨᖃᕋᓱᒃᑎᓪᓗᒋᑦ ᑖᒃᑯᐊ ᐃᓕᖅᑯᓯᓕᕆᔨᒃᑯᑦ 

ᑳᓐᑐᕌᒦᑲᐃᓐᓇᓚᐅᖅᓯᒪᔪᑦ ᑕᐃᓐᓇ ᐃᓐᓇᐅᓪᓗᓂ 

ᐃᖅᑲᓇᐃᔭᖅᑎᑕᐅᑲᐃᓐᓇᖅᑐᖅ. ᑕᐃᒪ 

ᑳᓐᑐᕌᒨᖅᑎᑕᐅᓚᐅᖅᓯᒪᔪᖅ ᑕᐃᒃᑯᐊ 

ᐃᓐᓇᖅᓯᐅᑎᖏᑦ ᐃᓚᓐᖓᖅᑕᐅᓂᐅᓴᒻᒪᑕ 

ᐃᖅᑲᓇᐃᔭᖅᑎᓪᓚᕆᐅᒐᓗᐊᖅᐸᑦ. ᑕᐃᒃᑯᐊ 

ᐊᖏᖃᑎᖃᖅᑐᐃᑦ judge-ᒥᒃ ᐃᖅᑲᓇᐃᔭᖅᑎᐅᔪᒥᒃ 

ᑖᓐᓇ ᑕᐃᒪᐃᓕᖓᔪᒻᒪᑦ. ᒫᓐᓇ 

ᐃᓱᓕᑦᑎᑲᐃᓐᓇᖅᓯᒪᒻᒪᒻᒥᒻᒪᑦ ᑳᓐᑐᕌᒥᓂᒃ ᑕᕝᕙ 

ᐃᖅᑲᓇᐃᔭᑲᐃᓐᓇᖅᑎᑦᑎᖃᑦᑕᕈᓐᓇᖅᑐᒍᑦ 

ᑕᒪᐅᓐᖓ ᑕᖅᑭᓄᑦ ᑎᓴᒪᓄᓪᓘᓐᓃᑦ ᑖᕗᖓ 6-ᓄᑦ 

ᑕᖅᑭᓄᑦ ᑎᑭᓪᓗᒍ ᐃᖅᑲᓇᐃᔭᑲᐃᓐᓇᖅᑎᓪᓗᒋᑦ 

ᐃᖅᑲᓇᐃᔭᑎᑦᑎᑲᐃᓐᓇᖃᑦᑕᕈᓐᓇᖅᑐᑦ ᑕᐃᒃᑯᐊ 

ᐃᓕᖅᑯᓯᓕᕆᔨᒃᑯᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎᐅᑉ ᑐᓪᓕᐊ: ᖁᔭᓐᓇᒦᒃ, ᒥᓂᔅᑐ ᐋᕆᐊᒃ. 

ᐊᐃᑉᐸᕆᓕᖅᑕᖓᓂ ᐃᓚᒋᐊᕈᑦ ᐊᐱᖅᑯᒻᒧᑦ, ᒥᔅᑐ 

ᑕᐹᕐᔪᒃ. 
 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 

ᖁᔭᓐᓇᒦᒃ, ᒥᓂᔅᑐᒋᔭᐅᔪᖅ ᑖᒃᑯᓄᖓ 

ᐃᓕᖅᑯᓯᓕᕆᔨᒃᑯᓐᓄᑦ. ᐃᓛᒃ ᐃᓱᒪᓇᕋᓗᐊᕐᒪᑦ 

ᑕᒪᒃᑯᓄᖓ ᐃᓄᐃᑦ ᐃᓐᓇᕐᓄᑦ ᐱᓕᕆᓂᐊᖅᑐᓄᑦ 

ᐊᒻᒪ ᑕᕝᕙᓂ ᓇᓗᓇᐃᖅᓯᓚᐅᖅᓯᒪᒻᒪᑦ ᒫᑦᓯ 

ᑕᒪᑐᒪᓂ ᐊᕐᕌᒍᓵᑦᑕᑦᑎᓐᓂ Elders’ Program 

Strategy ᑕᒪᒃᑯᓄᖓ ᐃᓐᓇᕐᓄᑦ ᑐᕌᖓᓂᐊᖅᑐᓄᑦ 

ᐊᑐᐊᒐᔅᓴᖅᑖᖑᓂᐊᖅᑐᑦ ᐃᓕᖅᑯᓯᓕᕆᔨᒃᑯᓐᓂᒡᒎᖅ 

ᐊᐅᓚᑕᐅᓂᐊᖅᑐᖅ. 
 

ᖃᓄᕐᓕ 

ᐃᖅᑲᓇᐃᔭᖅᑐᖃᓚᐅᐱᓪᓚᑐᐃᓐᓇᖃᑦᑕᖅᑎᓪᓗᒍ 

ᑕᒪᒃᑯᓂᖓ ᖃᐅᔨᒪᔭᑕᕆᔭᐅᓂᐊᖅᑐᓂᑦ 

ᐃᑲᔪᖅᑎᒋᔭᐅᓪᓚᕆᒐᓱᓐᓂᐊᖅᑐᓂᑦ ᒐᕙᒪᒃᑰᔪᓄᑦ 

ᐃᓕᖅᑯᓯᓕᕆᔨᒃᑯᑦ ᐊᑐᕐᓗᒋᑦ? 

ᐃᖅᑲᓇᐃᔭᓚᐅᐱᓪᓚᖃᑦᑕᑐᐃᓐᓇᕐᓂᐊᖅᑎᓪᓗᒋᑦ 

ᐅᓇ ᓱᒧᑦ ᑐᕌᖓᔪᖅ? ᑖᓐᓇ ᑐᑭᓯᔪᒪᔭᕋᓗᐊᕋ, 

ᓲᕐᓗ ᐃᖅᑲᓇᐃᔭᖅᑎᑕᖃᕈᓐᓇᓐᖏᓚᑦ. ᑭᓯᐊᓂ 

ᐱᔪᒪᓕᕌᖓᑕ ᖃᑯᑎᒃᑯᑦ ᓲᕐᓗ ᑕᐅᑐᒃᖢᑎᒍ 

ᐃᓐᓇᕐᓂᑦ ᐊᑐᕋᓱᖅᑰᔨᒋᓐᖏᒃᖢᒋᑦ ᑕᐃᒪᓐᓇᒃ 

ᐅᖃᕈᓐᓇᕋᒪ ᑕᐃᒪᓐᓇᓚᐅᐱᓪᓚᑯᓗᑐᐃᓐᓇᖅ 

ᐃᖅᑲᓇᐃᔭᖅᑎᑕᐅᓚᐅᐱᓪᓚᖃᑦᑕᕐᓂᐊᖅᑎᓪᓗᒋᑦ. 

ᐅᓇᑐᖅ ᓇᓗᓇᐃᒃᑲᓐᓂᓚᐅᕐᓕ.  

 



ᐊᐃᑉᐱᖅ, ᒪᐃ 31, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᑎᔩ, ᖃᓄᓪᓚᕆᒃ ᑕᕝᕙ ᑐᕌᖓᔪᒥᒃ 

ᑐᑭᓕᒻᒥᒃ ᑕᐃᓐᓇᒃ ᐱᓇᓱᐊᕈᑎᖃᖅᐸᑦ ᐃᓐᓇᐃᑦ 

ᐊᑐᕆᔭᐅᑦᑎᐊᕈᓐᓃᕐᒪᑕ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎᐅᑉ ᑐᓪᓕᐊ: ᖁᔭᓐᓇᒦᒃ. ᒥᓂᔅᑐ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᑦᑕᐅᖅ ᐊᓐᓄᕌᖃᑎᒐ 

ᑖᔅᓱᒥᖓ ᐊᐱᖅᓱᕐᒪᑦ ᐃᑉᐱᒍᓱᑦᑎᐊᖅᑰᔨᓪᓗᓂ 

ᐃᓐᓇᕐᓂᑦ ᑕᐃᒪ ᐃᑉᐱᒋᔭᐅᑦᑎᐊᖁᐃᓐᓇᕋᑦᑎᒍᑦ. 

ᑕᐃᒪ ᑲᑎᒪᔨᑦᑕᖃᖅᑐᓂᐅᒻᒪᑦ ᐃᓄᐃᑦ 

ᖃᐅᔨᒪᔭᑐᖃᖏᑦ ᑲᑎᒪᔨᓂᑦ ᑕᐃᔭᐅᓪᓗᑎᑦ 

ᑕᐃᒃᑯᐊ ᐊᑐᖃᑦᑕᖅᑕᕗᑦ ᑕᒪᒃᑯᓄᖓ ᐃᓐᓇᕐᓄᑦ 

ᑐᕌᖓᔪᓂᑦ ᑕᐃᒃᑯᐊᓗ ᐅᖃᐅᔾᔨᒋᐊᖅᑎᒋᕙᑦᑐᑎᒍ 

ᖃᓄᖅ ᐱᒋᐊᒃᑲᓐᓂᕆᐊᖃᕐᒪᖔᑦᑕ ᑕᒪᒃᑯᓄᖓ 

ᐃᓐᓇᕐᓄᑦ. ᑕᐃᒃᑯᐊ ᑲᑎᒪᔨᐅᔪᑦ 15-ᖑᖅᑰᕐᒪᑕ 

2009 ᑎᒃᑯᐊᖅᑕᐅᓚᐅᖅᓯᒪᔪᑦ.  

 

ᐊᒻᒪ ᑖᓐᓇ Elders Program Strategy 

ᐅᖃᐅᓯᕆᕋᑖᖅᑕᖓ ᐊᑐᐊᖅᑕᐅᓂᐊᖅᑐᖅ 

ᑖᒃᑯᓇᓐᖓᑦ ᐊᑐᐊᖅᑕᐅᔪᓐᓇᕐᓂᓕᒫᖓᓂ ᑖᒃᑯᐊ 

ᐊᑐᐊᖅᑕᐅᓂᐊᖅᑐᑦ ᐃᓕᖅᑯᓯᓕᕆᔨᒃᑯᓐᓂᑦ ᐊᒻᒪ 

ᑖᓐᓇ ᐊᐱᖅᓱᖅᑐᖅ ᐊᓐᓄᕌᖃᑎᒐ, 

ᐅᖃᐅᑎᖅᑲᐅᔭᕋ ᓱᖅᑯᐃᓱᑦᑐᖅ ᑕᐃᔅᓱᒪᓂ 

ᐃᓐᓇᕐᒥᒃ ᐃᖅᑲᓇᐃᔭᖅᑎᖃᑲᐃᓐᓇᕋᓱᑦᑎᓪᓗᒋᑦ 

ᐃᑦᑐᕐᒨᕈᑎᓕᒻᒥᑦ ᐱᓚᐅᖅᓯᒪᒻᒪᑕ 

ᐅᖃᖃᑎᒋᔭᐅᓚᐅᖅᑐᓂ ᑕᐃᓐᓇ ᑕᐃᒃᑯᐊ 

ᐃᑦᑐᕐᒨᕈᑎᖏᑦ ᐃᓚᓐᖓᕐᓂᐅᓴᒻᒪᑕ 

ᐃᖅᑲᓇᐃᔭᖅᑎᒋᔭᐅᖏᓐᓇᓕᕋᓗᐊᕈᓂ 

ᐃᓚᓐᖓᖅᑕᐅᓂᐅᓴᑐᐃᓐᓇᒥᒻᒪᑕ 

ᐊᖏᖃᑎᖃᒌᒍᑎᒃᑯᑦ ᑳᓐᑐᕌᒃ 

ᐃᖅᑲᓇᐃᔭᖅᑎᒋᔭᐅᓕᓚᐅᖅᓯᒪᒻᒪᑦ ᒫᓐᓇ 

ᐃᓱᓕᒐᓱᓐᓂᖓᓂ.  

 

ᑖᒃᑯᐊ ᑕᐃᒫᒃ ᐃᓐᓇᒻᒪᕆᒻᒥᒃ 

ᐃᖅᑲᓇᐃᔭᖅᑎᖃᕋᓱᖃᑦᑕᓂᐊᖅᑎᓪᓗᑕ 

ᑕᐃᒪᐃᖏᓐᓇᓂᐊᖅᑰᕐᒪᑦ ᑳᓐᑐᕌᒃᑯᓪᓗ 

ᐱᓇᓱᐃᓐᓇᕋᓗᐊᕈᑦᑕ ᐊᒡᓚᕝᕕᖓ 

ᐱᖏᓐᓇᖅᓯᒐᔭᕆᓪᓗᓂ ᑳᓐᑐᕌᖃᖅᑎᓪᓗᑎᒍ 

ᐱᒍᑦᑎᒍ ᐊᒡᓚᕕᑦᑎᓐᓂ ᐃᖅᑲᓇᔭᓐᖏᓪᓗᓂ 

ᑭᓯᐊᓂᐅᒐᔭᖅᑐᔅᓴᐅᒻᒪᑦ ᐊᒡᓚᕕᒻᒥᓂᑦ ᕿᓂᕐᓗᓂ 

ᓇᒻᒥᓂᖅ ᐱᓕᕆᕕᖃᕐᓂᑯᒧᑦ ᐊᒻᒪᑦᑕᐅᖅ ᒫᓐᓇ 

ᑖᒃᑯᐊ ᐊᑐᕇᒻᒪᕆᑦᑕᕗᑦ ᐃᓐᓇᕐᓄᑦ ᑲᑎᒪᔨᒋᔭᐅᔪᑦ 

ᐊᒻᒪᑦᑕᐅᖅ ᐃᓐᓇᐃᑦ ᐊᑐᕇᒻᒪᕆᑦᑕᕗᑦ.  

 

ᑖᒃᑯᐊ ᐃᖅᑲᓇᐃᔭᑲᐃᓐᓇᑎᑦᑎᖃᑦᑕᕐᓂᖅ 

ᐃᖅᑲᓇᐃᔭᖅᑎᑲᐃᓐᓇᖃᑦᑕᓂᐊᕐᓂᕋᖅᑲᐅᔭᒃᑲ 

ᑕᖅᑭᒐᓴᓐᓄᑦ ᐊᑐᖃᑦᑕᓂᐊᖅᑐᖅ 

ᐃᖅᑲᓇᔭᑲᐃᓐᓇᑐᐃᓐᓇᕐᓗᑎᑦ ᐱᖃᑦᑕᕐᓗᑎ 

ᐅᖃᐅᓯᕆᔭᐅᓯᒪᓐᖏᑦᑐᑦ ᐃᓕᖅᑯᓯᓕᕆᔨᒃᑯᓐᓄᑦ 

ᑕᐅᕗᖓ ᐊᒥᓱᑲᓪᓚᓐᓄᑦ ᑕᖅᑭᓄᑦ 

ᐃᖅᑲᓇᐃᔭᖃᑦᑕᕐᓗᑎᑦ ᐅᐃᒍᐃᔭᕆᐊᖃᕌᖓᑦ 

ᐃᖅᑲᓇᐃᔭᑲᐃᓐᓇᕐᓂᖓ ᐅᐃᒍᖃᑦᑕᕈᓐᓇᓂᐊᕐᒪᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎᐅᑉ ᑐᓪᓕᐊ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᔅᓴᖅ, ᒥᔅᑕ 

ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᑖᓐᓇᐃᓛᒃ ᑭᐅᔭᐅᔾᔪᑎᒋᓵᖅᑕᕋ ᐃᒻᒪᖃ 

ᐅᖃᓕᒫᓕᕈᒃᑯ ᑐᑭᓯᑦᑎᐊᑲᓐᓂᐊᓪᓚᓚᐅᕐᓗᒍ 

ᐊᐱᖅᑯᑎᔅᓴᖃᒃᑲᓐᓂᕈᓐᓇᓛᖅᑐᖓ 

ᓇᓗᓇᖅᑰᔨᓐᖏᑎᐊᒻᒪᕆᒻᒪᑦ.  

 

ᐅᓇ ᐊᐱᖅᑯᑎᒋᓗᐊᕈᑎᒋᓯᒪᒐᒃᑯ ᐱᖅᑯᓯᓕᕆᕝᕕᒃ 

ᑖᓐᓇ ᒪᑐᐃᖅᑕᐅᓵᓚᐅᖅᑐᓂ ᓄᓇᓐᓂ ᑕᐃᑲᓂ 

ᑲᖏᖅᑐᒑᐱᒻᒥ. ᐃᓄᐃᑦ ᐱᐅᓯᖏᑦᑕ 

ᐃᓕᖅᑯᓯᖏᓐᓄᑦ ᐱᕙᓪᓕᐊᓇᓱᐊᕐᓂᐊᑎᓪᓗᒋᑦ 

ᐊᒻᒪᓗ ᑕᒪᒃᑯᐊ ᐃᓐᓇᕆᔭᕗᑦ.  

 

ᑕᒫᓂ ᓄᓇᕗᒻᒥᐅᑦ ᑐᑭᓯᐅᒪᔭᕆᐊᖃᕐᒪᑕ 

ᒐᕙᒪᒃᑐᓂᑦ, ᒐᕙᒪᕗᑦ ᑖᓐᓇ ᓄᓇᕗᑦ ᒐᕙᒪᒃᑯᑦ 

ᓲᕐᓗ ᓇᒻᒥᓂᕆᔭᕆᐊᖃᕋᓗᐊᕋᑦᑎᒍ ᐃᒃᐱᒋᓗᑎᒍ 

ᐅᓇ ᐅᕙᒍ ᐅᓇ ᓇᒻᒥᓂᕆᔭᕗᑦ. ᐃᓐᓇᐃᑦ 

ᑭᓯᐊᓂᑦᑕᐅᖅ ᑕᐃᒪᓐᓇ ᐃᓂᓪᓚᔅᓯᒪᑦᑎᐊᕐᓗᑎᑦ 

ᑐᑭᓯᐅᒪᓗᑎᓪᓗ ᑕᒪᒃᑯᓂᖓ ᑖᒃᑯᓇᓂ 

ᐃᑲᔪᖅᑕᐅᔭᕆᐊᖃᓪᓚᕆᒻᒪᑦᑕ ᑕᒪᓐᓇ 

ᓄᓇᖃᑦᑕᕋᑦᑎᒍᑦ ᑖᒃᑯᐊ ᓲᕐᓗ 

ᑐᑭᓯᐅᒪᑦᑎᐊᑎᓐᓇᒋᑦ.  

 

ᐅᖃᖅᑎᑦᑎᔩ, ᒫᓐᓇ ᐅᖃᓚᐅᑐᐃᓐᓇᓚᐅᐱᓪᓚᒃᑲᒪ 

ᑖᒃᑯᐊᓗ ᑭᐅᔾᔪᑕᐅᔪᑦ ᐅᖃᓕᒫᕋᓪᓚᓚᐅᕐᓗᒋᑦ 

ᐊᐱᖅᑯᑎᔅᓴᖃᒃᑲᓐᓂᓛᕋᒪ ᑕᐃᒫᑲᓚᐅᖅᐳᖓ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎᐅᑉ ᑐᓪᓕᐊ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᑖᓐᓇ ᐅᖃᐅᓯᑐᐃᓐᓇᐅᕋᑖᕐᒪᑦ. ᐃᑲᕐᕋᕗᓪᓗ 

ᓈᒥᒻᒪᑦ ᐊᐱᖅᓱᕐᓂᕐᒧᑦ. ᑲᔪᓯᒋᐊᒃᑲᓂᕐᓂᐊᕋᑦᑕ. 

(ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 7. ᑎᑎᕋᖅᓯᒪᔪᑦ 

ᐊᐱᖅᑯᑏᑦ. ᒥᔅᑕ ᐃᐊᓕᐊᑦ. 



ᐊᐃᑉᐱᖅ, ᒪᐃ 31, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 

 

ᑎᑎᖅᑲᒃᑯᑦ ᐊᐱᖅᑯᑦ 004 - 3(3): 

ᑎᒍᐊᓐᖑᐊᖃᕐᓂᖅ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑎᑎᕋᖅᓯᒪᔪᒃᑯᑦ ᐊᐱᖅᑯᑎᔅᓴᖃᕋᒪ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ 

ᑖᒃᑯᐊ ᑎᒍᐊᓐᖑᐊᕆᔭᐅᖃᑦᑕᖅᑐᑦ ᐱᔾᔪᑎᒋᓪᓗᒋᑦ 

ᓱᕈᓰᑦ.  

 

ᑐᓴᓚᐅᕋᑦᑕ 2011-ᒥ ᐅᓂᒃᑳᕆᓚᐅᖅᑕᖏᓐᓂ 

ᑕᒻᒪᖅᓯᒪᔪᖅᓯᐅᑎᔾᔪᐊᓕᕆᔨᒃᑯᑦ ᑕᒪᒃᑯᐊ 

ᐱᓕᕆᐊᕆᔭᐅᓂᖏᑦ ᐱᔾᔪᑎᒋᓪᓗᒋᑦ. 

ᑕᐃᒫᔅᓴᐃᓇᖅᑕᐅᖅ ᐊᕐᕌᓂ ᑕᒪᓐᓇ 

ᐊᐱᖅᑯᑎᒋᓚᐅᖅᓯᒪᒐᒃᑯ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᑕᒪᒃᑯᓂᖓ ᑲᒪᑦᓯᐊᖏᒻᒪᑕ ᑖᒃᑯᓂᖓ 

ᐃᓕᖅᑯᓯᕆᒋᐊᖃᖅᑕᒥᓂᒃ ᑲᑎᒪᑎᑦᑎᓚᐅᖅᑎᓪᓗᒋᑦ 

ᑖᒃᑯᐊ ᑐᓴᓚᐅᕋᒃᑭᑦ. 
 

ᐊᐱᖅᑯᑎᒋᒍᒪᔭᕋ ᑖᒃᑯᐊ ᑎᑎᕋᖅᑕᐅᓯᒪᖁᓪᓗᒋᑦ 

ᑕᑭᔫᓗᐊᕐᒪᑕ. 
 

ᐱᒋᐊᕈᑎᒃ:  

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᕈᑎᖃᕐᓗᑎᒃ 

2010-2011 ᐊᐅᓚᔾᔪᑎᒃᓴᓄᑦ ᐊᑐᕈᒫᖅᑐᓂᒃ 

ᐱᓕᕆᕝᕕᖓᓐᓄᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᑦ, ᐅᖃᓪᓚᓚᐅᖅᓯᒪᖕᒪᑦ 

ᑲᑎᒪᔨᕋᓛᓄᑦ ᐃᒪᓐᓇ 60 ᓄᓇᕗᑦ ᓱᕈᓯᖏᑦ 

ᐊᒻᒪᓗ ᒪᒃᑯᒃᑐᑦ ᑎᒍᐊᓐᖑᐊᕆᔭᐅᖃᑦᑕᖅᑐᑦ 

ᓄᓇᕗᑦ ᓯᓚᑖᓂ ᐊᑭᖏᑦ ᒥᒃᓴᐅᓴᒃᑕᐅᓚᐅᕐᒪᑕ 

ᐊᑐᖅᑕᐅᖃᑦᑕᖅᑐᑦ ᐊᕐᕌᒍᑕᒫᓐ $6.1 ᒥᓕᐊᓐᓂᒃ 

(ᑕᑯᓗᒋᑦ ᒫᑦᓯ 9, 2010-ᒥ, ᑲᑎᒪᕐᔪᐊᖅᑎᓪᓗᒋᑦ 

ᑲᑎᒪᔾᔪᑎᕕᓂᑦ, ᒪᒃᐱᒐᖓ 1,269). ᑎᑎᖅᑲᑎᒍᑦ 

ᐊᐱᖅᑯᑦ 15-3(2) ᓴᖅᑭᑕᐅᓚᐅᖅᓯᒪᖕᒪᑦ 

ᒪᓕᒐᓕᐅᕐᕕᖕᒥ ᒫᑦᓯ 23, 2010. 2011-ᒧᑦ 

ᐅᓂᒃᑳᓕᐊᖓ ᑮᓇᐅᔭᖅᑐᕈᑎᕕᓂᕐᓂᒃ 

ᑕᒻᒪᖅᓯᒪᔪᖅᓯᐅᖅᑎᐅᑉ ᑲᓇᑕᒧᑦ ᒪᓕᒐᓕᐅᖅᑎᑦ 

ᑲᑎᒪᔨᖏᓐᓄᑦ ᓴᖅᑭᑕᐅᓚᐅᖅᑐᖅ 

ᒪᓕᒐᓕᐅᕐᕕᖕᒥ ᒫᑦᓯ 8, 2011-ᖑᑎᓪᓗᒍ. 

ᐅᓂᒃᑳᓕᐊᖅ ᐅᖃᖅᓯᒪᓚᐅᖅᑐᖅ ᐱᓕᕆᕝᕕᖓᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

“ᐊᖑᒻᒪᑎᖏᒻᒪᑦ ᐅᓄᖅᑐᓂᒃ 

ᐊᑐᕆᐊᖃᖅᑕᖏᓐᓂᒃ ᓱᕈᓯᓕ3ᓂᕐᒧᑦ  

ᐃᓚᒌᓄᓪᓗ ᐱᔨᑦᓯᕐᓂᕐᒧᑦ ᐱᖁᔭᕐᒧᐊᓂᒃ ᐊᒻᒪ 

ᓇᖕᒥᓂᖅ ᐊᔾᔨᒌᓕᖅᑎᑕᐅᓯᒪᔪᓂᒃ ᒪᓕᒐᖏᓐᓂᒃ  

ᐊᒻᒪ ᐊᑐᐊᒐᖏᓐᓂᒃ. ᐆᒃᑑᑎᒋᓗᒍ, 

ᖃᐅᔨᓴᐃᖃᑦᑕᖏᒻᒪᑕ ᑎᒍᐊᓐᖑᖃᕐᓂᐊᖅᑐᓂᒃ 

ᖃᓄᐃᖏᒃᑲᓗᐊᕐᒪᖔᑕ ᐊᖏᕐᕋᖏᓐᓂᒃ, 

ᐱᔭᕇᖅᓯᖃᑦᑕᖏᒻᒥᔪᑦ ᐊᕐᕌᒍᑕᒫᓐ 

ᒪᓕᒃᑕᐅᔭᕆᐊᓕᖕᓂᒃ ᕿᒥᕐᕈᓇᒡᓗᑎᒃ 

ᓱᕈᓯᓕᕆᔾᔪᑕᐅᓚᐅᖅᑐᑦ ᑎᑎᖅᑲᖏᓐᓂᒃ 

ᑐᖅᑯᖅᑕᐅᓯᒪᔪᓂᒃ.” 
 

1) ᑎᑭᓪᓗᒍ ᒫᑦᓯ 31, 2011, ᐊᒡᒍᖅᑐᖅᓯᒪᓗᒋᑦ 

ᑲᓇᑕᐅᑉ ᐊᒡᒍᖅᑐᖅᓯᒪᓂᖏᑎᒍᑦ ᐅᕝᕙᓗ 

ᐅᑭᐅᖅᑕᖅᑐᕐᒥᐅᓂ ᓄᓇᖃᑲᐃᓐᓇᖅᑐᑦ, ᖃᑦᓯᑦ 

ᓄᓇᕗᒥᐅᑕᑦ ᓱᕈᓯᑦ ᒪᒃᑯᒃᑐᓪᓗ 

ᑎᒍᐊᓐᖑᐊᕆᔭᐅᓚᐅᖅᐸᑦ ᓄᓇᕗᑦ ᓯᓚᑖᓂ 

ᐃᒪᐃᑦᑐᑎᒍᑦ: 
 

ᐃ. ᐱᑐᐃᓐᓇᐅᓐᖏᑦᑐᒃᑯᑦ 

ᑲᒪᒋᔭᐅᖏᓐᓇᕆᐊᓖᑦ; 

ᐅ. ᐃᓕᓴᕆᔭᐅᓯᒪᔪᓂ ᑲᒪᒋᔭᐅᕕᖕᒦᑦᑐᖅ; 

ᐊ. ᐊᖏᕐᕋᕆᔭᐅᔪᒥ ᑎᒍᐊᓐᖑᐊᑦ? 
 

2) ᑎᑭᓪᓗᒍ ᒫᑦᓯ 31, 2011, ᐊᒡᒍᖅᑐᖅᓯᒪᓗᒋᑦ 

ᐊᔾᔨᒌᖏᑦᑐᑎᒍᑦ ᐱᑐᐃᓐᓇᐅᖏᑦᑐᒃᑯᑦ 

ᐸᖅᑭᔭᐅᖏᓐᓇᕆᐊᖃᖅᑐᑦ, ᖃᑦᓯᑦ 

ᓄᓇᕗᒥᐅᑕᐅᔪᑦ ᓱᕈᓯᑦ ᒪᒃᑯᒃᑐᓪᓗ 

ᐱᑐᐃᓐᓇᐅᖏᑦᑐᒃᑯᑦ ᐸᖅᑭᔭᐅᕕᖕᒥᓚᐅᖅᐸᑦ 

ᓄᓇᕗᑦ ᓯᓚᑖᓂ? 
 

3) ᑎᑭᓪᓗᒍ 31, 2011, ᐊᕐᕌᒍᑕᒫᓐ ᖃᓄᑎᒋ 

ᐊᑭᖃᕋᔪᒃᐸᑦ ᑎᒍᐊᓐᖑᐊᕆᔭᐅᔪᒧᑦ ᐊᑕᐅᓯᕐᒧᑦ 

ᓄᓇᕗᒥ ᓱᕈᓯᕐᓄᑦ ᒪᒃᑯᒃᑐᓄᓪᓗ 

ᐱᓯᒪᔭᐅᑎᓪᓗᒋᑦ ᓄᓇᕗᑦ ᓯᓚᑖᓂ? 
 

4) ᓇᓕᐊᒃ ᑎᒥᐅᔪᑦ, ᐱᓕᕆᕝᕕᐅᔪᓪᓗ, ᐊᒻᒪ 

ᐊᓯᖏᓐᓂ ᑎᒥᐅᔪᓂ ᑳᓐᑐᕌᒃᑕᐅᓯᒪᕙᑦ 

ᑎᒍᐊᓐᖑᐊᖃᕐᓂᐊᕐᓗᑎᒃ ᓄᓇᕗᒥᐅᓂᒃ 

ᓱᕈᓯᕐᓂᒃ ᐊᒻᒪᓗ ᒪᒃᑯᒃᑐᓂᒃ 

ᐸᖅᑭᔭᐅᓂᐊᖅᑐᓂᒃ ᓄᓇᕗᑦ ᓯᓚᑖᓂ? 
 

5) ᖃᓄᐃᑦᑐᓂᒃ ᐊᐅᓚᓂᕐᓂᒃ ᐊᑐᖅᐱᓯ 

ᓇᓗᓇᐃᖅᓯᔾᔪᑎᐅᓂᐊᖅᑐᓂᒃ ᓄᓇᕗᑦ ᓯᓚᑖᓂ 

ᑎᒍᐊᓐᖑᐊᖃᖃᑦᑕᕐᓂᐊᖅᑐᓂᒃ? 
 

6) ᖃᓄᕐᓕ ᓱᕈᓯᕐᓄᑦ ᓴᐳᒻᒥᒡᓯᔨᐅᔪᑦ 

ᐱᓕᕆᕝᕕᖏᑦ, ᑎᑎᕋᕐᕕᖏᑦ ᐅᕝᕙᓗ 

ᑎᒥᖁᑎᖏᑦ ᐊᓯᖏᓐᓂ ᑲᓇᑕᐅᑉ 

ᐊᒡᒍᖅᑐᖅᓯᒪᓂᖏᓐᓂ ᐃᓚᐅᖃᑦᑕᖅᐸᑦ 

ᑎᓕᓯᓕᖅᑎᓪᓗᒋᑦ ᐊᒻᒪ ᓇᐅᑦᑎᖅᓱᐃᔾᔪᑎᓂᒃ 

ᐱᓕᕆᐊᖃᓕᖅᑎᓪᓗᒋᑦ ᓄᓇᕗᑦ ᓯᓚᑖᓃᑦᑐᓄᑦ  

ᑎᒍᐊᓐᖑᖃᖃᑦᑕᖅᑐᓄᑦ ᓄᓇᕗᒥᐅᓂᒃ 



ᐊᐃᑉᐱᖅ, ᒪᐃ 31, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

604 

ᓱᕈᓯᖏᓐᓂᒃ ᐊᒻᒪᓗ ᒪᒃᑯᒃᑐᖏᓐᓂᒃ? 

 

7) ᖃᓄᐃᑦᑐᓂᒃ ᐊᔾᔨᒌᓕᖅᑎᑕᐅᓯᒪᔪᑦ ᒪᓕᒐᕐᓂᒃ 

ᐊᒻᒪ ᐊᑐᐊᒐᓂᒃ ᓴᓇᓯᒪᓕᖅᐸᑦ ᐱᓕᕆᕝᕕᖓᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᖃᐅᔨᓴᐃᓂᐊᖅᑎᓪᓗᒋᑦ ᓄᓇᕗᒥᐅᑕᐅᔪᓂᒃ 

ᑎᒍᐊᓐᖑᖃᖃᑦᑕᕈᒪᔪᓂᒃ 

ᑐᓂᔭᐅᓚᐅᖏᓐᓂᖏᓐᓂ ᑎᒍᐊᓐᖑᐊᒃᓴᖓᓐᓂᒃ 

ᓱᕈᓯᕐᒥᒃ ᒪᒃᑯᒃᑐᒥᒡᓘᓐᓃᑦ? 

 

8) ᒥᒃᓴᐅᓴᒡᓗᒍ ᖃᑦᓯᐅᕙᑦ ᐊᑯᓐᓂᐊᓂᑦ ᐄᑉᐳ 1, 

2006 ᐊᒻᒪᓗ ᒫᑦᓯ 31, 2011, ᐱᓕᕆᕝᕕᒃ 

ᐱᓚᐅᖅᐸᑦ ᐊᔾᔨᒌᓕᖅᑎᑕᐅᓯᒪᔪᓂᑦ 

ᒪᓕᒐᖏᓐᓂᑦ ᐊᒻᒪ ᐊᑐᐊᒐᖏᓐᓂᑦ ᐱᓪᓗᒋᑦ 

ᖃᐅᔨᓴᖅᑕᐅᖃᑦᑕᕐᓂᖏᑦ ᓄᓇᕗᒥᐅᑕᐅᔪᑦ 

ᑎᒍᐊᓐᖑᖃᖃᑦᑕᕈᒪᔪᑦ? 

 

9) ᑭᓱᓂᒃ ᐃᓱᒪᒃᓴᖅᓯᐅᕈᑎᖃᖃᑦᑕᕆᕙᑦ 

ᐱᓕᕆᕝᕕᐅᔪᖅ ᐃᓱᒪᓕᐅᕋᓱᐊᖅᑎᓪᓗᒋᑦ 

ᐊᑐᖅᑕᖏᓐᓂᑦ ᐊᔾᔨᒌᓕᖅᑎᑕᐅᓯᒪᔪᓂᑦ 

ᒪᓕᒐᖏᓐᓂᒃ ᐊᒻᒪ ᐊᑐᐊᒐᖏᓐᓂᒃ ᐱᓪᓗᒋᑦ 

ᖃᐅᔨᓴᐃᓂᐊᖅᑎᓪᓗᒋᑦ ᓄᓇᕗᒥ 

ᑎᒍᐊᓐᖑᖃᖃᑦᑕᕈᒪᔪᓂᒃ? 

 

10) ᖃᓄᐃᑦᑐᓂᒃ ᐊᔾᔨᒌᓕᖅᑎᑕᐅᓯᒪᔪᓂᒃ 

ᒪᓕᒐᕐᓂᒃ ᐊᒻᒪᓗ ᐊᑐᐊᒐᕐᓂᒃ ᓴᓇᓯᒪᓕᖅᐸᑦ 

ᐱᓕᕆᕝᕕᖓᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᓪᓗ ᖃᐅᔨᓴᐃᓂᐊᖅᑎᓪᓗᒋᑦ 

ᓯᓚᑖᓃᑦᑐᓂᒃ ᓄᓇᕗᑦ 

ᑎᒍᐊᓐᖑᖃᖃᑦᑕᕈᒪᓪᓗᑎᒃ ᑐᒃᓯᕋᖅᑐᓄᑦ 

ᐅᑯᓂᖓ ᖃᐅᔨᓴᐃᖃᑦᑕᕆᕙᑦ: 

 

ᐃ. ᐱᕋᔭᒃᓯᒪᖕᒪᖔᑕ ᖃᐅᔨᓴᖅᑕᐅᓂᖅ; 

ᐅ. ᕿᑐᕐᖓᖃᓕᓂᐅᔪᑦ; 

ᐊ. ᐃᓕᖅᑯᓯᕐᒧᑦ ᐃᒃᐱᒍᓱᖕᓂᖓᑦ; ᐊᒻᒪᓗ 

ᐱ. ᐊᖏᕐᕋᕆᓂᐊᖅᑕᖓ ᖃᓄᐃᒻᒪᖔᑦ? 

 

11) ᒥᒃᓴᐅᓴᒡᓗᒍ ᖃᑦᓯᐅᓚᐅᖅᐸᑦ ᐊᑯᓐᓂᐊᓂᑦ 

ᐄᑉᐳ 1, 2006 ᐊᒻᒪ ᒫᑦᓯ 31, 2011, 

ᐱᓕᕆᕝᕕᒃ ᐱᓚᐅᖅᐸ ᓴᖕᒥᓂᖅ 

ᐊᔾᔨᒌᓕᖅᑎᑕᐅᓯᒪᔪᓂᒃ ᒪᓕᒐᕐᓂᒃ ᐊᒻᒪ 

ᐊᑐᐊᒐᖏᓐᓂᒃ ᐱᓪᓗᒋᑦ 

ᖃᐅᔨᓴᖅᑕᐅᖃᑦᑕᕐᓂᖏᑦ ᓄᓇᕗᑦ ᓯᓚᑖᓂ 

ᑎᒍᐊᓐᖑᐊᖃᖃᑦᑕᕈᒪᓪᓗᑎᒃ  

ᑐᒃᓯᕋᐅᑎᓕᐅᖅᑐᑦ? 

 

12) ᑭᓱᓂᒃ ᐱᔾᔪᑎᓂᒃ 

ᐃᓱᒪᒃᓴᖅᓯᐅᖃᓯᐅᔾᔨᖃᑦᑕᖅᐸᑦ ᐱᓕᕆᕝᕕᒃ 

ᐃᓱᒪᓕᐅᕋᓱᐊᖅᑎᓪᓗᒋᑦ ᐱᓂᐊᖅᑕᖏᓐᓂᒃ 

ᓇᖕᒥᓂᖅ ᐊᔾᔨᒌᓕᖅᑎᑕᐅᓯᒪᔪᓄᑦ 

ᒪᓕᒐᖏᓐᓄᑦ ᐊᒻᒪᓗ ᐊᑐᐊᒐᖏᓐᓂᑦ ᐱᓪᓗᒋᑦ 

ᖃᐅᔨᓴᖅᑕᐅᔭᕆᐊᖃᕐᓂᖏᑦ ᓄᓇᕗᑦ ᓯᓚᑖᓂ 

ᑎᒍᐊᓐᖑᐊᖃᕈᒪᓪᓗᑎᒃ ᑐᒃᓯᕋᐅᑎᓕᐅᖅᑐᑦ? 

 

13) ᒪᓕᒡᓗᒍ ᑐᑭᖓ ᐃᓗᐊᒍᑦ ᑲᓇᑕᐅᑉ 

ᐊᒡᒍᖅᑐᖅᓯᒪᓂᖓᓂ/ᐅᑭᐅᖅᑕᖅᑐᕐᒥᐅᓪᓗ 

ᐊᒡᒍᖅᑐᖅᓯᒪᓂᖏᓐᓂ ᒐᕙᒪᐃᑦ ᐊᑐᐊᒐᖏᑦ 

ᓱᕈᓯᕐᓄᑦ ᐊᒻᒪᓗ ᐃᓚᒌᓄᑦ ᓄᒃᑎᖅᑕᖅᑐᓄᑦ 

ᑲᓇᑕᐅᑉ ᐊᒡᒍᖅᑐᖅᓯᒪᓂᖏᓐᓄᑦ ᐊᒻᒪ 

ᐅᑭᐅᖅᑕᖅᑐᕐᒥᐅᑦ ᐊᒡᒍᖅᑐᖅᓯᒪᓂᖏᓐᓄᑦ 

ᐊᑎᓕᐅᖅᑕᐅᓚᐅᖅᓯᒪᔪᑦ ᓄᓇᕗᑦ 

ᒐᕙᒪᒃᑯᖏᓐᓄᑦ ᑎᓯᐱᕆ 15, 2006-

ᖑᑎᓪᓗᒍ, ᖃᓄᕐᓕ ᐱᓕᕆᕝᕕᐅᑉ 

ᐸᖅᑭᔭᐅᔭᕆᐊᓕᖕᓄᑦ ᐸᖅᑭᒡᓯᕕᖕᓄᑦ 

ᒪᓕᒐᖏᓐᓂᒃ ᒪᓕᖕᓂᕐᒧᑦ ᑐᑭᒧᐊᒃᑎᑦᓯᔨᖓᑦ 

ᐃᖅᑲᓇᐃᔭᖃᑎᖃᖃᑦᑕᖅᐸᑦ ᒐᕙᒪᒃᑯᓐᓂᑦ 

ᖃᐅᔨᓴᖅᑕᐅᖃᑦᑕᖅᐸᑦ ᐳᓚᕆᐊᖅᑕᐅᓪᓗᑎᒃ 

ᐊᖏᕐᕋᕆᔭᐅᔪᑦ ᐊᒻᒪ ᐸᖅᑭᒡᓯᕕᐅᔪᑦ 

ᓄᓇᕗᒥᐅᑦ ᓱᕈᓯᖏᓐᓄᑦ ᓇᔪᖅᑕᖏᓐᓂ? 

 

14) ᐊᑯᓐᓂᐊᓂ ᐄᑉᐳ 1, 2010, ᐊᒻᒪᓗ ᒫᑦᓯ 31, 

2011, ᖃᑦᓯᐊᖅᑎ ᐳᓚᕋᓯᒪᕙᑦ 

ᐊᑐᖅᑕᐅᖃᑦᑕᖅᑐᓄᑦ ᐸᖅᑭᒡᓯᕕᖕᓄᑦ ᓄᓇᕗᑦ 

ᐃᓗᐊᓂ ᐊᒻᒪ ᐃᒻᒥᓂᒃ ᑲᒪᒋᔪᓐᓇᖏᑦᑐᓄᑦ 

ᑲᒪᒋᔭᐅᕝᕕᖕᓂ ᓄᓇᕗᑦ ᓱᕈᓯᖏᓐᓄᑦ 

ᓇᔪᖅᑕᖏᓐᓂᒃ? 

 

15) ᖃᓄᐃᑦᑐᓂᒃ ᐊᐅᓚᓂᕐᓂᒃ ᐊᑐᖅᐸᑦ ᐊᒻᒪ ᑭᓇ 

ᑲᒪᔨᐅᕙ ᓇᐅᑦᑎᖅᓱᐃᓂᐊᕐᓗᓂ ᐊᒻᒪᓗ 

ᖃᐅᔨᓴᐃᓂᐊᕐᓗᓂ ᑲᔪᓯᔪᒃᑯᑦ 

ᖃᓄᐃᓕᖓᓕᕐᒪᖔᑕ ᓱᕈᓯᕐᓄᑦ ᐊᒻᒪ 

ᒪᒃᑯᒃᑐᓄᑦ ᐸᖅᑭᒡᓯᕕᐅᔪᑦ ᐱᓪᓗᒋᑦ 

ᓂᕿᒋᔭᖏᑦ, ᐃᓅᓯᕐᒧᑦ ᖃᓄᐃᓕᐅᕐᓂᕆᔭᖏᑦ, 

ᐃᓕᓐᓂᐊᕐᕕᖏᑦ ᐊᒻᒪ ᐃᖃᐃᓕᓴᕐᕕᖏᑦ? 

 

16) ᓱᕈᓯᕐᓄᑦ ᓴᐳᒻᒥᒡᓯᔨᐅᔪᑦ ᐱᓕᕆᕝᕕᑦ, 

ᐃᖅᑲᓇᐃᔭᕐᕕᑦ ᐅᕝᕙᓗ ᑎᒥᐅᔪᑦ ᐊᓯᖏᓐᓂ 

ᐊᒡᒍᖅᑐᖅᓯᒪᓂᕐᓂ ᐊᑭᓕᖅᓯᖃᑦᑕᖅᐸᑦ 

ᐱᔨᑦᓯᕐᓂᕆᔭᖏᓐᓄᑦ ᓄᓇᕗᒥ 

ᓱᕈᓯᖁᑎᖏᓐᓄᑦ ᐊᒻᒪ ᒪᒃᑯᒃᑐᓄᑦ 

ᐸᖅᑭᔭᐅᔪᓄᑦ ᓄᓇᕗᑦ ᓯᓚᑖᓂ? 

 

17) ᖃᓄᐃᑦᑐᓂᒃ ᐃᓅᓯᓕᕆᓂᕐᒧᑦ 

ᐱᔨᑦᓯᕈᑎᖃᖅᐸᑦ ᐅᕝᕙᓗ 

ᐃᑲᔪᖅᓱᐃᔾᔪᑎᖃᖅᐸᑦ ᓄᓇᕗᒥ 

ᐊᖓᔪᖅᑳᕆᔭᐅᔪᓄᑦ ᕿᑐᕐᖓᖏᓐᓂᒃ 

ᐊᖅᓵᖅᑕᐅᓯᒪᔪᑦ ᒪᓕᒡᓗᒍ ᑐᑭᖓ ᐃᓗᐊᒍᑦ 

ᓱᕈᓯᕐᓄᑦ ᐊᒻᒪ ᐃᓚᒌᓄᑦ ᐱᔨᑦᓯᕈᑎᑦ 

ᐱᖁᔭᕐᔪᐊᑦ ᐊᒻᒪ ᑎᒍᐊᓐᖑᐊᑦ 

ᐸᖅᑭᔭᐅᓂᖏᑦ? 

 

18) ᖃᓄᕐᓕ ᐱᓕᕆᕝᕕᖓᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᖃᐅᔨᖃᑦᑕᖅᐸᑦ ᖃᓄᐃᓕᖓᓕᕐᒪᖔᑕ 

ᓄᓇᕗᒥ ᓱᕈᓯᑦ ᐅᕝᕙᓗ ᒪᒃᑯᒃᑐᑦ 

ᐸᖅᑭᔭᐅᓂᑯᑦ ᐅᑎᖅᑎᑕᐅᓂᐊᖅᑎᓪᓗᒋᑦ 

ᐊᖏᕐᕋᖏᓐᓄᑦ ᐊᖅᓵᕈᑕᐅᓯᒪᓂᑰᑎᓪᓗᒋᑦ? 

 

19) ᖃᓄᐃᓕᖓᓕᕌᖓᑕ ᓄᓇᕗᒥ 

ᐊᖓᔪᖅᑳᕆᔭᐅᔪᑦ ᑐᓴᕐᕕᖃᕈᓐᓇᖅᓯᕙᒃᐸᑦ 

ᐊᒻᒪᓗ ᐅᖃᖃᑎᖃᕈᓐᓇᖅᓯᕙᒃᐸᑦ 

ᕿᑐᕐᖓᖏᓐᓂᒃ ᐸᖅᑭᔭᐅᔪᓂᒃ ᓄᓇᕗᑦ 

ᓯᓚᑖᓂ? 
 

ᖁᔭᓐᓇᒦᒃ, ᐅᖃᖅᑏ.  
 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᑖᒃᑯᐊ ᑎᑎᕋᖅᑕᐅᓂᐊᖅᐳᑦ 

ᑲᑎᒪᔾᔪᑎᒋᕙᓪᓕᐊᔭᑦᑎᓐᓄᑦ. ᑕᐃᒪ ᒫᓐᓇ 8-

ᒨᓕᕈᑦᑕ. ᑭᐅᔾᔪᑏᑦ ᑎᑎᖅᑲᑎᒍᑦ 

ᐊᐱᖅᑯᑕᐅᓚᐅᖅᑐᓄᑦ. ᑎᑎᕋᖅᑎ.  
 

ᑲᑎᒪᔾᔪᑎᒃᓴᖅ 8: ᑭᐅᔾᔪᑎᑦ ᑎᑎᖅᑲᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ* 
 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 001 - 

3(3): ᐃᒻᒥᓃᖅᑕᐃᓕᒪᓂᐅᑉ ᒥᔅᓵᓄᑦ 

ᐃᓕᓐᓂᐊᕈᑎᐅᒐᔭᖅᑐᑦ (ᑎᑎᕋᖅᑎ) 
 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 002 - 

3(3): ᐃᓕᓐᓂᐊᕐᕕᒻᒧᑦ ᐅᐸᖃᑦᑕᓐᖏᑦᑐᑦ 

(ᑎᑎᕋᖅᑎ) 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 003 - 

3(3): ᓄᓇᓕᓐᓂ ᒐᕙᒪᓕᕆᓂᖅ ᐊᒻᒪ 

ᑮᓇᐅᔭᓂᑦ ᐊᐅᓚᑦᑎᓂᖅ (ᑎᑎᕋᖅᑎ) 
 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᒪ ᐅᑯᐊ ᑭᐅᔾᔪᑎᒋᔭᐅᓚᐅᖅᑐᑦ ᑎᑎᕋᖅᓯᒪᔪᒃᑯᑦ  

ᐱᖅᑯᑎᓄᑦ 1 - 3(3), 2 - 3(3), ᐊᒻᒪᓗ 3 - 

3(3). ᖁᔭᓐᓇᒦᒃ.  
 

*ᑎᑎᕋᖅᓯᒪᔪᑦ ᑐᑭᓯᒋᐊᕈᑎᖏᓐᓃᑦᑐᖅ ᑭᐅᔾᔪᑎᒃ 

ᑎᑎᖅᑲᑯᑦ ᐊᐱᖅᑯᑕᐅᓚᐅᖅᑐᓄᑦ 1 - 3(3), 2 -

3(3), ᐊᒻᒪᓗ 3 - 3(3) ᑐᖅᑯᖅᑕᐅᓯᒪᔪᑦ 

ᑎᑎᕋᖅᑎᒧᑦ. 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᓄᖅᑲᖔᓚᐅᑲᓐᓂᐊᕋᑦᑕ 15 ᒥᓂᑦᓯᓂᑦ. 
 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑏ. 

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:06-ᒥ 

ᐊᒻᒪᓗ ᐱᒋᐊᒃᑲᓐᓂᖅᑐᓂ 15:29-ᒥ 

 

ᐅᖃᖅᑎᐅᑉ ᑐᓪᓕᐊ: ᖁᔭᓐᓇᒦᒃ. ᑐᓐᖓᓱᒋᔅᓯ 

ᐅᑎᒃᑲᓂᖅᑎᓪᓗᑕ. ᑲᑎᒪᔾᔪᑎᔅᓴᑎᓐᓄᑦ 9. 

ᑭᐅᔾᔪᑏᑦ ᐅᖃᐅᓯᕐᖓᐅᑕᐅᓚᐅᖅᑐᓄᑦ. ᒥᔅᑕ ᑰᓕ.  

 

ᑲᑎᒪᔾᔪᑎᒃᓴᖅ 9: ᑭᐅᔾᔪᑎᑦ ᒪᑐᐃᕈᑎᒧᑦ 

 

ᑭᐅᔾᔪᑎᒃ ᒪᑐᐃᕈᑎᒧᑦ 002 - 3(3): ᑕᒑᖅ ᑰᓕ 

(ᑰᓕ) 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐅᖃᖅᑏ, 

ᑲᑎᒪᔨᐅᖃᑎᒃᑲ. ᓂᒡᓕᐊᕐᔪᒍᒪᒐᒪ ᑕᕝᕙᓂ 

ᓇᐃᓗᐊᓐᖏᑎᓪᓗᒍ ᐃᓱᓕᕝᕕᐊ ᐃᓱᒪᐃᓐᓇᖅ. 

ᓂᓪᓕᐊᓚᐅᐱᓪᓛᕐᔪᒍᒪᒐᒪ ᓄᓇᕗᑦᒥᐅᑦ 

ᐱᔾᔪᑎᒋᓪᓗᒋᑦ ᑕᒪᕐᒥᑦᑎᐊᑦ. 

ᓂᓪᓕᐊᕐᔪᑎᒋᓂᐊᖅᑕᒃᑲ ᓄᓇᓕᕐᒧᑦ ᐊᑕᐅᓯᕐᒧᑦ 

ᑐᕌᓐᖏᑦᑐᑦ ᐊᒻᒪᓗ ᖁᔭᓐᓇᒦᕈᒪᓪᓗᒋᑦ 

ᓄᓇᕗᑦᒥᐅᑦ, ᐊᖓᔪᖅᑳᖑᔪᑦ, ᒪᒃᑯᑦᑐᑦ, ᐃᓐᓇᐃᑦ, 

ᓱᕈᓰᑦ, ᑭᓇᒃᑯᓕᒫᑦ, ᐃᓅᓐᖏᒃᑲᓗᐊᕐᒪᑕ ᐃᓄᐃᓪᓗ 

ᑕᒪᕐᒥᑦᑎᐊᖅ. ᐃᒻᒪᖃ ᑕᐃᒍᓐᓇᑕᒃᑲᓘᓐᓃᑦ 

ᑕᐅᕗᖓ ᖁᕐᓗᖅᑑᒥ ᐱᒋᐊᕐᓗᒍ Cambridge Bay 

ᑕᐅᕙᒃᑯᐊ ᕿᑎᕐᒥᐅᓕᒫᑦᑎᐊᑦ, ᑭᕙᓪᓕᕐᒥᐅᑦ 

ᑕᒪᕐᒥᑦᑎᐊᖅ ᓇᐅᔮᓂᑦ ᑕᐅᓄᖓ ᐊᕐᕕᐊᕐᒧᑦ 

ᑎᑭᓪᓗᒍ, ᐊᒻᒪ ᕿᑭᖅᑖᓗᒻᒥᐅᑦ ᓴᓂᑭᓗᐊᕐᒥᐅᑦ 

ᐳᐃᒍᔾᔮᖏᑦᑎᐊᖅᑕᕗᑦ.  

 

ᐅᑉᓗᒥᐅᓕᖅᑎᓪᓗᒍ ᐅᖃᖅᑏ, ᐃᓄᐃᑦ ᓄᓇᓕᒻᒥᐅᑦ 

ᖃᕿᐊᕆᔭᐅᕈᓘᔭᖃᑦᑕᖅᑐᒻᒪᕆᐊᓘᓕᕐᖓᑕ. 

ᖃᕿᐊᕆᔭᐅᓂᖅ ᑖᓐᓇ ᐃᓛᓐᓂᒃ ᐃᔨᖅᓯᒪᓪᓗᓂ 

ᐃᓯᖃᑦᑕᓕᕐᒪᑦ ᑲᑐᔾᔨᖃᑎᒌᑎᒍᓪᓘᓐᓃᑦ ᐃᒻᒪᖃ 

ᒥᓂᔅᓴᐃᓪᓘᓐᓃᑦ ᖃᕿᐊᕆᔭᐅᔪᑦ, ᐊᔪᓕᐅᖅᑲᔪ 

ᖃᓂᖃᖅᑏᑦ ᖃᕿᐊᕆᔭᐅᔪᑦ.  



ᐊᐃᑉᐱᖅ, ᒪᐃ 31, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓈᒻᒪᓐᖏᑦᑐᓂᓗ  

ᑕᑯᕙᓪᓕᐊᓗᐊᕈᓐᓃᖅᑐᖓ ᐃᓄᐃᑦ ᐃᓕᖅᑯᓯᖏᑦ 

ᐊᑐᖅᑕᐅᓂᐊᖓᓂ ᐅᖃᐅᓯᐅᖏᓐᓇᕋᓗᐊᖅᑎᓪᓗᒍ 

ᐃᓄᐃᑦ ᐃᓕᖅᑯᓯᖓ ᐱᐅᓂᖅᐹᖅ 

ᐊᒃᓱᕈᕐᓇᖅᑐᖃᖅᑎᓪᓗᒍ. ᐊᒃᓱᕈᕐᓇᖅᑐᖃᖅᑎᓪᓗᒍ 

ᐊᓂᒎᑎᒋᐊᖃᓲᖑᓚᐅᕋᑦ ᓯᕗᓪᓕᕐᒥ. 

 

(ᑐᓵᔨᑎᒍᑦ) ᐅᖃᖅᑏ, ᑕᐃᒪ ᐅᓪᓗᒥ 

ᐃᓱᒫᓗᒍᑎᖃᕋᒪ ᓄᓇᕗᒻᒥᐅᑕᐅᔪᑦ ᐱᔾᔪᑎᒋᓪᓗᒋᑦ 

ᐱᓗᐊᖅᑐᒥ ᑕᒪᒃᑯᐊ ᐃᓄᐃᑦ, ᑕᒪᒃᑯᐊ ᓯᕗᓕᖅᑎᑦ. 

ᑕᑯᓐᓇᖃᑦᑕᕋᒪ ᐃᒪᓐᓇ 

ᐊᐃᕙᐅᑎᑐᐃᓐᓇᐅᓐᖏᑦᑐᑎᒍᑦ ᑭᓯᐊᓂᑦᑕᐅᖅ 

ᐱᕙᓪᓕᐊᔪᑎᒍᑦ ᑕᐃᒪᓐᓇ ᐃᓄᐃᑦ ᑕᒪᒃᑯᐊ 

ᓯᕗᓕᖅᑎᖏᑦ ᖃᕿᐊᕆᔭᐅᖃᑦᑕᕐᒪᑕ. 

ᑕᒪᓐᓇ ᑲᑉᐱᐊᓇᖅᑐᒻᒪᕆᐅᖃᑦᑕᕐᒪᑦ 

ᐃᓱᒫᓗᒍᑎᒋᔭᐅᓐᖏᓛᖅ? 

ᑕᐃᒪᓐᓇᐃᒋᐊᖃᕈᓐᓃᖅᑰᕋᑦᑕ, ᐃᒪᓐᓇ 

ᖁᒃᓴᓱᑦᑎᑕᐅᒋᐊᖃᓐᖏᑦᑐᑕ ᐊᒻᒪᓗ ᐃᓄᐃᑦ 

ᐃᓕᖅᑯᓯᑐᖃᖏᓐᓂᑦ ᐊᑐᕐᔫᒥᕙᓪᓕᐊᓗᑕ. ᑕᐃᒪᓐᓇ 

ᑕᒪᒃᑯᐊ ᐊᓐᓇᐅᒪᔾᔪᑏᑦ ᓲᕐᓗ ᐊᑐᖅᐸᓪᓕᐊᓕᕐᓗᒋᑦ 

ᐃᒪᓐᓇ ᐊᓐᓇᐅᒪᑦᑎᐊᕈᓐᓇᖁᓪᓗᑕ 

ᑎᓕᐅᕆᖃᑦᑕᕐᓗᑕᓗ ᐊᓯᑦᑎᓐᓂᑦ 

ᓂᕆᐅᓐᓂᖃᖁᓪᓗᒋᑦ ᑕᒪᒃᑯᐊ ᐊᔪᖅᓴᖅᑐᑦ 

ᐃᑲᔪᖅᑕᐅᓂᖅᓴᐅᖁᓪᓗᒋᑦ. 

 

ᑐᓴᓚᐅᕋᒪ ᐅᓪᓗᒥ ᑲᑎᒪᔨᐅᖃᑎᓐᓂᑦ 

ᐊᖏᖃᑎᒋᓪᓗᒍᓗ, ᐅᖃᖅᑏ. ᐅᖃᓚᐅᕐᒪᑦ ᐃᒪᓐᓇ 

ᐊᑐᐊᒐᖅᑕᖃᕈᓐᓇᖅᑐᖅ ᖃᓄᑐᐃᓐᓇᖅ 

ᐸᕐᓇᐅᑎᖃᕈᓐᓇᖅᑐᒍᓪᓗ ᑭᓯᐊᓂ ᑕᒪᓐᓇ 

ᓈᒻᒪᔾᔮᖏᒻᒪᑦ. ᐊᑯᓂ ᑕᒪᓐᓇ 

ᐱᕚᓪᓕᕐᓂᖅᓴᐅᒋᐊᖃᕐᒪᑦ ᑕᐃᒪᓐᓇ 

ᐱᓕᕆᖃᑎᒌᑦᑎᐊᕆᐊᖃᓕᖅᐳᒍᑦ ᐊᒻᒪᓗ ᓲᕐᓗ 

ᐃᒪᓐᓇ ᐅᑉᐱᕆᖃᑦᑕᐅᑎᒋᐊᖃᖅᑐᒍᑦ 

ᐱᓕᕆᖃᑎᑦᒌᓪᓗᑕᓗ ᑕᐃᒪᓐᓇ ᑕᒪᓐᓇ 

ᐊᔪᕐᓇᖅᑐᓂᓗ ᑕᐃᒪᓐᓇ ᑭᓯᐊᓂ ᐊᓂᒍᕐᓗᒍ 

ᑕᒪᓐᓇ ᐊᔪᕐᓇᖏᑦᑑᒐᓗᐊᖅ. ᐱᑕᖃᓐᖏᓪᓗᓂ 

ᑕᐃᒪᓐᓇ ᓄᓇᕗᒻᒥᐅᑕᐅᔪᑦ ᓲᕐᓗ ᓄᓇᕗᒻᒥᐅᑕᐅᔪᑦ 

ᐆᔭᐅᔭᖅ, ᖁᖅᓱᖅᑕᖅ ᑲᓚᖃᓐᖏᒻᒪᑕ 

ᓂᕈᐊᖅᑕᐅᒐᓱᒃᐸᒃᑐᓂᑦ ᑲᑐᔾᔨᖃᑎᒌᓂᑦ 

ᐱᑕᖃᐅᓐᖏᒻᒪᑕ. 

 

ᐅᖃᖅᑏ, ᑕᒪᒃᑯᐊ ᐃᓄᐃᑦ ᐱᕙᓪᓕᐊᒍᑎᒋᔭᖏᑦ 

ᖃᖓ ᐱᒋᐊᓚᐅᖅᓯᒪᕙᑦ? ᐄ, ᑕᐃᒪ 

ᐅᖃᕈᓐᓇᖅᑐᒍᑦ ᐱᒋᐊᓚᐅᖅᓯᒪᒻᒪᑕ ᐊᒻᒪᓗ 

ᓯᑎᑦᓯᐊᖅᖢᓂ ᐊᑯᓂᒻᒪᕆᐊᓘᓕᖅᑐᖅ 

ᐅᑭᐅᕌᓗᓐᓂᑦ ᐊᒥᓱᐊᓗᓐᓂᑦ ᑕᒪᓐᓇ 

ᐱᒋᐊᓚᐅᖅᓯᒪᒻᒪᑦ ᐊᓐᓇᐅᒪᓇᓱᐊᖅᑐᑕ  

ᐊᔾᔨᐅᓐᖏᑦᑐᑕ ᐊᒻᒪᓗ ᓂᕆᐅᓐᓂᖃᑦᑎᐊᕋᓱᑦᑐᑕ 

ᐃᓚᑦᑎᓐᓂᑦ ᓂᕆᐅᑦᑎᐊᕈᓐᓇᖁᓪᓗᒋᑦ ᓄᑕᕋᕗᓪᓗ 

ᓯᕗᓂᒃᓴᐅᓂᐊᖅᑐᒧᑦ. ᑕᐃᒪᓐᓇᐃᑦᑑᒐᓗᐊᖅᑎᓪᓗᒍ 

ᐊᒃᓱᕈᕐᓇᖅᑐᐊᓘᔪᖃᕋᓗᐊᖅᑎᓪᓗᒍ ᑕᐃᔅᓱᒪᓂ 

ᑮᓇᐅᔭᓂᒃ ᐊᑐᖃᑦᑕᓚᐅᖅᓯᒪᓐᖏᓐᓇᑦᑕ 

ᓄᓇᒥᐅᑕᓂᒃ ᐊᑐᖃᑦᑕᓚᐅᖅᓯᒪᒐᑦᑕᓕ. ᐃᒪᓐᓇ 

ᐊᒃᓱᕈᕐᓇᖅᑐᑦ ᑕᒪᒃᑯᐊ ᓄᓇᒥᐅᑕᐃᑦ ᓄᓇᒦᑦᑐᓪᓗ 

ᐊᑐᖅᑕᐅᓪᓗᑎᒃ ᐊᒃᓱᕈᕐᓇᖅᑐᑦ 

ᒪᓕᑦᑕᐅᕙᓚᐅᖅᓯᒪᒻᒪᑕ ᑖᒃᑯᐊ ᑕᐃᒃᓱᒪᓂᑐᖃᖅ 

ᑕᐃᒪᓐᓇ ᐅᓪᓗᒥᐅᓕᖅᑐᒧᑦ 

ᑕᒪᐅᓐᖓᖅᑎᑕᐅᓯᒪᒐᑦᑕ ᖃᓪᓗᓈᓪᓗ 

ᐃᑲᔪᖅᑕᐅᖃᑕᐅᓪᓗᑕ.  

 

ᐅᑉᐱᕈᓱᑉᐳᒍᑦ ᑕᐃᒪᓐᓇ ᐅᑉᐱᕈᓱᒃᑲᒪ ᑕᒪᒃᑯᐊ 

ᓯᕗᒨᖅᐸᓪᓕᐊᓂᖅᓴᐅᔪᓐᓇᕋᓗᐊᕐᒪᑕ ᑕᐃᒪᓐᓇ 

ᐅᓪᓗᒥ ᑕᑯᖃᑦᑕᓕᕋᑦᑕ ᓂᕆᐅᓐᓂᖃᖅᑐᖃᓐᖏᒻᒪᑦ 

ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᓪᓘᓐᓃᑦ ᑲᓇᑕᒥ 

ᐅᖃᖃᑦᑕᖅᓯᒪᓪᓗᑎᒃ ᑕᐃᒃᑯᐊ ᐃᒃᓯᕚᖅᑐᑦ ᐹᓂ 

ᖃᐅᔨᒪᒻᒪᑕ ᐅᒃᐱᕈᓱᓚᐅᖅᓯᒪᒻᒪᑕ. ᐸᑐᕆᒃ ᕙᐃᑦ 

ᐊᑎᖃᖅᑐᖅ ᖃᐅᔨᒪᔭᐅᑦᓯᐊᖅᑐᓂᓗ ᑕᐃᓐᓇ. 

ᑕᐃᒪᓐᓇᐃᑦᑐᒥ ᐃᓕᑕᕆᔭᐅᓯᒪᔾᔪᑎᖃᑐᐊᕈᒪ 

ᖃᐅᔨᒪᔪᕐᔪᐊᒻᒪᕆᐋᓘᓇᔭᖅᐳᖓ.  

 

ᑭᓯᐊᓂ ᑕᐃᒪᓐᓇᐃᑦᑐᓂᑦ ᑲᑉᐱᐊᒋᒐᒃᑭᑦ ᑖᒃᑯᐊ. 

ᐃᓱᒪᒐᒪᓕ ᐃᒪᓐᓇ ᐃᓐᓇᑐᖃᕐᓂᑦ ᐃᓄᓐᓂᓪᓗ 

ᐅᖃᓪᓚᖃᑎᖃᖅᓯᒪᓐᖏᒻᒪᑕ ᐃᒪᓐᓇ ᐅᖃᕈᒪᒻᒪᑕ 

ᐃᒪᓐᓇ ᓲᕐᓗ ᑕᑯᔅᓴᐅᑎᐊᖅᑐᒥ 

ᐅᖃᐅᓯᖃᖅᑑᔮᖃᑦᑕᕐᒪᑦ ᑕᑯᔅᓴᐅᔪᑯᓗᑐᐃᓐᓇᕐᒥᒃ 

ᓈᒻᒪᓐᖏᒻᒪᑕᒎᖅ ᓯᕗᓕᖅᑎᖃᑦᑎᐊᖏᓗᑎᓪᓗᒎᖅ 

ᐃᓄᐃᑦ ᐱᒻᒪᑕ. ᐄᒪᒃ ᓲᕐᓗ ᐊᐳᒻᒧᑦ 

ᐳᓚᓯᒪᑐᐃᓐᓇᕐᒪᑕ ᓂᐊᖁᖏᑦ. 

 

(ᑐᓵᔨᑎᒎᕈᓐᓃᖅᑐᖅ) ᐃᒪᓐᓇᓕ ᐃᓱᒪᒋᒐᒃᑭᑦ 

ᓄᓇᕗᒻᒥᐅᑦ ᐊᒃᓱᕈᕐᓇᖅᑐᒃᑰᖃᑦᑕᕐᓂᑰᓂᕐᒥᒃ 

ᓯᕗᓕᖃᕋᒥ ᖁᓚᓕᕈᓐᓇᖏᒻᒪᑕ 

ᐊᔪᕐᓇᖅᑐᐋᓘᔮᓕᕋᓗᐊᖅᑎᓪᓗᒍ. 

ᐊᔪᕐᓇᖅᑑᔮᓕᖃᑦᑕᖅᑐᖅ  

ᐄ ᐅᓪᓗᒥ, ᐃᓚᖏᑦ ᑲᓇᑕ ᐱᓯᒪᔭᖏᓐᓂ 

ᑐᓂᔭᐅᓯᒪᓐᖏᓐᓂᕗᑦ  

ᐱᔾᔪᑎᒋᓪᓗᒍ. ᐸᕐᓇᐅᑎᕗᑦ ᐊᑐᐃᓐᓇᐅᕌᓂᖏᑦᑐᑦ. 

ᓄᓇᕗᑦ ᓱᓕ ᑕᒫᓂ 15 years ᒐᔭᑐᐃᓐᓇᐅᒻᒪᑦ 

ᓴᖅᑭᒋᐊᑦᑎᓪᓗᒍ. ᑭᓯᐊᓂᓕ ᐅᖃᕈᒪᔾᔪᑎᒋᓗᐊᖅᑕᕋ 

ᐃᓅᓯᖅᐳᑦ ᐃᖏᕐᕋᔪᖅ ᐱᕙᓪᓕᐊᔪᖅ.  

 

ᐅᖃᐅᓯᖅᐳᑦ ᖃᐅᔨᒪᔪᖓ 30 years AGO 

ᐃᓕᑕᕆᔭᐅᓯᒪᓚᐅᓐᖏᑦᑐᖅ ᒪᓕᒐᖅᑎᒍᑦ 

ᑎᑭᑕᐅᓯᒪᔫᔭᓐᖏᓗᐊᒧᑦ ᐃᓕᓐᓂᐊᕐᕕᒻᒧᑦ 

ᐃᓕᓐᓂᐊᕆᐊᖅᑎᓪᓗᑕ ᐃᓄᑦᑎᑐᑦ ᓂᓪᓕᕌᖓᑦᑕ 

ᓱᐊᑦᑕᐅᕙᓚᐅᖅᑐᒍᑦ. (ᑐᓵᔨᑎᒍᑦ) ᐅᖃᖅᑎᑦᑎᔩ, 

ᑕᐃᒪ ᐊᐃᑦᑖᕈᓱᖃᑦᑕᓚᐅᖅᓯᒪᒐᒪ ᑕᒪᒃᑯᐊ 

ᐃᓐᓇᐅᓂᖅᓴᐃᑦ ᐃᓕᓐᓂᐊᕆᐊᖅᑐᑦ ᐊᕐᕌᒍᑦ 

ᑕᓪᓕᒪᓂᑦ ᐅᑭᐅᖅᑕᖅᑐᓂᖅᓴᐃ ᐅᕙᓐᓄᑦ 

ᐃᓄᑦᑎᑐᑦ ᐅᖃᓪᓚᑳᓪᓚᒃᑳᖓᑕ ᐃᓕᓴᐃᔨᒧᑦ 

ᑕᐃᒪᓐᓇ ᐃᒪᓐᓇᐃᓕᓪᓗᑎᑦ ᓲᕐᓗ ᑖᒃᑯᐊ ᐆᒃᑑᑎᒧᑦ 

ᐃᒪᓐᓇ ᐸᑎᑦᑕᐅᖃᑦᑕᖅᖢᓂ ᑕᓪᓕᒪᐃᖅᑕᖅᖢᓂ 

ᐃᓄᑦᑎᑐᑦ ᐅᖃᓪᓚᒃᑳᖓᑕ.  

 

ᐅᖃᖅᑏ, ᑕᐃᒪ ᑲᑎᒪᔨᐅᖃᑎᒃᑲ 

ᐊᖏᖃᑎᖃᓐᖏᑉᐸᑕ ᐅᕙᓐᓂᑦ 

ᓂᓐᖓᐅᒪᔾᔪᑎᒋᔭᓐᓂ ᓂᓐᖓᐅᒪᒐᒪᐃᓛᒃ 

ᓂᓐᖓᖃᑦᑕᕋᒪ ᑖᒃᑯᐊ ᑲᓇᑕᒥ ᐱᕙᓪᓕᐊᔪᑦ 

ᐅᖃᓕᒫᓕᕌᖓᒃᑭᑦ ᓂᕆᐅᓂᖃᑦᑎᐊᖏᒻᒪᑕᒎᖅ 

ᑖᒃᑯᐊᓗᒎᖅ ᓯᕗᓕᖅᑎᕗᑦ ᓂᐊᖁᖏᑦ 

ᓴᐅᔭᐅᓯᒪᑐᐃᓐᓇᕐᒪᑕ ᐊᐳᒻᒧᑦ.  

 

ᐅᖃᖅᑏ, ᑕᐃᒪᓐᓇ ᐱᕙᓪᓕᐊᔪᓕᕆᔨ ᑲᑎᒃᑲᒃᑯ 

ᐊᑕᐅᓰᕐᓗᑎᑦ ᑕᐃᒪᓐᓇ ᐅᖃᖅᐸᑕ ᑕᒪᓐᓇ 

ᐊᒥᓲᓗᐊᖅᐳᖅ. ᑭᓯᐊᓂᑦᑕᐅᖅ ᑕᓪᓕᒪᑦ 

ᐅᖃᓕᒫᕐᓗᓂ ᑎᑎᕋᖅᓯᒪᔪᓂᑦ ᐃᒪᓐᓇ 

ᑕᒻᒪᖅᓯᒪᔪᓂᑦ ᐅᖃᐅᓯᕆᓚᐅᖅᑕᓐᓂ ᑕᒻᒪᖅᓯᒪᔪᓂᑦ 

ᐅᖃᐅᓯᖃᓲᖑᒻᒪᑕ. ᐃᒪᓐᓇ ᐅᖃᓚᐅᕋᒪ ᐃᒪᓐᓇ 

ᒫᓐᓇ ᑐᑭᓯᐅᒪᔾᔪᑎᒋᔭᖅᐳᑦ 

ᐊᔪᖏᔾᔪᑎᒋᓂᖅᓴᐅᓕᖅᑕᕗᑦ ᐊᕐᕌᒍᑦ ᖁᓕᑦ 15-

ᖑᓚᐅᖅᑐᓪᓗ 

ᖃᓄᐃᓕᐅᕈᑎᔅᓴᖃᓚᐅᖅᓯᒪᓐᖏᓇᑦᑕ. ᐄ, 

ᓂᓐᖓᐅᒪᔪᖓ, ᐅᖃᖅᑏ. 

 

ᑕᒪᒃᑯᐊ ᓯᕗᓂᔅᓴᖏᑦ ᐃᓄᐃᑦ ᑕᒪᓐᓇ 

ᑲᔪᓯᕙᓪᓕᐊᖏᓐᓇᕐᓂᐊᒻᒪᑦ  

ᐃᒪᓐᓇ  

ᒪᓕᒐᔅᓴᖃᔾᔮᖏᑦᑐᒍᑦ ᑕᒪᒃᑯᓂᖓ 

ᐊᒃᓱᕉᑎᒋᓂᐊᖅᑕᑎᓐᓂ ᑲᓇᑕᐅᑉ ᒐᕙᒪᒃᑯᖏᓐᓂ 

ᑮᓇᐅᔭᖃᓐᖏᒃᑲᓗᐊᕐᓗᑕ 

ᐃᒡᓗᔅᓴᖃᑦᑎᐊᖏᒃᑲᓗᐊᕐᓗᑕ ᒪᒃᑯᑦᑐᓄᑦ ᐱᔅᓴᓂᑦ 

ᐱᑕᖃᓐᖏᒃᑲᓗᐊᕐᓗᑕ ᓴᐱᓕᔾᔮᖏᑦᑐᒍᑦ. ᐃᒪᓐᓇ 

ᖃᓄᐃᓕᐅᕈᑎᔅᓴᖃᖁᓪᓗᒋᑦ 

ᐱᔨᑦᓯᐊᐸᓪᓕᐊᔪᓐᓇᖁᓪᓗᒋᑦ ᐃᒪᓐᓇ 

ᓴᐱᓕᖅᑎᑕᐅᔾᔮᖏᑦᑐᒍᑦ. ᑕᐃᒪᓐᓇ ᓯᕗᓂᕕᓂᖅᐳᑦ 

ᑕᐃᒪᓐᓇ ᒪᓕᖏᓐᓇᓂᐊᖅᑕᕗᑦ 

ᒪᑭᑕᐅᒪᑦᓯᐊᕋᓱᓪᓗᑕᖅ ᐊᓐᓇᐅᒪᓇᓱᐊᕐᓗᑕ 

ᑕᐃᒪᓐᓇ ᐃᓕᓐᓂᐊᖅᑎᑕᐅᓚᐅᖅᓯᒪᒐᒪᓕ. 

 

ᑕᐃᒪᓐᓇ ᐅᐱᒋᕙᒃᑲᑦᑕᐅᖅ ᑕᒪᒃᑯᐊ ᐃᓄᐃᑦ 

ᑲᑐᔾᔨᖃᑎᒌᒃᑯᖏᑦ ᑕᐃᒪᓐᓇ 

ᐱᑦᓯᐊᖏᓐᓂᕋᖅᑕᐅᖏᓐᓇᖃᑦᑕᓂᐊᖅᑑᒐᓗᐊᑦ 

ᖃᐅᔨᒪᔪᕐᔪᐊᖑᓂᕋᖅᑕᐅᔪᓄᑦ ᑭᓯᐊᓂ 

ᓇᓗᓇᐃᖅᓯᓂᐊᖅᑐᖅ 

ᖃᓄᐃᓕᐅᖅᐸᓪᓕᐊᓂᐊᕐᒪᖔᑦᑕ. ᐊᕐᕌᒍ 40 

ᖑᓚᐅᖅᓯᒪᔪᓂᑦ ᑕᐃᒪᓐᓇ 

ᐱᔪᓐᓇᖅᑎᑕᐅᓚᐅᖅᓯᒪᓐᖏᑉᐳᒍᑦ ᐅᕙᒍᑦ ᑭᓯᐊᓂ 

ᓇᒻᒥᓂᖅ ᐱᓇᓱᐊᖅᑐᑕ ᐱᓚᐅᖅᓯᒪᕗᒍᑦ. 

ᓂᕆᐅᓚᐅᖅᓯᒪᓐᖏᒃᑲᓗᐊᖅᑐᖓ 

ᐊᖑᓇᓱᐊᖅᑎᑕᐅᓂᕐᒧᑦ 

ᐃᓕᓐᓂᐊᖅᑕᐅᓚᐅᖅᓯᒪᕗᖓ ᒥᑭᒋᐊᕐᓂᒧᓪᓗ. 

 

ᑕᖅᑭᓄᑦ 6-ᓄᑦ ᓲᕐᓗ ᐃᖅᓱᒃᑎᐅᓚᐅᖅᓯᒪᒐᒪ 

ᑲᓇᑕᐅᑉ ᒐᕙᒪᒃᑯᖏᓐᓄᑦ. ᑕᐃᒪᓐᓇ 

ᐱᓕᕆᑎᑕᐅᓚᐅᖅᓯᒪᕗᒍᑦ ᑕᐃᒪᓐᓇ British 

Columbia -ᒨᓚᐅᖅᓯᒪᕗᒍᑦ ᑕᖅᑭᓄᑦ 6-ᓄᑦ 

ᐅᖁᒪᐃᑦᑐᓕᕆᔨᐅᓂᕐᒧᑦ ᓄᓇᓯᐅᑎᓄᑦ 

ᐃᓕᓐᓂᐊᖅᑎᑕᐅᓪᓗᑕ. 

ᐱᓕᕆᐊᔅᓴᖅᑖᓚᐅᖅᓯᒪᓪᓗᖓᓗ ᐃᒪᓐᓇ ᒥᑦᑕᕐᕕᒻᒥ 

ᓴᓪᓕᕐᒥ ᑲᒪᔨᐅᑎᑕᐅᖁᔭᐅᓚᐅᖅᓯᒪᓪᓗᖓᓗ.  

 

ᑕᐃᑲᓂ ᐃᖅᑲᓇᐃᔭᓚᐅᖅᓯᒪᓪᓗᖓ, 

ᖃᓄᐃᓕᐅᓚᐅᖅᓯᒪᕗᖓ, ᐅᖃᖅᑎ? ᖃᐅᔨᒪᒐᕕᑦ, 

ᓴᓪᓕᕐᒥᐅᑕᕕᓂᐅᒐᒪᑦᑕᐅᖅ. ᐃᒪᓐᓇ ᓲᕐᓗ 

ᑎᒡᓕᒐᓱᒋᓚᐅᖅᓯᒪᔪᖓ ᐃᖅᑲᓇᐃᔮᒥᒃ. ᑕᐃᒪ 

ᑕᐃᒃᑯᐊ ᓄᓇᓕᓐᓂᒥᐅᑕᐅᔪᑦ ᐱᔪᓐᓇᑦᓯᐊᖅᑐᑎᑦ 

ᐃᒪᓐᓇ ᐊᖁᑎᐅᓪᓗᑎᑦ ᑖᒃᑯᓂᖓ ᐊᓯᖏᓐᓂ 

ᐱᓕᕆᐊᖃᕈᓐᓇᖅᓱᖓ ᖃᐅᔨᒪᓚᐅᖅᓯᒪᒐᒪ 

ᒪᒃᑯᑦᑑᓪᓗᖓ ᐃᓕᓚᐅᖅᓯᒪᔪᖓ ᐃᒪᓐᓇ ᓲᕐᓗ 

ᑐᓂᓯᒍᓐᓇᓂᕐᒧᑦ ᐃᖅᑲᓇᐃᔮᔅᓴᒥᒃ. ᐃᒪᓐᓇ  

ᐊᖑᓇᓱᐊᖅᑎᐅᒐᒪ ᐊᒻᒪᓗᑦᑕᐅᖅ  

ᐊᖁᑎᒋᔭᐅᓪᓗᖓ ᐃᖅᓱᒃᑎᑎᑐᑦ ᑕᐃᒪᓐᓇ 

ᐃᓕᓐᓂᐊᖅᑎᑕᐅᓚᐅᖅᓯᒪᒐᑦᑕ.  

 

ᐳᐃᒍᓚᐅᖅᓯᒪᔾᔮᖏᑦᑐᖓ 

ᐅᖃᐅᓯᕆᔭᐅᓚᐅᖅᓯᒪᔪᒥᒃ, ᐅᖃᖅᑏ, 

ᐅᐱᒋᑦᓯᐊᖅᑐᒍᓗ ᐊᒻᒪᓗᑦᑕᐅᖅ ᑕᐃᑲᓂ ᑯᐸᐃᒻᒥ. 

(ᑐᓵᔨᑎᒎᕈᓐᓃᖅᑐᖅ) ᐃᒪᓐᓇᐃᓕᓚᐅᖅᓯᒪᒻᒪᑦ 

ᐃᓐᓈᓗᒃ ᑐᓵᔭᕋ ᓈᓚᐅᑎᒃᑯᑦ, ᐅᖃᖅᑏ, 

ᐊᑖᑕᖓᑕᒎᖅ ᐊᔪᕆᖅᑑᑎᑕᓚᐅᖅᓯᒪᒻᒪᒍ ᐃᒪᓐᓇ 

ᑐᓂᓯᔪᓐᓇᕈᕕᑦ ᑐᓂᓯᖃᑦᑕᕆᑦ ᑖᓐᓇ ᐱᖁᑏᑦ 

ᐊᕕᒍᓐᓇᑐᐊᖅᐸᑦ, ᓂᕿᐅᑉᐸᑦ ᐊᕕᒍᓐᓇᑐᐊᖅᐸᑦ 

ᑐᓂᓯᖃᑦᑕᕆᑦ. ᑖᓐᓇᒎᖅ ᐅᑉᓗᒥᓕᒫᖅ ᓱᓕ 

ᐊᑐᖅᑕᖓ. ᑭᓇᐅᒻᒪᖔᖅ ᑕᐃᓐᓇ 

ᖃᐅᔨᓚᐅᓐᖏᑕᕋ ᐊᑎᐊ. ᓈᓚᐅᑎᒃᑯᑦ 

ᑐᓵᓚᐅᖅᓯᒪᔭᕋ, ᐅᖃᖅᑏ. ᓂᕿᐅᑉᐸᒡᒎᖅ 

ᐊᕕᒍᓐᓇᑐᐊᖅᐸᑦ ᐊᕕᖃᑦᑕᕐᓕᐅᒃ (ᑐᓵᔨᑎᒍᑦ) 

ᑕᐃᒪᓐᓇ ᓂᕿᔅᓴᖅ ᑕᒧᐊᒐᔅᓴᐅᑎᑕᐅᑎᓪᓗᒍ 

ᐊᕕᒍᓐᓇᕈᕕᐅᒃ.  

 

ᐅᑉᐱᕈᓱᓪᓚᕆᒃᑲᒪ ᑕᒪᓐᓇ ᑕᐃᒪᓐᓇ ᓄᓇᕗᒻᒥ 

ᑕᐃᒪᓐᓇ ᐃᓕᖅᑯᓯᖃᕆᐊᖃᕋᑦᑕ 

ᐊᓐᓇᐅᒪᔾᔮᖏᓐᓇᑦᑕ ᑕᐃᒪᓐᓇ 

ᑲᓇᑕᒥᐅᑕᐅᖃᑎᑦᑎᓐᓂ ᓲᕐᓗ ᑕᐃᒪᓐᓇ 

ᐅᖃᖅᑐᖓ ᐅᖃᖅᑏ, (ᑐᓵᔨᑎᒎᕈᓐᓃᖅᑐᖅ) 

ᐃᓄᑦᑎᑐᑦ ᐅᖃᓚᐅᕐᓚᖓ, ᓄᓇᕗᒻᒥ ᐱᖁᑎᕗᑦ 

ᖃᖓᑕᓲᑦ, ᐅᒥᐊᕐᔪᐊᓪᓘᓐᓃᑦ ᑎᑭᖃᑦᑕᖅᑐᑦ 

ᐊᔾᔭᖅᑐᐃᔪᑦ Free Enterprise ᒐᕙᒪᒃᑯᓐᓄᑦ 

ᐱᒋᔭᐅᓐᖏᑦᑐᑦ, ᐃᓄᓐᓄᑦ ᐱᒋᔭᐅᔪᑦ 

ᓇᒻᒥᓂᕆᔭᐅᔪᑦ ᓄᓇᕗᒻᒥ 

ᐱᕈᖅᐸᓪᓕᐊᑎᑦᑎᓇᓱᑦᑐᑦ.  

 

(ᑐᓵᔨᑎᒍᑦ) ᐅᖃᓕᒫᖅᖢᖓ ᑖᒃᑯᓂᖓ 

ᐅᓂᒃᑳᖅᑕᐅᓯᒪᔪᓂᑦ ᑲᓇᑕᒥ 

ᖃᓄᐃᑉᐸᓪᓕᐊᒍᑎᒋᔭᐅᓚᐅᖅᓯᒪᒻᒪᖔᑕ ᑲᓇᑕᐅᑉ 

ᒐᕙᒪᒃᑯᖏᑦ ᐃᒪᓐᓇ ᑖᒃᑯᐊ ᑎᑭᑉᐸᓪᓕᐊᔪᓂᑦ 

ᑕᐃᒪᓐᓇ ᐊᖅᑯᑎᕐᔪᐊᖅᑖᑎᑦᑎᓚᐅᖅᓯᒪᒻᒪᑕ 

ᓄᓇᓯᐅᑎᑯᑖᓄᑦ  

ᑲᒪᒋᔭᐅᓪᓗᑎᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ 

ᐊᖅᑯᓯᐅᖅᖢᑎᓪᓗ ᑎᒻᒥᓲᓪᓗ ᑕᒪᒃᑯᐊ 

ᐊᐅᓪᓛᑎᑕᐅᓪᓗᑎᑦ ᑲᓇᑕᒥᐅᑕᐅᔪᓄᑦ ᑎᑭᓵᖅᑐᓄᑦ 

ᑕᒫᓂ ᑲᓇᑕᒥ ᐊᕕᑦᑐᖅᓯᒪᓂᕆᔭᖏᓐᓂ. 

ᐅᐊᑲᓪᓚᖔ, ᐅᖃᐱᓗᖃᑦᑕᓚᐅᓐᖏᐳᑦ, 

ᑕᐃᒪᓐᓇᐃᑦᑐᖃᓐᖏᓇᑦᑕᓕ ᑕᒫᓂ ᓄᓇᕗᒻᒥ.  

ᐅᖃᖅᓯᒪᒻᒪᑕ ᐅᖃᖃᑦᑕᕐᒪᑕ ᑮᓇᐅᔭᑎᒍᑦ 

ᐊᑭᓕᕆᖅᑕᐅᒍᓐᓇᑐᐊᖅᐸᑕ ᓇᒻᒥᓂᖅ 

ᐱᒋᐊᖃᖅᑕᓯ, ᓄᓇᕗᒻᒥᐅᑕᐅᔪᑦ ᑕᐃᒪᓐᓇ 

ᐊᒥᖅᑳᖃᑎᖃᖃᑦᑕᖅᐳᑦ. 

 

ᐅᖃᓕᒫᖅᖢᒋᑦ ᑖᒃᑯᐊ ᐃᓚᐃᓐᓇᕋᓗᐊᖏᑦ Globe 

& Mail-ᑯᓐᓂ ᐱᕙᓪᓕᐊᔪᑦ 

ᓂᓐᖓᐅᒪᔾᔪᑎᒋᓚᐅᕋᒃᑯ 

ᖁᕕᐊᓱᒍᓐᓃᕈᑎᒋᓚᐅᕋᒃᑯ. (ᑐᓵᔨᑎᒎᕈᓐᓃᖅᑐᖅ) 

ᐅᑭᐅᖅ ᐅᖃᐅᓯᐅᓚᐅᕐᒪᑦ ᓄᓇᕗᑦ National 

Newspaper, Globe & Mail, ᓲᕐᓗ 

ᓱᓇᔅᓴᐅᖏᑦᑐᑎᑐᑦ ᓱᒃᑯᑎᖅᑕᐅᑎᐊᖅᖢᓂ ᑕᐃᓐᓇ 

ᐊᐱᖅᓱᖔᕐᒪᑦ ᐅᖃᐅᑎᓚᐅᖅᓯᒪᔭᕋ 20 ᒥᓂᔅᓯᒥᑦ 

office-ᒐᓃᒻᒪᑦ Negative-ᑐᐃᓐᓈᓗᓐᓂᑦ 

ᐱᐅᓐᖏᑦᑐᐃᓐᓇᕐᓂᑦ ᐅᖃᐅᓯᖃᕐᓂᐊᖏᒃᑯᕕᑦ 

ᑭᓯᐊᓂ. (ᑐᓵᔨᑎᒍᑦ) ᐊᖏᖃᑎᒋᓚᐅᕋᓗᐊᖅᖢᒍ 

ᑕᐃᒪᓐᓇ ᓈᓚᓚᐅᓐᖏᒻᒪᑦ. ᐅᕙᓐᓄᑦᑕᐅᖅ ᑕᒪᓐᓇ 

ᐊᒃᑐᐊᒻᒪᕆᑦᑐᖅ.  

 

ᐊᕐᕌᒍ 25 ᖑᓚᐅᖅᓯᒪᔪᓂᑦ ᐊᒃᑲᒐ 

ᑐᖁᓚᐅᖅᓯᒪᒻᒪᑦ. 30-ᖑᓕᖅᑐᓪᓘᓐᓃᑦ 

ᒪᓕᒐᓕᐅᖅᑎᑐᐃᓐᓇᐅᑎᓪᓗᖓ ᔭᓗᓇᐃᕝ-ᒥ ᐊᒃᑲᒐ 

ᑐᖁᓚᐅᖅᓯᒪᒻᒪᑦ ᐱᖓᓱᓂᑦ ᓯᑕᒪᓂᓪᓘᓐᓃᑦ 

ᓄᑕᕋᖃᖅᖢᓂ 40 ᐅᖓᑖᓂ ᐊᕐᕌᒍᖃᖅᑐᓂ 

ᐆᒻᒪᓯᕆᓚᐅᖅᓯᒪᒻᒪᑦ ᐊᓈᓇᒪ ᐊᓂᐊ, 

ᓄᓇᖅᑎᖅᐹᖅ. ᑕᐃᒪᓐᓇᐃᓐᓂᐊᕋᓱᒋᓚᐅᓐᖏᓇᒃᑯ, 

ᐅᖃᐅᓯᕆᓚᐅᖅᓯᒪᔭᖏᑦ. (ᑐᓵᔨᑎᒎᕈᓐᓃᖅᑐᖅ) 

1982-ᕈᔪᒻᒥᑦ ᑕᒫᓂ. 

ᓇᐅᔮᓅᓐᖓᐅᖃᑕᐅᓚᐅᖅᓯᔪᒍᑦ 

ᐃᓗᕕᖅᓯᐅᕆᐊᖅᑐᖅᑐᑕ. ᓱᓇᐅᕝᕙ 

ᐊᑖᑕᖃᔾᔮᒍᓐᓃᖅᑐᑦ. ᑕᐃᒪᓕ ᐅᖃᓕᒫᖅᑎᓪᓗᖓ 

ᖃᐅᔨᓚᐅᖅᑐᒍᑦ.  

(ᑐᓵᔨᑎᒍᑦ) ᐅᖃᖅᑏ, ᓇᓗᓇᐃᕆᐊᖃᕋᑦᑕ ᑖᒃᑯᐊ 

ᐱᓕᕆᐊᖏᓐᓂᑦ ᓱᓕᔪᓂᑦ ᓴᖅᑭᑦᑎᒐᓱᐊᖅᑐᑦ. 

ᑖᒃᑯᐊ ᐃᑲᔪᖅᓱᖅᑎᐊᖅᑕᒃᑲ ᓈᓚᑦᑎᑦᑎᖃᑦᑕᖅᑐᑦ 

ᐊᒻᒪᓗ ᑐᓴᖅᑎᔅᓯᒪᓪᓗᖓ ᐊᒻᒪᓗ ᓇᔭᒐᓂᑦ ᑖᓐᓇ 

ᓯᕗᕌᓃᓚᐅᒥᔪᖅ ᑖᒃᑯᐊ ᖃᐅᔨᒐᓱᐊᖅᑏᑦ. ᑖᒃᑯᐊ 

ᐱᒋᐊᖅᑕᐅᖃᑦᑕᓚᐅᕐᒪᑕ ᑕᒪᒃᑯᓄᖓ 

ᐱᐅᓕᑦᑎᒋᒋᐊᖃᖅᑕᕋᓗᐊᖏᓐᓄᑦ ᑕᒪᑐᒧᖓ ᑕᒡᒐ  

ᑕᒻᒪᐅᑕᐅᓯᒪᔪᑦ. ᐊᖏᕐᕋᖃᑦᑕᓚᐅᖅᑐᑦ 

ᐅᓂᒃᑳᕈᓐᓇᕋᑎᒃ ᐊᓯᔾᔨᖅᑕᐅᑦᑎᐊᖅᑐᑎᒃ. 

 

(ᑐᓵᔨᑎᒎᕈᓐᓃᖅᑐᖅ) ᐃᓕᓐᓂᐊᕆᐊᖅᓯᒪᓚᐅᖅᖢᑎᒃ 

ᖁᓄᔪᕐᓂᐊᖅᑕᐅᖃᑦᑕᖅᑐᕕᓂᑯᓗᐃᑦ ᓱᕈᓯᑯᓗᐃᑦ 

(ᑐᓵᔨᑎᒍᑦ) ᓇᓗᓇᓐᖏᑦᑐᖅ ᑕᕝᕙᓃᑦᑐᖃᕐᒪᑦ 

ᑕᒪᑐᒥᖓ ᖃᐅᔨᓯᒪᔪᒥᒃ. ᑕᒪᓐᓇ ᐃᓅᓯᓕᒫᒧᑦ 

ᐅᓂᒃᑳᕈᓐᓇᓚᐅᓐᖏᒻᒪᑕ ᐊᖓᔪᖅᑳᒥᓄᑦ 

ᖃᓄᐃᓕᐅᖅᑕᐅᖃᑦᑕᓚᐅᕐᓂᕐᒥᓂᒃ. ᑕᐃᒫᒃ ᑭᓯᐊᓂ 

ᑲᓇᑕᒥ ᑭᓪᓕᓯᓂᐊᖅᑐᖃᓕᕐᒪᑦ 

ᓂᓪᓕᕈᓐᓇᖅᓯᑕᐃᓐᓇᖅᑐᑦ ᐃᑲᔪᖅᓱᖅᑕᐅᓪᓗᑎᒃ 

ᐃᓄᖁᑎᒥᓄᑦ ᐊᒻᒪᓗ ᐱᓕᕆᕕᑦᑎᓐᓄᑦ 

ᑕᒪᒃᑯᓇᓐᖓᓪᓗ ᐃᓱᒪᓕᕆᔨᓂᑦ ᐃᒪᓐᓇ 

ᓴᓐᖏᔫᖁᓪᓗᒋᑦ ᓂᓪᓕᕈᓐᓇᖁᓪᓗᒋᑦ.  

 

ᐊᒻᒪᓗ ᐃᓚᖓ ᑕᐃᓐᓇ ᐊᖑᑦ ᐅᕕᒃᑲᖅ ᒥᔅᑕ 

ᐹᑐᕆᒃ ᕙᐃᑦ ᐅᖃᐅᓯᕆᓚᐅᖅᑕᖓ, ᑖᓐᓇᑦᑕᐅᖅ 

ᑕᕝᕙ ᓱᕋᕝᕕᒋᔭᖓ, ᑕᐃᒫᒃ ᐅᖃᓕᒪᒃᑲᓐᓂᕆᐊᔅᓴᖅ 

ᐊᑲᐅᑎᓐᓇᒍ. ᑲᓇᑕᒥᐅᓕᒫᓄᑦ 

ᑐᓴᖅᑎᑦᑎᔾᔪᑎᒋᓕᖅᑲᐅᒻᒥᒻᒪᒍ. ᐅᖃᖅᑏ, 

ᓂᓐᖓᐅᒪᓂᕋ ᑕᒪᓐᓇ ᑕᐃᒪᓐᓇᐃᖅᑰᕐᒪᑦ. ᑕᐃᒪ 

ᐃᓄᐃᑦ ᑕᒪᒃᑯᐊ ᐊᑦᑕᕐᓇᖅᑐᒦᑦᑐᑦ 

ᐱᓐᖑᐊᕆᔭᐅᒋᐊᖃᓐᖏᒻᒪᑕ. 

 

(ᑐᓵᔨᑎᒎᕈᓐᓃᖅᑐᖅ) ᐊᒃᑲᖓ ᐅᖃᖃᑎᒋᓚᐅᖅᑕᕋ 

ᐊᓈᓇᖓᑕ ᐊᓂᖓ. ᐃᓅᔪᓐᓃᓚᐅᖅᑐᖅ  

ᑎᑎᕋᐅᑕᐅᓚᐅᖅᑐᖅ ᒍᓘᑉ ᐊᓐᓇ ᒪᐃᔪᒧᑦ 

ᓇᔭᑯᓗᐊ ᐅᖃᖃᑎᒋᓚᐅᖅᑕᕋ ᑕᓚᐴᒃᑯᑦ. 

ᓯᕘᕋᓚᐅᖅᑐᖅ ᓯᕗᓂᕐᒥᓂᒃ ᑕᐃᑲᓂ 

ᑭᓪᓕᓯᓂᐊᖅᑎᑯᓐᓄᑦ ᐅᖃᓪᓚᓚᐅᕐᓂᖅᑐᓂ. 

 

ᑕᐃᒪ ᑕᐃᑲᓂ Globe and Mail-ᒥᑦ 

ᑎᑎᕋᐅᑕᐅᓯᒪᓚᐅᖅᑐᖅ. ᑎᑎᕋᐅᑕᐅᑐᐃᓐᓇᖏᑦᑐᖅ 

ᐊᔾᔨᓕᐅᖅᑕᐅᒻᒥᔪᕐᓘᓐᓃᑦ. (ᑐᓵᔨᑎᒍᑦ) ᑖᓐᓇ 

ᐅᐱᒋᓐᖏᑕᕋ ᑐᓴᒐᒃᓴᓕᕆᔨᐅᔪᑦ, ᑖᒃᑯᐊ ᐃᓄᐃᑦ 

ᐱᔪᓐᓇᐅᑎᖏᓐᓂᑦ ᐃᒻᒥᓂᒃᑰᖅᑐᓂᑦ 

ᐊᑦᑕᓇᖅᑐᓂᓪᓗ ᐊᑐᕐᓂᓪᓗᓚᐅᕐᒪᑦ, 

ᐅᓗᕆᐊᓇᖅᑐᓃᑦᑐᓂᒃ. ᐃᒪᓐᓇ 

ᐅᓂᒃᑳᖅᐸᓪᓕᐊᓕᓚᐅᖅᑑᒐᓗᐊᑦ  

ᒪᓂᓴᖅᐸᓪᓕᐊᓕᖅᑑᒐᓗᐊᓂᑦ. ᐄ, 

ᐊᑲᐅᓐᖏᓕᐅᕈᑎᖃᖅᑐᒍᑦ ᒪᓕᒐᑎᒍᓪᓗ. 

 

(ᑐᓵᔨᑎᒎᕈᓐᓃᖅᑐᖅ) ᒥᓂᔅᑕᖑᑎᓪᓗᖓ 

ᐱᒡᒐᓇᖅᑐᒻᒪᕆᐊᓗᒻᒥᑦ ᐱᓕᕆᕝᕕᑕᖃᖅᑐᖅ 

ᐱᓕᕆᔪᒍᑦ ᐃᓛᓐᓂᒃᑯᑦ ᓂᓪᓕᐊᔪᒪᔪᑦ, ᐅᖃᕈᒪᔪᑦ 

ᐃᓄᐃᑦ ᓂᓪᓕᐊᑎᒐᓱᖃᑦᑕᖅᑕᕗᑦ ᐊᓪᓚᕝᕕᑦᑎᓐᓄᑦ 

ᐅᕙᑦᑎᓄᓪᓘᓐᓃᑦ ᐅᖃᓗᖃᑦᑕᖅᑐᑦ. 

ᐅᖃᓪᓚᒍᒪᒻᒪᑕ ᐃᓄᑦᑎᑐᑦ ᐅᖃᓪᓚᒍᒪᔪᑦ 

ᐃᖅᑲᓇᐃᔭᖅᑎᖃᕋᓱᖃᑦᑕᖅᑐᖓ ᑕᒪᒃᑮᓐᓂᒃ 

ᐅᖃᓪᓚᒍᓐᓇᖅᑐᓂᒃ, ᐅᖃᕈᓐᓇᖏᑦᑐᖅ ᓯᕙᓂᖅᐸᑦ 

ᐅᖃᓪᓚᕝᕕᐅᔪᓐᓇᓂᐊᕐᒪᑦ. My staff 

ᖁᔭᓐᓇᒦᖃᑦᑕᑕᒃᑲ office-ᒐᓂᑦ ᐅᖃᓪᓚᖃᑦᑕᖅᑐᑦ 

ᐃᓛᓐᓂ ᐊᑯᓂᐋᓗᒃ. 

ᐊᒃᓱᕈᕐᓇᖅᑐᐋᓗᒃᑰᖃᑦᑕᖅᑐᒍᑦ ᐃᓄᐃᑦ 

ᐊᒃᓱᕈᕐᓇᖅᑐᓂᑦ ᑕᑯᖃᑦᑕᖅᑐᑦ.  

 

ᑕᐱᕇᓕᒃᑲᓐᓂᕆᐊᖃᖅᑐᒍᑦ ᐅᓇᑕᐅᑎᓐᖏᓪᓗᑎᑦ 

ᑎᒥᐅᔪᑦ NTI-ᑯᑦ ᖁᔭᓐᓇᒦᖅᑕᒃᑲ ᐅᑉᓗᒥ, 

ᑎᑎᖅᑲᖃᖅᑖᖅᑲᐅᔪᖓ, Vice-President 

ᐃᑲᔪᖅᑐᖅᑎᐊᕐᓂᐊᖅᐸᑦᑎᒋᑦ 

ᐱᓕᕆᖃᑎᒌᓐᓂᐊᖅᐳᒍᑦ ᑕᒪᒃᑯᐊ 

ᐊᑦᑕᓇᖅᑐᒦᖃᑦᑕᖅᑐᑦ ᐃᓅᓯᕐᒥ ᐱᔾᔪᑎᒋᓪᓗᒋᑦ. 

ᑖᓐᓇ ᓂᕆᐅᒋᔭᕋ ᑲᔪᓯᕙᓪᓕᐊᓂᐊᕋᑦᑎᒍ 

ᐅᓇᑕᕈᒪᓐᖏᑦᑐᒍᑦ.  

ᑐᑭᓯᓂᕐᓗᒃᑎᑕᐅᖃᑦᑕᖅᑐᒍᑦ ᐃᓛᓐᓂ ᓱᓇᒥ 

ᑐᓵᕐᔪᑯᑦᑕ Newspaper-ᑯᓪᓘᓐᓃᑦ, ᓱᑲᔪᒃᑯᑦ, 

ᖃᕆᑕᐅᔭᒃᑯᑦ, ᓱᔪᐋᓗᒃᑕᖃᓕᖅᑐᓂ ᑕᐃᒪ. 

 

ᐃᓅᓯᑦᑎᓐᓂ ᐃᓐᓇᕐᓄᑦ 

ᑕᐃᒪᓐᓇᐃᓕᐅᖃᑦᑕᖁᔭᐅᓚᐅᓐᖏᑦᑐᒍᑦ 

ᑐᐊᕕᓗᐊᕐᓗᑕ. ᐅᖃᖃᑎᒌᒋᐊᖃᖅᑐᒍᑦ Office-ᕗᑦ 

ᐊᑐᐃᓐᓇᐅᔪᑦ ᐃᒃᓯᕚᖃᑎᒋᔭᐅᒍᒪᒍᑦᑕ 

ᐊᑐᐃᓐᓇᐅᔪᑦ. (ᑐᓵᔨᑎᒍᑦ) ᑕᒪᓐᓇ ᒪᓂᒪᑎᑕᕋ 

ᐃᖅᑲᓇᐃᔭᖃᑎᑦᑎᓐᓄᑦ. ᐊᐱᖅᓱᕐᓇᐅᑎᓪᓗᒍ 

ᑕᒪᓐᓇ ᐋᖅᑭᓯᔾᔮᖏᒻᒪᑦ ᑭᓱᒥᑦ 

ᐊᑲᐅᓐᖏᓕᐅᕈᑕᐅᔪᒥᑦ ᐃᒪᓐᓇ ᐊᖏᔫᑎᓪᓗᒍ 

ᐊᑲᐅᓐᖏᓕᐅᕈᑕᐅᔪᖅ ᓲᕐᓗ ᐃᒪᓐᓇ 

ᐊᑦᑕᓇᖅᑐᒦᑎᓪᓗᒍᓗ. ᑕᐃᒪ ᑕᒪᒃᑯᐊᓕ ᐃᓂᖃᕐᒪᑕ 

ᐃᒃᓯᕙᖃᑎᒌᓪᓗᑕ ᐃᓅᖃᑎᒌᓪᓗᑕ ᑕᐃᒪᓐᓇ 

ᑲᒪᒋᒍᓐᓇᕋᑦᑎᒍ ᑕᒪᒃᑯᐊ ᐱᓗᐊᖅᑐᑦ.  

 

(ᑐᓵᔨᑎᒎᕈᓐᓃᖅᑐᖅ) ᐃᑲᔪᖅᑐᕐᓂᐊᖅᑕᕗᑦ ᑕᐃᒃᑯᐊ 

Partner ᒋᔭᕗᑦ, Embrace Life Council,  

ᐅᖃᖃᑎᒌᑦ ᐃᓵᔅᓯᒪᒋᑦ ᐃᓅᓯᕐᒥᒃ, ᑕᒪᒃᑯᐊ 

ᐊᕝᕕᐊᖅᔪᑕᐅᔮᖅᑑᒐᓗᐊᑦ ᐲᕐᓂᐊᖅᑕᕗᑦ. ᓯᕗᒧᑦ 

ᐃᖏᕐᕋᓯᒋᐊᕐᓂᐊᖅᑐᒍᑦ ᐅᓇ ᐱᔾᔪᑎᒋᓪᓗᒍ, 

ᐃᓄᐃᑦ ᐃᖏᕐᕋᕙᓚᐅᕐᓂᖓ ᐃᓅᔭᕆᐊᖃᕐᓂᕐᒧᑦ 

ᓱᕋᒋᐊᖃᓐᖏᓇᑦᑎᒍ. ᐊᒃᓱᕈᕐᓇᕋᓗᐊᖅᐸᑦ 

ᐅᖁᒪᐃᒃᑲᓗᐊᖅᐸᑦ ᑕᐃᒃᑯᖓ ᑎᑭᐅᑎᓂᐊᖅᑐᒍᑦ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐱᕚᓪᓕᓂᐊᖅᑐᒍᑦ 

ᓄᓇᑦᑎᓐᓂ ᒪᑭᓐᓂᐊᖅᑐᒍᑦ. 

 

ᓄᓇᓕᓐᓂ ᐃᓚᖏᓐᓂ ᑕᑯᓯᒪᔪᖓ ᑕᒪᓐᓇ 

ᐊᑦᑕᓇᖅᑐᒦᓐᓂᖏᑦ ᒪᒃᑯᑦᑐᑦ ᐱᕚᓪᓕᖅᑕᐅᓯᒪᔪᑦ. 

ᐊᓃᖃᑎᒌᖃᑦᑕᖅᑐᑦ ᐅᖃᖃᑎᒌᖃᑦᑕᖅᑐᑦ 

ᐃᓚᒌᑯᓗᐃᑦ ᑕᐃᒃᑯᐊ ᐅᖃᖃᑎᒋᒃᑲᓂᕐᓂᐊᖅᑕᕗᑦ. 

ᑐᒃᓯᐊᖅᑎᑦᑎᔨ ᐅᖃᖃᑎᒋᓂᐊᖅᑕᕗᑦ 

ᐃᑲᔪᕆᐊᖃᕐᒪᑕᑦᑕᐅᖅ ᐊᑦᑕᓇᖅᑐᒦᑦᑐᓂᑦ. 

ᐃᓐᓇᖅᐳᑦ ᐅᖃᖃᑎᒋᓂᐊᖅᑕᕗᑦ ᓄᓇᓕᓐᓂ 

ᕿᓂᕐᓂᐊᖅᑕᕗᑦ ᐅᖃᖃᑎᒋᓂᐊᖅᑕᕗᑦ ᒪᒃᑯᑦᑐᓂᑦ 

ᐊᑦᑕᓇᖅᑐᒦᑦᑐᓂᑦ  

ᐃᑲᔪᕆᐊᒃᑲᓐᓂᖁᓪᓗᒋᑦ. ᑕᒪᓐᓇ 

ᕿᒪᕈᕐᓂᐅᔭᓐᖏᒻᒪᕆᑦᑕᕗᑦ. 

 

ᐅᖃᖅᑎᑦᑎᔩ, ᑕᐃᓐᓇ ᐅᖃᐅᓯᕆᖅᑲᐅᔭᕋ 

ᐅᖃᖃᓪᓚᓚᐅᖅᑎᓪᓗᖓ ᑎᑎᕋᐅᑕᐅᓚᐅᖅᑐᖅ 

Globe & Mail-ᒧᑦ, ᑐᑭᓯᑦᑎᐊᕈᒪᒍᕕᑦ 

ᑐᑭᓯᐊᖏᓇᓱᒋᔭᐅᓕᓚᐅᖅᑐᖓ ᑕᐃᓐᓇ 

ᐅᖃᓕᒫᖅᑕᐅᒐᒥ. ᑕᐃᓐᓇ, ᐅᖃᖅᑎᑦᑎᔩ, 

ᐅᖃᐅᑕᐅᓚᐅᖅᑐᖅ ᐊᕐᓇᖃᑎᑯᓗᒐ, ᓇᒻᒥᓂᕋ. 

(ᑐᓵᔨᑎᒍᑦ) ᐊᕐᓇᖃᑎᒋᖅᑳᕆᓂᖅᐹᖑᖃᑕᐅᔭᕋ. 

ᐊᒥᓲᒻᒪᑕ ᐊᐱᖅᓱᓕᓚᐅᖅᑐᑦ ᑕᐃᒫᒃ 

ᐱᓕᕆᑦᑎᐊᕈᒪᒐᓗᐊᕐᒪᖔᕐᒪ. 

 

ᑕᒪᓐᓇ ᓈᒻᒪᓐᖏᒻᒪᑦ ᑖᒃᑯᐊ ᑲᓇᑕᒥ 

ᑐᓴᒐᒃᓴᓕᕆᔨᐅᔪᑦ ᐃᒪᓐᓇ 

ᐊᔾᔨᓕᐅᕆᒋᐊᖃᓚᐅᓐᖏᒃᑲᓗᐊᕐᒪᑕ ᑖᔅᓱᒥᖓ 

ᐃᒻᒥᑰᖅᑐᒥ ᐊᑲᐅᓐᖏᓕᐅᕈᑎᖃᑦᓯᐊᖅᑐᖅ ᐊᒻᒪᓗ 

ᖁᕕᐊᓇᓐᖏᑦᑐᒥ ᐊᖅᑯᑎᖃᖅᓯᒪᓪᓗᓂ. ᑖᒃᑯᐊ 

ᐅᓂᒃᑳᓕᐅᖅᑏᑦ ᐃᓕᓐᓂᐊᖅᓯᒪᓐᖏᒻᒪᑕ 

ᑲᒪᒋᐊᔅᓴᖅ ᐃᒪᓐᓇ ᐃᓱᒪᓗᓐᓂᖃᖅᑐᓂ 

ᐅᖃᓕᒪᖃᑎᖃᕆᐊᔅᓴᖅ. ᑕᒪᒃᑯᐊ 

ᐊᒃᑐᖅᑕᐅᖃᑦᑕᖏᑉᐸᑕ ᐊᑦᑕᓇᖅᑐᒦᑦᑐᖅ 

ᐅᓗᕆᐊᓇᖅᑐᒦᑦᑐᑦ ᐱᐅᓂᖅᓴᐅᒐᔭᖅᑐᖅ 

ᑐᑭᓯᒋᐊᕈᑎᔅᓴᖅᑖᕈᒪᒍᑎᑦ. 

 

ᐄ, ᓂᓐᖓᐅᒪᕗᖓ ᐊᒻᒪᓗ ᑕᐸᐃᖅᓯᒪᓪᓗᖓ 

ᑲᓇᑕᒥ ᑐᓴᖃᑦᑕᐅᑎᓕᕆᔨ ᐃᓄᒻᒧᑦ 

ᐅᖃᓕᒪᖃᑎᖃᖅᑐᕕᓂᐅᓂᖓᓂ. ᑕᐃᒪ 

ᓴᖅᑭᑕᐅᓚᐅᖅᑐᒥ ᒪᕐᕉᓐᓄᒃ ᐅᓪᓘᓐᓄᒃ 

ᓴᖅᑭᑦᑐᖃᓚᐅᕐᒪᑦ ᖁᕕᐊᓇᓐᖏᑦᑐᒥᑦ. ᐅᕙᖓᓕ 

ᐃᓱᒪᕗᖓ ᐅᖃᖅᑎᑦᑎᔩ, ᑕᐃᓐᓇ ᐃᓄᒃ, 

ᑕᐃᓐᓇᐃᓛᒃ ᐅᖃᐅᓯᕆᓚᐅᖅᑕᕋ 

ᐃᑉᐱᒍᓱᑦᑎᐊᕐᓂᖅᓴᐅᒋᐊᖃᓚᐅᕐᒪᑦ, 

ᐃᑉᐱᒍᓱᑦᑎᐊᕆᐊᖃᕋᑦᑕ ᐃᓅᖃᑎᑦᑎᓐᓂᑦ ᖃᓄᕐᓗ 

ᓂᓪᓕᐅᓯᕆᔭᑦᑎᓐᓂᒃ. ᐊᒻᒪᓗ ᑖᒃᑯᐊ ᐊᑑᑏᑦ 

ᐊᑐᑐᐃᓐᓇᕈᓐᓃᕐᓗᒋᑦ ᐃᓄᐃᑦ ᐊᑦᑕᓇᖅᑐᒦᓐᓂᖏᑦ 

ᐃᓄᐃᑦ ᐊᑦᑕᓇᖅᑐᒦᓐᓂᖏᑦ.  

 

ᐊᒃᓱᕉᑎᒃᓴᖃᕋᑦᑕ ᑖᓐᓇ ᒐᕙᒪᓕᕆᓂᒃᑯᑦ 

ᐅᖃᐅᓯᔅᓴᕆᓐᖏᓚᐅᕐᓚᕗᑦ  



ᐊᐃᑉᐱᖅ, ᒪᐃ 31, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖏᖃᑎᒌᒍᓐᓇᔾᔮᓐᖏᓐᓇᑦᑕ ᖃᓄᖅ ᐃᓄᓐᓂᑦ 

ᐃᑲᔪᕋᓱᐊᖃᑦᑕᕆᐊᒃᓴᖅ ᓄᓇᓕᓐᓄᑦ 

ᐊᖏᖅᑕᐅᓯᒪᒋᐊᖃᕐᒥᒻᒪᑕ. ᐅᖃᐅᔾᔭᐅᒋᐊᖃᖅᑐᒍᑦ 

ᐃᓚᐅᒋᐊᖃᕋᔅᓯ, ᐊᒻᒪᓗ 

ᐅᖃᓕᒪᖃᑎᒋᒍᒪᓂᐊᕋᒃᑭᑦ ᓄᓇᕗᒻᒥᐅᑦ 

ᐊᒥᓲᓂᖅᐹᖑᒐᓱᐊᕐᓗᒋᑦ ᑕᒪᒃᑯᐊ ᐅᕕᒃᑲᐃᑦ 

ᐃᓅᓯᖏᑦ ᑲᒪᑦᑎᐊᖁᓪᓗᒋᑦ.  

 

ᑐᓴᖅᑲᐅᒻᒥᒐᒪ ᒪᓕᒐᓕᐅᖅᑎᐅᖃᑎᒐᓂ ᐊᕙᓂ 

ᑕᒪᒃᑯᐊ ᐊᒥᓱᓂᒃ ᐱᔾᔪᑎᖃᕐᒪᑕ ᐃᓚᖏᓪᓗ 

ᐃᓪᓗᑭᖅᓴᕐᓂᖅ, ᐱᓐᖑᐊᖅᑐᓕᕆᔨᖃᓐᖏᓐᓂᖅ, 

ᐊᓯᖏᓪᓗ ᑕᒪᒃᑯᐊ ᐃᑲᔫᑕᐅᒍᓐᓇᖅᑐᑦ 

ᓴᖅᑭᓯᒪᓐᖏᑦᑐᑦ. ᐄ, ᐊᖏᖃᑎᒋᔭᒋᑦ 

ᐱᓕᕆᖃᑎᒌᒋᐊᖃᖅᑐᒍᑦ, ᐅᖃᖅᑎᑦᑎᔩ. 

 

(ᑐᓵᔨᑎᒎᕈᓐᓃᖅᑐᖅ) 

ᖃᕿᐊᕆᔾᔪᑎᑐᐃᓐᓇᕈᓐᓃᓚᐅᖅᑕ ᐃᓅᓯᓕᒫᖅ 

ᑕᒪᒃᑯᓂᖓ ᐱᓕᕆᐊᓂᑦ ᐅᑯᓇᓂ ᑕᒫᓃᔾᔮᖏᑦᑐᖓ 

ᐊᒻᒪᓗ ᑕᕝᕗᖓ ᐃᓱᓕᓪᓗᒍ ᐊᒃᓱᕈᕐᓂᐊᖅᑐᒍᑦ 

ᑭᓯᐊᓂ ᐃᑲᔪᖅᑎᒌᒍᒪᔪᖓ ᐃᓕᔅᓯ 

ᐅᖃᖃᑎᒌᖃᑦᒃᑕᖏᓪᓗᑕ ᐱᐅᓂᔾᔮᖏᓐᓇᑦᑎᒍ. 

ᑮᓇᐅᔭᑦ ᐊᑐᐃᓐᓇᕈᕆᐊᕐᓂᐊᖅᐸᕗᑦ ᓇᒧᑦ 

ᐃᓱᐊᖅᓯᒋᐊᒃᑲᓐᓂᕆᐊᖃᖅᐸᑕ. 

 

ᑖᓐᓇ ᐱᓪᓗᒍ, ᐅᖃᖅᑎᑦᑎᔩ, ᖁᔭᓐᓇᒦᕈᒪᔪᖓ 

ᓄᓇᕗᒻᒥᐅᑦ ᐱᓗᐊᖅᑐᒥᑦ ᑕᒪᑐᒥᖓ ᓈᓚᑦᑎᓪᓗᒋᑦ 

ᐊᒻᒪᓗ ᐃᑲᔪᖅᑎᒋᒃᑲᓐᓂᕈᒪᔭᒃᑲ ᓱᓕ 

ᑐᓴᕐᕕᒋᔪᒪᔭᕗᑦ.  

 

ᑕᒪᑦᑕ ᐱᒋᐊᖅᑎᓪᓗᒍ ᐅᖃᖅᓯᒪᔪᖃᕐᒪᑦ 

ᐊᑦᑕᕐᓇᖅᑐᒦᑦᑐᑦ ᐱᓗᐊᖅᑐᒥᑦ 

ᐅᐱᒋᔭᕆᐊᖃᕋᑦᑎᒍ, ᐃᑲᔪᕆᐊᖃᕋᑦᑎᒍ ᑖᓐᓇ 

ᑲᔪᓯᒋᐊᕈᒪᔭᕋ ᐃᑲᔪᖅᑎᒌᕐᓂᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐳᐳᐸᑦᑕᑐᖅᑐᑦ 

 

ᐅᖃᖅᑎᐅᑉ ᑐᓪᓕᐊ: ᖁᔭᓐᓇᒦᒃ, ᒥᔅᑕ ᑰᓕ. 

(ᑐᓵᔨᑎᒍᑦ) ᑭᐅᔾᔪᑏᑦ ᒪᑐᐃᖅᓯᓐᖓᐅᑎᓄᑦ. 

ᑲᑎᒪᔾᔪᑎᒃᓴᖅ 10. ᑐᒃᓯᕋᐅᑏᑦ ᐊᑎᓕᐅᖅᓯᒪᔪᑦ. 

ᑲᑎᒪᔾᔪᑎᒃᓴᖅ 11. ᑲᑎᒪᔾᔪᑎᒃᓴᓂᑦ ᑭᐅᔾᔪᑏᑦ 

ᑐᒃᓯᕋᐅᑎᓄᑦ ᐊᑎᓕᐅᖅᓯᒪᔪᓄᑦ. ᑲᑎᒪᔾᔪᑎᒃᓴᖅ 

12. ᑲᑎᒪᔨᕋᓛᑦ ᐅᓂᒃᑳᖏᑦ ᐱᓪᓗᒋᑦ ᒪᓕᒐᒃᓴᐃᑦ 

ᐊᒻᒪᓗ ᐊᓯᖏᑦ. ᑲᑎᒪᔾᔪᑎᒃᓴᖅ 13. ᓴᖅᑭᑎᑦᑎᓂᖅ 

ᑎᑎᕋᖅᓯᒪᔪᓂᑦ. ᒥᔅᑕ ᐲᑕᓴᓐ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 039 - 3(3): ᓄᓇᕗᑦ 

ᒐᕙᒪᒃᑯᑦ ᑮᓇᐅᔭᖁᑎᖏᑦ 2009-2010-ᒥ 

(ᐲᑕᓴᓐ) 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᕕᐊᓱᑉᐳᖓ ᑖᒃᑯᐊ 

ᑮᓇᐅᔭᓕᕆᔾᔪᑏᑦ 2009-2010-ᒥ ᓴᖅᑭᑎᑉᐸᒃᑲ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᒥᓂᔅᑕ ᓯᐅᑦᓴᒃ. 

 

ᓴᖅᑭᑕᐅᔪᖅ ᑎᑎᖅᑲᒃ 040 - 3(3): ᐊᕐᕕᐊᓂ 

ᐳᓚᕋᖅᑐᓕᕆᓂᕐᒧᑦ ᐱᒋᐊᖅᑎᑕᖅ (ᓯᐅᑦᓴᒃ) 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᓴᖅᑭᕈᒪᒐᒃᑭᑦ 

ᑎᑎᖅᑲᒃ ᑕᐃᔭᐅᔪᖅ ᐊᕐᕕᐊᓂ ᐆᒪᔪᖏᑕ 

ᓄᓇᓕᖓᓂ ᐱᒋᐊᖅᑎᑕᐅᔪᖅ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐅᒡᔪᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 041 - 3(3): ᑕᓗᕐᔪᐊᕐᒥ 

ᐋᓐᓂᐊᕕᒃ (ᐅᒡᔪᖅ) 

 

ᐅᒡᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᑎᑎᖅᑲᖅ 

ᕼᐊᖅᑭᑦᑐᒪᕙᕋ ᑖᒃᑯᓇᓐᖓᑦ ᑕᓗᕐᔪᐊᑉ 

ᕼᐋᒻᓚᒃᑯᖏᓐᓃᓐᖔᖅᑐᖅ ᐅᓇᖅᕼᐃᕼᐊᕐᕕᐅᑉ 

ᒥᒃᓴᓄᑦ, ᐅᓇᖅᕼᐃᕼᐊᕐᕕᔅᓴᐅᑉ ᒥᒃᓵᓄᑦ. 

ᐅᖃᖅᑎᑦᑎᔩ, ᐱᔪᓐᓇᖅᓯᒍᒪ ᑖᓐᓇ 

ᐋᓐᓂᐊᖃᕐᓇᓐᖏᑦᑐᓕᕆᔨ ᐃᓄᓕᕆᔨᒃᑯᓐᓄᑦ  



ᐊᐃᑉᐱᖅ, ᒪᐃ 31, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕᐅᔪᖅ ᐊᐱᖅᓱᕈᒫᕋᒃᑯ ᑖᒃᑯᐊ 

ᑭᐅᔭᐅᔪᒪᑦᑎᐊᕐᒪᑕ ᑕᓗᕐᔪᐊᕐᒥᐅᑦ ᕼᐋᒻᒪᓚᖏᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎᐅᑉ ᑐᓪᓕᐊ: ᖁᔭᓐᓇᒦᒃ. (ᑐᓵᔨᑎᒍᑦ) 

ᓴᖅᑭᑎᑦᑎᓂᖅ ᑎᑎᕋᖅᓯᒪᔪᓂᑦ. ᒥᔅᑕ ᐃᐊᓕᐊᑦ. 

 

ᓴᖅᑭᑕᐅᔪᖅ ᑎᑎᖅᑲᒃ 042 - 3(3): 

ᐱᖁᔨᕗᖔᕈᑎᒥᓃᑦ 2011-ᒥ 

ᐊᕐᕌᒍᑕᒫᖅᓯᐅᕐᓂᖃᖅᑎᓪᓗᒋᑦ ᓄᓇᕗᒥ 

ᑲᑐᔾᔨᖃᑎᒌᑦ ᓄᓇᓕᓐᓂ ᒐᕙᒪᐅᔪᓄᑦ 

(ᐃᐊᓕᐊᑦ) 

ᓴᖅᑭᑕᐅᔪᖅ ᑎᑎᖅᑲᒃ 043 - 3(3): ᓄᓇᕗᒥ 

ᐊᒃᓱᕈᓐᓇᖅᓯᒪᔪᑦ: ᐊᐃᑦᑖᖑᒐᓗᐊᖅ ᐃᓄᐃᑦ 

ᓇᒻᒥᓂᖁᑎᕐᔪᐊᒃᓴᒥᓂᕋᓗᐊᖓ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓴᖅᑭᑎᑦᑎᒍᒪᒻᒥᒐᒪ ᒪᕐᕉᓐᓂᒃ. 

 

ᐅᓪᓗᒥ ᓴᖅᑭᑎᒍᒪᒐᒃᑯ ᑖᒃᑯᐊ ᐱᖁᔨᕗᖔᕈᑏᑦ 

ᑲᑎᒪᔾᔪᐊᖅᑎᓪᓗᒋᑦ ᓄᓇᕗᒻᒥ ᓄᓇᓖᑦ 

ᑲᑐᔾᔨᖃᑎᒌᖏᑦ. ᐃᓚᐅᖃᑕᐅᓚᐅᕋᒪ 

ᓂᕈᐊᖅᑕᐅᕕᒋᓯᒪᔭᑦᑎᓐᓃᑦᑐᑦ ᐃᓚᐅᓚᐅᕐᒪᑕ, 

ᑕᐃᓐᓇ ᒐᕙᒪᐅᔪᖅ ᓴᖅᑭᑎᖁᓂᐊᕋᒃᑯᑦ ᑖᒃᑯᓄᖓ 

ᐱᖁᔨᕗᖔᕈᑎᓕᐊᖑᓚᐅᖅᑐᓄᑦ 

ᐊᔪᕐᓇᕈᓐᓃᑐᐊᖅᐸᑦ.  

 

ᐊᒻᒪᓗ ᑕᐃᒪ ᑐᒡᓕᐊᓂ ᓴᖅᑭᕈᒪᔭᕋ ᑖᓐᓇ Globe 

and Mail-ᒥ ᐊᐃᕆᓕ 1, 2011-ᒥ ᑖᒃᑯᐊ 

ᐃᖅᑲᖅᑐᖅᑕᐅᓂᖅ ᓄᓇᕗᒥᓚᔪᖅ, ᐃ, ᑖᒃᑯᐊ 

ᒥᓂᔅᑕ ᑰᓕ ᐅᖃᐅᓯᕆᕋᑖᖅᑕᖏᑦ ᑖᑉᓱᒧᖓ 

ᑭᐅᔾᔪᑎᒥᓄᑦ. 

 

ᐊᐱᖅᑯᑎᖃᕐᓂᐊᓚᐅᕋᓗᐊᖅᑐᖓ ᑖᒃᑯᓂᖓ ᓱᓇᒥᒃ 

ᐅᖃᐅᓯᖃᓚᐅᕐᒪᖔᑕ ᐃᒪᓐᓇ ᑲᓇᑕᒥ ᑕᒪᓐᓇ 

ᐱᔾᔪᑎᒋᓪᓗᒍ ᑖᒃᑯᐊ ᐅᓪᓗᒥ ᐅᖃᐅᓯᖃᐅᔭᖏᑦ 

ᑐᑭᓯᒋᒍᑎᒋᕙᒃᑲ  

ᑖᒃᑯᐊ ᖃᓄᐃᓕᐅᕋᓱᖕᓂᕆᓚᐅᖅᑕᒥᓂ 

ᐅᖃᑦᓯᐊᕋᑖᕐᖓᑦ. 

 

ᑖᓐᓇ ᓴᖅᑭᒃᑯᑯ ᑎᑎᕋᖅᑕᐅᓯᒪᓂᐊᕐᖓᑦ ᑕᐃᒃᑯᐊ 

ᐅᔾᔨᖅᑐᑦᑎᐊᖃᑦᑕᕆᐊᕋᑦᑕᐃᓛᒃ ᑕᐃᒫᒃ 

ᓯᕗᒧᐊᒃᐸᓪᓕᐊᑎᓪᓗᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᓴᖅᑭᑎᑦᓯᓂᖅ ᑎᑎᕋᖅᓯᒪᔪᓂᒃ.  

 

ᓴᖅᑭᑕᐅᔪᖅ ᑎᑎᖅᑲᒃ 044 - 3(3): 

ᐅᖃᖅᑎᐅᑉ ᓇᓗᓇᐃᔭᐅᑎᖏᑦ ᒪᓕᒐᕐᓂᑦ 

ᓴᖅᑭᑕᐅᔭᕆᐊᖃᖅᑐᓂᑦ ᓱᓕ (ᐅᖃᖅᑎᐅᑉ 

ᑐᓪᓕᐊ) 

ᓴᖅᑭᑎᑦᓯᒍᒪᖕᒥᒐᒪ ᐅᓪᓗᒥ ᑖᒃᑯᓂᖓ 

ᐱᖁᔭᓕᕆᔭᐅᒋᐊᓖᑦ. ᓴᖅᑭᑕᐅᒋᐊᓖᑦ ᓱᓕ. 

ᖁᔭᓐᓇᒦᒃ. 

 

ᓴᖅᑭᑎᑦᓯᓂᖅ ᑎᑎᕋᖅᓯᒪᔪᓂ. (ᑐᓵᔨᑎᒎᕈᓐᓃᖅᑐᖅ) 

ᐱᑕᖃᕈᓐᓃᕐᒪᑦ. (ᑐᓵᔨᑎᒍᑦ) ᖃᐅᔨᒃᑲᐃᔾᔪᑏᑦ 

ᐱᖁᔨᕗᖔᕈᑎᓕᐅᕐᓂᐊᕐᓗᓂ. ᒥᔅ ᐅᒡᔪᖅ. 

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 005 - 3(3): ᑎᒃᑯᐊᖅᓯᓂᖅ 

ᐅᖃᖅᑎᒃᓴᒥᒃ ᒪᓕᒐᓕᐅᕐᕕᒻᒧᑦ - 

ᖃᐅᔨᒃᑲᐃᒍᑦ (ᐅᒡᔪᖅ) 

 

ᐅᒡᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. 

ᑐᓴᖅᑎᑦᑎᔪᒪᕗᖓ ᓯᑕᒻᒥᕐᒥ, ᔫᓂ 2, 2011, ᑖᓐᓇ 

ᐱᒋᐊᖅᑎᑦᓱᒪᓪᓗᒍ: 

 

ᑖᒻᓇ ᐱᒋᐊᖅᑎᑕᐅᔪᒪᔪᖅ, ᐊᐃᑉᐱᖅᑕᐅᓪᓗᓂ 

ᐃᖃᓗᒃᑑᑦᑎᐊᕐᒥᐅᑦ ᒪᓕᒐᓕᐅᖅᑎᐊᓄᑦ, ᑖᒻᓇ 

ᕼᐊᓐᑕ ᑐᑐ, ᒪᓕᒐᓕᐅᖅᑎᐅᔪᖅ ᐃᖃᓗᐃᑦ 

ᕿᑎᐊᓂ, ᑖᒻᓇ ᐃᒃᓯᕙᐅᑕᖅᑖᖁᑉᓗᒍ 

ᐅᖃᖅᑎᑦᑎᔨᐅᓂᕐᒧᑦ. 

 

ᐱᔪᓐᓇᖅᓯᒍᒪ ᐊᖏᖅᑕᐅᔪᒪᕗᖓ ᑖᒻᓇ ᐅᑉᓗᒥ 

ᐱᒋᐊᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 



ᐊᐃᑉᐱᖅ, ᒪᐃ 31, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᐅᑉ ᑐᓪᓕᐊ: ᖁᔭᓐᓇᒦᒃ, ᒥᔅ ᐅᒡᔪᖅ. 

(ᑐᓵᔨᑎᒍᑦ) ᖃᐅᔨᒃᑲᐃᓂᖅ 

ᐱᖁᕗᖔᕈᑎᓕᐅᕐᓂᐊᕐᓗᓂ. ᒥᔅᑕ ᐃᐊᓕᐊᑦ. 

 

ᐱᒋᐊᖅᑎᑕᖅ 006 - 3(3): ᑲᑎᒪᑯᑖᕐᓂᐅᑉ 

ᐃᑲᕐᕋᖏᑦ ᐅᓪᓗᖏᓪᓗ - ᖃᐅᔨᒃᑲᐃᒍᑦ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. 

ᖃᐅᔨᒃᑲᐃᕗᖓ ᔫᓂ 2, 2011-ᒥ ᐅᑯᓂᖓ 

ᐱᖁᔨᕗᖔᕈᑎᒃ: 

 

ᐱᒋᐊᖅᑎᑦᑎᓂᐊᕋᒪ ᐊᐃᑉᐱᖅᑕᐅᓪᓗᓂ 

ᐃᖃᓗᒃᑑᑦᑎᐊᕐᒥᐅᒧᑦ ᑖᓐᓇ ᐅᖃᖅᑎᑦᓯᔨᐅᔪᖅ 

ᐱᔪᓐᓇᖅᑎᑕᐅᖁᓪᓗᒍ ᐃᒃᓯᕙᓂᕆᓂᐊᖅᑕᑦᑎᓐᓂ 

ᑕᒫᓂ ᑲᑎᒪᑎᓪᓗᑕ ᐅᐱᕐᖔᖅ. 

 

ᓈᒻᒪᒃᓯᒃᐸᑦ ᐊᖏᖅᑕᐅᒍᒪᓂᐊᕋᒪ ᐃᓘᓐᓇᐃᓐᓄᑦ 

ᑖᓐᓇ ᐱᖁᔨᕗᖔᕈᑦ ᓴᖅᑭᒍᒪᓪᓗᒍ. ᖁᔭᓐᓇᒦᒃ. 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᖃᐅᔨᒃᑲᐃᓂᖅ ᐱᖁᔨᕗᖔᕈᑎᒃᓴᓂᒃ. 

ᑲᑎᒪᔾᔪᑎᒃᓴᖅ 15. ᖃᐅᔨᒃᑲᐃᓂᖅ 

ᐱᖁᔨᕗᖔᕈᓕᐅᕐᓂᐊᕐᓗᓂ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᐊᖅᑎᓪᓗᒋᑦ ᒪᓕᒐᒃᓴᐃᑦ. ᒥᔅᑕ 

ᐲᑕᓴᓐ. 

 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 06 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 

1, 2011-2012 - ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 07 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

ᓈᓴᐅᑎᖓ 5, 2010-2011 - 

ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 08 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

ᓈᓴᐅᑎᖓ 1, 2011-2012 - 

ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᑖᒃᑯᐊ ᐱᖓᓲᖕᒪᑕ ᖃᐅᔨᒃᑲᐃᔾᔪᑎᒃᑲ  

ᑖᒃᑯᐊ ᐅᖃᓕᒫᕐᓂᐊᖃᒃᑲ. 

 

ᐅᖃᖅᑏ, ᖃᐅᔨᒃᑲᐃᕗᖓ ᓯᑕᒻᒥᐅᓕᖅᑲᑦ, ᔫᓂ 2, 

2011, ᒪᓕᒐᒃᓴᖅ 6, ᑮᓇᐅᔭᓂᑦ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 1, 

2011-2012, ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. 

 

ᐅᖃᖅᑏ, ᖃᐅᔨᒃᑲᐃᕗᖓ ᓯᑕᒻᒥᐅᓕᖅᑲᑦ, ᔫᓂ 2, 

2011, ᒪᓕᒐᒃᓴᖅ 7, ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

ᓈᓴᐅᑎᖓ 5, 2010-2011, ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒍ. 

 

ᐅᖃᖅᑏ, ᖃᐅᔨᒃᑲᐃᕗᖓ ᓯᑕᒻᒥᐅᓕᖅᑲᑦ, ᔫᓂ 2, 

2011, ᒪᓕᒐᒃᓴᖅ 8, ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

ᓈᓴᐅᑎᖓ 1, 2011-2012, ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐲᑕᓴᓐ. ᖃᐅᔨᓴᒃᑲᐃᓂᖅ 

ᐱᖁᔨᕗᖔᕈᑎᓕᐅᕐᓂᐊᕐᓗᓂ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. ᒥᓂᔅᑕ ᑰᓕ. 

 

ᒪᓕᒐᒃᓴᖅ 09 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓱᕈᓯᕐᓄᑦ ᐃᓚᒌᓄᓪᓗ ᐱᔨᑦᑎᕋᐅᑎᓄᑦ 

ᒪᓕᒐᖅ - ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 10 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓄᑦ ᒪᓕᒐᖅ - 

ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔨ 

ᒪᕐᕉᖕᓂᑦᑕᐅᖅ ᓴᖅᑭᑎᑦᑎᒋᐊᕈᒪᒐᒪ. 

 

ᑕᒡᕙᓂ Thursday-ᖑᓕᖅᐸᑦ ᖃᐅᔨᖁᔨᔪᖓ ᔫᓂ 

2, 2011-ᖑᓕᖅᑎᓪᓗᒍ ᒪᓕᒐᒃᓴᖅ 9-ᖑᔪᖅ ᑖᓐᓇ 

ᒪᓕᒐᖅ ᐋᖅᑭᒋᐊᖅᖢᒍ ᓱᕈᓯᕐᓄᑦ ᐊᒻᒪ ᐃᓚᒌᓄᑦ 

ᒪᓕᒐᖅ ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᒥ. 

 

ᐊᒻᒪ ᑖᓐᓇ ᐱᖃᑖ ᐅᖃᖅᑎᑦᑎᔨ, 

ᖃᐅᔨᑎᑦᑎᒋᐊᖅᐳᖓ ᑕᒡᕙᓂ Thursday-ᖑᓕᖅᐸᑦ 

ᔫᓂ 2, 2011 ᑖᓐᓇ ᒪᓕᒐᖅ 10 ᖁᓕᑦ ᒪᓕᒐᖅ 

ᓄᓇᕗᒥ ᐃᓪᓗᓕᕆᔨᕐᔪᐊᒃᑯᑦ ᒥᒃᓵᓄᑦ ᑐᕌᖓᔪᖅ 

ᐅᖃᓕᒫᖅᑕᐅᖁᓪᓗᒍ  



ᐊᐃᑉᐱᖅ, ᒪᐃ 31, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓕᖅᐹᒥᒃ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, 

ᒥᓂᔅᑕ ᑰᓕ. ᖃᐅᔨᒃᑲᐃᓂᖅ ᐱᖁᔨᕗᖔᕈᑎᔅᓴᓂᑦ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. 

ᐱᖁᔨᕗᖔᕈᑏᑦ. ᒥᔅᑕ ᐃᐊᓕᐊᑦ.  

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᖏᖅᑕᐅᔪᒪᒐᓗᐊᖅᑯᖓ ᒪᓕᒐᓕᐅᖅᑎᓕᒫᓄᑦ 

ᐱᖁᔨᕗᖔᕈᑎᒐ ᑲᒪᒋᔪᒪᓪᓗᒍ ᐅᓪᓗᒥ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᐊᖏᖅᑕᐅᔪᒪᒻᒪᑦ ᒪᓕᒐᓕᐅᖅᑎᓕᒫᓄᑦ 

ᑲᔪᑦᑎᑎᔪᒪᓪᓗᓂᐅᒃ ᐱᖁᔨᕗᖔᕈᑎᖓ ᐅᓪᓗᒥ. 

ᐋᒡᒑᖅᑐᖃᖅᑳ? ᐋᒡᒑᖅᑐᖃᓐᖏᒻᒪᑦ. 

ᑲᔪᓯᒍᓐᓇᖅᑐᑎᑦ, ᒥᔅᑕ ᐃᐊᓕᐊᑦ.  

 

ᐱᒋᐊᖅᑎᑕᖅ 006 - 3(3): ᑲᑎᒪᑯᑖᓐᓂᐅᑉ 

ᐃᑲᕐᕋᖏᑦ ᐅᓪᓗᖏᓪᓗ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐱᖁᔨᕗᖓ ᐊᐃᑉᐱᑕᐅᓪᓗᖓ ᒪᓕᒐᓕᐅᖅᑎᒧᑦ 

ᐃᖃᓗᒃᑑᑎᐊᒻᒧᑦ, ᐅᖃᖅᑎᐅᔪᖅ 

ᐋᖅᑭᓯᔪᓐᓇᖁᓪᓗᒍ ᐃᑲᕐᕋᐅᔪᓂᑦ ᓈᒻᒪᒋᔭᒥᓂᒃ 

ᐱᓕᕆᐊᔅᓴᕆᔭᑦᑎᓐᓂ ᑲᒪᓂᐊᖅᑎᓪᓗᑕ ᑕᕝᕙᓂ 

ᒪᓕᒐᓕᐅᕐᕕᒻᒥ ᑲᑎᒪᑎᓪᓗᒋᑦ.  

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ. 

ᖁᔭᓐᓇᒦᒃ. ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. 

 

ᐱᖁᔨᕗᖔᕈᑏᑦ. ᒥᔅ ᐅᒡᔪᖅ.  

 

ᐅᒡᔪᖅ: ᖁᔭᓐᓇᒦᒃ, ᐅᖃᖅᑏ. 

ᐃᑲᔪᖅᑐᖅᑕᐅᔪᒪᕗᖓ ᐊᖏᖅᑕᐅᔪᒪᓪᓗᖓ ᑖᒻᓇ 

ᐱᒋᐊᖅᑎᑕᕋ ᑲᔪᓯᖁᓪᓗᒍ. ᖁᔭᓐᓇᒦᒃ.  

 

ᐅᖃᖅᑎᐅᑉ ᑐᓪᓕᐊ: ᖁᔭᓐᓇᒦᒃ, ᒥᔅ ᐅᒡᔪᖅ. 

(ᑐᓵᔨᑎᒍᑦ)  

ᒥᔅ ᐅᒡᔪᖅ ᑲᒪᔪᒪᒻᒪᑦ ᐱᖁᔨᕗᖔᕈᑎᒥᓂᒃ ᐅᓪᓗᒥ. 

ᐋᒡᒑᖅᑐᖃᖅᑳ? ᐋᒡᒑᖅᑐᖃᓐᖏᒻᒪᑦ. ᑲᔪᓯᒋᑦ, ᒥᔅ 

ᐅᒡᔪᖅ.  

 

ᐱᒋᐊᖅᑎᑕᖅ 005 - 3(3): ᑎᒃᑯᐊᖅᓯᓂᖅ 

ᐅᖃᖅᑎᒃᓴᒥᒃ ᒪᓕᒐᓕᐅᕐᕕᒻᒧᑦ (ᐅᒡᔪᖅ) 

 

ᐅᒡᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᑖᒻᓇ ᐅᖃᖅᑎᑦᑎᔨᐅᓂᖅ ᑕᕚᕐᕈᑕᕆᔪᖅ 

ᐱᓯᒪᔭᐅᓐᖏᒻᒪᑦ; 

 

ᑖᒻᓇ ᐱᔾᔪᑎᒋᓪᓗᒍ ᑐᒡᓕᕆᔭᐅᔪᖅ 

ᐅᖃᖅᑎᑦᑎᔨᐅᓂᕐᒧᑦ ᓴᓇᒻᒪᑦ ᐅᖃᖅᑎᑦᑎᔨᐅᓂᕐᒧᑦ. 

 

ᑖᒻᓇ ᐱᔾᔪᑎᒋᓪᓗᒍᑦᑕᐅᖅ ᑕᕝᕙᓂ ᒪᓕᒐᓕᐅᕐᕕᒻᒥ 

ᑖᒻᓇ ᑎᒃᑯᐊᕈᒪᒐᕙᒃᑯᑦ ᓄᑖ ᐅᖃᖅᑎᑦᑎᔨ. 

 

ᐱᒋᐊᖅᑎᑉᐸᕋ, ᑖᒻᓇ ᐊᐃᑉᐲᓪᓗᓂ 

ᐃᖃᓗᒃᑑᑦᑎᐊᕐᒥᐅᑦ ᒪᓕᒐᓕᐅᖅᑎᐊ, ᑖᓐᓇ ᕼᐊᓐᑐ 

ᑐᑐ, ᒪᓕᒐᓕᐅᖅᑎᐅᔪᖅ  ᐃᖃᓗᐃᑦ ᕿᑎᐊᓐᓂ, 

ᑖᑉᓱᒥᓐᖓ ᐃᒃᓯᕙᐅᑕᖅᑖᖁᓪᓗᒍ 

ᐅᖃᖅᑎᑦᑎᔨᐅᓂᕐᒧᑦ. 

 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐅᒡᔪᖅ. ᐱᖁᔨᕗᖔᕈᑦ ᓈᒻᒪᒻᒪᑦ. ᖁᔭᓐᓇᒦᒃ.  

ᓈᒻᒪᓴᖅᑐᑦ. ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ 

ᑲᔪᓯᔪᖅ. 

 

ᑕᐃᓐᓇ ᐱᖁᔨᕗᖔᖅᑐᖅ, ᒥᔅ ᐅᒡᔪᖅ, ᐊᐃᑉᐲᔪᕐᓗ, 

ᒥᔅᑕ ᐲᑕᓴᓐ, ᑖᓐᓇ ᑕᕝᕗᖓ ᐃᒃᓯᕙᐅᑕᕐᒧᑦ 

ᐅᖃᖅᑎᐅᑉ ᐃᒃᓯᕙᐅᑕᖓᓄᑦ ᐊᐃᑉᐸᖃᓚᐅᕐᓕᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᐊᖓᔪᖅᑳᖅ ᕼᐊᓐᑐ ᑐᑐ)(ᑐᓵᔨᑎᒍᑦ): 

ᐅᐋᒃ. ᒫᓐᖓᖔᖅ ᑕᑯᓪᓗᒍ ᐊᔾᔨᒋᓐᖏᒻᒥᔭᖓ 

ᑕᑯᓯᒪᒐᓚᒃᑲᒃᑯ ᑕᐅᕙᓐᖓᑦ ᐊᕙᓐᖓᓪᓗ 

ᐊᑭᑦᑎᓐᓂ ᒫᓐᓇᓪᓗ ᓇᑭᕈᓘᔭᖅ.  



ᐊᐃᑉᐱᖅ, ᒪᐃ 31, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪ ᐱᒋᐊᓚᐅᓐᖏᓂᑦᑎᓐᓂ ᑲᑎᒪᔾᔪᑎᔅᓴᓄᑦ 

ᒫᓐᓇᐅᔪᖅ ᓂᓪᓕᓪᓚᕆᔪᓐᓇᔾᔮᕙᓪᓚᐃᒍᓐᓃᕋᒪ. 

 

ᑎᔅᓯᓇᓗᐊᓐᖏᑦᑐᖅ, ᒥᔅᑕ ᐃᐊᓕᐊᑦ. 

 

>>ᐃᓪᓚᖅᑐᑦ 

 

ᓯᕗᓪᓕᖅᐹᒥᒃ ᖁᔭᓐᓇᒦᕈᒪᓪᓗᒍ ᔩᓂ, 

ᓂᕆᐅᒐᔅᓴᓕᐅᓚᐅᕐᖓᑦ ᐊᒻᒪᓗ ᐱᖁᔨᕗᖔᖅᑐᓂ 

ᐊᒻᒪᓗ ᒥᔅᑕ ᑮᑦ ᐊᐃᑉᐲᓪᓗᓂ ᐊᒻᒪ 

ᖁᔭᓐᓇᒦᕈᒪᒻᒥᔭᒃᑲ ᒪᓕᒐᓕᐅᖅᑎᐅᖃᑎᓕᒫᒃᑲ 

ᐅᕙᓃᑦᑐᑦ. ᐅᕙᓐᓂᑦ ᓱᓕᔪᔅᓴᑎᐊᖅᑐᑎᑦ ᑕᕝᕗᖓ 

ᐃᖏᒍᓐᓇᖅᑐᒋᑦᑎᒐᒥ 

ᐅᖃᖅᑎᑦᑎᔨᐅᓂᕆᓂᐊᖅᑕᕋᓄᑦ ᑕᕝᕙᓂ 

ᒪᓕᒐᓕᐅᕐᕕᑦᑎᐊᕚᓗᑦᑎᓐᓂ ᐊᒻᒪ 

ᐊᖏᖅᓯᒪᑦᑎᐊᓂᐊᖅᐳᖓ ᐊᒃᓱᕈᕐᓂᐊᕋᒪ ᑕᒪᒃᑯᐊ 

ᔭᔅᓴᕆᔭᒃᑲ ᐱᓕᕆᐊᕆᓇᓱᓪᓗᒋᑦ 

ᑲᒪᒋᔭᕆᐊᖁᖃᖅᑕᒃᑲᓗ ᓈᒻᒪᑐᒃᑯᑦ ᑕᑯᒥᓇᖅᑐᒃᑯᑦ 

ᐱᓕᕆᓂᐊᖁᖓ ᐊᖏᖅᓯᒪᓪᓗᖓᓗ ᐃᓕᑦᓯᓐᓄᑦ 

ᐃᒫᒃ ᓈᒻᒪᑦᑐᒥ ᐊᔾᔨᒌᑦᑎᑦᑎᖃᑦᑕᕐᓂᐊᕋᒪ ᑕᕝᕙᓂ 

ᐱᓕᕆᐸᖃᖅᑎᓪᓗᖓ ᐅᖃᖅᑎᑦᑎᔨᐅᓗᖓ. 

 

ᐊᒻᒪᑦᑕᐅᖅ ᖁᔭᓐᓇᒦᕈᒪᒻᒥᔪᒃᑲ 

ᒪᓕᒐᓕᐅᖅᑎᐅᖃᑎᒃᑲ ᑖᒃᑯᐊ 

ᒥᓂᔅᑕᐅᖃᑎᒋᓚᐅᖅᑕᒃᑲ ᐱᓕᕆᓕᖅᑎᓪᓗᖓ 

ᐊᕐᕌᒍᓂᖃᐃ ᒪᕐᕉᓐᓂᑦ. ᐃ, 

ᐊᔅᓱᕈᕐᓇᕈᓘᔭᖃᑦᑕᖅᓯᒪᔪᖅ ᖁᕕᐊᓇᖅᑐᓂᓗ 

ᒥᓂᔅᑕᓄᑐᐃᓐᓇᐅᖏᑦᑐᖅ ᑭᓯᐊᓂ  

ᒪᓕᒐᓕᐅᖅᑎᑐᐃᓐᓇᐅ … ᐊᒻᒪᑦᑕᐅᖅ 

ᐱᓕᕆᖁᕙᒃᑲ ᑕᒪᓐᓇ ᑲᔪᓯᑎᑕᐅᖁᓪᓗᒍ. 

 

ᐊᒻᒪᑦᑕᐅᖅ ᐃᓕᓴᖅᓯᔪᒪᕗᖓ ᑖᒃᑯᐊ ᐸᓂᒋᔮᒃᑲᒃ 

ᐅᕙᓃᒻᒪᑎᒃ ᐅᕙᓂ ᐊᖏᖅᑎᑕᐅᑎᓪᓗᖓ ᑕᑉᐱᑲᓂ 

ᐃᓕᓐᓂᐊᕐᕕᐊᓗᒻᒥ ᐱᖃᑕᐅᓚᐅᖅᓯᒪᔪᖅ ᐃᑖᓐ 

ᐸᓂᒐ ᐅᕙᓃᑦᑐᖅ, ᐊᒻᒪ ᓱᓕᔪᕐᓇᖏᒻᒪᕆᑦᑐᖅ 

ᐊᐃᐳᕈ 1, 1999 ᓂᕕᐊᖅᓵᕋᓛᑯᓘᓚᐅᖅᓯᒪᔪᖅ 

ᒫᓐᓇᓕ  

ᐃᓅᓱᑦᑐᑯᓘᓕᕆᕗᖅ ᐊᕐᓇᐅᓪᓗᓂ ᐸᓂᒐᑦᑕᐅᖅ 

ᑕᐃᔭ, ᓰᑦᑐᕆᒃ ᓘᓯᐊᓐ ᑕᐃᒪᐅᒋᓪᓗᑎᒃ. 

 

ᑕᐃᒪᑦᑕᐅᖅ ᐅᖃᑲᐃᓐᓇᕈᒪᕗᖓ ᖁᔭᓐᓇᒦᕐᓗᒋᑦ 

ᐃᖅᑲᓇᐃᔭᖅᑎᓕᒫᑦ ᐃᖅᑲᓇᐃᔭᖃᑎᒋᕙᑦᑕᒃᑲ 

ᒥᓂᔅᑕᐅᓪᓗᖓ ᐃᖅᑲᓇᐃᔭᖃᑎᒋᕙᓚᐅᖅᑕᒃᑲ 

ᐱᓕᕆᕕᐅᔪᑦ ᒐᕙᒪᒃᑯᑦ ᑎᒥᖁᑎᖏᑦ 

ᐃᖅᑲᓇᐃᔭᖅᑐᓄᑦ ᓇᓪᓕᐅᒃᑯᒫᓕᕆᔨᒃᑯᑦ ᑖᒃᑯᐊ 

ᐃᖅᑲᓇᐃᔭᖅᑎᓕᒫᑦ ᑐᖏᓕᕆᔭᒃᑲᓗ 

ᐃᑲᔪᖅᑎᖏᓪᓗ ᑐᖏᓖᑦ ᐃ, ᐊᔅᓱᒻᒪᕆᐊᓗᒃ 

ᐱᓕᕆᖃᑦᑕᖓᑕ ᒫᓐᓇᐅᔪᕐᓗ ᖁᔭᓐᓇᒦᕈᒪᓪᓗᒋᑦ 

ᐃᓕᓴᕆᔭᐃᓐᓇᕆᓗᒋᓪᓗ ᐊᑕᖏᑦᑎᐊᕐᓗᒋᑦ 

ᐊᔅᓱᕈᖃᑦᑕᕐᓂᖏᓐᓄᑦ ᐊᖏᖅᓯᒪᑦᑎᐊᕐᓂᖏᓐᓄᑦ 

ᑕᕝᕗᖓ ᐃᖅᑲᓇᐃᔮᒥᓄᑦ. 

 

ᑕᒫᖔᖅᑐᖓ ᐊᕗᖓ ᐊᑭᖔᖓᓄᖅᑐᓂ ᐃᒫᒃ 

ᐊᖏᖅᓯᒪᓂᕆᔭᖏᓐᓂᑦ ᑕᑯᓇᑦᑎᐊᖓᑦ, 

ᐱᕕᖃᓗᐊᖃᑦᑕᖏᓐᓇᑦᑕ ᖁᔭᓐᓇᒦᕈᓐᓇᓗᐊᕐᓇᑕᓗ 

ᑕᒪᒃᑯᓂᖓ ᐊᖏᖅᓯᒪᓂᕆᔭᐅᔪᓂᒃ. ᑭᓯᐊᓂ ᑖᒃᑯᐊ 

ᖁᔭᓐᓇᒦᕈᒪᓪᓗᒋᑦ ᐊᔅᓱᕈᖅᓯᒪᑦᑎᐊᖓᑕ 

ᐊᖏᖅᓯᒪᓪᓗᑎᓪᓗ. 

 

ᑕᐃᒪ ᑕᕝᕗᖓᕐᓗᑕ ᑲᑎᒪᔾᔪᑎᔅᓴᓄᑦ. 

ᑲᑎᒪᔾᔪᑎᒃᓴᖅ 17. ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᔅᑕ ᐲᑕᓴᓐ. 

 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᕝᕙᓂ ᓱᔪᕈᓘᔮᖅᑐᑎᑦ. ᐅᖃᖅᑎ, 

ᐃᔅᓯᕙᐅᑕᖓᓂᑦ 

ᑕᑉᐸᐅᖓᓛᖅᑐᔅᓴᐅᖏᒃᑲᓗᐊᖅᑯᖓ. 

 

>>ᐃᓪᓚᖅᑐᑦ 

ᐃᓕᓐᓂᑦᑕᐅᖅ ᐃᓕᓯᒪᒻᒪᕆᓕᖅᑐᖓ ᐊᒻᒪᑦᑕᐅᖅ 

ᕿᓚᓈᕆᕗᖓ ᐱᓕᕆᖃᑎᒋᒃᑲᓐᓂᖃᑦᑕᕐᓂᐊᕋᒃᑭᑦ 

ᖁᓚᖏᓚᖓᓗ ᐱᓕᕆᑦᑎᐊᓂᐊᖅᑐᑎᑦ. 

 

ᐅᖃᖅᑎ, ᐊᖏᖅᑕᐅᔪᒪᕗᖓ 

ᐊᑐᖅᑎᖏᑲᐃᓐᓇᕐᓗᒍ ᐅᓪᓘᓐᓃᑦ ᒪᕐᕉᓐᓂᒃ 

ᖃᐅᔨᒃᑲᐃᓂᕆᓯᒪᒋᐊᓕᕗᑦ ᒪᓕᒐᔅᓴᖅ 6, 

ᑮᓇᔭᐅᓂᑦ ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) 

ᒪᓕᒐᖅ, ᓈᓴᐅᑎᖓ 1, 2011-2012. ᖁᔭᓐᓇᒦᒃ, 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᖅᑎᑦᑎᔨᓚᔾᔮᒍᓐᓃᕋᒪ 

ᑖᓐᓇ ᐱᖁᔨᕙᖔᓕᐅᖓᑦ ᐊᑐᖅᑎᖏᑲᐃᓐᓇᕐᓗᒍ 

ᐅᓪᓘᓐᓃᒃ ᒪᕐᕉᓐᓂᒃ ᖃᐅᔨᒃᑲᐃᓯᒪᒋᐊᓕᒃ 

ᓯᕗᓂᐊᒍᑦ ᒪᓕᒐᔅᓴᖅ 6 ᐅᖃᓕᒫᖅᑕᐅᔪᓐᓇᓂᐊᕐᒪᑦ 

ᓯᕗᓪᓕᖅᐹᒥᒃ. ᐊᖏᖅᐱᓰ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᐊᑏ ᑲᔪᓯᒋᑦ, ᒥᔅᑕ ᐲᑕᓴᓐ. 

 

ᒪᓕᒐᒃᓴᖅ 06 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 

1, 2011-2012 - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᓪᓗ. ᐱᖁᔨᕗᖔᖅ, 

ᐊᐃᑉᐱᑦᑕᐅᓪᓗᖓ ᐊᕐᕕᐊᒧᑦ, ᒪᓕᒐᒃᓴᖅ 6, 

ᑮᓇᔭᐅᓂᑦ ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) 

ᒪᓕᒐᖅ, ᓈᓴᐅᑎᖓ 1, 2011-2012, 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. 

ᐱᖁᔨᕗᖔᕈᑦ ᓈᒻᒪᒻᒪᑦ. ᓂᕈᐊᕈᒪᔪᖃᓕᕐᖓᑦ. 

ᓈᒻᒪᓴᖅᑐᓕᒫᑦ. ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ 

ᑲᔪᓯᔪᖅ.  

 

ᓯᕗᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): 

ᖁᔭᓐᓇᒦᒃᑲᓐᓂᖅ, ᐅᖃᖅᑏ. ᐊᖏᖅᑕᐅᔪᒪᓪᓗᖓ 

ᐊᑐᓐᖏᑲᐃᓐᓇᕐᓗᒍ ᐅᓪᓘᓐᓃᒃ ᒪᕐᕉᓐᓂᒃ 

ᖃᐃᔨᒃᑲᐃᓯᒪᔭᕆᐊᓕᒃ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒍ ᒪᓕᒐᒃᓴᖅ 7, ᑮᓇᐅᔭᓂᑦ 

ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) 

ᒪᓕᒐᖅ, ᓈᓴᐅᑎᖓ 5, 2010-2011. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᒥᓂᔅᑕᐅᔪᖅ ᐊᖏᖅᑕᐅᔪᒪᒻᒪᑦ ᒪᓕᒐᓕᐅᖅᑎᓕᒫᓄᑦ 

ᐊᑐᓐᖏᑲᐃᓐᓇᕐᓗᒍ ᐅᓪᓘᓐᓃᒃ ᒪᕐᕉᓐᓂᒃ 

ᖃᐅᔨᒃᑲᐃᓯᒪᒋᐊᓕᒃ ᑖᓐᓇ ᒪᓕᒐᒃᓴᖅ 7 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᐊᕐᖓᑦ. ᐊᖏᖅᐱᓰ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᐊᑏ ᑲᔪᓯᒋᑦ, ᒥᔅᑕ ᐲᑕᓴᓐ.  

 

ᒪᓕᒐᒃᓴᖅ 07 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

ᓈᓴᐅᑎᖓ 5, 2010-2011 - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᖁᔨᕗᖓ, ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᒧ ᐊᕐᕕᐊᓄᑦ, ᒪᓕᒐᒃᓴᖅ 7, 

ᑮᓇᐅᔭᓂᑦ ᐃᓚᒋᐊᕈᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 5, 

2010-2011, ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. 

ᐱᖁᔨᕗᖔᕈᑦ ᓈᒻᒪᒻᒪᑦ. ᓂᕈᐊᕈᒪᔪᖃᓕᕐᖓᑦ. 

ᓈᒻᒪᓴᖅᑐᓕᒫᑦ. ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ 

ᑲᔪᓯᔪᖅ.  

 

ᓯᕗᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᖏᖅᑕᐅᔪᒪᕗᖓ ᒪᓕᒐᖅ ᐅᓪᓘᓐᓃᒃ 

ᒪᕐᕉᓐᓂᒃ ᖃᐅᔨᒃᑲᐃᓯᒪᔭᕆᐊᖃᕐᓂᖅ 

ᐊᑐᓐᖏᑲᐃᓐᓇᖁᓪᓗᒍ, ᒪᓕᒐᒃᓴᖅ 8, ᑮᓇᐅᔭᓂᑦ 

ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) 

ᒪᓕᒐᖅ, ᓈᓴᐅᑎᖓ 1, 2011-2012. ᖁᔭᓐᓇᒦᒃ, 

ᐅᖃᖅᑏ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. 

ᒥᓂᔅᑕᐅᔪᖅ ᐊᖏᖅᑕᐅᔪᒪᒻᒪᑦ ᐊᑐᓐᖏᑲᐃᓐᓇᕐᓗᒍ 

ᐅᓪᓘᓐᓂᒃ ᒪᕐᕉᓐᓂᒃ ᖃᐅᔨᒃᑲᐃᓯᒪᔭᕆᐊᖃᕐᓂᖅ 

ᒪᓕᒐᒃᓴᖅ 8 ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᒥᒃ. 

ᐊᖏᖅᐱᓰ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᑲᔪᓯᒋᑦ, ᒥᔅᑕ ᐲᑕᓴᓐ.  

 

ᒪᓕᒐᒃᓴᖅ 08 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

ᓈᓴᐅᑎᖓ 1, 2011-2012 - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ 

ᐊᕐᕕᐊᓄᑦ, ᒪᓕᒐᒃᓴᖅ 8, ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

ᓈᓴᐅᑎᖓ 1, 2011-2012, ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ. 

ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ.  

 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒪ ᐊᖏᖅᑕᐅᔪᒪᒋᕗᖓᑦᑕᐅᖅ  

ᐅᓪᓗᒥᒃ ᐊᑕᐅᓯᕐᒥ ᐊᑐᓐᖏᑲᐃᓐᓇᕐᓗᒍ 

ᓯᕗᓪᓕᖅᐹᖓᓂ ᐅᖃᓕᒫᖅᑕᐅᓂᐊᕐᖓᑦ ᒪᓕᒐᒃᓴᖅ 

9, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᓱᕈᓯᕐᓄᑦ 

ᐃᓚᒌᓄᓪᓗ ᐱᔨᑦᑎᕋᐅᑎᓄᑦ ᒪᓕᒐᖅ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᒥᓂᔅᑕᐅᔪᖅ ᐊᖏᖅᑕᐅᔪᒪᒻᒪᑦ. ᐊᖏᖅᐱᓰ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑰᓕ.  

 

ᒪᓕᒐᒃᓴᖅ 09 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓱᕈᓯᕐᓄᑦ ᐃᓚᒌᓄᓪᓗ ᐱᔨᑦᑎᕋᐅᑎᓄᑦ 

ᒪᓕᒐᖅ - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐱᖁᔨᕗᖓ, ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᒧ ᐊᕐᕕᐊᒧᑦ, ᒪᓕᒐᒃᓴᖅ 9, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᓱᕈᓯᕐᓄᑦ ᐃᓚᒌᓄᓪᓗ 

ᐱᔨᑦᑎᕋᐅᑎᓄᑦ ᒪᓕᒐᖅ, ᐅᖃᓕᒫᖅᑕᐅᖁᓪᓗᒍ 

ᓯᕗᓪᓕᖅᐹᒥᒃ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ. 

ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ.  

 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᓂᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᖏᖅᑕᐅᔪᒪᓕᕆᕗᖓ 

ᐊᑐᓐᖏᑲᐃᓐᓇᕐᓗᒍ ᐅᓪᓘᓐᓃᒃ ᒪᕐᕉᓐᓂᒃ 

ᖃᐅᔨᒃᑲᐃᓯᒪᔭᕆᐊᖃᕐᓂᖅ ᐅᖃᓕᒫᖅᑕᐅᖁᓪᓗᒍ 

ᒪᓕᒐᒃᓴᖅ 10, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓄᑦ ᒪᓕᒐᖅ, 

ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᒥᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᒥᓂᔅᑕ ᐊᖏᖅᑕᐅᔪᒪᒻᒪᑦ ᐅᓪᓘᓐᓂᒃ ᒪᕐᕉᓐᓂᒃ 

ᖃᐅᔨᒃᑲᐃᓯᒪᒋᐊᖃᕐᓂᖅ ᐊᑐᓐᖏᑲᐃᓐᓇᕐᓗᒍ 

ᒪᓕᒐᒃᓴᖅ 10 ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᐊᕐᖓᑦ ᐅᓪᓗᒥ. ᐊᖏᖅᐱᓰ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᑲᔪᓯᒋᑦ, ᒥᔅᑕ ᒥᓂᔅᑕ. 

 

ᒪᓕᒐᒃᓴᖅ 10 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓄᑦ ᒪᓕᒐᖅ - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᒧᑦ ᐊᕐᕕᐊᒧᑦ, ᒪᓕᒐᒃᓴᖅ 10, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓄᑦ ᒪᓕᒐᖅ, ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 



ᐊᐃᑉᐱᖅ, ᒪᐃ 31, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᐱᖁᔨᕗᖓᕈᑦ ᓈᒻᒪᒻᒪᑦ. ᓈᒻᒪᓴᖅᑐᓕᒫᑦ. 

ᓈᒻᒪᓴᓐᖏᑦᑐᑦ. ᖁᔭᓐᓇᒦᒃ. ᐱᑕᖃᓐᖏ. 

ᐱᖁᔨᕗᖔᕈᑦ ᑲᔪᓯᔪᖅ. 

 

ᑲᑎᒪᔾᔪᑎᔅᓴᓄᑦ. ᑲᑎᒪᔾᔪᑎᒃᓴᖅ 18. ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ ᐲᑕᓴᓐ. 

 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 06 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 

1, 2011-2012 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎ ᐊᕐᕕᐊᓄᑦ, ᒪᓕᒐᒃᓴᖅ 6, ᑮᓇᐅᔭᓂᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 

ᓈᓴᐅᑎᖓ 1, 2011-2012, ᐊᐃᑉᐹᓂᒃ 

ᐅᖃᓕᒫᖅᑕᐅᖁᓪᓗᒍ. 

 

ᐅᖃᖅᑏ, ᑖᓐᓇ ᐱᖁᔨᕗᖔᕈᑦ 

ᐊᑭᑐᔪᖅᑐᕈᑎᒥᓂᐅᔪᓄᑦ ᐊᕐᕌᒍᒧᑦ ᒫᑦᓯ 31, 

2012-ᒧᑦ ᐃᓱᓕᕝᕕᔅᓴᖃᕐᓂᐊᖅᑐᖅ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐱᖁᔨᕗᖔᖁᑦ ᓈᒻᒪᒻᒪᑦ. ᐱᖁᔨᕗᖔᕈᒻᒧᑦ.  

ᓈᒻᒪᓴᖅᑐᑦ. ᓈᒻᒪᓴᓐᖏᑦᑐᑦ. ᖁᔭᓐᓇᒦᒃ. 

ᐱᖁᔨᕗᖔᕈᑦ ᓈᒻᒪᑦᑐᖅ. ᑲᔪᓯᔪᖅ ᐊᒻᒪᓗ ᑖᓐᓇ 

ᒪᓕᒐᒃᓴᖅ 6 ᑲᑎᒪᑐᐃᓐᓇᖅᑎᓪᓗᒋᑦ 

ᑲᒪᒋᔭᐅᔪᓐᓇᖅᓯᕗᖅ. 

 

ᑲᑎᒪᔾᔪᑎᒃᓴᖅ 18. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ. ᒥᔅᑕ ᐲᑕᓴᓐ. 

 

ᒪᓕᒐᒃᓴᖅ 07 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

ᓈᓴᐅᑎᖓ 5, 2010-2011 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ ᐊᕐᕕᐊᑉ 

ᒪᓕᒐᓕᐅᖅᑎᖓᓄᑦ, ᒪᓕᒐᒃᓴᖅ 7, ᑮᓇᐅᔭᓂᑦ 

ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) 

ᒪᓕᒐᖅ, ᓈᓴᐅᑎᖓ 5, 2010-2011, ᐊᐃᑉᐹᓂᒃ 

ᐅᖃᓕᒫᖅᑕᐅᖁᓪᓗᒍ. 

 

ᐅᖃᖅᑏ, ᑖᒃᑯᐊ ᐃᓚᒋᐊᕈᑎᐅᓂᐊᖅᑐᑦ 

ᐊᐅᓚᔾᔪᑎᔅᓴᓄᑦ ᐋᖅᑭᐅᒪᐃᓐᓇᕈᑎᓄᓪᓗ 

ᐊᑭᓕᕆᐊᖃᖅᑐᓄᑦ ᓄᓇᕗᑦ ᒐᕙᒪᒃᑯᖏᓐᓄᑦ 

ᐊᕐᕌᒍᒧᑦ ᒫᑦᓯ 31, 2011. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔨᕗᖔᕈᒻᒧᑦ.  

ᓂᕈᐊᕈᒪᔪᖃᓕᕐᖓᑦ. ᓈᒻᒪᓴᖅᑐᑦ. 

ᓈᒻᒪᓴᓐᖏᑦᑐᖅᑕᖃᖅᑲ? ᖁᔭᓐᓇᒦᒃ. ᐱᖁᔨᕗᖔᕈᑦ 

ᑲᔪᓯᕗᖅ ᐊᒻᒪᓗ ᒪᓕᒐᒃᓴᖅ 7 

ᑲᑎᒪᑐᐃᓐᓇᖅᑎᓪᓗᒋᑦ ᑲᒪᒋᔭᐅᒍᓐᓇᓕᖅᑯᖅ. 

 

ᑲᑎᒪᔾᔪᑎᒃᓴᖅ 18. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ. ᒥᓂᔅᑕ ᐲᑕᓴᓐ. 

 

ᒪᓕᒐᒃᓴᖅ 08 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

ᓈᓴᐅᑎᖓ 1, 2011-2012 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ ᐊᕐᕕᐊᑉ 

ᒪᓕᒐᓕᐅᖅᑎᖓᓄᑦ, ᒪᓕᒐᒃᓴᖅ 8, ᑮᓇᐅᔭᓂᑦ 

ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) 

ᒪᓕᒐᖅ, ᓈᓴᐅᑎᖓ 1, 2011-2012, ᐊᐃᑉᐹᓂᒃ 

ᐅᖃᓕᒫᖅᑕᐅᖁᓪᓗᒍ.  

 

ᐅᖃᖅᑏ, ᑖᒃᑯᐊ ᐃᓚᒋᐊᕈᑎᐅᓂᐊᖅᑐᑦ 

ᐊᐅᓚᔾᔪᑎᔅᓴᓄᑦ ᐊᑭᓕᕆᐊᖃᖅᑐᓄᑦ ᓄᓇᕗᑦ 

ᒐᕙᒪᒃᑯᖏᓐᓄᑦ ᐊᕐᕌᒍᒧᑦ ᒫᑦᓯ 31, 2012. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔨᕗᖔᕐᒧᑦ. 

ᓂᕈᐊᕈᒪᔪᖃᓕᕐᒪᑦ ᓈᒻᒪᓴᖅᑐᓕᒫᑦ. ᓈᒻᒪᓴᓐᖏᑦᑐᑦ. 

ᖁᔭᓐᓇᒦᒃ.  



ᐊᐃᑉᐱᖅ, ᒪᐃ 31, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᖁᔨᕗᖔᕈᑦ ᑲᔪᓯᔪᖅ ᐊᒻᒪᓗ ᒪᓕᒐᒃᓴᖅ 8 

ᑲᑎᒪᑐᐃᓐᓇᖅᑎᓪᓗᒋᑦ ᑲᒪᒋᔭᐅᒍᓐᓇᓕᖅᑯᖅ. 

 

ᑲᑎᒪᔾᔪᑎᒃᓴᖅ 18. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ. ᒥᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ, ᑕᐃᒪᐃᓛᒃ ᐊᖏᖅᑕᐅᔪᒪᕗᖓ 

ᐊᑐᓐᖏᑲᐃᓐᓇᕐᓗᒍ ᐅᓪᓗᕐᒥᑦ ᐊᑕᐅᓯᕐᒥᒃ 

ᖃᐅᔨᒃᑲᐃᓯᒪᒋᐊᖃᕐᓂᖅ ᐊᐃᑉᐸᖓᓂ 

ᐅᖃᓕᒫᖅᑕᐅᖁᓪᓗᒍ ᒪᓕᒐᒃᓴᖅ 9, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᓱᕈᓯᕐᓄᑦ ᐃᓚᒌᓄᓪᓗ 

ᐱᔨᑦᑎᕋᐅᑎᓄᑦ ᒪᓕᒐᖅ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᒥᓂᔅᑕᐅᔪᖅ ᐊᖏᖅᑕᐅᔪᒪᒻᒪᑦ ᐅᓪᓗᕐᒥᑦ ᐊᑕᐅᓯᕐᒥᑦ 

ᖃᐅᔨᒃᑲᐃᓯᒪᒋᐊᖃᕐᓂᖅ ᐊᑐᓐᖏᑲᐃᓐᓇᕐᓗᒍ 

ᐅᓪᓗᒥᓗ ᐅᖃᓕᒫᖅᑕᐅᖁᓪᓗᒍ ᐊᐃᑉᐹᓂᒃ 

ᒪᓕᒐᒃᓴᖅ. ᐊᖏᖅᐱᓰ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᑲᔪᓯᒋᑦ, ᒥᓂᔅᑕ ᑰᓕ. 

 

ᒪᓕᒐᒃᓴᖅ 09 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓱᕈᓯᕐᓄᑦ ᐃᓚᒌᓄᓪᓗ ᐱᔨᑦᑎᕋᐅᑎᓄᑦ 

ᒪᓕᒐᖅ - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᒧᑦ ᐊᕐᕕᐊᒧᑦ, ᒪᓕᒐᒃᓴᖅ 9, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᓱᕈᓯᕐᓄᑦ ᐃᓚᒌᓄᓪᓗ 

ᐱᔨᑦᑎᕋᐅᑎᓄᑦ ᒪᓕᒐᖅ, ᐊᐃᑉᐹᓂᒃ 

ᐅᖃᓕᒫᖅᑕᐅᖁᓪᓗᒍ.  

 

ᐅᖃᖅᑏ, ᑖᓐᓇ ᒪᓕᒐᒃᓴᖅ ᐋᖅᑭᒋᐊᕆᔪᖅ 

ᑕᐃᒃᑯᓄᖓ ᐃᖅᑲᖅᑕᐃᕕᑎᒍᑦ 

ᓈᓚᓐᓂᐅᖃᑦᑕᖅᑐᓂᒃ ᐋᖅᑭᑦᑕᐅᓯᒪᓗᑎᒃ 

ᐊᑯᓂᐅᓂᖓᓂ. ᓱᕈᓯᕐᒥᑦ ᐃᓄᓕᕆᔨᒃᑯᓐᓂᑦ 

ᑲᒪᒋᔭᐅᔪᖃᖅᑎᓪᓗᒍ ᐃᒫᒃ ᐋᓐᓂᐊᕕᒻᒨᕆᐊᖃᖅᐸᑦ 

ᓄᓇᖃᖅᑳᖅᓯᒪᔪᓂᑦ ᐊᒻᒪᓗ ᓄᓇᖃᖅᑳᖅᓯᒪᔪᓄᑦ 

ᐋᖅᑭᒋᐊᓯᒪᓗᑎᒃ, ᓇᓗᓇᐃᖅᓯᒪᑦᑎᐊᕐᓗᑎᒃ 

ᒪᓕᓪᓗᑎᒃ ᐃᓄᖏᓐᓂᑦ, ᐃᓄᒋᐊᓐᓂᖏᓐᓂᑦ 

ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. 

ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔨᕗᖔᕈᒻᒧᑦ. 

ᓂᕈᐊᕈᒪᔪᖃᓕᕐᖓᑦ. ᓈᒻᒪᔅᓴᖅᑐᓕᒫᑦ. 

ᓈᒻᒪᔅᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ ᐊᒻᒪ 

ᒪᓕᒐᒃᓴᖅ 9 ᑲᑎᒪᑐᐃᓐᓇᖅᑎᓪᓗᒋᑦ 

ᑲᒪᒋᔭᐅᔪᓐᓇᖅᓯᕗᑦ. 

 

ᑲᑎᒪᔾᔪᑎᒃᓴᖅ 18. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ. ᒥᓂᔅᑕ ᑯᓕ. 

 

ᐊᖓᔪᖄᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓱᓖᓛᒃ ᐊᖏᖅᑕᐅᔪᒪᓕᕋᓗᐊᕆᕗᖓ 

ᐊᑐᖏᑲᐃᓐᓇᕐᓗᒍ ᐅᓪᓗᒥ ᐊᑕᐅᓯᕐᒥ ᓯᕗᓂᐊᒍᑦ 

ᖃᐅᔨᒃᑲᐃᓯᒪᔭᕆᐊᓕᒃ ᐊᐃᑉᐸᖓᓂ 

ᐅᖃᓕᒫᖅᑕᐅᖁᓪᓗᒍ ᒪᓕᒐᒃᓴᖅ 10, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓄᑦ ᒪᓕᒐᖅ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑰᓕ. 

ᒥᓂᔅᑕᐅᔪᖅ ᐊᖏᖅᑕᐅᔪᒪᒻᒪᑦ ᒪᓕᒐᖅ 

ᐊᑐᓐᖏᑲᐃᓐᓇᕐᓗᒍ ᐅᓪᓗᕐᒥ ᐊᑕᐅᓯᕐᒥ 

ᖃᐅᔨᒃᑲᐃᓯᒪᒋᐊᓕᒃ ᐊᐃᑉᐹᓂᒃ 

ᐅᖃᓕᒫᖅᑕᐅᖁᓪᓗᒍ ᒪᓕᒐᒃᓴᖅ 10. ᐊᖏᖅᐱᓯ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᑲᔪᓯᒋᑦ, ᒥᓂᔅᑕ ᑰᓕ. 

 

ᒪᓕᒐᒃᓴᖅ 10 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓄᑦ ᒪᓕᒐᖅ - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖄᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᖁᔨᕗᖓ, ᐊᐃᑉᐱᑕᐅᓪᓗᖓ ᒪᓕᒐᓕᐅᖅᑎᒧᑦ 

ᐊᕐᕕᐊᒧᑦ, ᒪᓕᒐᒃᓴᖅ 10, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓄᑦ ᒪᓕᒐᖅ, ᐊᐃᑉᐹᓂᒃ 

ᐅᖃᓕᒫᖅᑕᐅᖁᓪᓗᒍ. 

 

ᐅᖃᖅᑏ, ᑖᓐᓇ ᒪᓕᒐᒃᓴᖅ ᐋᖅᑭᒋᐊᕆᔪᖅ 

ᐃᓪᓗᓕᕆᔨᕐᔪᐊᒃᑯᓐᓂᑦ ᓴᖅᑮᔪᓐᓇᖁᓪᓗᒋᑦ 

ᑲᑎᒪᔨᑖᕈᓐᓇᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑰᓕ. 

ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔨᕗᖔᕈᒻᒧᑦ. 

ᓂᕈᐊᕈᒪᔪᖃᓕᕐᒪᑦ. ᓈᒻᒪᓴᖅᑐᑦ. ᓈᒻᒪᔅᓴᓐᖏᑦᑐᑦ. 

ᐱᖁᔨᕗᖔᕈᑦ ᑲᔪᓯᔪᖅ ᐊᒻᒪᓗ ᒪᓕᒐᒃᓴᖅ 10  

ᒪᓕᒐᓕᕆᔨᒃᑯᓐᓅᖅᑕᐅᑐᐃᓐᓇᕆᐊᖃᓕᖅᑯᖅ 

ᑲᑎᒪᔨᕋᓛᖏᓐᓄᑦ.  

 

ᑲᑎᒪᔾᔪᑎᒃᓴᑎᓐᓅᕐᓗᑕ. ᑲᑎᒪᔾᔪᑎᒃᓴᖅ 19. 

ᐃᓱᒪᒋᔭᐅᓂᖏᑦ ᑲᑎᒪᑐᐃᓐᓇᖅᑎᓪᓗᒋᑦ 

ᒪᓕᒐᒃᓴᐃᑦ ᐊᖏᓪᓗ. ᒥᔅᑕ ᐃᐊᓕᐊᑦ. 

 

ᐱᒋᐊᖅᑎᑕᖅ 007 - 3(3): ᑲᑎᒪᓂᖅ 

ᓄᖅᑲᖓᓂᖓ ᐅᓪᓗᒧᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. 

ᒪᓕᓪᓗᒍ 46, ᐱᖁᔨᕗᖓ, ᐊᐃᑉᐱᑕᐅᓪᓗᖓ 

ᐃᖃᓗᑦᑑᑦᑎᐊᒧᑦ, ᒫᓐᓇ ᐅᓪᓗᒥ ᓄᖅᑲᓕᕐᓗᑕ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᐱᖁᔨᕗᖔᕈᑦ ᓈᒻᒪᒻᒪᑦ ᐊᐃᕙᔾᔪᑕᐅᒍᓐᓇᓐᖏᑦᑐᖅ. 

ᐱᖁᔨᕗᖔᕈᒻᒧᑦ ᓈᒻᒪᓴᖅᑐᓕᒫᑦ. 

ᓈᒻᒪᓴᓐᖏᑦᑐᖃᖅᑲ? ᐱᖁᔨᕗᖔᕈᑦ ᑲᔪᓯᔪᖅ. ᑕᐃᒪ 

22-ᒨᕐᓗᑕ. ᑲᑎᒪᔾᔪᑎᒃᓴᐃᑦ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐃᖅᑲᐃᑎᑦᑎᓪᓗᖓ ᒪᓕᒐᓕᐅᖅᑎᓕᒫᑦ ᑲᑎᒪᓛᖅᑐᑦ 

9:30-ᒥ ᓇᓄᖅ ᐃᓪᓗᕈᓯᕐᒥ.  

 

ᑲᑎᒪᔾᔪᑎᔅᓴᐃᑦ ᔫᓂ 1-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᐅᓂᒃᑳᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ 

ᐊᓯᖏᓐᓂᓪᓗ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᖅ 6 

 ᒪᓕᒐᒃᖅ 7 

 ᒪᓕᒐᒃᖅ 8 

 ᓴᖅᑭᑕᐅᔪᖅ ᑎᑎᖅᑲᒃ 248 - 3(2) 

 ᓴᖅᑭᑕᐅᔪᖅ ᑎᑎᖅᑲᒃ 249 - 3(2) 

 ᓴᖅᑭᑕᐅᔪᖅ ᑎᑎᖅᑲᒃ 251 - 3(2) 

 ᓴᖅᑭᑕᐅᔪᖅ ᑎᑎᖅᑲᒃ 274 - 3(2) 

 ᓴᖅᑭᑕᐅᔪᖅ ᑎᑎᖅᑲᒃ 275 - 3(2) 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 



ᐊᐃᑉᐱᖅ, ᒪᐃ 31, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

621 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑎᑎᕋᖅᑏ. ᑕᐃᒪ 

ᓄᖅᑲᖓᓂᐊᖁᒍᑦ, ᐱᒋᐊᓛᕆᕗᒍᑦ ᐱᖓᑦᑎᕐᒥ, 

ᔫᓂ 1, 1:30-ᐸᑦ. 

 

ᐃᖅᓱᒃᑏ. 

 

>>ᑲᑎᒪᓂᖅ ᓄᖅᑲᖅᑐᖅ 16:28-ᒥ 



 

 

ᑎᑎᕋᖅᓯᒪᔪᑦ ᑐᑭᓯᒋᐊᕈᑏᑦ - ᒪᐃ 31, 2011 



 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 001 - 3(3): ᐃᒻᒥᓃᖅᑕᐃᓕᒪᓂᐅᑉ ᒥᔅᓵᓄᑦ ᐃᓕᓐᓂᐊᕈᑎᐅᒐᔭᖅᑐᓂᑦ 

 

ᐊᐱᕆᔪᖅ: ᐋᑕᒥ ᖁᒻᒧᐊᑦᑐᖅ, ᒪᓕᒐᓕᐅᖅᑎ (ᐸᓐᓂᖅᑑᖅ) 

 

ᐊᐱᕆᕕᐅᔪᖅ: ᐊᖓᔪᖅᑳᖅ ᑕᒑᖅ ᑰᓕ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᒥᓂᔅᑕᖓ 

 

ᐅᓪᓗᖓ: ᕕᕝᕗᐊᕆ 28, 2011 

 

ᐱᒋᐊᕈᑎᒃ: 

 

ᒫᑦᓯ 2009-ᒥᓂᒃ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᖃᓄᖅᑑᖃᑎᖃᐃᓐᓇᕐᖓᑕ ᓄᓇᕗᑦ ᑐᓐᖓᕕᒃᑯᑦ 

ᑎᒥᖓᓐᓂᒃ ᐃᑲᔫᑎᑦᓴᓂᒃ ᐋᖅᑭᑦᓱᐃᖃᑎᒋᓪᓗᒋᑦ ᐃᓅᓯᕐᖕᒥᒃ ᑭᐱᓯᖃᑦᑕᕐᓂᖅ (ᐃᒻᒥᓃᖕᓂᖅ) ᓄᖅᑲᕐᔫᒥᖁᓪᓗᒍ 

ᐃᑲᔪᕐᑎᑦᓴᓂᒃ ᐃᓕᓐᓂᐊᕐᑎᑦᓯᖃᑦᑲᖅᑐᑎᒃ ᓄᓇᕗᑦ ᓄᓇᖁᑎᖏᓐᓂ. 

 

ᐊᐱᖅᑯᑦ: 
 

1) ᐊᒡᒍᖅᓯᒪᓗᒋᑦ ᐊᕐᕌᒍᖏᑎᒍᑦ ᓄᓇᖏᑎᒍᓪᓗ, ᖃᑦᓯᐅᓕᖅᑲᑦ ᐃᑲᔪᕐᑎᑦᓴᑦ (ASIST) ᐃᓅᓯᕐᖕᒥᒃ ᑭᐱᓯᑦᑕᐃᓕᒪᓂᕐᖕᒧᑦ 

ᐃᑲᔪᕐᑎᐅᔪᒫᕐᓂᐊᕐᑐᑦ ᓄᓇᕗᒥ? 

 

ᑭᐅᔾᔪᑦ: 

 

ᑐᑭᓯᒋᐊᕈᑎᒃᓴᑦ ᖃᑉᓯᐅᓚᐅᕐᓂᖏᓐᓄᑦ ᐃᖕᒥᓃᖅᑕᐃᓕᒪᑎᑦᑎᓂᕐᒧᑦ ᐃᓕᓐᓂᐊᕈᑏᑦ ᐅᖃᐅᓯᐅᓯᒪᔪᑦ ᐊᑖᓂ: 

 

ᑮᓇᐅᔭᖃᕐᓇᐅᔪᖅ ᓄᓇᓕᒃ ᖃᑉᓯᐅᓚᐅᕐᓂᖏᑦ ᐃᖕᒥᓃᖅᑕᐃᓕᒪᑎᑦᑎᓂᕐᒧᑦ 

ᐃᓕᓐᓂᐊᕈᑏᑦ 

2008/2009 ᐃᖃᓗᐃᑦ 2 

2009/2010 ᖃᒪᓂ’ᑐᐊᖅ 1 

 ᐅᖅᓱᖅᑑᖅ 2 

 ᐃᖃᓗᐃᑦ 2 

 ᒥᑦᑎᒪᑕᓕᒃ 1 

2010/2011 ᐊᕐᕕᐊᑦ 2 

 ᖃᒪᓂ’ᑐᐊᖅ 2 

 ᐃᖃᓗᒃᑑᑦᑎᐊᖅ 1 

 ᑲᖏᖅᑐᒑᐱᒃ 2 

 ᓴᓂᕋᔭᒃ 1 

 ᐃᖃᓗᐃᑦ 5 

 ᐸᓐᓂᖅᑑᖅ 2 

 ᒥᑦᑎᒪᑕᓕᒃ 2 

 ᑲᖏᖅᖠᓂᖅ 2 

2011/2012 ᐃᖃᓗᐃᑦ ᓯᑕᒪᑦ ᒪᐃᒨᖓᔪᑦ 

 

ᐊᐱᖅᑯᑦ: 
 

2) ᐊᒡᒍᖅᓯᒪᓗᒋᑦ ᐊᕐᕌᒍᑎᒍᑦ ᓄᓇᖏᑎᒍᓪᓗ, ᖃᑦᓯᐅᓕᖅᑲᑦ ᐃᓄᐃᑦ ᐃᓕᓐᓂᐊᕐᑎᑕᐅᕙᓪᓕᐊᔪᑦ ᐃᑲᔪᕐᑎᑦᓴᐅᓂᕐᖕᒧᑦ  

ᐃᓅᓯᕐᖕᒥᒃ ᑭᐱᓯᑦᑕᐃᓕᒪᓂᕐᖕᒧᑦ ᐃᑲᔪᕐᑎᐅᔪᒫᕐᓂᐊᕐᑐᑦ ᓄᓇᕗᒥ? 

 



 

 

ᑭᐅᔾᔪᑦ: 
 

ᑐᑭᓯᒋᐊᕈᑎᒃᓴᖅ ᖃᑉᓯᐅᓚᐅᕐᒪᖔᑕ ᐃᓄᐃᑦ ᐃᖕᒥᓃᖅᑕᐃᓕᒪᑎᑦᑎᓂᕐᒧᑦ ᐃᓕᓐᓂᐊᓚᐅᖅᑐᑦ ᐅᖃᐅᓯᐅᓯᒪᔪᑦ ᐊᑖᓂ: 

ᑮᓇᐅᔭᖃᕐᓇᐅᔪᖅ ᓄᓇᓕᒃ ᖃᑉᓯᐅᓂᖏᑦ ᐃᓄᐃᑦ 

ᐃᓕᓐᓂᐊᓚᐅᖅᑐᑦ 

2008/2009 ᐃᖃᓗᐃᑦ 147* 

2009/2010 ᖃᒪᓂ’ᑐᐊᖅ 16 

 ᐅᖅᓱᖅᑑᖅ 16 

 ᐃᖃᓗᐃᑦ 18 

 ᒥᑦᑎᒪᑕᓕᒃ 43 

2010/2011 ᐊᕐᕕᐊᑦ 20 

 ᖃᒪᓂ’ᑐᐊᖅ 19 

 ᐃᖃᓗᒃᑑᑦᑎᐊᖅ 13 

 ᑲᖏᖅᑐᒑᐱᒃ 40 

 ᓴᓂᕋᔭᒃ 14 

 ᐃᖃᓗᐃᑦ 80 

 ᐸᓐᓂᖅᑑᖅ 25 

 ᒥᑦᑎᒪᑕᓕᒃ 40 

 ᑲᖏᖅᖠᓂᖅ 20 

2011/2012 ᐃᖃᓗᐃᑦ ᓇᓗᓇᕈᓐᓃᕐᓂᐊᖅᑐᖅ 

*120 ᑖᑉᑯᓇᙵᑦ ᐃᓕᓐᓂᐊᖅᑎᑦᑎᔨᐅᓚᐅᖅᑐᑦ ᓄᓇᕗᓗᒃᑖᒥ 

**ᓈᓴᐅᑎᓂᒃ ᐅᑕᖅᑭᔪᒍᑦ ᐃᖅᑲᓇᐃᔭᖅᑎᒋᔭᐅᔪᓂᒃ, ᐃᓕᓐᓂᐊᖅᑎᑦᑎᓚᐅᖅᑐᑦ ᑎᒥᖁᑎᖓᓂ 
 

ᐊᐱᖅᑯᑦ: 
 

3) ᐊᒡᒍᖅᓯᒪᓗᒋᑦ ᐊᕐᕌᒍᑎᒍᑦ ᑮᓇᐅᔭᖅᑖᕐᕕᖏᑎᒍᓪᓗ, ᖃᓄᑎᒋ ᑮᓇᐅᔭᑎᒍᑦ ᐃᑲᔫᑎᒃᓴᓂᒃ ᐃᑲᔪᖅᓯᒪᓕᕐᐸᑦ (ASIST) 

ᐃᓅᓯᕐᖕᒥᒃ ᑭᐱᓯᑦᑕᐃᓕᒪᓂᕐᖕᒧᑦ ᐃᑲᔪᕐᑎᐅᔪᒫᕐᓂᐊᕐᑐᓂᒃ ᓄᓇᕗᒥ? 

 

ᑭᐅᔾᔪᑦ: 
 

ᑐᑭᓯᒋᐊᕈᑎᒃᓴᑦ ᑮᓇᐅᔭᖅᑖᖑᓯᒪᔪᓄᑦ ᐃᖕᒥᓃᖅᑕᐃᓕᒪᑎᑦᑎᓂᕐᒧᑦ ᐃᓕᓐᓂᐊᕈᑎᓄᑦ ᐅᖃᐅᓯᐅᓯᒪᔪᑦ ᐊᑖᓂ: 

ᑮᓇᐅᔭᖃᕐᓇᐅᔪᖅ ᑮᓇᐅᔭᖅᑖᕐᕕᐅᓯᒪᔪᑦ ᐊᖏᓂᖓ ᑮᓇᐅᔭᐅᑉ 

2008/2009 ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑲᓇᑕᒥ - 

ᓄᓇᖃᖅᑳᖅᓯᒪᔪᓄᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑮᓇᐅᔭᖅ 

$92 961.84 

2009/2010 ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑲᓇᑕᒥ - 

ᓄᓇᖃᖅᑳᖅᓯᒪᔪᓄᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑮᓇᐅᔭᖅ 

$274 309.66 

2010/2011 ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑲᓇᑕᒥ - 

ᓄᓇᖃᖅᑳᖅᓯᒪᔪᓄᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑮᓇᐅᔭᖅ 

$429 729.03 

2011/2012 ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑲᓇᑕᒥ - 

ᑲᓇᑕᒥ ᓄᓇᖃᖅᑳᖅᓯᒪᔪᑦ ᒪᒃᑯᒃᑐᖏᑦ 

ᐃᖕᒥᓃᖅᑕᐃᓕᒪᖃᑦᑕᖁᑉᓗᒋᑦ 

ᖃᓄᖅᑑᕈᑎ   

$309 531.00 

ᑲᑎᖦᖢᒋᑦ $1 106 531.53 

 

ᐊᐱᖅᑯᑦ: 



 

 

 

4) ᐊᒡᒍᖅᓯᒪᓗᒋᑦ ᐊᕐᕌᒍᑎᒍᑦ, ᖃᓄᑎᒋ ᑮᓇᐅᔭᓂᒃ ᑐᓂᓯᓯᒪᓕᕐᐸᑦ ᐃᑲᔫᑎᒃᓴᓂᒃ (ASIST) ᐃᓅᓯᕐᖕᒥᒃ 

ᑭᐱᓯᑦᑕᐃᓕᒪᓂᕐᖕᒧᑦ ᐃᑲᔪᕐᑎᐅᔪᒫᕐᓂᐊᕐᑐᑦ ᐃᓕᓐᓂᐊᕈᑎᑦᓴᖏᓐᓂᒃ ᑲᓇᑕᐅᑉ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓂᑦ 

ᐃᓄᓕᕆᔨᒃᑯᓂᓪᓗ ᓄᓇᖃᖅᑳᖅᓯᒪᔪᑦ ᐃᑲᔪᕐᑕᐅᔾᔪᑎᒃᓴᖏᑕ ᑮᓇᐅᔭᕐᑖᕐᕕᖓᓐᓂᒃ?   

 

ᑭᐅᔾᔪᑦ: 
 

ᑮᓇᐅᔭᖃᕐᓇᐅᔪᖅ ᑮᓇᐅᔭᖅᑖᕐᕕᐅᓯᒪᔪᑦ ᐊᖏᓂᖓ ᑮᓇᐅᔭᐅᑉ 

2008/2009 ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑲᓇᑕᒥ - 

ᓄᓇᖃᖅᑳᖅᓯᒪᔪᓄᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑮᓇᐅᔭᖅ 

$92 961.84 

2009/2010 ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑲᓇᑕᒥ - 

ᓄᓇᖃᖅᑳᖅᓯᒪᔪᓄᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑮᓇᐅᔭᖅ 

$274 309.66 

2010/2011 ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑲᓇᑕᒥ - 

ᓄᓇᖃᖅᑳᖅᓯᒪᔪᓄᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑮᓇᐅᔭᖅ 

$561 619.03* 

ᑲᑎᖦᖢᒋᑦ $928 890.53 

*ᓈᓴᐅᑎ ᐊᔾᔨᖃᓐᖏᑦᑐᖅ ᓈᓴᐅᑎᒥ ᐊᐱᖅᑯᑕᐅᔪᒥ 3-ᒥ 2009/2010-ᒧᑦ $131,890.00 ᓱᖏᐅᑎᓂᕐᒧᑦ 

ᖃᓄᐃᓕᐅᕈᑕᐅᔪᒨᖓᓚᐅᕐᒪᑦ ᐃᓕᓐᓂᐊᕈᑎᒨᓐᖏᑦᑐᖅ ᐃᖕᒥᓃᖅᑕᐃᓕᒪᑎᑦᑎᓂᕐᒧᑦ  
 

ᐊᐱᖅᑯᑦ: 
 

5) ᖃᓄᐃᓕᐅᓪᓚᒃᑖᖅᓯᒪᕙᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐱᓕᕆᕝᕕᖓᑦ ᒐᕙᒪᑐᖃᒃᑯᓐᓂᒃ 

ᑮᓇᐅᔭᕐᑖᑲᓐᓂᖁᓪᓗᒋᑦ ᐃᓕᓐᓂᐊᕐᑎᑦᓯᖃᑦᑕᕐᓂᐊᕐᖓᑕ ᑲᔪᓯᐅᒪᐃᓐᓇᕐᓗᑎᒃ ᐃᑲᔪᕐᑎᑦᓴᑦ ᐃᓅᓯᕐᖕᒥᒃ 

ᑭᐱᓯᑦᑕᐃᓕᓂᕐᖕᒧᑦ ᐃᑲᔪᕐᑎᑦᓴᐃᑦ ᐃᓕᓐᓂᐊᕈᑎᑦᓴᖏᓐᓂᒃ ᐊᕐᕌᒍᖓᓂ 2011-2012? 

 

ᑭᐅᔾᔪᑦ: 
 

ᒐᕙᒪᒃᑯᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᖏᑦ ᐃᓄᓕᕆᔨᒃᑯᖏᓪᓗ ᓇᓗᓇᐃᖅᓯᓯᒪᓕᖅᑐᑦ ᑮᓇᐅᔭᖅᑖᖏᓐᓇᕈᓐᓇᕐᓂᐊᕋᑉᑕ 

ᑲᓇᑕᒥ ᓄᓇᖃᖅᑳᖅᓯᒪᔪᑦ ᒪᒃᑯᒃᑐᓄᑦ ᐃᖕᒥᓃᖅᑕᐃᓕᒪᑎᑦᑎᓂᕐᒧᑦ ᖃᓄᖅᑑᕈᑎᓕᐊᒃᑯᑦ. ᐊᒻᒪᑦᑕᐅᖅ, ᓄᓇᕗᒥ 

ᐃᖕᒥᓃᖅᑕᐃᓕᒪᑎᑦᑎᓂᕐᒧᑦ ᖃᓄᖅᑑᕈᑕᐅᔪᒧᑦ ᐱᓕᕆᖃᑎᒌᒃᑐᑦ ᐊᖏᖅᓯᒪᔪᑦ ᐱᓕᕆᖃᑎᖃᕆᐊᖃᕐᓂᑉᑎᓐᓄᑦ 

ᒐᕙᒪᑐᖃᒃᑯᓐᓂᒃ ᐅᖃᐅᓯᖃᕐᓗᑕ ᑮᓇᐅᔭᖅᑖᕈᑎᒃᓴᓂᒃ ᑲᒪᒋᔭᐅᓂᖓ ᐅᖃᖃᑎᒌᒡᓗᒃ!/Uqaqatigiilluk!/Talk about it! 

ᐸᐸᑕᐅᔪᓐᓇᖁᑉᓗᒍ.  
 

ᐊᐱᖅᑯᑦ: 
 

6) ᓇᓪᓕᐊ ᑎᒥᐅᔪᑦ ᑮᓇᐅᔭᓂᒃ ᕿᓄᓯᒪᕙᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓂᓪᓗ ᐃᓕᓐᓂᐊᕐᑎᑦᓯᔪᒪᔪᑦ 

ᐃᓅᓯᕐᖕᒥᒃ ᑭᐱᓯᑦᑕᐃᓕᒪᓂᕐᖕᒧᑦ ᐃᑲᔪᕐᑎᐅᔪᒫᕐᓂᐊᕐᑐᓂᒃ (ASIST) ᐊᕐᕌᒍᖓᓂ 2011-2012? 

 

ᑭᐅᔾᔪᑦ: 
 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑲᓇᑕᒥ ᑮᓇᐅᔭᖅᑖᖅᑎᑦᑏᓐᓇᕐᓂᐊᖅᑐᑦ ᑲᓇᑕᒥ ᓄᓇᖃᖅᑳᖅᓯᒪᔪᑦ ᒪᒃᑯᒃᑐᖏᑦ 

ᐃᖕᒥᓃᖅᑕᐃᓕᒪᔪᓐᓇᖁᑉᓗᒋᑦ ᖃᓄᖅᑑᕈᑕᐅᔪᒃᑯᑦ ᐊᒻᒪᓗ ᑲᓇᑕᒥ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐅᐸᕐᑕᐅᓂᐊᕐᒥᔪᑦ 

ᐅᖃᖃᑎᒋᔭᐅᓗᑎᒃ ᐱᓕᕆᖃᑎᖃᕈᒪᓇᔭᕐᒪᖔᑕ ᑮᓇᐅᔭᖃᐃᓐᓇᕈᓐᓇᖅᓯᓇᔭᕐᓂᕐᒧᑦ. 

 

ᐊᒻᒪᑦᑕᐅᖅ, ᒐᕙᒪᒃᑯᑦ ᐃᓕᓐᓂᐊᖅᑐᓕᕆᔨᒃᑯᖏᑦ ᓴᓂᕐᕙᐃᓯᒪᔪᑦ ᐱᓕᕆᕝᕕᖓᑕ ᑮᓇᐅᔭᖏᑦᑎᒍᑦ 

ᐃᓕᓐᓂᐊᕈᑕᐅᔪᓐᓇᕐᓂᐊᖅᑐᓂᒃ ᓄᓇᓖᑦ ᐊᕕᒃᑐᖅᓯᒪᔪᑦ ᐃᓕᓐᓂᐊᖅᑎᑦᑎᔩᑦ ᐅᖃᐅᔾᔨᒋᐊᖅᑏᓪᓗ ᐃᓕᓐᓂᐊᕐᕕᖕᓂ 

ᑲᑎᒪᕐᔪᐊᕐᓂᖏᓐᓂ. 
 



 

 

ᐊᐱᖅᑯᑦ: 
 

7) ᖃᓄᖅᑑᖅᓯᒪᕚᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑲᔪᓯᑎᑕᐅᖁᓪᓗᒋᑦ ᐃᓕᓐᓂᐊᕈᑎᑦᓴᑦ (ASIST) 

ᐃᓅᓯᕐᖕᒥᒃ ᑭᐱᓯᑦᑕᐃᓕᒪᓂᕐᖕᒧᑦ ᐃᑲᔪᕐᑎᐅᔪᒫᕐᓂᐊᕐᑐᑦ ᐱᓕᒻᒪᒃᓴᐃᓂᖅ ᑲᔪᓯᖁᓪᓗᒍ ᐊᕐᕌᒍᖓᓂ 2011-2012? 

 

ᑭᐅᔾᔪᑦ: 

 

ᒐᕙᒪᒃᑯᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᖏᑦ ᐃᓄᓕᕆᔨᒃᑯᖏᓪᓗ ᖃᓄᐃᓕᐅᕈᑎᒋᔪᒪᔭᖏᓐᓂᒃ ᐸᕐᓇᐃᓯᒪᔪᑦ 

ᐃᑲᔪᖅᑐᐃᔪᒪᓂᕐᒧᑦ ᐃᓚᓯᒋᐊᕈᒪᓂᕐᒧᓪᓗ ᐃᓕᓐᓂᐊᖅᑎᑦᑎᔨᒃᓴᓄᑦ ᐃᓕᓐᓂᐊᕈᑕᐅᕙᒃᑐᓂᒃ ᐊᒻᒪᓗ ᓄᓇᓕᖕᓂ 

ᐃᓕᓐᓂᐊᖅᑎᑦᑎᖃᑦᑕᕐᓂᕐᒧᑦ.  ᑐᕋᒐᕆᔭᐅᔪᖅ ᒪᕐᕉᖕᓂᒃ ᐃᓕᓐᓂᐊᖅᑎᑦᑎᔨᒃᓴᓂᒃ ᐃᓕᓐᓂᐊᖅᑎᑦᑎᔪᒪᓂᕐᒧᑦ ᐊᑐᓂ 

ᓄᓇᓕᖕᓂ.  ᐊᑕᐅᓯᖅ ᐃᓕᓐᓂᐊᖅᑎᑦᑎᔨ ᐃᓄᒃᑎᑑᕈᓐᓇᕐᓗᓂ ᖃᑉᓗᓈᑎᑐᓪᓗ. ᑕᒪᒃᑯᐊ ᐃᓕᓐᓂᐊᖅᑎᑦᑎᔩᑦ 

ᐃᑲᔪᖅᑐᖅᑕᐅᖃᑦᑕᕋᔭᖅᑐᑦ ᒪᕐᕉᖕᓄᑦ ᐃᓕᑕᕆᔭᐅᔾᔪᑎᓕᖕᓄᑦ ᐃᑲᔪᕆᐊᖅᑎᓄᑦ (ᓇᓃᓐᓇᔭᕐᓂᖏᑦ ᓇᓗᓇᐃᖅᑕᐅᓇᔭᖅᑐᑦ) 

ᐃᓕᓐᓂᐊᖅᑎᑦᑎᔪᓐᓇᖁᑉᓗᒋᑦ ᐃᓕᓐᓂᐊᖅᑎᑦᑎᔨᒃᓴᓂᒃ ᐃᓕᓐᓂᐊᖅᑎᑦᑎᓂᕐᒧᑦ.  ᐱᖃᑎᖓ ᐃᑲᔪᕆᐊᖅᑎ ᐃᓄᒃᑎᑐᑦ 

ᖃᑉᓗᓈᑎᑐᓪᓗ ᐅᖃᕈᓐᓇᕋᔭᖅᖢᓂ. ᑕᒪᓐᓇ ᑮᓇᐅᔭᐃᔭᕈᑕᐅᖏᓐᓂᖅᓴᐅᓇᔭᖅᑐᖅ ᐃᖏᕐᕋᔾᔪᑎᓄᑦ ᐊᒻᒪᓗ 

ᐃᓕᓐᓂᐊᖅᑎᑦᑎᔩᑦ ᐊᑐᐃᓐᓇᐅᔪᓐᓇᖃᑦᑕᖁᑉᓗᒋᑦ ᐃᓕᓐᓂᐊᖅᑎᑦᑎᓂᕐᒧᑦ ᓄᓇᒋᔭᖏᓐᓂ ᐅᕝᕙᓘᓐᓃᑦ ᐊᕕᒃᑐᖅᓯᒪᔪᓂ 

ᓄᓇᓕᖕᓂ ᓄᓇᖏᔭᖓᓂ.  

 

ᒐᕙᒪᒃᑯᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᖏᑦ ᐃᓄᓕᕆᔨᒃᑯᖏᓪᓗ ᓴᖅᑭᑎᑦᑎᕙᓪᓕᐊᖕᒥᔪᑦ ᖃᕆᑕᐅᔭᒃᑯᑦ ᓇᓗᓇᐃᔭᐅᑎᓂᒃ 

ᐅᖃᐅᓯᐅᓯᒪᓪᓗᑎᒃ ᑕᒪᕐᒥᒃ ᐃᓕᓐᓂᐊᖅᑎᑦᑎᔨᙳᖅᓴᖅᓯᒪᔪᓂᒃ ᐊᒻᒪᓗ ᑭᒃᑯᑦ ᐃᓕᓐᓂᐊᖃᑕᐅᓯᒪᖕᒪᖔᑕ, ᑭᓯᐊᓂ 

ᐃᓕᓐᓂᐊᖅᑎᑦᑎᔨᐅᒐᑎᒃ, ᐃᑲᔪᖅᑐᐃᔪᓐᓇᖃᑦᑕᖁᑉᓗᒋᑦ ᐊᒻᒪᓗ ᐅᑉᓗᒥᐅᔪᒧᑦ ᑐᑭᓯᒋᐊᕈᑎᓂᒃ ᐱᓯᒪᔪᓐᓇᖁᑉᓗᒋᑦ.  

ᓴᓂᕋᕐᒥᐅᑕᑦ ᑐᓴᒐᒃᓴᑦ ᐊᒻᒪᓗ ᐊᑐᖅᑕᐅᔪᓐᓇᖅᑐᑦ ᑐᓴᒐᒃᓴᑦ ᐃᓕᓐᓂᐊᕈᑕᐅᖁᔭᐅᓯᒪᔪᓄᑦ ᑐᓂᐅᖅᑲᐅᑕᐅᖃᑦᑕᕐᓂᐊᖅᑐᑦ 

ᓄᓇᓕᖕᓄᑦ ᐃᓕᓐᓂᐊᖅᑎᑦᑎᔨᙳᖅᓴᖅᓯᒪᔪᓄᑦ, ᐃᓕᓐᓂᐊᕐᕕᖕᓄᑦ, ᓄᓇᓕᖕᓂ ᐋᓐᓂᐊᕐᕕᖕᓄᑦ, ᕼᐊᒻᓚᐅᔪᓄᑦ, ᐊᒻᒪᓗ 

ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ. 

 

ᐊᐱᖅᑯᑦ: 
 

8) ᓇᓪᓕᐊ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐱᓕᕆᕝᕕᖐᓐᓂᑦᑐᑦ ᑲᒪᒋᔭᖃᕐᐸᑦ ᐊᐅᓚᓂᖓᓂᒃ (ASIST) 

ᐃᓅᓯᕐᖕᒥᒃ ᑭᐱᓯᑦᑕᐃᓕᒪᓂᕐᖕᒧᑦ ᐃᑲᔪᕐᑎᐅᔪᒫᕐᓂᐊᕐᑐᑦ ᐃᓕᓐᓂᐊᕈᑎᑦᓴᖏᓐᓂᒃ ᓄᓇᕗᒥ?    

 

ᑭᐅᔾᔪᑦ: 
 

ᐃᓱᒪᓕᕆᔨᒃᑯᑦ ᐃᓅᖃᑎᒌᑦᑎᐊᕐᓂᕐᒧᓪᓗ ᑲᒪᔩᑦ ᐃᖃᓗᒃᑐᑦᑎᐊᕐᒥ ᑲᒪᔨᐅᔪᑦ ᐋᖅᑭᒃᓱᐃᔨᐅᓂᕐᒧᑦ 

ᐅᖃᖃᑎᒌᒡᓗᒃ!/Uqaqatigiilluk!/Talk about it! (ASIST) ᐃᖕᒥᓃᖅᑕᐃᓕᒪᑎᑦᑎᓂᕐᒧᑦ ᐃᓕᓐᓂᐊᕈᑎᒥ.  

ᐃᓱᒪᓕᕆᔨᒃᑯᓐᓂ ᐃᓅᖃᑎᒌᑦᑎᐊᕐᓂᕐᒧᓪᓗ ᑲᒪᔨᒃᑯᓐᓂ ᒪᕐᕉᒃ ᓄᓇᕗᒥ ᐃᖕᒥᓃᖅᑕᐃᓕᒪᑎᑦᑎᓂᕐᒧᑦ ᐃᑲᔪᕆᐊᖅᑏᑦ 

ᖃᐅᔨᒪᔨᒋᔭᐅᔫᒃ ᐱᓕᕆᐊᒃᓴᖅᑖᖅᑎᑕᐅᓯᒪᔪᑦ ᑕᒪᑐᒥᙵ.  ᑖᑉᑯᐊ ᐃᖅᑲᓇᐃᔭᕐᕖᒃ ᖃᐅᔨᒋᐊᕐᕕᐅᖅᑳᖃᑦᑕᕆᐊᓖᒃ 

ᓄᓇᓕᖕᓄᑦ ᑐᒃᓯᕋᐅᑕᐅᔪᒃᑯᑦ ᐃᓕᓐᓂᐊᖁᔨᓂᕐᒧᑦ, ᐃᓕᓐᓂᐊᖁᔨᓂᕐᒧᑦ ᑐᒃᓯᕋᖃᑦᑕᕈᓐᓇᕆᓪᓗᑎᒃ ᓄᓇᓕᖕᓂ 

ᐋᓐᓂᐊᕐᕕᒃᑯᑦ ᐋᓐᓂᐊᕐᕖᑦ ᑐᓴᖅᑎᑦᑎᓇᔭᖅᖢᑎᒃ ᐅᖃᐅᓯᐅᓵᖅᑐᓂᒃ ᐃᖕᒥᓃᖅᑎᑦᑎᑦᑕᐃᓕᒪᓂᕐᒧᑦ ᐃᑲᔪᕆᐊᖅᑎᓂᒃ 

ᖃᐅᔨᒪᔨᒋᔭᐅᔪᓂᒃ. 
 

ᐊᐱᖅᑯᑦ: 
 

9) ᐅᓪᓗᒥᒧᑦ, ᖃᑦᓯᐅᕙᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐃᖅᑲᓇᐃᔭᕐᑎᖏᑦ ᐊᑎᖃᖃᑕᐅᔪᑦ ᐃᑲᔫᑎᒃᑯᑦ 

(ASIST) ᐃᓅᓯᕐᖕᒥᒃ ᑭᐱᓯᑦᑕᐃᓕᒪᓂᕐᖕᒧᑦ ᐃᑲᔪᕐᑎᐅᔪᒫᕐᓂᐊᕐᑐᑎᒃ ᐱᓕᒻᒪᒃᓴᐃᔪᓐᓇᕆᐊᖏᑦ ᐊᒻᒪ ᓇᓪᓕᐊᓂ 

ᐋᓐᓂᐊᕐᑐᓕᕆᕝᕕᒃᑯᓐᓂ ᑭᓱᓕᕆᔨᐅᓪᓗᑎᒃ ᐃᖅᑲᓇᐃᔭᕐᑎᐅᕙᑦ?    

 

ᑭᐅᔾᔪᑦ: 
 

ᐅᑉᓗᒥᒧᑦ ᐃᖕᒥᓃᖅᑎᑦᑎᑦᑕᐃᓕᒪᓂᕐᒧᑦ ᐃᓕᓐᓂᐊᖅᑎᑦᑎᔪᓐᓇᖅᑐᑦ 11-ᖑᔪᑦ ᒐᕙᒪᒃᑯᓐᓂ. ᐱᓕᕆᕝᕕᖕᓄᑦ 

ᐊᕕᒃᑐᖅᓯᒪᓪᓗᒋᑦ ᐃᒪᓐᓇᐃᑦᑐᑦ: 



 

 

 ᐃᓱᒪᓕᕆᔨᒃᑯᓐᓂ - 8 

 ᐃᓄᓕᕆᔨᒃᑯᓐᓂ - 2 

 ᐋᓐᓂᐊᕐᕕᖕᓂ - 1 
 

ᐊᐱᖅᑯᑦ: 
 

10) ᐅᓪᓗᒥᒧᑦ, ᖃᑦᓯᐅᕙᑦ ᓄᓇᕗᒻᒥᐅᑦ ᐱᔭᕇᖃᑕᐅᓯᒪᔪᑦ “ᐃᓕᓴᐃᔨᒃᓴᓂᒃ ᐱᓕᒻᒪᒃᓴᐃᓂᖅ” ᐊᑎᖃᖃᑕᐅᓗᑎᒃ (ASIST) 

ᐃᓅᓯᕐᖕᒥᒃ ᑭᐱᓯᑦᑕᐃᓕᒪᓂᕐᖕᒧᑦ ᐃᑲᔪᕐᑎᐅᔪᒫᕐᓂᐊᕐᑐᑦ? 

 

ᑭᐅᔾᔪᑦ: 
 

ᐅᑉᓗᒥᒧᑦ 35 ᐃᓄᐃᑦ ᐱᐊᓂᒃᓯᓯᒪᔪᑦ ᐃᓕᓐᓂᐊᖅᑎᑦᑎᔨᐅᓂᕐᒧᑦ ᐃᓕᓐᓂᐊᕈᑎᒥᒃ. ᑖᑉᑯᓇᙵᑦ ᐱᐊᓂᒃᓯᓯᒪᔪᓂᒃ, 19 

ᐊᑎᓕᐅᖅᑕᐅᓯᒪᔪᑦ ᐃᓕᓐᓂᐊᖅᑎᑦᑎᔨᐅᓂᕐᒧᑦ, ᑕᐃᒪᐃᒻᒪᑦ ᐃᓕᓐᓂᐊᖅᑎᑦᑎᓯᒪᔪᑦ ᐱᖓᓱᐃᖅᖢᑎᒃ ᐃᓕᓐᓂᐊᕌᓂᒃᑲᒥᒃ, 

ᐊᒻᒪᓗ 16 ᐃᓕᓐᓂᐊᖅᑎᑦᑎᔨᐅᔪᑦ ᐱᖓᓱᐃᕐᓗᑎᒃ ᐃᓕᓐᓂᐊᖅᑎᑦᑎᓂᐊᖅᑐᑦ. 
 

ᐊᐱᖅᑯᑦ: 
 

11) ᖃᓄᖅ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐅᖃᐅᔾᔨᒋᐊᕆᕙᒃᐸᑦ ᑐᓴᐅᒪᑎᑦᓯᖃᑦᑕᕐᐸᓪᓗ (ASIST) 

ᐃᓅᓯᕐᖕᒥᒃ ᑭᐱᓯᑦᑕᐃᓕᒪᓂᕐᖕᒧᑦ ᐃᑲᔪᕐᑎᐅᔪᒫᕐᓂᐊᕐᑐᓄᑦ ᐱᓕᒻᒪᒃᓴᖃᑕᐅᔪᒪᔪᓂᒃ ᐃᓕᓐᓂᐊᕐᑎᑦᓯᔪᓐᓇᖅᓯᒥᒻᒪᑕ 

ᖃᓄᖅᑑᕈᑎᒃᓴᓂᒃ ᓄᖅᑲᖔᕐᔫᒥᒍᑎᒃᓴᓂᓪᓗ?    

 

ᑭᐅᔾᔪᑦ: 
 

ᒐᕙᒪᒃᑯᑦ ᖃᐅᔨᒋᐊᖃᑦᑕᕐᓂᐊᖅᑐᑦ ᐃᓕᓐᓂᐊᖅᑎᑦᑎᔨᓄᑦ ᖃᑯᑎᒃᑯᑦ ᐊᒻᒪᓗ ᑐᓴᖅᑎᑉᐸᒡᓗᒋᑦ 

ᖃᓄᐃᓕᐅᕈᑕᐅᕙᓪᓕᐊᔪᓂᒃ, ᑐᑭᓯᒋᐊᕈᑎᓂᒃ ᐊᒻᒪᓗ ᐃᑲᔪᖅᑑᑎᓂᒃ ᐃᓕᓐᓂᐊᖅᑎᑦᑎᓂᐅᑉ ᒥᒃᓵᓄᑦ. ᑕᖅᑭᑕᒫᒃᑯᑦ 

ᑕᓚᕕᓴᒃᑯᑦ ᑲᑎᒪᓃᑦ/ᐅᖃᓘᑎᒃᑯᑦ ᑲᑎᒪᓃᑦ ᐊᑐᓕᖅᑎᖅᑕᐅᓂᐊᖅᑐᑦ ᑐᓴᖅᑎᑦᑎᖃᑦᑕᕈᒪᓂᕐᒧᑦ 

ᐊᒥᖅᑳᕈᑎᖃᑦᑕᕈᒪᓂᕐᒧᓪᓗ ᑐᓴᒐᒃᓴᓂᒃ ᓄᓈᓖᑦ  ᐱᔾᔪᑎᒋᑉᓗᒋᑦ ᐱᔭᕆᐊᓖᑦ, ᑐᒃᓯᕋᖅᓯᒪᔪᓪᓗ, ᐃᓕᓐᓂᐊᕈᑎᒃᓴᓂᒃ ᐊᒻᒪᓗ 

ᐱᕙᓪᓕᐊᑎᑦᑎᔪᒪᓂᕐᒧᑦ ᓯᕗᓂᒃᓴᒥ ᐃᓕᓐᓂᐊᖅᑎᑦᑎᔨᒃᓴᓂᒃ ᐃᓕᓐᓂᐊᖅᑎᑦᑎᔾᔪᑎᓂᒃ. 

 

ᐊᒻᒪᑦᑕᐅᖅ, ᐸᕐᓇᐃᓯᒪᖕᒥᔪᒍᑦ ᖃᑯᑎᒃᑯᑦ “ᐱᓕᕆᖃᑎᒌᒃᑐᓄᑦ ᐱᕙᓪᓕᐊᔾᔪᑎᒃᓴᓂᒃ” ᐃᓕᓐᓂᐊᖅᑎᑦᑎᔨᓄᑦ ᐊᒻᒪᓗ ᐅᑭᐅᑉ 

ᐃᓗᐊᓂ ᒪᕐᕈᐃᕐᓗᑎᒃ ᑲᑎᒪᕐᔪᐊᕐᓂᐅᓇᔭᖅᑐᓂᒃ.  
 

ᐊᐱᖅᑯᑦ: 
 

12) ᖃᓄᕐᓕ ᐃᑲᔪᖅᑎᐅᓕᕐᑐᑦ ᐃᒥᒃᑯᑦ ᓄᓇᓕᓐᓂ ᐸᕐᖕᓇᒋᐊᓕᓐᓂᒃ ᐃᓕᓐᓂᐊᕈᑎᑦᓴᓪᓗ ᑲᔪᓯᑎᑕᐅᓂᖏᓐᓂᒃ 

ᐋᖅᑭᑦᓱᐃᖃᑎᖃᖅᐸᑉᐸᑦ ᐃᓕᓐᓂᐊᕈᒪᔪᖃᕐᓂᖅᐸᑦ (ASIST) ᐃᓅᓯᕐᖕᒥᒃ ᑭᐱᓯᑦᑕᐃᓕᒪᓂᕐᖕᒧᑦ 

ᐃᑲᔪᕐᑎᐅᔪᒫᕐᓂᐊᕐᑐᓂᑦ?    

 

ᑭᐅᔾᔪᑦ: 
 

ᐃᓕᓐᓂᐊᖅᑎᑦᑎᔩᑦ ᓇᓕᐊᖕᓄᑦ ᓄᓇᓕᖕᓅᕋᔭᕐᒪᖔᑕ ᓇᓗᓇᐃᔭᖅᑕᐅᓲᑦ ᐃᖕᒥᓃᖅᑕᐃᓕᒪᑎᑦᑎᓂᕐᒧᑦ ᐃᑲᔪᕆᐊᖅᑎᐅᑉ 

ᖃᐅᔨᒪᔨᒋᔭᖏᓐᓄᑦ.  ᖃᐅᔨᒋᐊᕐᕕᒃᓴᖅ ᓄᓇᓕᖕᒥ, ᓇᓗᓇᐃᖅᑕᐅᓯᒪᔪᖅ ᐃᓕᓐᓂᐊᖅᑎᑦᑎᔨᒃᓴᑦ ᐃᓕᓐᓂᐊᖅᑐᓂᒃ ᐊᒻᒪᓗ 

ᐃᖕᒥᓃᖅᑕᐃᓕᒪᑎᑦᑎᓂᕐᒧᑦ ᐃᑲᔪᕆᐊᖅᑎ ᖃᐅᔨᒪᔨᒋᔭᐅᔪᖅ ᐱᓕᕆᖃᑎᒌᒡᓗᑎᒃ ᐸᕐᓇᐃᓇᔭᖅᑐᑦ ᐊᒻᒪᓗ ᓴᖅᑭᑎᑦᑎᓗᑎᒃ 

ᐃᓕᓐᓂᐊᕈᑎᒥᒃ ᒫᓐᓇᑲᐅᑎᒋ ᐊᑑᑎᖃᖅᑐᒃᑯᓪᓗ.  ᐃᓕᓐᓂᐊᕐᓂᕐᒧᑦ ᐸᕐᓇᐃᓂᕐᒧᑦ ᑎᑎᕋᕈᑎ ᓱᓇᓕᕆᔭᕆᐊᖃᕐᒪᖔᑕ 

ᐃᓕᓐᓂᐊᕈᑕᐅᔪᓂ ᑎᑎᖅᑲᖁᑎᒋᔭᐅᔪᓃᖃᑕᐅᔪᖅ. 

 

ᑐᕌᒐᕆᔭᐅᖃᑦᑕᖅᑐᖅ ᐃᓕᓐᓂᐊᖅᑎᑦᑎᔨᑖᕈᒪᓂᕐᒧᑦ ᓄᓇᖅᑲᑎᒋᔭᐅᔪᒥᒃ, ᐱᑕᖃᖅᐸᑦ, ᐅᕝᕙᓘᓐᓃᑦ ᐃᓕᓐᓂᐊᖅᑎᑦᑎᔨᒥ 

ᓄᓇᓕᐅᑉ ᐃᓗᐊᓂ ᐊᕕᒃᑐᖅᓯᒪᔪᓂ.   
 

ᐊᐱᖅᑯᑦ: 
 



 

 

13) ᖃᓄᐃᓕᐅᕆᐊᖃᖅᐸᑦ ᓄᓇᓕᓐᓂ ᓯᕗᓕᕐᑏᑦ ᐋᖅᑭᑦᓱᐃᖃᑎᖃᕈᒪᔪᑦ (ASIST) ᐃᓅᓯᕐᖕᒥᒃ ᑭᐱᓯᑦᑕᐃᓕᒪᓂᕐᖕᒧᑦ 

ᐃᑲᔪᕐᑎᐅᔪᒫᕐᓂᐊᕐᑐᑦ ᐃᓕᓐᓂᐊᕐᑎᑕᐅᔪᒪᓐᓂᖅᐸᑕ ᓄᓇᖅᑲᑎᖏᑦ, ᓲᕐᓗ ᒪᒃᑯᑦᑐᑦ ᐃᓕᓐᓂᐊᕐᑏᓪᓗ, 

ᐱᖃᑕᐅᔪᒪᓂᖃᕐᑐᑦ ᐃᑲᔪᕐᑎᐅᓂᕐᖕᒥᑦ?     

 

ᑭᐅᔾᔪᑦ: 
 

ᐱᔫᒥᒍᓱᒃᑯᑦ ᓄᓇᓕᖕᓂ ᓯᕗᓕᖅᑏᑦ ᐊᒻᒪᓗ/ᐅᕝᕙᓘᓐᓃᑦ ᓄᓇᖅᑲᑎᒌᑦ ᐋᖅᑭᒃᓯᔪᒪᔪᑦ ᐃᓕᓐᓂᐊᕈᑎᒃᓴᒥᒃ ᕿᑎᕐᒥᐅᓄᑦ 

ᐊᒻᒪᓗ/ᐅᕝᕙᓘᓐᓃᑦ ᑭᕙᓪᓕᕐᒥ ᖃᐅᔨᒋᐊᕈᓐᓇᖅᑐᑦ ᐃᖕᒥᓃᖅᑕᐃᓕᒪᑎᑦᑎᓂᕐᒧᑦ ᖃᓄᐃᓕᒋᐊᖅᑎᒧᑦ ᖃᐅᔨᒪᔨᒋᔭᐅᔪᒧᑦ 

ᐃᖃᓗᒃᑑᑦᑎᐊᕐᒥ ᐅᖃᓘᑖ 867-983-4179. ᕿᑭᖅᑖᓗᒻᒥᓕ ᐃᖕᒥᓃᖅᑕᐃᓕᒪᑎᑦᑎᓂᕐᒧᑦ ᖃᓄᐃᓕᒋᐊᖅᑎᒧᑦ 

ᖃᐅᔨᒪᔨᒋᔭᐅᔪᖅ ᐅᖃᓘᑎᓕᒃ 867-975-5559-ᒥᒃ. 

 

ᐃᖕᒥᓃᖅᑕᐃᓕᒪᑎᑦᑎᓂᕐᒧᑦ ᖃᓄᐃᓕᒋᐊᖅᑎᒧᑦ ᖃᐅᔨᒪᔨᒋᔭᐅᔪᖅ ᐋᖅᑭᒃᓱᐃᓇᔭᖅᑐᖅ ᐃᓕᓐᓂᐊᖅᑎᑦᑎᔨᓂᒃ 

ᐊᑐᐃᓐᓇᐅᔪᓂᒃ, ᓇᓗᓇᐃᔭᐃᓗᓂ ᑮᓇᐅᔭᓂᒃ ᐊᒻᒪᓗ ᐃᑲᔪᕐᓗᓂ ᓄᓇᓕᐅᑉ ᓯᕗᓕᖅᑎᖓᓂᒃ ᐊᒻᒪᓗ ᐃᓕᓐᓂᐊᖅᑎᑦᑎᔨᒥᒃ 

ᑎᑭᓴᐃᓂᕐᒧᑦ ᐃᓕᓐᓂᐊᕈᑎᓂᒃ ᐊᒻᒪᓗ ᐋᖅᑭᒃᓱᐃᓂᕐᒧᑦ ᐃᓕᓐᓂᐊᓂᕐᒨᖓᔪᓂᒃ. ᐃᓕᓐᓂᐊᕐᓂᕐᒧᑦ ᐸᕐᓇᐃᓂᕐᒧᑦ 

ᐱᓕᕆᐊᖑᔭᕆᐊᓕᖕᓄᑦ ᑎᑎᕋᕈᑎ ᐊᑐᐃᓐᓇᐅᔪᖅ ᑎᑎᖅᑲᖁᑎᒋᔭᐅᔪᓂᒃ. 

 

ᓇᓂᔭᐅᔪᓐᓇᐃᓪᓕᒃᐊᑦ ᐃᖕᒥᓃᖅᑕᐃᓕᒪᑎᑦᑎᓂᕐᒧᑦ ᖃᓄᐃᓕᒋᐊᖅᑎᒧᑦ ᖃᐅᔨᒪᔨᒋᔭᐅᔪᖅ ᐅᖃᖃᑎᒋᔭᐅᔪᓐᓇᖅᑐᖅ 

ᓄᓇᕗᒥ ᑐᑭᒧᐊᒃᑎᑦᑎᔨ, ᐃᓱᒪᓕᕆᔨ ᐊᒻᒪᓗ ᐃᓅᖃᑎᒋᑦᑎᐊᕐᓂᕐᒧᑦ ᑲᒪᔨ ᐅᕙᓂ 867-983-4198 ᐅᕝᕙᓘᓐᓃᑦ 

ᓄᓇᓕᐅᑉ ᐋᓐᓂᐊᕐᕕᖓᒍᑦ (ᒥᐊᓂᖅᓯᔨᖓᒍᑦ ᐅᕝᕙᓘᓐᓃᑦ ᓄᓇᓕᐅᑉ ᐋᓐᓂᐊᖃᕐᓇᓐᖏᑦᑐᓕᕆᓂᒃᑯᑦ ᑭᒡᒐᖅᑐᐃᔨᖓ).  

ᑖᑉᑯᐊ ᑐᒃᓯᕋᐅᑎᒥᒃ ᑐᓂᓯᓇᔭᖅᑐᑦ ᖃᐅᔨᒪᔨᒋᔭᐅᔪᒧᑦ. 
 

ᐊᐱᖅᑯᑦ: 
 

14) ᖃᓄᐃᓕᐅᕆᐊᖃᖅᐸᑦ ᐃᓕᓐᓂᐊᕐᕖᑦ ᐊᖓᔪᖅᑳᖏᑦ ᓄᓇᖏᓐᓂ ᐱᓕᒻᒪᒃᓴᐃᖁᔨᓐᓂᕐᐸᑕ (ASIST) ᐃᓅᓯᕐᖕᒥᒃ 

ᑭᐱᓯᑦᑕᐃᓕᒪᓂᕐᖕᒧᑦ ᐃᑲᔪᕐᑎᐅᔪᒫᕐᓂᐊᕐᑐᑦ ᐃᓕᓴᐃᔩᑦ ᐃᓕᓐᓂᐊᕐᕕᖏᓐᓂ ᐊᔪᕈᕐᓃᓴᕐᑕᐅᖁᓪᓗᒋᑦ 

ᐃᓕᓐᓂᐊᕇᖅᓯᒪᓐᓂᖏᑉᐸᑕ ᑕᒪᑐᒥᖓ?     

 

ᑭᐅᔾᔪᑦ:  

 

ᐃᓕᓐᓂᐊᕐᕕᐅᑉ ᐃᓱᒪᑕᖓ ᐋᖅᑭᒃᓯᔪᒪᔪᖅ ᐃᓕᓐᓂᐊᕈᑎᒥᒃ ᕿᑎᕐᒥᐅᓄᑦ ᐊᒻᒪᓗ/ᐅᕝᕙᓘᓐᓃᑦ ᑭᕙᓪᓕᕐᒧᑦ 

ᖃᐅᔨᒋᐊᕈᓐᓇᖅᑐᑦ ᐃᖕᒥᓃᖅᑕᐃᓕᒪᑎᑦᑎᓂᕐᒧᑦ ᖃᓄᐃᓕᒋᐊᖅᑎᒧᑦ ᖃᐅᔨᒪᔨᒋᔭᐅᔪᒧᑦ ᐃᖃᓗᒃᑑᑦᑎᐊᕐᒥ ᐅᖃᓘᑖ 867-

983-4179.  ᕿᑭᖅᑖᓗᒻᒥᓕ ᐃᖕᒥᓃᖅᑕᐃᓕᒪᑎᑦᑎᓂᕐᒧᑦ ᖃᓄᐃᓕᒋᐊᖅᑎᒧᑦ ᖃᐅᔨᒪᔨᒋᔭᐅᔪᖅ ᐅᖃᓘᑎᓕᒃ 867-975-

5559-ᒥᒃ. 

 

ᐃᖕᒥᓃᖅᑕᐃᓕᒪᑎᑦᑎᓂᕐᒧᑦ ᖃᓄᐃᓕᒋᐊᖅᑎᒧᑦ ᖃᐅᔨᒪᔨᒋᔭᐅᔪᖅ ᐋᖅᑭᒃᓱᐃᓇᔭᖅᑐᖅ ᐃᓕᓐᓂᐊᖅᑎᑦᑎᔨᓂᒃ 

ᐊᑐᐃᓐᓇᐅᔪᓂᒃ, ᓇᓗᓇᐃᔭᐃᓗᓂ ᑮᓇᐅᔭᓂᒃ ᐊᒻᒪᓗ ᐃᑲᔪᕐᓗᓂ ᓄᓇᓕᐅᑉ ᓯᕗᓕᖅᑎᖓᓂᒃ ᐊᒻᒪᓗ ᐃᓕᓐᓂᐊᖅᑎᑦᑎᔨᒥᒃ 

ᑎᑭᓴᐃᓂᕐᒧᑦ ᐃᓕᓐᓂᐊᕈᑎᓂᒃ ᐊᒻᒪᓗ ᐋᖅᑭᒃᓱᐃᓂᕐᒧᑦ ᐃᓕᓐᓂᐊᓂᕐᒨᖓᔪᓂᒃ. ᐃᓕᓐᓂᐊᕐᓂᕐᒧᑦ ᐸᕐᓇᐃᓂᕐᒧᑦ 

ᐱᓕᕆᐊᖑᔭᕆᐊᓕᖕᓄᑦ ᑎᑎᕋᕈᑎ ᐊᑐᐃᓐᓇᐅᔪᖅ ᑎᑎᖅᑲᖁᑎᒋᔭᐅᔪᓂᒃ. 

 

ᓇᓂᔭᐅᔪᓐᓇᐃᓪᓕᒃᐊᑦ ᐃᖕᒥᓃᖅᑕᐃᓕᒪᑎᑦᑎᓂᕐᒧᑦ ᖃᓄᐃᓕᒋᐊᖅᑎᒧᑦ ᖃᐅᔨᒪᔨᒋᔭᐅᔪᖅ ᐅᖃᖃᑎᒋᔭᐅᔪᓐᓇᖅᑐᖅ 

ᓄᓇᕗᒥ ᑐᑭᒧᐊᒃᑎᑦᑎᔨ, ᐃᓱᒪᓕᕆᔨ ᐊᒻᒪᓗ ᐃᓅᖃᑎᒋᑦᑎᐊᕐᓂᕐᒧᑦ ᑲᒪᔨ ᐅᕙᓂ 867-983-4198 ᐅᕝᕙᓘᓐᓃᑦ 

ᓄᓇᓕᐅᑉ ᐋᓐᓂᐊᕐᕕᖓᒍᑦ (ᒥᐊᓂᖅᓯᔨᖓᒍᑦ ᐅᕝᕙᓘᓐᓃᑦ ᓄᓇᓕᐅᑉ ᐋᓐᓂᐊᖃᕐᓇᓐᖏᑦᑐᓕᕆᓂᒃᑯᑦ ᑭᒡᒐᖅᑐᐃᔨᖓ).  

ᑖᑉᑯᐊ ᑐᒃᓯᕋᐅᑎᒥᒃ ᑐᓂᓯᓇᔭᖅᑐᑦ ᖃᐅᔨᒪᔨᒋᔭᐅᔪᒧᑦ. 



 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 002 - 3(3): ᐃᓕᓐᓂᐊᕐᕕᒻᒧᑦ ᐅᐸᖃᑦᑕᓐᖏᑦᑐᑦ 

 

ᐊᐱᕆᔪᖅ: ᔨᓂ ᐅᒡᔪᖅ, ᒪᓕᒐᓕᐅᖅᑎ (ᓇᑦᑎᓕᒃ) 

 

ᐊᐱᕆᕕᐅᔪᖅ: ᐊᖓᔪᖅᑳᖅ Hᐊᓐᑐ ᑐᑐ, ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ 

 

ᐅᓪᓗᖓ: ᒫᑦᓯ 2, 2011 

 

ᐱᒋᐊᕈᑎᒃ: 

ᓄᓇᕗᒻᒥ ᓄᑖᖅ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ ᐊᑐᓕᖅᑎᑕᐅᓚᐅᖅᓯᒪᒻᒪᑦ ᔪᓚᐃ 2009-ᖑᑎᓪᓗᒍ. ᐃᓚᖓᓂ 34 

ᐅᖃᖅᓯᒪᒻᒪᑦ ᐃᓕᓐᓂᐊᖅᑐᓕᕆᓂᐅᑉ ᒪᓕᒐᖓᓂᑦ, ᑖᓐᓇ ᐃᓕᓐᓂᐊᖅᑎᐅᑉ ᐱᓂᐊᕐᓂᕆᒋᐊᓕᖓ, ᐅᖃᖅᓯᒪᓪᓗᓂ,  

 

34. (1) ᐃᓕᓐᓂᐊᖅᑎ ᐃᓕᓐᓂᐊᕆᐊᖏᓐᓇᕆᐊᓕᒃ ᑭᖑᕙᖅᐸᖏᓪᓗᓂ. 

 

ᐃᓚᖓᓂ 34 (3) ᐅᖃᖅᓯᒪᒻᒪᑦ, ᐃᓕᓐᓂᐊᖅᑏᑦ ᓄᖅᑲᖅᑎᑕᐅᔪᓐᓇᕐᒪᑦ ᐃᓕᓐᓂᐊᕐᕕᒻᒥᑦ ᐱᔾᔪᑎᖃᕈᑎᑦ. ᑭᓯᐊᓂ 

ᐱᔾᔪᑎᖃᓐᖏᓪᓗᓂ ᐃᓕᓐᓂᐊᕆᐊᖃᑦᑕᓐᖏᑉᐸᑦ ᐃᓕᓐᓂᐊᖅᑎᐅᒍᓐᓃᖅᑑᓚᔭᐅᖃᑦᑕᕐᒪᑕ.  

 

ᐊᐱᖅᑯᑦ: 

 

1) 2009-2010 ᐊᕐᕌᒍᖓᓂ ᐃᓕᓐᓂᐊᕐᓇᐅᔪᒥ, ᑖᒃᑯᐊ ᐅᑭᐅᖏᑎᒍᑦ ᓄᓇᖏᑎᒍᓪᓗ ᐊᕕᑦᑐᖅᓯᒪᓗᑎᒃ, ᑖᓐᓇ 

ᐃᓚᖓ 34 ᒪᓕᓪᓗᒍ ᐃᓕᓐᓂᐊᖅᑐᓕᕆᓂᖅ ᒪᓕᒐᖓ, ᓄᓇᕗᒻᒥᐅᑦ ᓱᕈᓰᑦ ᒪᒃᑯᑦᑐᓪᓗ ᖃᑦᑎᐅᕙᑦ 

ᐅᐸᖃᑦᑕᓐᖏᑦᑐᑦ ᐃᓕᓐᓂᐊᕆᐊᓕᐅᒐᓗᐊᑦ?  

 

ᑭᐅᔾᔪᑦ: 

 

ᑕᑯᒍᒃ ᐃᓚᓕᐅᑎᓯᒪᔪᖅ I 

 

ᐊᐱᖅᑯᑦ: 

 

2) ᐊᒻᒪᓗ ᕕᕝᕗᐊᕆ 28, ᐊᕐᕌᒍᖓᓂ 2010-11, ᐅᑭᐅᖏᑎᒍᑦ ᓄᓇᖏᑎᒍᓪᓗ ᐊᕕᑦᑐᕐᒥᓗᒋᑦ ᐃᓚᖓ 34 

ᐊᑐᕐᓗᒍ ᐃᓕᓐᓂᐊᖅᑐᓕᕆᓂᐅᑉ ᒪᓕᒐᖓ,  

ᖃᑦᑎᐅᕙᑦ ᓄᓇᕗᒻᒥ ᓱᕈᓰᑦ ᒪᒃᑯᑦᑐᓪᓗ ᐃᓕᓐᓂᐊᕆᐊᖃᑦᑕᓐᖏᑦᑐᑦ?  

 

ᑭᐅᔾᔪᑦ: 

 

ᑕᑯᒍᒃ ᐃᓚᓕᐅᑎᓯᒪᔪᖅ II



 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 003 - 3(3): ᓄᓇᓕᓐᓂ ᒐᕙᒪᓕᕆᓂᖅ ᐊᒻᒪ ᑮᓇᐅᔭᓂᑦ ᐊᐅᓚᑦᑎᓂᖅ 

 

ᐊᐱᕆᔪᖅ: ᒨᓯᓯ ᐊᐅᐸᓗᒃᑐᖅ, ᒪᓕᒐᓕᐅᖅᑎ (ᖃᒪᓂᑦᑐᐊᖅ) 

 

ᐊᐱᕆᕕᐅᔪᖅ: ᐊᖓᔪᖅᑳᖅ ᓗᐊᓐ ᑯᓱᒐᖅ, ᓄᓇᓕᓐᓂᑦ ᐊᒻᒪ ᒐᕙᒪᒃᑯᓐᓂᑦ ᐱᔨᑦᑎᕋᖅᑐᓕᕆᔨᒃᑯᑦ ᒥᓂᔅᑕᖓ 

 

ᐅᓪᓗᖓ: ᒫᑦᓯ 3, 2011 

 

ᐊᐱᖅᑯᑦ: 

 

1. ᑐᑭᑖᖅᑎᑦᓯᒪᓂᖓᒍᑦ ᑎᑎᕋᖅᓯᒪᔫᕐ ᐅᐃᒍᐊᓂ 144(4) ᑖᒃᑯᓇᓂ ᕼᐊᒻᓕᒃᑯᑦ ᒪᓕᒐᖏᑦ ᐊᒻᒪ ᑎᑎᖃᖅᓯᒪᓂᐊᑕ 

144(4) ᓄᓇᓕᐸᐅᔭᐃᑦ, ᑕᐅᓐ ᐊᒻᒪ ᓄᓇᓖᑦ ᒪᓕᒐᖏᑦ, ᑭᓱᓂᒃ ᐃᓗᓕᖃᓚᐅᖅᐸ ᑮᓇᐅᔭᓕᕆᔾᔪᑎᕕᓂᕐᓄᑦ 

ᑎᑎᖃᖅᓯᒪᔪᑦ ᓄᓇᓕᐊᓄᑦ ᖃᒪᓂᑦᑐᐊᑉ ᐊᕐᕌᒍᐊᓄᑦ 2005-06, 2006-07, 2008-09 ᐊᒻᒪ 2009-2010 

ᐊᕐᕌᒍᐊᓂ? 

 

ᑭᐅᔾᔪᑦ: 

 

1. ᓇᓗᓇᐃᖅᓯᓚᐅᕋᒪ ᑎᑎᖅᑲᓐᓂ ᓯᑎᐱᕆ 7, 2010, ᑐᑭᖓ ᒪᓕᑦᑐᒍ ᐃᓚᖓᓂ 144(4) ᕼᐋᒻᒪᓚᒃᑯᑦ ᒪᓕᒐᖓᓂ 

ᓄᓇᓕᓐᓂᑦ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ ᓇᓗᓇᐃᖅᓯᔪᑦ ᓄᓇᓕᓐᓂ ᒐᕙᒪᖏᑦ ᖃᒪᓂᑦᑐᐊᕐᒥ ᒪᓕᑦᓯᒪᔪᑦ ᒪᓕᒐᕐᒥᒃ 

ᑐᓂᓯᓯᒪᓪᓗᑎᓪᓗ ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᓂᒃ ᑮᓇᐅᔭᓕᕆᓂᕐᒧᑦ ᑎᑎᕋᖅᓯᒪᔪᓂᒃ ᑐᖔᓂ 120 ᐅᓐᓗᐃᑦ 

ᑮᓇᐅᔭᓕᕆᓂᕐᒧᑦ ᐊᕐᕌᒎᑉ ᓄᓐᖑᐊᓂ ᐊᕐᕌᒍᓂᒃ ᑎᑎᖅᑕᐅᓯᒪᔪᓂ ᐊᐱᖅᑯᑎᓐᓂ. ᓇᓗᓇᐃᖅᑕᐅᒃᑲᓐᓂᕐᒥᔪᖅ 

ᐃᓗᓕᖏᑦ ᑮᓇᐅᔭᓕᕆᓂᕐᒧᑦ ᑎᑎᕋᖅᓯᒪᔪᑦ ᐃᓗᓕᖃᓚᐅᖅᑐᑦ ᑐᑭᓯᒋᐊᕈᑎᓂᒃ ᒪᓕᑦᑕᐅᑦᓯᐊᖅᑐᑎᒃ ᐃᓚᖓᓂ 

144(2) (a-ᒥᒃ h-ᒧᑦ) ᐊᒻᒪᓗ ᐃᓚᖓᓂ 144(3) (a-ᒥᒃ d-ᒧᑦ) Hᐋᒻᒪᓚᒃᑯᑦ ᒪᓕᒐᖓᓂ. 

 

ᐊᐱᖅᑯᑦ: 

 

2. ᑐᑭᑖᖅᑎᑦᓯᒪᓂᖓᒍᑦ ᑎᑎᕋᖅᓯᒪᔫᕐ ᐅᐃᒍᐊᓂ 144(4) ᑖᒃᑯᓇᓂ ᕼᐊᒻᓕᒃᑯᑦ ᒪᓕᒐᖏᑦ ᐊᒻᒪ ᑎᑎᖃᖅᓯᒪᓂᐊᑕ 

144(4) ᓄᓇᓕᐸᐅᔭᐃᑦ,  

ᑕᐅᓐ ᐊᒻᒪ ᓄᓇᓖᑦ ᒪᓕᒐᖏᑦ, ᖃᓄᐃᑦᑐᑦ ᑐᑭᓯᒋᐊᕈᑎᒃᓴᑦ ᐱᓪᓗᒍ ᓂᐅᕕᕐᓂᖅ, ᑳᓐᑐᕌᒃᑎᑦᑎᓂᖅ ᐊᒻᒪ 

ᐊᑐᖅᑐᐊᖅᑎᑦᓯᓂᕐᒧᑦ ᐱᓕᕆᐊᖏᑦ ᓄᓇᓕᖕᓂ ᑯᐊᐳᕇᓴᐅᔪᑦ ᐱᑕᖃᖅᑎᑕᐅᕙᑦ ᒥᓂᔅᑕᒧᑦ? 

 

ᑭᐅᔾᔪᑦ: 

 

2. ᑐᑭᓯᒋᐊᕈᑎᓂᒃ ᓂᐅᕕᖃᑦᑕᕐᓂᕐᒧᑦ, ᑳᓐᑐᕌᖅᑖᖅᑎᑦᓯᓯᒪᓂᕐᒧᑦ, ᐅᕝᕙᓗ ᐊᑐᖅᑐᐊᖅᑎᑦᓯᓂᕐᒧᑦ ᖃᓄᐃᓕᐅᕈᑎᖏᓐᓂᒃ 

ᓄᓇᓕᓐᓂ ᒐᕙᒪᐃᑦ ᑐᓂᔭᐅᔪᖃᖅᓯᒪᓐᖏᑦᑐᖅ ᒥᓂᔅᑕᒧᑦ. ᒪᓕᒐᖅᑎᒍᑦ ᑕᐃᒪᐃᒋᐊᖃᖅᑎᑕᐅᓐᖏᑦᑐᑦ 

ᐅᓂᒃᑳᓕᐅᕆᐊᖃᕐᓂᕐᒧᑦ ᖃᓄᐃᓕᐅᕈᑕᐅᔪᓂᒃ ᒥᓂᔅᑕᒧᑦ. 

 

ᐊᐱᖅᑯᑦ: 

 

3. ᑭᓱᓂ ᓂᐅᕕᓚᐅᖅᐸᑦ, ᑳᓐᑐᕌᓚᐅᖅᐸᑦ ᐊᒻᒪ ᐊᑐᖅᑐᐊᕈᑎᖃᓚᐅᖅᐸᑦ ᓄᓇᓕᐊ ᖃᒪᓂᑦᑐᐊᑉ ᐊᕐᕌᒍᖏᓐᓂ 2005-06, 

2006-07, 2007-08, 2008-09 ᐊᒻᒪ 2009-2010? 

 

ᑭᐅᔾᔪᑦ: 

 

3. ᓄᓇᓕᓐᓂ ᒐᕙᒪᒃᑯᖏᑦ ᖃᒪᓂᑦᑐᐊᕐᒥ ᐃᒻᒥᒃᑰᖅᑐᑎᒃ ᓄᓇᓕᓐᓂ ᒐᕙᒪᐅᔪᑦ ᐱᓕᕆᐊᑦᓴᖃᖅᑐᑎᒃ ᓇᒻᒥᓂᖅ 

ᓂᐅᕕᖃᑦᑕᕐᓂᕐᒧᑦ ᑕᐃᒪᐃᒻᒪᓪᓗ ᐅᓂᒃᑳᓕᐅᕈᑎᖃᕆᐊᑐᓐᖏᑦᑐᑦ ᑕᐃᒪᐃᑦᑐᓂᒃ ᖃᓄᐃᓕᐅᕈᑎᖏᓐᓂᒃ ᓄᓇᓕᓐᓂᑦ 

ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᓐᓄᑦ. 

ᐊᐱᖅᑯᑦ: 



 

 

 

4. ᑐᑭᖃᖅᑎᑕᐅᓂᖏᑎᒍᖅᑦ ᓄᓇᕗᑦ ᒐᕙᒪᖏᑦᑕ ᑭᐅᔾᔪᑎᖏᑦ ᐊᑐᓕᖁᔭᐅᔪᒧᑦ ᓈᓴᐅᑎᖓ 4 ᑖᒃᑯᓇᓂ 2010 

ᐅᓂᒃᑳᖏᓐᓂᒃ ᑲᑎᒪᔨᕋᓛᑦ ᓇᐅᑦᓯᖅᑐᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᒪ ᑮᓇᐅᔭᖅᑐᕈᑎᕕᓂᖏᓐᓄᑦ 

ᕿᒥᕐᕈᓪᓗᑎᒃ 2009-2010 ᐊᕐᕌᒍᑕᒫᑦ ᐅᓂᒃᑳᖑᔪᓂᒃ ᑖᑦᓱᒥᖓ ᓄᓇᕗᒥ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, 

ᐃᒥᖕᓂᖅᓱᕈᓐᓇᕐᓂᕐᒧᓪᓗ ᓄᓇᕗᒧᑦ, ᖃᓄᐃᓕᖓᕙᑦ ᓄᓇᕗᑦ ᒐᕙᒪᖏᑦᑕ ᐋᔩᖃᕈᑎᖏᑦ ᐱᖃᑎᒋᓪᓗᒋᑦ ᓄᓇᕗᒥ 

ᓄᓇᓖᑦ ᑲᑐᔾᔨᖃᑎᒌᖏᑦ ᐱᔾᔪᑎᒋᓪᓗᒍ ᑐᒃᓯᕋᕐᓂᑦ ᑐᑭᓯᒋᐊᕈᑎᒃᓴᓂᒃ ᐊᒻᒪ ᓴᐳᔾᔭᐅᓯᒪᓂᕐᒧᑦ ᐱᖁᔭᑦ ᑕᒪᒃᑯᓄᖓ 

ᓄᓇᓖᑦ ᒐᕙᒪᖏᓐᓄᑦ ᓄᓇᕗᒥ? 

 

ᑭᐅᔾᔪᑦ: 

 

4. ᐊᕐᕌᒍᑕᒫᑦ ᑲᑎᒪᕐᔪᐊᓛᕐᓂᖓᑦ ᓄᓇᕗᒻᒥ ᓄᓇᓕᓐᓂ ᒐᕙᒪᐃᑦ ᑲᑐᔾᔨᖃᑎᒌᑦ ᐸᕐᓇᑕᐅᓯᒪᔪᖅ ᐱᓇᓱᐊᕈᓯᖓᓂ ᒪᐃ 9 

ᑲᖏᖅᖠᓂᕐᒥ. ᑐᓴᕆᐊᕐᕕᐅᓛᖅᑯᑦ ᓄᓇᕗᒻᒥ ᓄᓇᓕᓐᓂ ᒐᕙᒪᐃᑦ ᑲᑐᔾᔨᖃᑎᒌᖏᑦ ᑕᐃᑲᓂ ᑲᑎᒪᕐᔪᐊᓕᖅᑲᑕ. 

 

ᐊᐱᖅᑯᑦ: 

 

5. ᐃᓗᐊᓂ ᑐᑭᖓ ᓈᓴᐅᑎᖓᑕ 5 ᓄᓇᕗᒥ ᐃᒻᒥᒧᑦ ᐊᒡᕕᐊᕈᑎᖃᕐᓂᕐᒧᑦ ᒪᓕᒐᕐᔪᐊᖓᒍᑦ, ᖃᑦᓯᐊᖅᑎ ᑕᐃᒪᓐᖓᑦ 

ᐊᐃᐳᕈ 1, 1999-ᒥᓂᑦ, ᑐᒃᓯᕋᐅᑎᓕᐅᖅᓯᒪᕙᑦ ᓄᓴᕗᒥ ᐃᖅᑲᖅᑐᐃᔨᕐᔪᐊᓄᑦ ᖃᐅᔨᒐᓱᐊᕐᖢᑎᒃ ᑲᑎᒪᔨᐅᖃᑕᐅᔪᖅ 

ᓯᖁᒥᑦᑎᓯᒪᖕᒪᖔᑕ ᓈᓴᐅᑎᖏᓐᓂᒃ 2(1) ᐅᕝᕙᓘᓐᓃᑦ (2) ᐱᖁᔭᕐᔪᐊᑦ? 

 

ᑭᐅᔾᔪᑦ: 

 

5. ᓄᓇᓕᓐᓂᑦ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ ᐃᓚᐅᖃᑕᐅᓚᐅᖅᓯᒪᓐᖏᑦᑐᑦ ᑐᑦᓯᕋᐅᑎᐅᔪᓄᑦ ᓄᓇᕗᒥ 

ᐃᖅᑲᖅᑐᐃᔨᒃᑯᓐᓄᑦ ᐃᓚᖓᓂ 5 ᒪᓕᑦᑐᒍ ᓄᓇᕗᒻᒥ ᐃᒻᒥᒧᑦ ᐊᑦᑐᐊᓂᖃᓗᐊᖅᑐᖃᖅᑎᓪᓗᒍ ᒪᓕᒐᖅ. ᑐᑭᓯᒋᐊᕈᑏᑦ 

ᐃᖅᑲᖅᑐᐃᕕᒻᒨᕈᑕᐅᓯᒪᔪᑦ, ᐱᑕᖃᖅᑲᑦ, ᑲᒪᒋᔭᐅᒐᔭᖅᑐᑦ ᑐᑦᓯᕋᖅᓯᒪᔪᒧᑦ ᐊᒻᒪᓗ ᓄᓇᕗᒥ ᐃᖅᑲᖅᑐᐃᔨᒃᑯᓐᓄᑦ 

ᑕᐃᒪᐃᒻᒪᓪᓗ ᓄᓇᓕᓐᓂᑦ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ ᐊᑐᐃᓐᓇᖃᕋᔭᓐᖏᑦᑐᑦ ᑕᐃᒪᐃᑦᑐᓂᒃ ᑐᑭᓯᒋᐊᕈᑎᓂᒃ. 

 

ᐊᐱᖅᑯᑦ: 

 

6. ᐃᓗᐊᓂ ᑐᑭᖓ ᓈᓴᐅᑎᖓᑕ 5 ᓄᓇᕗᒥ ᐃᒻᒥᒧᑦ ᐊᒡᕕᐊᕈᑎᖃᕐᓂᕐᒧᑦ ᒪᓕᒐᕐᔪᐊᖓᒍᑦ, ᖃᓄᐃᑦᑐᓂᒃ 

ᐃᑲᔪᖅᓯᔾᔪᑎᖃᖅᓯᒪᕙᑦ ᐊᑐᐃᓐᓇᐅᑎᑕᐅᓪᓗᑎᒃ ᓂᕈᐊᖅᑎᐅᔪᓄᑦ ᐱᓕᕆᕝᕕᖕᓂᑦ, ᑲᑎᒪᔨᓂᑦ ᐅᕝᕙᓘᓐᓃᑦ ᑎᒥᐅᔪᑦ 

ᑎᑎᕋᕐᕕᖁᑎᖏᓐᓂᑦ ᓄᓇᕗᑦ ᒐᕙᒪᒃᑯᑦ ᐱᓇᓱᐊᖅᑎᓪᓗᒋᑦ ᒪᓕᒐᕐᓂᐊᖅᑎᒃᓴᒥᒃ ᐃᑲᔪᖅᑎᐅᓂᐊᖅᑐᒥᒃ 

ᑐᒃᓯᕋᐅᑎᓕᐅᖅᑎᓪᓗᒋᑦ ᓄᓇᕗᒥ ᐃᖅᑲᖅᑐᐃᔨᕐᔪᐊᒃᑯᓐᓄᑦ? 

 

ᑭᐅᔾᔪᑦ: 

 

6. ᖃᐅᔨᒪᔭᖃᓐᖏᑦᑐᒍᑦ ᐃᑲᔪᖅᑕᐅᔪᖃᕈᓐᓇᕐᒪᖔᑦ ᒪᓕᒐᓕᕆᔨᑖᕐᓂᕐᒥᒃ ᐱᓕᕆᕝᕕᐅᔪᓂᒃ, ᑲᑎᒪᔨᓂᒃ, ᑎᒥᐅᔪᓂᓪᓘᓐᓃᑦ 

ᓄᓇᕗᑦ ᒐᕙᒪᒃᑯᖏᓐᓂᒃ ᐱᔾᔪᑎᒋᓪᓗᒋᑦ ᑐᑦᓯᕋᐅᑎᐅᓯᒪᔪᑦ ᓂᕈᐊᖅᑎᒧᑦ ᓄᓇᕗᒥ ᐃᖅᑲᖅᑐᐃᔨᒃᑯᓐᓄᑦ ᒪᓕᑦᑐᒍ 

ᐃᓚᖓᓂ 5 ᐃᒻᒥᒧᑦ ᐊᑦᑐᐊᓂᖃᓗᐊᖅᑐᖃᖅᑎᓪᓗᒍ ᒪᓕᒐᖅ.  


